
ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒪᐃ 29, 2014 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᑯᐊᖅ, ᐹᑦ ᐊᖕᓇᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, ᓯᑏᕝ 

ᒪᑉᓴᓚᒃ, ᐊᖓᔪᖅᑳᖅ ᔪᐊᔾ ᖁᒃᓱᒃ, ᐊᖓᔪᖅᑳᖅ ᔮᓂ 

ᒪᐃᒃ, ᓯᒥᐅᓂ ᒥᑭᓐᖑᐊᖅ, ᐊᖓᔪᖅᑳᖅ ᐹᓪ 

ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, ᐊᖓᔪᖅᑳᖅ ᐹᓪ 

ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᔅ 

ᓴᒻᒧᖅᑐᖅ, ᐊᖓᔪᖅᑳᖅ ᑖᒻ ᓴᒻᒧᖅᑐᖅ, ᔫ ᓴᕕᑲᑖᖅ, 

ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ, ᐊᖓᔪᖅᑳᖅ 

ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:29ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ, ᒥᔅᑕ ᓲᔪᖅ. 

 

>>ᑐᒃᓯᐊᕐᓂᖅ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓲᔪᖅ. ᐅᓐᓄᓴᒃᑯᑦ, 

ᑐᓐᖓᓱᑦᑎᐊᕆᑦᑎ ᓄᓇᕗᒻᒥᐅᑦ, ᒪᓕᒐᓕᐅᖅᑏᑦ 

ᐊᒻᒪᓗ ᒥᓂᔅᑕᐃᑦ. 

 

ᐱᒋᐊᕐᓂᐊᓵᖅᑳᕐᓂᑦᑎᓐᓂᑦ ᐅᖄᕐᔪᒍᒪᒻᒥᒐᒪ 

(ᑐᓵᔨᑎᒍᑦ) ᒪᓕᒐᓕᐅᖅᑎᓕᒫᑦᑎᐊᑦ ᐅᖃᕈᑎᓪᓗᒋᑦ 

ᑕᐃᓐᓇ ᖃᓄᐃᒍᓐᓃᖅᓴᕋᐃᑦᑎᐊᓪᓚᕆᖁᔭᕗᑦ 

ᑖᓐᓇ ᐊᑯᓂᒻᒪᕆᐊᓗᒃ ᑐᓵᔨᐅᖃᑕᐅᔪᖅ, 

ᑐᑭᑖᖅᑎᑦᑎᔨᐅᖃᑕᐅᔪᖅ ᑕᕝᕙᓂ. 

 

(ᑐᓵᔨᑎᒍᑦ ᓄᖅᑲᖅᑐᖅ) ᕙᓚᓐᑏᓐᓇ ᑐᓗᒑᕐᔪᒃ 

ᐱᓇᓱᐊᕈᓯᐅᓚᐅᖅᑐᒥᑦ ᓄᓐᖑᐊᓂ 

ᐱᕐᕈᐊᕿᓚᐅᖅᓯᒪᒻᒪᑦ ᓯᑭᑑᒃᑯᑦ, ᑖᓐᓇ ᐋᑐᕚᒦᑦᑐᓂ 

ᐊᒻᒪᑦᑕᐅᖅ ᑖᓐᓇ ᐃᑉᐱᒋᑦᑎᐊᖅᐸᕗᑦ ᐊᒻᒪᓗ 

ᕿᓚᒻᒥᐅᔪᒃᑯᑦ ᖃᓄᐃᑦᑐᓐᓃᖁᕙᕗᑦ. ᑖᓐᓇᑦᑕᐅᖅ 

ᕙᓚᓐᑏᓇᐅᑉ ᓂᐱᖓ ᑭᖑᓂᖃᑦᑎᐊᕐᒪᑦ, ᑕᐃᒪᑐᖅ 

ᕿᓚᒻᒥᐅᔪᒃᑯᑦ ᐸᓚᖅᓯᓵᓪᓚᓐᓂᐊᖅᐳᑎᑦ, ᑕᕝᕙᓂ 

ᑭᖑᓂᖃᕕᔾᔪᐊᕋᕕᑦ ᒪᓕᒐᓕᐅᕐᕕᐅᑉ ᐃᓗᐊᓂ.  

2. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᖁᐊᓴ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 

ᐊᖓᔪᖅᑳᑉ ᐅᖃᐅᓯᖓ 017 - 4(2): ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑎᑎᕋᖅᑎᖏᑕ 

ᐃᓕᓐᓂᐊᕐᓂᖏᑦ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᒃ ᑖᒃᑯᐊ ᓄᓇᖅᑲᑎᒃᑲ ᑕᐅᑐᑦᑐᐃᑦ 

ᐃᓪᓗᓕᒻᒥ ᐊᒻᒪᓗ ᓄᓇᕗᒻᒥ, 

ᒪᓕᒐᓕᐅᖅᑎᐅᖃᑎᒃᑲᓗ.  
 

ᐅᖃᖅᑎᑦᑎᔩ, ᐅᓪᓗᒥ ᑕᕝᕙ ᓇᖏᖅᓯᒋᕗᖓ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᐅᕙᑦᑐᐃᑦ 

ᓄᓇᑦᑎᓐᓂ ᑖᒃᑯᐊ ᐃᑲᔪᓪᓚᕆᑉᐸᒻᒪᑕ ᑕᒪᓐᓇ 

ᐃᓕᓐᓂᐊᕐᓂᖅ ᐱᔾᔪᑎᒋᓪᓗᒍ. (ᑐᓵᔨᑎᒍᑦ) ᑖᒃᑯᐊ 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐱᒻᒪᕆᐊᓗᒻᒥᓂᓛᒃ ᐃᓕᓐᓂᐊᖅᑐᓕᕆᓂᕐᒥᑦ 

ᐱᖃᑕᐅᓂᖃᖅᐸᒻᒪᑕ. ᑕᒪᒃᑯᐊ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᑦ ᐱᓕᕆᖃᑎᖃᖅᐸᑦᑐᑦ 

ᐃᓕᓴᕕᐅᑉ ᐊᖏᔪᖅᑳᖓᓂ ᐊᒻᒪᓗ ᓄᓇᖅᑲᑎᒥᓂᒃ 

ᓴᓇᓪᓗᑎᒃ ᐃᓕᓐᓂᐊᕈᑎᔅᓴᓂᒃ ᓴᖅᑭᔮᖅᑎᑦᑎᔪᓂᑦ 

ᑕᒫᓂ ᓴᖅᑭᔮᖅᑎᑕᐅᖁᔭᐅᔪᓂᑦ ᐊᓐᓂᕆᔭᐅᔪᓂᓪᓗ, 

ᐱᓐᓇᕆᔭᐅᔪᓂᑦ ᐊᒻᒪᓗ ᐃᓚᓕᐅᔾᔨᓪᓗᑎᒃ ᐃᓄᐃᑦ 

ᐱᖅᑯᓯᖏᓐᓂᑦ. ᐱᒻᒪᕆᐊᓘᔪᖅ ᐃᑲᔪᖅᑕᐅᖃᑦᑕᖅᑲᑕ 

ᑕᒪᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐃᖅᑲᓇᐃᔭᖅᑎᖏᓪᓗ 

ᖃᐅᔨᕚᓪᓕᖅᑎᑕᐅᒃᑲᓐᓂᖁᓪᓗᒋᑦ 

ᐱᔪᓐᓇᖅᓯᑎᑕᐅᒃᑲᓐᓂᖁᓪᓗᒋᓪᓗ ᑖᒃᑯᓂᖓ 

ᐱᓕᕆᐊᔅᓴᒥᓂᒃ ᐱᓕᕆᐊᖃᑦᑎᐊᖃᑦᑕᓂᐊᕐᖓᑕ.  
 

ᐅᖃᖅᑏ, ᒫᔅᓯᐅᑎᓪᓗᒍ ᑲᑎᒪᓂᖃᖅᐸᔪᒐᑦᑕ 

ᑮᓇᐅᔭᓕᕆᓂᕐᒥᑦ ᐱᔾᔪᑎᖃᖅᑐᑕ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᐊᓪᓚᑦᑎᖏᓐᓂᑦ 

ᑕᕝᕙᓂ ᐱᖓᓱᓂᑦ ᓄᓇᕗᒻᒥ ᐊᕕᑦᑐᖅᓯᒪᓂᖏᓐᓂᑦ. 

ᑖᒃᑯᐊ ᑲᑎᒪᕐᔪᐊᕐᓃᑦ ᑮᓇᐅᔭᖃᖅᑎᑕᐅᕙᓚᐅᖅᑐᑦ 

ᓄᓇᕗᑦ ᒐᕙᒪᒃᑯᖏᑕ ᒐᕙᒪᐅᖃᑎᒌᑦᑐᓕᕆᔨᖏᑕ 

ᐱᓕᒻᒪᒃᓴᕈᑎᔅᓴᖏᑎᒍᑦ ᑳᓐᑐᕌᒃᑯᑦ. ᐱᖓᓱᓂᑦ 

ᑮᓇᐅᔭᓕᕆᖃᑦᑕᖅᓯᒪᔪᓂᑦ 

ᐃᖅᑲᓇᐃᔭᖅᑎᑦᑎᓚᐅᖅᑐᒍᑦ ᐃᓕᓴᑎᑦᑎᓂᐊᕐᖓᑕ 

ᒪᑯᓂᖓ ᑮᓇᐅᔭᓕᕆᓂᐅᔭᕆᐊᓕᓐᓂᑦ ᐊᒻᒪᑦᑕᐅᖅ 

ᓴᓇᑎᑕᐅᓪᓗᑎᒃ ᐋᖅᑭᑦᑎᕆᑎᑕᐅᓪᓗᑎᓪᓗ 

ᑮᓇᐅᔭᓕᕆᔾᔪᑎᔅᓴᑦᑎᐊᕙᐅᓂᐊᖅᑐᓂᒃ.  
 

ᑖᒃᑯᐊᓕ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗᑦᑕᐅᖅ 

ᑲᑐᔾᔨᖃᑎᒌᖏᑦ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑕ ᑲᑐᔾᔨᖃᑎᒌᔅᓯᒪᕗᑦ ᓴᓇᓪᓗᑎᒃ  

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ 

ᐃᓕᓴᐅᑎᒋᓂᐊᖅᑕᖏᓐᓂᑦ ᐅᖃᓕᒫᒐᕐᓂᑦ 

ᐃᑲᔪᖅᓱᐃᒃᑲᓐᓂᖃᑦᑕᖅᑐᓂᒃ 

ᐱᓕᒻᒪᒃᓴᖅᑎᑦᑎᓂᐅᔪᓂᑦ ᑲᑎᒪᕐᔪᐊᓕᕋᐃᒻᒪᑕ. ᑖᒃᑯᐊ 

ᑲᑐᔾᔨᖃᑎᒌᑦ ᑲᑐᔾᔨᖃᑎᒋᓯᒪᔭᕗᑦ ᐅᖃᓕᒫᒐᓕᐅᖅᑐᑕ 

ᐊᔪᕆᖅᓱᐃᔾᔪᑎᓂᒃ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᐄ, ᐃᖅᑲᓇᐃᔭᖅᑎᖏᑦ ᑲᑎᒪᔨᖏᑦᑕ 

ᐃᖅᑲᓇᐃᔭᖅᑎᖏᑦ ᓂᕈᐊᖅᑕᐅᓯᒪᔪᓐᓄᒃᓗ 

ᑕᑯᒋᐊᖅᑕᐅᖃᑦᑕᕈᓐᓇᕐᓂᐊᖓᑕ ᓇᓗᓕᕋᐃᒍᑎᒃ. 
 

ᑕᐃᒪ ᑖᒃᑯᐊ ᐃᓕᓐᓂᐊᖅᑐᓕᕆᔨᖁᑎᒃᑲ ᑕᐃᒪ 

ᑕᒪᑐᒥᖓ ᐊᔪᖏᑦᓯᐊᖅᑐᓂᒃ ᑕᑯᔪᒥᖃᑦᑕᕐᒥᓐᒪᑕ 

ᐃᓕᓐᓂᐊᖅᑐᓕᕆᔨᒃᓂᒃ ᑲᑎᒪᔨᖏᓐᓂᒃ ᐊᒻᒪ ᑕᒪᒃᑯᐊ 

ᑮᓇᐅᔭᑦ ᖃᓄᖅ ᐊᐅᓚᑕᐅᕙᒻᒪᖔᑕ 

ᖃᐅᔨᒪᑦᓯᐊᕆᐊᖃᒻᒪᑕ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᑦ ᐊᒻᒪ ᑖᒃᑯᐊᑦᑕᐅᖅ ᒪᓕᒃᓯᐊᕆᐊᖃᒻᒥᒻᒪᑕ 

ᑕᕝᕙᓂ ᐃᓕᓐᓂᐊᖅᑐᓕᕆᓂᐅᑉ ᐊᑐᐊᒐᖓᓂᒃ 

ᑎᑎᕋᖅᓯᒪᔪᓂᒃ ᒪᓕᒃᓯᐊᕆᐊᖃᓱᖑᒻᒥᒻᒪᑕ ᐊᒻᒪ ᑖᓐᓇ 

ᖃᐅᔨᒪᑦᓯᐊᖅᑐᖓ ᑕᒪᓐᓇ ᐃᓕᓐᓂᐊᕈᑕᐅᓯᒪᓵᖅᑐᖅ. 

ᑖᒃᑯᐊ ᓴᖅᑭᑕᐅᔪᐃᑦ ᖃᓄᖅ ᐊᐅᓚᑕᐅᕙᖕᒪᖔᑕ 

ᑖᒃᑯᓄᖓ ᐃᑲᔪᑎᖃᑦᓯᐊᕐᓂᐊᖅᑐᖅ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ. (ᑐᓵᔨᑎᒍᑦ) 

ᐊᖏᖅᓯᒪᓂᖃᑦᓯᐊᕋᑦᑕ ᐃᓕᓐᓂᐊᖅᑐᓕᕆᔨᒃᑰᓪᓗᑕ 

ᖁᑦᓯᒻᒪᕆᑦᑐᒥᒃ ᐃᓕᓴᑎᑕᐅᑲᓐᓂᖃᑦᑕᓂᕐᒥᒃ 

ᐱᑎᑕᐅᖃᑦᑕᕆᐊᖃᓐᓂᖏᓐᓂᒃ ᑕᒪᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕ 

ᑭᓇᐅᔭᓕᕆᒃᔪᑎᖏᓐᓂᒃ 

ᐅᓂᒃᑳᓕᐅᖃᑦᑕᕆᐊᖃᓐᓂᖏᓐᓂᒃ 

ᖃᐅᔨᒪᑦᓯᐊᕆᐊᖃᖓᑕ ᑕᑦᕘᓇ 

ᐃᓕᓐᓂᐊᖅᑐᓕᕆᔨᒃᑯᑦ ᐱᖁᔭᖏᑕ ᐊᑖᒍᑦ 

ᐱᓕᕆᐊᓕᕆᐊᓕᖏᓐᓂᒃ. ᓇᓗᖏᑦᓯᐊᓪᓚᕆᑦᑐᒍᑦ 

ᑖᒃᑯᐊ ᐱᓕᒻᒪᑦᓴᐃᓂᕗᑦ ᐅᖃᓕᒫᒐᓕᐊᕗᑦᓗ 

ᐃᑲᔪᓐᓂᖃᓐᓂᐅᓴᑐᐃᓐᓇᓂᐊᖓᑕ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᓄᓇᓕᖕᓂ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ ᐅᖃᖅᑎᒃᓯᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᓯᕗᓕᖅᑎ ᑕᑉᑑᓇ. 
 

ᐊᖓᔪᖅᑳᑉ ᐅᖃᐅᓯᖓ 018 - 4(2): 

ᐱᒃᑲᐅᓂᖅ ᐃᒥᕐᒥᒃ ᑲᒪᑦᑎᐊᓂᕐᒧᑦ 

ᐃᓕᓴᕐᓇᐅᑎᒃ (ᑕᑉᑑᓇ) 
 

ᓯᕗᓕᖅᑎ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᒪᓕᒐᓕᐅᖅᑎᐅᖃᑎᒃᑲ ᐅᓐᓄᓴᒃᑯᑦ  (ᑐᓵᔨᑎᒎᖏᑦᑐᖅ) 

ᓄᓇᕗᑉᒥᐅᑦ ᖁᓪᓗᖅᑑᒥᐅᑦ. (ᑐᓵᔨᑎᒍᑦ) ᐅᖃᖅᑏ 

ᒫᓐᓇ ᓂᑯᕕᒃᐳᖓ ᐅᖃᖅᑐᖓ ᑖᒃᑯᐊ 

ᒥᑦᑎᒪᑕᓕᖕᒥᐅᑦ ᒥᑦᑎᒪᑕᓕᖕᒥᐅᑕᐃᑦ 

ᐱᔾᔪᓯᐊᖅᓯᒪᖕᒪᑕ 

ᐃᒥᓕᕆᑦᓯᐊᓂᕐᐹᖑᓂᕋᖅᑐᒥᓂᐅᓪᓗᑎᒃᒎᖅ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

>>ᐸᑦᑕᑐᖅᑐᑦ 
 

ᓯᕗᓕᖅᑎ ᑕᑉᑑᓇ (ᑐᓵᔨᑎᒍᑦ): ᑖᒃᑯᐊ ᐱᔾᔪᓯᐊᖏᑦ 

ᑐᓂᔭᒃᑐᓛᖅᑕᒐ ᐃᓛᒃ ᓂᕆᐅᑦᓯᐊᖅᑐᖓ 

ᐱᔾᔪᓯᐊᖅᑎᒋᐊᖅᑐᓛᒐᒃᑭᑦ ᒫᓐᓇᕈᓘᓛᖅᑐᖅ. 

 

ᑖᒃᑯᐊ ᑲᓇᑕᐅᑉ ᑲᑎᒪᔨᕐᔪᐊᖏᑦ ᑖᑦᓱᒥᖓ 

ᓯᕗᓕᖅᑎᓄᓂᓛᒃ ᑲᑎᒪᔨᕋᓛᖑᔪᑦ 

ᐱᔾᔪᓯᐊᖅᑎᒃᓯᖃᑦᑕᓲᖑᒻᒪᑕ ᑕᒪᒃᑯᓂᖓ ᐃᒥᕐᓂᒃ 

ᑲᒪᑦᓯᐊᖃᑦᑕᖁᔨᒧᑦ ᑕᐃᒫᒃ ᓴᖅᑭᓯᒪᔪᑦ ᑲᓇᑕᓕᒫᒥ 

ᐃᒥᕐᒥᒃ ᑲᒪᑦᓯᐊᖃᑦᑕᖁᔨᓪᓗᑎᒃ 

ᐱᔾᔪᓯᐊᖅᑖᑎᒃᓯᖃᑦᑕᓕᖅᑐᑦ. 

 

ᒥᑦᑎᒪᑕᓕᖕᒥᐅᑦ ᑖᒃᑯᐊ ᐊᑦᓱᕈᖓᑕᒎᖅ 

ᐊᑐᐃᓐᓇᖃᓂᖅᓴᕈᕋᓱᐊᖅᑐᑎᒃ ᐃᒥᑦᓯᐊᕙᒃᒥᒃ ᓯᓚ 

ᐊᓯᔾᔨᐸᓪᓕᐊᒐᓗᐊᖅᑎᓪᓗᒍ ᖃᐅᔨᓴᖃᑦᑕᖅᑐᑦ 

ᐊᓯᔾᔨᓚᐅᖏᓐᓂᖓᓂ ᐃᒥᖅᑕᕐᕕᖓ ᖃᓄᐃᒻᒪᖔᑕ 

ᐊᒻᒪ ᐊᓯᔾᔨᐸᓪᓕᐊᓂᖓ ᒪᓕᒃᑐᒍ 

ᑎᑎᖅᑐᐃᕙᓪᓕᐊᔪᑦ ᐊᒻᒪᑦᑕᐅᖅ ᐃᓄᖁᑎᖏᑦᑕ 

ᖃᐅᔨᒪᔭᖏᓐᓂᒃ ᓄᐊᑦᓯᒋᓪᓗᑎᒃ. 

 

ᑖᒃᑯᐊ ᑎᒻ ᐊᓇᕕᐊᐱᒃ ᓲᓯᐅᑉ 

ᐱᓕᕆᐊᕆᓚᐅᖅᑕᖓ ᖃᐅᔨᓴᖅᑎᓂᒃᓗ 

ᑎᐅᕼᐊᐅᓯᐅᑉ ᓯᓚᒃᑐᓴᕐᕕᖓᓂᒃ ᐃᑲᔪᖅᑕᐅᓪᓕᓂ 

ᐃᒥᕐᓂᒃ ᖃᐅᔨᓴᕆᐊᖅᓯᒪᓚᐅᖅᑐᐃᑦ ᑖᒃᑯᐊ 

ᓄᓇᕘᒥ ᖃᐅᔨᓴᕐᓂᓕᕆᔨᒃᑯᑦ ᐋᒃᑎᒃ 

ᑲᓂᐊᒃᓴᓐᑯᑦᓗ ᐱᖃᑕᐅᒋᓪᓗᑎᒃ. 

 

ᑖᓐᓇ ᐃᑲᔪᓐᓂᖃᖅᑐᖅ ᒥᑦᑎᒪᑕᓕᖕᒥᐅᓂᒃ 

ᑐᑭᓯᒃᑲᓐᓂᕈᓐᓇᕐᓂᐊᖓᑕ ᖃᓄᖅ ᓯᓚ 

ᐊᓯᔾᔨᐸᓪᓕᐊᑎᓪᓗᒍ ᑎᒥᐅᔪᑦᓗ 

ᐊᓯᔾᔨᐸᓪᓕᐊᑎᓪᓗᒋᑦ ᐊᑦᑐᐃᔪᓐᓇᕐᓂᖓᓂᒃ 

ᐃᒥᖁᑎᖓᓂᒃ ᐃᒥᒃᐸᑦᑕᖏᓐᓂᒃ ᑕᐃᒫᒃ 

ᐊᑦᑕᓇᖏᑦᑐᒐᓗᐊᕐᒪᖔᑦ 

ᖃᐅᔨᒪᔾᔪᑕᐅᖏᓐᓇᕐᓂᐊᖅᑐᖅ. 

 

ᑖᓐᓇ, ᐅᖃᖅᑏ, ᐃᒥᖏᓛᒃ ᑭᒃᑯᓕᒫᓄᑦ 

ᐊᓯᐊᒍᕐᕕᖃᕋᓂ ᐊᑐᖅᑕᐅᒋᐊᖃᓲᖑᒻᒪᑦ 

ᓯᓚᕐᔪᐊᕐᒥᐅᓕᒫᓄᑦ ᐊᒻᒪ ᐃᒥᕐᒥᒃ ᑲᒪᑦᓯᐊᖅᑐᓄᑦ 

ᐱᔾᔪᓯᐊᕐᓂᐅᖃᑦᑕᑐᖅ ᑕᒪᓐᓇ  



ᕿᑎᖅᑰ, ᒪᐃ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔫᑎᖃᓪᓚᕆᓂᐊᖅᑐᖅ ᐅᐱᒋᑦᓯᐊᖅᑲᕗᑦ 

ᒥᑦᑎᒪᑕᓕᖕᒥᐅᑕᐃᑦ. ᖁᔭᓐᓇᒦᒃ ᐅᖃᖅᑏ.  
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

(ᑐᓵᔨᑎᒍᑦ) ᒪᓕᒐᓕᕆᓂᕐᒧᑦ ᒥᓂᔅᑕ, ᒥᔅᑕ ᐅᑲᓕᖅ. 
 

ᐊᖓᔪᖅᑳᑉ ᐅᖃᐅᓯᖓ 019 - 4(2): 

ᐃᓱᒪᓕᕆᓂᕐᒧᑦ ᖃᓄᐃᑦᑐᖃᓐᓂᕐᒧᑦ 

ᐃᓕᓐᓂᐊᖅᑎᑕᐅᓂᖏᑦ ᑎᒍᔭᐅᓯᒪᕕᓐᓂ 

ᐊᓂᑎᑕᐅᓯᒪᔪᓕᕆᔨᒃᑯᓂᓪᓗ 

ᐃᖅᑲᓇᐃᔭᖅᑎᓄᑦ (ᐅᑲᓕᖅ) 
 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᒃᓯᔩ. 

ᐅᖃᖅᑎᒃᓯᔩ ᐅᓪᓗᒥ ᑕᐃᒪ 

ᐃᓕᓐᓂᐊᖅᑎᒃᓯᕙᓪᓕᐊᓂᖅ ᐱᒋᐊᕐᓂᐊᓕᖓᑦ ᑖᒃᑯᐊ 

ᐱᖓᓱᑦ ᐊᓂᒍᓐᓂᐊᖅᑐᓂᒃ ᑕᑦᕙᓂ 

ᐃᓕᓐᓂᐊᓂᐊᖅᑐᑦ ᑖᒃᑯᐊ ᐃᓱᒪᓗᐊᖅᐸᑦᑐᓂᒃ 

ᑐᐊᕕᕐᓇᑐᒃᑯᑦ ᐃᑲᔫᑎᓂᒃ ᐊᖅᑭᑦᓱᐃᕙᓪᓕᐊᑎᓪᓗᒋᑦ 

ᑖᒃᑯᐊ 32-ᖑᔪᑦ ᐅᐊᑦᓯᐅᕙᒃᑐᑦ ᐊᓄᓪᓚᑦᓰᕕᒃᒥ 

ᐊᒻᒪᓗ ᑕᒫᓂ ᑎᒍᔭᐅᖏᑦᑐᓂ ᐅᐊᑦᓯᔭᕆᐊᓕᒃᓂ 

ᑲᒪᕙᒃᑐᓂᒃ ᐃᖅᑲᓇᐃᔭᖅᑎᖏᑦ ᑖᒃᑯᐊ 

ᐃᓕᓐᓂᐊᖅᑎᑕᐅᓂᐊᖓᑕ ᑕᒫᓂ ᐃᖃᓗᖕᓂ. 

ᓄᓇᕗᓕᒫᒦᖔᕋᓗᐊᖅᑐᑎ ᑕᐃᒫᒃ ᑕᒫᓂ 

ᐃᓕᓐᓂᐊᖅᑎᑕᐅᓂᐊᖅᑐᑦ.  
 

ᑖᒃᑯᐊ ᒪᓕᒐᓕᕆᔨᒃᑯᑦ 

ᐃᓕᓐᓂᐊᑎᑦᑎᕙᓚᐅᕋᓗᐊᕐᖓᑕ ᑕᒪᒃᑯᓂᖓ 

ᐃᒻᒥᓃᖅᑕᐃᓕᓂᕐᒥᑦ ᑭᓯᐊᓂᑦᑕᐅᖅ 

ᖃᐅᔨᕙᓪᓕᐊᓕᓚᐅᕐᒪᑕ ᑕᒪᒃᑯᐊ ᐃᓱᒪᖃᓗᐊᖅᐸᑦᑐᑦ 

ᑎᒍᔭᐅᖅᑲᔪᑦ, ᑖᒃᑯᐊ 

ᐊᔅᓱᕈᓐᓇᖅᑐᒦᖃᑦᑕᖅᓯᒪᓂᑯᖏᓐᓄᑦ 

ᕿᒥᕐᕈᔭᐅᒃᑲᓐᓂᕆᐊᖃᕐᖓᑕ, ᐊᒻᒪᓗ ᓱᒻᒪᑦ 

ᐃᒻᒥᓃᕋᓱᑦᑕᓂᕐᒪᖔᑕ ᑕᒪᒃᑯᐊ 

ᕿᒥᕐᕈᔭᐅᒃᑲᓐᓂᕆᐊᖃᕐᖓᑕ, ᑕᐃᒫ ᑕᕝᕙ 

ᐃᓕᓐᓂᐊᑎᑦᑎᑕᐅᒃᑲᓐᓂᕋᓱᓐᓂᐊᖅᑐᑦ ᐅᐊᑦᑎᐅᕙᑦᑐᑦ 

ᖃᓄᒃᑲᓐᓂᖅ ᐃᖅᑲᓇᐃᔮᖏᓐᓂ ᐃᑲᔪᒃᑲᓂᕐᓂᒃᑯᑦ 

ᐃᖅᑲᓇᐃᔮᒥᓄᑦ ᐃᑲᔫᑎᒃᑲᓂᕐᒥᑦ ᕿᒥᕐᕈᓇᓱᑦᑐᑎᑦ. 
 

ᑕᐃᒪᓕ ᑕᒫᓂ ᐊᕐᕌᒍᑦᑎᓐᓂ ᐅᕙᑦᑎᓐᓄᑦ 

ᑐᕌᖓᔫᒥᔪᒥᑦ ᐃᓕᓐᓂᐊᑎᑦᑎᒐᓱᓐᓂᐊᖅᑐᑦ. ᐃᒫᒃ 

ᑕᒪᒃᑯᐊ ᕿᒥᕐᕈᔭᐅᕙᓪᓕᐊᓪᓗᑎ ᐃᓐᓇᐃᑦ 

ᐃᑲᔪᖅᑎᑕᐅᓗᑎᑦ ᐊᒻᒪᓗ ᐊᐱᖅᓱᑕᐅᑦᑎᐊᕐᓗᑎᑦ 

ᖃᓄᒃᑲᓐᓂᖅ ᐃᓄᐃᑦ ᐃᓕᖅᑯᓯᖓ ᐊᑐᕐᓗᒋᑦ 

ᑕᒪᒃᑯᐊ ᐋᖅᑭᓱᖅᑕᐅᑲᓐᓂᕈᓐᓇᕐᒪᖔᑕ. 

 

ᐅᖃᖅᑎᑦᑎᔩ, ᖃᐅᔨᒪᓕᕐᖓᑕ ᑕᒫᓂ ᑳᓇᑕᓕᒫᒥ 

ᓇᓪᓕᐊᑐᐃᓐᓇᖅ ᐱᖓᓲᒍᑦᑐᑕ ᑖᓐᓇ ᐃᓚᖓ 

ᐊᑕᐅᓯᖅ ᐃᓱᒪᖃᓗᐊᖃᑦᑕᓂᐊᖅᑐᖅ 

ᐊᔅᓱᕈᖃᑦᑕᕐᓗᓂ ᐊᔅᓱᕈᖃᑦᑕᕐᓗᓂ ᐃᓅᓯᒥᓂᒃ. 

ᑕᐃᒫ ᑕᕝᕙ ᑕᒪᓐᓇ ᐃᓱᒪᖃᓗᐊᕐᓂᖅ ᐃᒫᒃ  

ᓄᕘᔮᑐᐃᓐᓇᕐᖓᑦ. ᐃᒫᒃ, ᑕᑯᔅᓴᐅᖏᑦᑑᒐᓗᐊᖅ 

ᑭᓯᐊᓂ ᖃᐅ-ᔨᔭᐅᔭᕆᐊᖃᕐᖓᑦ ᐊᒻᒪᓗ 

ᐋᖅᑭᒋᐊᖅᑕᐅᓇᓱᓪᓗᓂ. ᑕᒪᓐᓇ 

ᐃᓱᒪᖃᓗᐊᕐᓂᒃᑯᑦ ᑐᐊᕕᕐᓇᑐᒃᑯᑦ 

ᐃᑲᔪᖅᐸᓪᓕᐊᓇᓱᓐᓂᖅ ᑖᒃᑯᓄᖓ 

ᐃᓕᓐᓂᐊᕈᑕᐅᒃᑲᓂᕐᓂᐊᖅᑐᖅ ᐊᒻᒪᓗ 

ᓇᓗᓇᖏᑦᑐᖅ ᐃᑲᔫᑎᖃᕕᔾᔪᐊᓂᐊᖅᑐᖅ 

ᑕᒪᒃᑯᓄᖓ ᐃᓱᒪᖃᓗᐊᖅᐸᑦᑐᓂ ᑎᒍᔭᐅᖅᑲᔪᓂᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᔅᓴᖏᑦ. 

ᐊᑎᖁᑎᖃᕈᓐᓃᕋᒪ. 3. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᒧᑦ, ᒥᔅᑕ 

ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 055 - 4(2): 

2014-ᒥ ᖃᒪᓂᑦᑐᐊᕐᒥᐅᑦ ᐃᓱᓕᒃᓯᔪᐃᑦ 

ᓄᓇᕗᑦ ᓯᕗᓂᒃᓴᕘᒃᑯᓐᓂᒃ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᖃᒪᓂᑦᑐᐊᕐᒥᐅᑕᓪᓗ ᐅᑉᓗᖃᑉᑎᐊᖁᓪᓗᒋᑦ 

ᓄᓇᕗᒻᒥᐅᑕᓗᑦᑖᓪᓗ. 

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᖁᕕᐊᓱᑦᑐᖓ 

ᓴᕆᒪᓱᑦᑐᖓᓗ ᐃᓕᑕᖅᓯᔪᒪᑉᓗᖓ ᑖᒃᑯᐊᓂᖓ 

ᒪᒃᑯᑦᑑᔪᓂᑦ ᖃᒪᓂᑦᑐᐊᕐᒥᐅᑕᐅᔪᓂᑦ ᓄᓇᕗᑦᒥᖢ 

 

ᑐᕋᐃᓯ ᓇᑎᓛᖅ 

ᐃᐅᕆᒃ ᐃᐊᒃᑯ 

ᐊᑐᐊᑦ ᑕᒎᓇ 

ᓵᓇ ᓯᑦᑎᓐᓈᖅ 

ᓂᑰ ᕼᐊᓯ. 

 

ᐃᓕᓐᓂᐊᒐᓂᖃᑕᐅᓚᐅᕐᒪᑕ. ᓯᕗᓪᓕᖅᐹᒥ 

ᑖᒃᑯᓇᓂ ᓄᓇᕗᑦ ᓯᕗᓂᒃᓴᑯᓐᓂ ᐊᒻᒪᓗᑦᑕᐅᖅ 

ᑖᓐᓇ ᐹᓚ ᐱᖃᔪᐊᖅ ᑐᒡᓕᐊᓂ ᐊᕐᕌᒎᔪᒥ 

ᐃᓕᓐᓂᐊᕆᐊᖃᑕᐅᓚᐅᖅᑐᓂ. 

 

ᑖᒃᑯᐊ ᓇᓗᓇᖏᓚᖅ ᐊᔅᓱᕈᓐᓇᖅᑐᒃᑰᖅᐸᓚᐅᖅᑐᑦ 

ᐃᓕᓐᓂᐊᒐᓂᑉᐸᓪᓕᐊᑎᓪᓗᒋᑦ ᑕᕝᕙᓂ ᐱᖓᓱᓂ 

ᐊᕐᕕᓂᓕᓐᓂ ᐃᓚᑉᓗᒍ. ᑖᒃᑯᐊ 

ᐃᓕᓐᓂᐊᕆᐊᓚᐅᖅᑐᑦ ᓇᓗᓇᖏᓚᖅ 

ᐊᒡᓱᕈᓐᓇᖅᑐᒃᑰᖅᐸᓚᐅᕐᒪᑕ 

ᐃᓕᑦᑎᕚᓪᓕᐊᕐᒫᖅᖢᑎ ᖃᕆᑕᐅᔭᒃᑯᓪᓗ, web  

page-ᖃᒻᒪᐅᓕᖅᖢᑎ. ᑭᓯᐊᓂᓕ ᐱᒻᒪᕆᐅᔪᖅ 

ᑭᓇᐅᒻᒪᖔᑖ, ᓇᑭᓐᖔᕐᒪᖔᑕ ᐊᒻᒪᓗ 

ᐱᔪᓐᓇᕐᓂᖏᑦ ᐃᓅᑎᓪᓗᒋᑦ. 

 

ᑖᒃᑯᐊ ᐃᓕᓐᓂᐊᕆᐊᓚᐅᖅᑐᑦ ᓇᓗᓇᖏᓚᖅ 

ᐊᒃᓱᕈᓐᓇᖅᑐᒃᑰᖅᐸᓚᐅᖅᑐᑦ ᓇᓪᓕᒋᔭᕐᒥᓐᓂ 

ᕿᒪᐅᒪᓪᓗᑎ ᐊᒻᒪᓗ ᐃᓕᑦᑎᕚᓪᓕᖅᑐᑎ 

ᐃᓅᕼᐃᕐᒥᓐᓂ ᐸᕐᓇᐃᓪᓗᑎ ᐅᑉᓗᒥᒧᑦ. 

ᐅᖃᓗᖃᑎᒌᑉᐸᓚᐅᖅᑯᑦ ᐱᕈᖅᐸᓕᐊᓪᓗᑎ 

ᓯᓚᑦᑐᓴᖅᐸᓕᐊᓪᓗᑎ ᐃᓛᓐᓂᒃᑯᑦ 

ᖁᕕᐊᓱᖃᑎᒌᑦᑐᑎ ᕿᐊᖃᑎᒌᓚᐅᖅᐸᒃᑐᑎ, 

ᐊᖏᕐᕋᖅᓯᖅᐸᑦᑐᑎ ᐊᒻᒪᓗ ᐃᓛᓐᓂᒃᑯᑦ 

ᑎᕼᐃᓐᖏᐅᕈᓘᔭᖅᐸᑦᑐᑎ, ᐊᐃᒍᐊᓕᖅᐸᒃᑐᑎᓪᓗ. 

 

ᑭᓯᐊᓂᓕ ᑕᐃᒪ ᑲᔪᓯᑦᑎᐊᖁᓐᓇᓚᐅᕐᒪᑕ 

ᐃᓕᓐᓂᐊᒐᓂᑦᑎᐊᖅᑐᑎ. ᑐᓴᖅᑎᑕᐅᓚᐅᖅᑎᓪᓗᖓ 

ᐃᓕᓐᓂᐊᒐᓂᑦᑐᑦ ᑖᒃᑯᐊ ᐅᖃᓗᑦᑕᖅᑎᓪᓗᒋᑦ  

ᐃᐃᐱᓇᓪᓚᕆᓚᐅᕐᒪᑦ ᐃᓚᖏᑦ ᕿᐅᐊᕙᒃᖢᑎ, 

ᖁᐊᕕᐊᓱᑦᑐᑎᑦ ᐊᒻᒪᓗ ᖁᔭᓕᓗᐊᕕᒃᑐᑎ ᓄᓇᕗᑦ 

ᓯᕗᓂᒃᓴᑯᓐᓄᑦ ᐃᓕᓐᓂᐊᕐᕕᖓᓐᓄᑦ. ᒪᑦᓈᖅᖢᑎ 

ᐃᓕᓐᓂᐊᑎᑦᑎᔨᒋᔭᒥᓐᓂ ᐊᒻᒪᓗ 

ᐃᓕᓐᓂᐊᖃᑎᒋᔭᒥᓐᓂᒃ. 

 

ᖃᐅᔨᒪᕗᖓ ᐊᖏᔪᖅᑳᕆᔭᐅᔪᑦ ᑖᒃᑯᓄᖓ 

ᐃᓕᓐᓂᐊᓂᒃᑐᓄᑦ ᐅᖃᓚᐅᕋᒪ, ᐅᖃᖅᑎᑦᑎᔩ, 

ᑲᔪᓯᑎᑕᐅᖁᑉᓗᖓ ᐊᐱᕆᕗᖓ. ᒪ’ᓇ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ, 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᓂᒋᐊᓄᑦ, ᒥᔅᑕ ᓴᒻᒧᖅᑐᖅ. 

 

ᒪᒥᐊᓇᖅ. ᒪᓕᒐᓕᐅᖅᑎ ᐊᖏᖅᑕᐅᒍᒪᔫᒐᓗᐊᖅ 

ᐱᔭᕇᕈᒪᓪᓗᓂ ᐅᖃᐅᓯᔅᓴᒥᓐᓂᒃ. 

ᐊᑭᕋᖅᑐᖅᑐᖃᖅᑳ? ᖁᔭᓐᓇᒦᒃ. ᐋᒃᑳᓚᔪᖃᓐᖏᒻᒪᑦ 

ᑲᔪᓯᒋᐊᑐᐃᓐᓇᕆᑦ, ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕ, ᐅᖃᖅᑏ. ᒪ’ᓈᒻᒫᖅᑐᒋᑦ 

ᒪᓕᒐᓕᐅᖅᑎᐅᖃᑎᒋᔭᒃᑲ. 

 

ᑕᐃᒪ ᐅᖃᓚᐅᕋᒪ ᖃᐅᔨᒪᓪᓗᖓ 

ᐊᖓᔪᖅᑳᕆᔭᐅᔪᑦ ᑖᒃᑯᓄᖓ ᐃᓕᓐᓂᐊᓂᑦᑐᓄᑦ 

ᐊᒃᕼᐅᕈᓪᓗᐊᕕᑦᑕᓚᐅᕐᒪᑕ ᕿᒫᒪᔭᐅᓪᓗᑎᒃ, 

ᐅᖅᑲᐅᒪᒻᒫᖅᑕᖅᑐᑎᒃ, ᑭᓐᖒᒪᒻᒫᖅᑕᖅᑐᑎᒃ 

ᓄᑕᕋᕆᔭᒻᒥᓂᒃ ᐃᓕᓐᓂᐊᕆᐊᖅᕼᐃᒪᔪᓂᒃ. 

ᐃᓚᖓᓪᓗ ᓇᓗᓇᓐᖏᓚᖅ  

ᐃᓕᓐᓂᐊᕆᐊᖅᕼᐃᒪᔪᖅ ᒪᒃᑯᑦᑐᓐᓈᖑᓪᓗᖏ 

ᐊᖓᔪᖅᑳᖑᒻᒫᖅᑐᓂ ᐊᒃᕼᐅᕈᕐᓇᖅᑐᒃᑯᑦ 

ᐊᓂᒎᑎᕼᐃᒪᒻᒪᑦ ᓄᑕᖅᑲᒥᓂᒃ ᕿᒪᐅᒪᓪᓗᓂ 

ᐊᖓᔪᖅᑳᖏᓐᓂᑦ ᐸᐃᕆᔭᐅᑎᓪᓗᒍ, 

ᕼᐃᕗᓂᒃᕼᐊᒥᓂᒃ ᐸᕐᓇᑦᑐᓂ ᐃᓅᕼᐃᕐᒥᓂᒃ.  

 

ᐅᖃᖅᑑᓪᓗᐊᓪᓚᕆᑦᑐᖓᓕ ᑖᒃᑯᓄᖓ 

ᐊᖓᔪᖅᑲᖑᔪᓄᑦ ᐃᓕᓐᓂᐊᕌᓂᑦᑐᓄᑦ, ᑖᒃᑯᐊ 

ᐃᓕᓐᓂᐊᕌᓂᑦᑐᑦ ᐃᓕᑕᕆᔭᐅᓚᐅᖅᑎᓪᓗᒋᑦ 

ᓄᓇᕗᑦ ᓯᕗᓂᒃᓴᒥ ᐃᑲᔪᕐᓂᖃᓪᓚᕆᓐᓂᐊᓕᕐᒪᑕ 

ᐃᓅᕼᐃᖓᓄᑦ ᕼᐃᕗᓂᒃᕼᐊᒥ. ᖃᐅᔨᒪᒻᒫᖅᑐᖓᓗ 

ᑖᒃᑯᐊ ᐃᓕᓐᓂᐊᕌᓂᑦᑐᑦ ᐹᓇᒫᒧᐊᖃᑕᐅᓚᐅᕐᒪᑕ 

ᑕᕝᕙᓂ ᐊᕐᕌᒎᔪᒥ ᖁᕕᐊᕼᐅᓪᓚᕆᓚᐅᖅᑐᑎᒃ, 

ᐃᓕᑦᑎᕚᓪᓕᕐᔪᐊᖅᑐᑎᓪᓗ ᑕᕆᐅᑉ ᐊᑭᐊᓂ.  

 

ᖁᕕᐊᓇᓪᓚᕆᒻᒫᕋᔭᖅᑐᖅ ᓇᓗᓇᓐᖏᑦᑐᑦ 

ᐊᒥᕼᐅᓂᒃ ᐃᓕᓐᓂᐊᖅᑐᓂᒃ, ᒪᒃᑯᑦᑐᓂᒃ 

ᐃᓕᓐᓂᐊᒃᑲᓐᓂᖅᑐᑎᒃ ᑖᓐᓇᓗ 

ᐃᓕᓐᓂᐊᕐᕕᒋᔭᐅᑦᑕᖅᑐᖅ ᕼᐃᕗᒧᐊᑦᑎᐊᓪᓚᕆᒻᒪᑦ 

ᓇᓗᓇᓐᖏᒻᒪᑦ.  

 

ᑖᓐᓇᑦᑕᐅᖅ ᒪ’ᓈᕈᐊᖅᑐᒍ ᐃᓚᒋᔭᐅᖃᑕᐅᔪᖅ 

ᑲᓇᑕᒥ ᑲᑎᒪᕕᔾᔪᐊᕐᒥ, ᒥᔅ ᓕᐅᓇ ᐊᒡᓘᒃᑲᖅ 

ᐃᓚᐅᖃᑕᐅᔫᓪᓗᐊᓚᐅᕐᒪᑦ 

ᐅᖃᓗᑦᑑᓪᓗᐊᓚᐅᕐᒪᓪᓗ ᐃᓕᓐᓂᐊᕌᓂᑦᑐᑦ 

ᐃᓕᑕᕆᔭᐅᑎᓪᓗᒋᑦ, ᒪ’ᓇᓪᓗᐊᕕᒃ ᐊᒻᒪᓗ 

ᑭᖑᓪᓕᖅᐹᒥᑦ ᐅᖃᕈᐊᖅᑐᖓ ᑖᒃᑯᐊ 

ᐆᑦᑐᕋᒃᑲᓐᓂᖅᑎᓪᓗᒋᑦ ᑐᕋᐃᓯ ᓇᑎᓛᖅ, ᑕᐅᕆᓐᔅ 

ᐃᖅᑯ, ᓂᑰᓪ ᕼᐋᑎ ᑐᒡᓕᕆᔮᓂ 

ᐃᓕᓐᓂᐊᒃᑲᓐᓂᕈᒪᓪᓗᑎᒃ ᐃᑲᔪᖅᑐᕈᐊᕐᓗᐊᖅᐸᒃᑲ. 

ᒪ’ᓇᓪᓗᐊᕕ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᕐ 

ᓂᒋᐊᓄᑦ, ᒥᔅᑕ ᓴᒻᒧᖅᑑᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 056 - 4(2): 

ᓱᕈᓯᕐᓄᑦ ᐊᖏᕐᕋᖃᕐᕕᖃᕆᐊᖃᕐᓂᖅ 

ᓄᓇᕗᒻᒥ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑲᖏᖅᖠᓂᕐᒥᐅᑕᐅᖃᑎᒃᑲ ᑕᐃᒃᑯᐊᓗ 

ᐃᓚᖏᓵᖅᑐᐃᑦ ᐃᓚᖏᑦ ᐃᓱᒪᒋᖃᑕᐅᕗᑦ. 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᐅᓪᓗᒥ ᑕᐃᒪ ᒪᑭᑦᑐᖓ 

ᐅᖃᐅᓯᖃᕈᒪᓪᓗᖓ, ᐃᓱᒫᓗᑦᑐᖓᑦᑕᐅᖅ 

ᑕᒪᒃᑯᓂᖓ ᓄᑕᖅᑲᓄᑦ ᐅᕙᒍᒋᔭᐅᕙᑦᑐᓂᒃ. 

 

ᑕᐃᒪ ᐅᖃᖅᑎᑦᑎᔩ, ᑕᐃᒪ ᓄᑕᕋᐃᑦ ᑲᖏᖅᖠᓂᕐᒥ 

ᐃᑲᔪᖅᑐᐃᖃᑦᑕᕐᒪᑕ ᐊᒻᒪᓗ 

ᐃᓂᖃᖅᑎᑦᑎᖃᑦᑕᖅᑐᑎᒃ ᐊᔾᔨᒌᓐᖏᑦᑐᓂᒃ 

ᐊᔪᕈᑎᓕᓐᓂᑦ ᓯᑎᐱᕆ 2012-ᒧᑦ ᑎᑭᑦᑐᒍ. ᑖᒃᑯᐊ 

ᐃᓚᖏᑦ ᓄᑕᖅᑲᑦ ᐅᕙᒍᒋᔭᐅᔪᒦᑦᑕᓚᐅᖅᑐᑦ 

ᒐᕙᒪᒃᑯᑦ ᐃᓪᓗᕐᔪᐊᖁᑎᖓᓂ ᑕᒪᒃᑯᐊ 

ᐊᖓᔪᖅᑳᖏᑦ ᒥᐊᓂᖅᓯᓂᖅ ᐊᔪᖃᑦᑕᕐᒪᑕ. ᑕᐃᒪ 

ᐃᓱᒫᓗᒍᑎᒋᒐᒃᑯ ᑖᒃᑯᐊ ᒐᕙᒪᒃᑯᑦ ᐱᓕᕆᔨᖏᑦ 

ᐅᒃᑯᐊᖅᓯᓚᐅᖅᓯᒪᒻᒪᑕ ᑖᒃᑯᓄᖓ ᓄᑕᖅᑲᓄᑦ 

ᐅᕙᒍᒋᔭᐅᑦᑕᖅᑐᓄᑦ ᐊᒻᒪᓗ ᑖᒃᑯᐊ 

ᐊᖓᔪᖅᑳᕆᔭᐅᔪᑦ ᒥᐊᓂᖅᓯᒋᐊᖃᖃᑦᑕᓕᓚᐅᕐᒪᑕ.  

 

ᑕᐃᒪ ᐅᖃᖅᑎᑦᑎᔩ, ᖃᐅᔨᒪᔪᖓ ᑕᐃᒪ ᑖᒃᑯᓄᖓ 

ᓄᑕᖅᑲᓄᒃ ᐅᕙᒍᒋᔭᐅᔪᐃᑦ ᐊᔪᕈᑎᖃᖃᑦᑕᕐᒪᑕ 

ᑎᒥᒥᑎᒍᑦ ᐊᒻᒪᓗ ᐃᓱᒪᒥᑎᒍᑦ. ᖃᐅᔨᒪᔪᖓ ᑕᐃᒪ 

ᑖᓐᓇ ᐅᕙᒍᒋᔭᐅᑦᑕᖅᑐᖅ ᓄᑕᖅᑲᓄᑦ ᑖᒃᑯᐊ 

ᖃᓪᓗᓈᓄᑦ ᐊᐅᓪᓚᐃᔭᐅᑦᑕᓚᐅᕐᒪᑕ ᑕᒫᓂ 

ᐅᕙᒍᒋᔭᐅᔪᓂᑦ ᓈᒻᒪᒋᔭᐅᓐᖏᒻᒪᑕ 

ᒥᐊᓂᕆᔭᐅᑦᑎᐊᕐᓂᕐᒥᒃ. ᑭᓯᐊᓂ ᐅᖃᖅᑎᑦᑎᔩ, 

ᑕᒪᓐᓇᓕ ᖃᐅᔨᔾᔪᑎᒋᔭᕗᑦ ᒐᕙᒪᒃᑯᑦ ᑕᒪᒃᑯᓂᖓ 

ᐃᓪᓗᕐᔪᐊᓕᐅᖅᑕᕆᐊᖃᕐᒪᑕ ᓄᓇᖅᑲᓄᑦ 

ᐅᕙᒍᒋᔭᐅᔪᔅᓴᓄᑦ ᐊᔪᕈᑎᓕᓐᓂᑦ. 

 

ᑕᐃᒪᐃᓛᒃ ᑕᒪᒃᑯᐊ ᐃᓄᓕᑦᑖᑦ ᐊᒻᒪᓗ ᐃᓚᖏᓪᓗ 

ᓄᑕᖅᑲᕗᑦ ᐃᓚᖏᑦ 

ᐃᑲᔪᖅᑕᐅᒋᐊᖃᕐᓂᖅᓴᐅᑦᑕᔪᒻᒪᑕ 

ᐅᕙᒍᖃᖅᑎᑕᐅᓗᑎᒃ ᐅᕝᕙᓘᓐᓃᑦ 

ᐊᖓᔪᖅᑲᕆᓐᖏᑕᖏᓐᓅᖅᑎᑕᐅᓪᓗᑎᒃ, 

ᑎᒍᐊᖅᑖᕆᔭᐅᓗᑎᒃ. ᑭᓯᐊᓂ ᑕᐃᒪ ᑖᒃᑯᐊ 

ᐊᔾᔭᐅᓂᖏᑦ ᐃᓱᒪᒋᓗᒋᑦ ᐊᔪᖅᑎᑕᐅᒋᐊᖃᓐᖏᑦᑯᑦ. 

 

ᑕᐃᒪ ᐅᖃᖅᑎᑦᑎᔩ, ᒐᕙᒪᒃᑯᑦ 

ᐃᓱᒪᒋᔭᖃᖁᔭᕋᓗᐊᒃᑲ ᑕᒪᓐᓇ 

ᓄᖅᑲᑎᑦᑎᓂᒋᐅᒑᖅ ᖁᕕᐊᒋᖏᓇᒃᑯ 

ᒪᑐᐃᖅᓯᑲᓐᓂᕈᒫᖅᐳᑦ ᐊᓗᖅᓱᒍᓖᑦ 

ᓄᑕᖃᐅᑎᕕᒃᓴᒥᑦ, ᑕᒪᒃᑯᐊ ᓄᑕᕋᕆᔭᕗᑦ ᓄᓇᕘᒥ 

ᐅᕙᒍᖃᖅᑐᑎᑐᑦ ᒥᐅᓂᕆᔭᐅᑦᓯᐊᑕᖅᑑᖁᓪᓗᒋᑦ  

ᖃᓂᑐᐃᓐᓇᕐᓗᑎ ᐃᓚᑐᖃᕐᒥᓂ 

ᐊᖏᔪᖅᑳᑐᖃᕐᒥᓄᓪᓗ. ᒪᑦᓇ, ᐃᖃᖅᑎᑦᑎᔩ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᓰᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᔅ 

ᐅᒡᔪᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 057 - 4(2): 

ᐃᖅᑲᐅᒪᔭᐅᑦᑎᐊᕐᓂᖓ ᓅᓪᑕᓐ ᓈᔅ (ᐅᒡᔪᒃ) 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᐃᑉᐸᒃᓴᖅ ᑕᐃᒪ ᓂᐅᓴᓐᒧᑦ ᑕᐃᒃᑯᓄᖓ 

ᐃᓗᕕᖅᑕᐅᓂᕐᒧᑦ ᐋᓐᑎᐅᕆᔪᒥ ᑕᐃᑲᓂ 

ᐃᓗᕕᖅᑕᐅᔪᖃᓚᐅᒻᒪᑦ ᑕᐃᒪ 

ᖃᐅᔨᒪᖏᒃᑲᓗᐊᕐᓗᒍ ᑕᐃᓐᓇ ᑭᓯᐊᓂ 

ᐅᖃᖅᑑᓪᓗᐊᖅᑐᖓ ᐃᑲᔪᕐᓂᖃᓚᐅᕐᒪᑦ 

ᓄᓇᕋᒃᑯᓪᓗ ᖃᐅᔨᒪᔭᐅᓂᖃᕐᒪᑦ ᑕᒪᒃᑯᐊ 

ᐃᓕᓐᓂᐊᕆᐊᕈᒫᖅᓯᓪᓗᒋᑦ. 

 

ᑕᐃᒪ ᐃᓕᓐᓂᐊᕆᐊᓕᓵᖅᑎᓪᓗᒋᑦ 

ᖃᐅᔨᒪᔫᓪᓗᐊᓕᓚᐅᕐᒪᑕ ᑕᐃᔅᓱᒥᖓ ᖃᓪᓗᓈᒥᑦ. 

ᖁᕕᐊᒋᔭᖃᑦᑎᐊᖅᑕᓕᓚᐅᖅᑐᐃᑦ ᐃᒻᒥᓂ 

ᓂᐱᓕᐅᑦᑕᖅᓱᑎ ᓅᑕᓐ ᓈᔅᒥ ᐅᓪᓗᒥ ᑕᐃᒪ 

ᐅᑉᓛᕈᒻᒥᑕᖃᕐᓂᐊᓚᐅᖅᑐᖓ ᓯᓚᒥᓗ 

ᐱᓐᖑᐊᕋᓗᒻᒫᕐᓗᑕ ᑕᐃᓐᓇ ᐃᖅᑲᐅᒪᓗᒍ. 

ᐄᑯᓘᒐᓗᐊᖅ ᑕᐃᒪ ᑕᐃᓐᓇ ᓰᐱᓰᒃᑯᑦ 

ᓄᐃᑕᑎᓪᓗᒐ ᑐᓵᓇᖅᑑᓪᓗᐊ 

ᑕᐅᑐᒐᐅᓱᑦᑑᓕᓚᐅᕐᒪᑦ. 

 

ᑕᐃᒪᓕ ᐸᐳᕋ ᕗᐊᕋᒻᑯᒥᓂᒐᒪᐃᑦ ᓯᐱᓯᒃᑯᓐᓂ ᐊᒻᒪ 

Sesame Street-ᓂ ᓄᑕᕋᖅᓯᐅᑎᓂᑦ 

ᑕᑯᑐᑦᑎᑦᑎᒍᓚᐅᕐᒪᑕ. 

 

ᑕᐃᒪ ᐅᓐᓄᒃ ᑕᐅᑐᒃᑲᒪ ᐱᕙᓪᓕᐊᔪᓂᑦ ᑲᓇᑕᒥ 

ᓯᐱᓯᒃᑯᓐᓄᑦ ᓄᐃᑕᑎᑕᐅᕼᐊᖅᑐᓂᑦ ᐊᒻᒪ ᐃᕐᓂᕋᓗ 

ᑕᐃᒪ, ᐃᕐᓂᕋ ᐊᖏᔪᑦᑎᖅᐹᖅ ᑕᐃᑲᓂ 

ᓄᑕᖃᐅᓚᐅᖅᓯᒪᒐᒥ Good night-ᓚᒐᐃᒻᒪᑦ  



ᕿᑎᖅᑰ, ᒪᐃ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓪᓛᑦ ᑕᐃᑦᓇᑦᑕᐅᖅ ᐃᖅᑲᐅᒪᖃᓯᐅᑎᕙᓚᐅᕐᒪᒍ 

ᑕᐃᓐᓇ ᐱᕙᓪᓕᐊᑎᑦᑎᔨᒥᓂᖅ. ᒪᑦᓇ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑕ 

ᖁᐊᓴᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 058 - 4(2): 

ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᑦ ᐃᒡᓗᓕᒻᒥ 

(ᖁᐊᓴ) 

ᐊᖓᔪᖅᑳᖅ ᐹᓪ ᖁᐊᓴᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᒃᑯᐊ ᓄᓇᑦᑎᓐᓃᓛᒃ ᑕᐃᒪ ᓄᓇᓕᓐᓂ 

ᐊᒥᓲᓂᖅᓴᓐᓂᖃᐃ ᓄᓇᕗᑦᒥ 

ᑲᑎᒪᔨᕋᓛᖅᑕᖃᖃᑦᑕᒥᒻᒪᑦ ᐃᑎᖃᖅᑐᓂ 

ᐃᒥᐊᓗᓕᕆᔩᑦ ᑲᑎᒪᔨᖁᑎᖏᓐᓂ, 

ᐃᒥᐊᓗᓕᕆᔨᒃᑯᓐᓂ. ᑖᒃᑯᐊ 

ᐃᒥᐊᓗᓕᕆᔨᐅᓂᕋᖅᑕᐅᕙᑦᑐᐃᑦ ᓄᓇᑦᑎᓐᓂ. 

 

ᐃᒡᓗᓕᒻᒥ ᑖᒃᑯᐊ ᐃᒥᐊᓗᓕᕆᔨᒃᑯᑦ ᑲᑎᒪᔨᕋᓛᖏᑦ 

ᐃᑲᔪᖃᑦᑕᔪᐊᖅᓯᒪᒻᒪᑕ ᒪᑯᓄᖓ ᓲᕐᓗ, ᒫᓐᓇᓵᖅ 

ᑕᐃᒪ ᐃᖃᓗᒐᓱᑦᑎᓪᓗᒋᑦ ᑮᓇᐅᔭᓂᑦ ᐊᒥᓱᓂ 

ᐃᑲᔫᑎᖃᖃᑦᑕᖅᓯᒪᒻᒪᑕ. ᑕᒪᒃᑯᐊᓗ ᓄᓇᓕᓐᓂ 

ᐊᐅᓪᓚᕈᓐᓇᖏᓐᓂᖅᓴᐅᔪᓄᑦ ᐃᓐᓇᕐᓄᓪᓗ 

ᑎᒥᖏᓐᓄᓪᓗ ᐊᔪᕈᑎᖃᖅᑐᓂᑦ ᑖᒃᑯᓂᖓ 

ᐃᓱᒪᖃᑦᑕᕐᒪᑕ ᓄᓇᑦᑕ ᖃᓂᒋᔮᓄᑦ ᑕᒪᐅᖓ 

ᐃᖃᓪᓕᐊᑎᑦᑎᕙᒃᖢᑎ ᓲᕐᓗ, ᐃᖃᓗᓕᑯᓗᒻᒧᑦ 

ᐅᕝᕙᓘᓐᓃᑦ ᐆᒑᕋᓱᑦᑎᑎᓪᓗᑎ ᓄᓇᑦᑎᓐᓂ ᑕᒫᓂ 

ᖃᓂᒋᔮᓂ ᐊᐅᓪᓚᕈᓐᓇᖏᑦᑐᓄᑦ ᑖᓐᓇ 

ᑐᕌᖓᓗᐊᖅᑐᓂ. ᑖᒃᑯᐊ ᐃᒥᐊᓗᓕᕆᔨᒃᑯᑦ 

ᓄᓇᑦᑎᓐᓂ ᐃᑲᔪᖅᓱᐊᖅᓯᒪᖃᑦᑕᕐᒪᑕ ᐊᒻᒪᓗ 

ᐊᓯᖏᓐᓂ ᐃᑲᔪᕐᔪᐊᖅᓯᒪᖃᑦᑕᖅᑐᐃᑦ 

ᓂᕆᑎᑦᑎᕙᑦᑐᑎᓪᓗ ᑲᓇᑕᐅᑉ ᐅᓪᓗᒋᓕᕌᖓᑦ 

ᐅᕝᕙᓘᓐᓃᑦ ᓄᓇᕗᑦ ᐅᓪᓗᖓ ᓇᓪᓕᐅᑎᒑᖓᑦ 

ᓂᕆᑎᑦᑎᕐᔪᐊᖅᐸᑦᑐᑎᑦ ᐊᑭᖃᖏᑦᑐᒥ ᓄᓇᓕᓐᓄᑦ. 

 

ᑖᒃᑯᐊ ᐃᑲᔪᖅᑐᐊᖅᓯᒪᖃᑦᑕᕐᒪᑕ ᓄᓇᑦᑎᓐᓄ 

ᐃᓕᑕᕆᔭᐅᖁᑦᑎᐊᖅᑐᒋᑦᑕᐅᖅ ᑕᕝᕙᓂ 

ᒪᓕᒐᓕᐅᕐᕕᑎᓐᓂ. ᐃᑲᔪᖃᑦᑕᖅᑐᑉᐃᑦ ᓄᓇᑦᑎᓐᓂ 

ᑕᒪᒃᑯᐊ ᑲᑎᒪᔨᐅᒧᐃᑦ ᑲᑎᒪᔨᕋᓛᓪᓘᓐᓃᑦ ᑕᒪᒃᑯᐊ 

ᐃᑲᔪᑦᑎᐊᖃᑦᑕᕐᓚᕗᑦ ᖁᔭᓕᓗᑎᒍᓪᓗ 

ᐃᑲᔪᖃᑦᑕᕐᒪᑕ ᑕᒪᒃᑯᓄᖓ ᐃᓄᖁᑎᑦᑎᓐᓄᑦ 

ᐊᔪᕐᓂᖅᓴᐅᕙᑦᑐᓄᑦ ᓄᓇᓕᑦᑎᓐᓂ. ᑕᒪᔾᔭ 

ᐃᒥᐊᓗᓕᕆᔩᑦ ᑲᑎᒪᔨᕋᓛᖏᑦ ᑕᒪᒃᑯᓄᖓ 

ᑮᓇᐅᔭᓕᐅᖅᑕᖏᓐᓄᑦ ᓄᓇᓕᓐᓄᑦ 

ᐅᑎᑲᐅᑎᒋᖃᑦᑕᕐᒪᑕ ᐃᑲᔪᖅᑐᑎᓪᓗ ᑖᔅᓱᒥᖓ 

ᐃᓕᓴᖅᒻᓯᖃᑎᒋᔪᒪᔭᒃᑲ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ 

ᓂᐊᖁᓐᖒᖅ. ᒥᔅ ᐊᖕᓇᑲᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 059 - 4(2): 

ᐃᖃᓗᒻᒥᐅᖅ ᒍᐃᓐ ᕼᐄᓕ (ᐊᖕᓇᑲᖅ) 

 

ᐊᖕᓇᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ)ᓂᕆᐅᖅᑲᐅᒐᓗᐊᖅᑐᖓ 

ᐃᓱᒪᖅᑲᐅᒐᓗᐊᕋᒪ ᖃᓄᖅ ᐅᖃᐅᓯᖃᕐᓂᐊᕐᒪᖔᑦᑕ 

ᑭᓯᐊᓂ ᑕᒫᓂ ᒪᒥᐊᓇᐅᒐᓗᐊᖅ ᑕᐃᒫᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᑕᐃᒪ ᐃᖃᓗᒻᒥᐅᑦ ᐃᓕᑕᕆᔪᒪᔭᒃᑲ 

ᐋᓐᓂᐊᖅᑕᐃᓕᓂᕐᒥᑦ ᐱᓕᕆᕐᔪᐊᖅᓯᒪᒻᒪᑕ. 

 

ᑕᐃᒪ ᒍᐃᓐ ᕼᐄᓕ ᑕᒫᓂ 

ᐃᓕᓐᓂᐊᕌᓂᓚᐅᖅᓯᒪᒻᒪᑦ ᐃᓕᓐᓂᐊᕐᕕᔾᔪᐊᕐᒥ 

ᐊᒻᒪᓗ ᑕᒫᓂ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᑦ 

ᑕᒫᓂ ᐃᖅᑲᓇᐃᔭᖅᑐᓂ ᑕᒪᒃᑯᓂᖓᓗ ᓄᑕᖅᑲᓂᒃ 

ᐱᓕᕆᐊᖃᖅᓯᒪᓪᓗᓂ. ᑕᐃᒪ ᑖᒃᑯᓇᓂ ᑕᐃᒪᓐᓇ 

ᑕᐃᔭᐅᔪᓂᒃ ᐱᓕᕆᓚᐅᖅᓯᒪᑎᓪᓗᒍ 

ᖃᐅᔨᓴᖅᑎᐅᔪᓂᑦ. 

 

ᑕᐃᒪ ᒍᐃᓐ ᑖᓐᓇ ᓯᕗᓕᖅᑎᐅᖃᑦᑕᓚᐅᕐᒪᑦ 

ᓯᑕᒪᐃᓂᑦ ᐃᖅᑲᓇᐃᔭᖅᑎᖁᑎᖃᖅᑐᓂ 

ᑐᕌᒐᖃᕈᒪᓚᐅᖅᑐᐃᑦ ᑖᒃᑯᐊ ᑕᒫᓂ ᐃᖃᓗᓐᓂ 

ᓄᓇᕗᒻᒥᐅᓄᑦ, ᑕᒫᓂᕐᒥᐅᓂᑦ, ᐅᑭᐅᖅᑕᖅᑐᕐᒥᐅᓄᑦ 

ᑕᒫᓂ ᐃᑉᐱᒍᓱᑦᑎᐊᖅᑐᓂ ᐃᓅᖃᑎᒥᓐᓂᒃ.  

 

ᑕᐃᒪ ᑖᒃᑯᐊ ᖃᐅᔨᒋᐊᖅᑏᑦ 2006-ᒥ 

ᓄᐃᑎᑕᐅᓚᐅᖅᓯᒪᑎᓪᓗᒋᑦ 

ᑲᑎᒪᑎᑦᑎᖃᑦᑕᖅᓯᒪᓕᖅᑐᑦ ᐃᓕᓐᓂᐊᕐᓂᒃᑯᑦ 

ᑕᒪᒃᑯᓂᖓ ᐊᔪᕈᓐᓇᐃᖅᓴᓂᕐᒥᒃ ᐊᒻᒪᓗ 

ᐋᓐᓂᐊᖅᑕᐃᓕᓂᕐᒥᒃ ᖃᓄᖅ 

ᐃᑲᔪᒃᑲᓐᓂᕈᓐᓇᕐᓂᕐᒥᒃ ᐊᒻᒪᓗ  

ᐱᓕᕆᑦᑎᐊᖃᑦᑕᕐᓂᕐᒥᒃ. ᑕᐃᒪ ᐅᑭᐅᑦ 8 

ᐊᓂᒍᖅᑎᓪᓗᒋᑦ ᑖᒃᑯᐊ $6 ᒥᓕᐊᓂᒃ ᑖᒃᑯᓇᓂ 

ᐃᑎᖅᑎᑦᑎᓯᒪᓕᖅᑐᐃᑦ ᑮᓇᐅᔭᓂᒃ.  

 

ᑕᐃᒪ ᐅᖃᖅᑏ, ᑖᒃᑯᐊ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᐃᓚᐅᑎᑦᑎᒻᒪᑕ ᑖᒃᑯᐊᓗ 

ᐱᓕᕆᐊᖃᑦᑕᖅᓯᒪᒻᒪᑕ ᓄᓇᓕᓐᓂᑦ 

ᓂᕿᓕᕆᓂᕐᒧᑦ, ᑳᑦᑐᓄᓪᓗ ᐊᒻᒪᓗ 

ᐃᓅᓯᓕᕆᑦᑎᐊᓂᕐᒧᑦ. 

 

ᑕᐃᒪ ᐅᖃᖅᑏ, ᖁᕕᐊᓱᑦᑐᖓ ᖃᐅᔨᒪᑦᑎᐊᖅᑐᖓ 

ᑖᒃᑯᓂᖓ ᐱᕙᓪᓕᐊᑦᑎᐊᕐᓂᖏᓐᓂᑦ 

ᑐᓴᒃᑲᓂᕐᓂᐊᕋᑦᑕ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒪᓕᒐᓕᐅᖅᑏ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 060 - 4(2): 

2014 ᐃᓱᓕᒃᓯᔪᐃᑦ ᓄᓇᕗᑦ 

ᓯᕗᓂᒃᓴᕘᒃᑯᓐᓂᒃ (ᔪᐊᓇᓯ) 

 

ᔪᐊᓇᓯ: ᓇᑯᕐᒥᒃ, ᐅᖃᖅᑎᑦᑎᔩ. ᐅᓪᓗᒥ 

ᓇᖏᖅᓯᔾᔪᑎᖃᕋᒪ ᐅᐱᒍᓱᖃᑕᐅᒍᒪᒋᓪᓗᖓᑦᑕᐅᖅ 

ᓄᓇᕗᑦ ᓯᕗᓂᔅᓴᕗᒃᑯᓐᓂᑦ 

ᐱᔭᕇᖅᓯᖃᑕᐅᓚᐅᖅᑐᓂᒃ ᐱᓇᓱᐊᕈᓯᐅᓚᐅᖅᑐᒥ. 

 

ᑭᖑᓂᐊᒍᓪᓘᓐᓃᓂᒃᑯᐊ ᐱᔭᕇᖅᓯᓂᖃᓚᐅᕐᒪᑕ 

ᑕᐃᒃᑯᐊ ᐱᔭᕇᖅᓯᓚᐅᖅᑐᓕᒫᑦ 

ᑕᕝᕙᐅᕗᑏᑦᑎᐊᖅᓱᒋᑦ ᓯᕗᓂᔅᓴᒥᓐᓂᒃ 

ᓯᓚᑦᑐᕐᔫᒥᓯᒪᒻᒪᑕ. ᑕᐃᓐᓇ ᐊᑐᓚᐅᖅᓯᒪᒐᒃᑯ 

ᐃᓕᓐᓂᐊᕐᓂᖅ ᓄᓇᕗᒻᒥᐅᓄᑦ ᑐᕌᖓᔪᖅ, ᐊᒻᒪᓗ 

ᑐᑭᓯᕚᓪᓕᕈᑎᑦᑎᐊᕙᐅᓪᓗᓂ ᓄᓇᕗᑦ 

ᐱᔾᔪᑎᒋᔭᖓᓂᑦ. ᑕᐃᒃᑯᐊᓗ ᐃᓕᓐᓂᐊᖅᓯᒪᔪᑦ 

ᐃᓛᕌᓗᒃ ᐃᓅᓯᕐᒥᓂᒃ ᐊᓯᔾᔨᕈᑕᐅᓪᓚᕆᓲᖑᒻᒪᑦ, 

ᑕᐃᓐᓇ ᐃᓕᓐᓂᐊᕈᑎᒋᓚᐅᖅᓱᓂᐅᒃ ᐊᒻᒪᓗ 

ᐃᓕᑕᕆᒍᒪᑐᐃᓐᓇᖅᑐᒍ ᑖᓐᓇ ᑭᓐᖓᕐᒥᐅᑕ 

ᐱᔭᕇᖅᓯᔪᖅ. ᐃᓛᒃ ᑕᒪᕐᒥᒃ ᖁᔭᒋᑦᑎᐊᖅᑕᒃᑲ 

ᑕᒪᔅᓱᒪᓐᖓᑦ ᐊᑐᓚᐅᕐᒪᑕ ᐊᒻᒪᓗ 

ᖁᑦᑎᓐᓂᖅᓴᒃᑲᓐᓂᕐᒧᑦ 

ᐃᓕᓐᓂᐊᒃᑲᓐᓂᓛᖅᑐᔅᓴᐅᒋᓪᓗᑎᒃ ᐃᓚᖏᑦ, 

ᐃᖅᑲᓇᐃᔮᓄᓪᓘᓐᓃᑦ ᐱᒐᓱᐊᕐᓂᐊᕆᓪᓗᑎᒃ. 

ᑭᓯᐊᓂ ᑕᐃᓐᓇ ᑭᓐᖓᕐᒥᐅᑕᖅ ᔫᑕᐃ ᑐᓄ 

ᓄᑲᖅᑎᖅ, ᐋᕖᓚᔭᐅᓲᖅᑕᐅᖅ ᐅᐱᒋᑦᑎᐊᕋᒃᑯ 

ᑕᒪᔅᓱᒥᖓ ᐱᔭᕇᖅᓯᖃᑕᐅᓚᐅᕐᒪᑦ. ᐊᒻᒪᓗ 

ᑕᐃᒃᑯᐊ ᐱᔭᕇᖅᓯᔪᓕᒫᑦ 

ᐋᖅᑭᔅᓱᐃᔨᐅᖃᑕᐅᒃᑲᓐᓂᕐᓂᐊᓕᕐᒥᒻᒪᑕᑦᑕᐅᖅ 

ᐃᓅᓯᕐᒥᓂᒃ ᐊᒻᒪᓗ ᓯᕗᓂᔅᓴᒥᐃᓛᒃ 

ᐱᕚᓪᓕᐅᑎᓂᐊᕆᓪᓗᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᔪᐊᓇᓯ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. 

ᐊᑎᖁᑎᖃᕈᓐᓃᕋᒪ. 4. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. ᒥᓂᔅᑕ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᓕᑦᑎᖅᑎᒃᑯᓐᓄᑦ, ᒥᔅᑕ 

ᓴᒻᒧᖅᑑᖅ.  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 016 - 

4(2): ᓄᓇᓕᓐᓂ ᒪᐃᔭᓂᑦ 

ᓂᕈᐊᕐᓂᐅᖃᑖᓚᐅᖅᑐᑦ 

ᓂᕈᐊᖅᑕᐅᓯᒪᕕᐊᓂ (ᓴᒻᒧᖅᑐᖅ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑖᒃᑯᐊ ᑭᐅᔾᔪᑏᑦ ᒥᔅᑕ 

ᒪᑉᓴᓛᒃ ᐊᐱᕆᓚᐅᖅᓯᒪᒻᒪᑦ 015-4-(2) 

ᐃᓗᓕᕋᓛᖓᓂ 2, ᐊᐱᕆᓚᐅᖅᓯᒪᒻᒪᑦ: 

 

ᑐᓴᖅᑎᑦᑎᒃᑲᓐᓂᕈᓐᓇᕐᒪᖔᖅ ᒥᓂᔅᑕ 

ᐸᕐᓇᔅᓯᒪᓂᕐᒥᑦ ᐃᓕᓐᓂᐊᕐᕕᒻᒧᑦ ᓴᓕᒥ? 

 

ᑭᐅᔾᔪᑎᒃ ᐅᕝᕙ: 

 

ᑕᐃᒪ ᒫᓐᓇ ᐃᓕᓐᓂᐊᕐᕕᑦᑖᓵᖅ ᑕᐃᑲᓂ ᓴᓪᓕᕐᒥ 

ᐋᖅᑭᓱᖅᑕᐅᕙᓪᓕᐊᒻᒪᑦ ᐊᒻᒪᓗ ᑮᓇᐅᔭᑦ 

ᐊᑐᖅᑕᐅᔾᔪᑎᔅᓴᖏᑦ ᐅᑭᐅᖓᓂ 2014-15-ᒥ 

ᐊᖏᖅᑕᐅᓯᒪᓕᖅᑐᑦ ᐊᒻᒪ ᑖᒃᑯᐊ 

ᐃᓕᓐᓂᐊᕆᐊᖅᐸᑦᑐᑦ ᓄᓇᑖᕈᑎᔅᓴᖓᓄᓪᓗ 

ᖃᐅᔨᓴᖅᑕᐅᓕᕐᒪᑕ ᐃᓕᒃᓴᕆᔭᖓᓂᑦ. ᑕᐃᒪᓕ 

ᐱᒋᐊᕈᒫᓕᕐᒥᔪᒍᑦ ᓄᓇᓕᒻᒥᐅᑦ ᐅᖃᖃᑎᒋᓕᒋᑦ 

ᑕᒫᓂ ᐅᑭᐅᖅᓵᖑᓂᐊᖅᑐᒥᑦ 2014, ᑕᒪᑐᒪᓂ 

ᐅᑭᐅᒥ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᑲᑎᒪᒃᔪᑎᒃᓴᐃᑦ 

ᒪᓕᒐᓕᐅᕐᕕᐅᑉ ᐳᓛᕆᐊᖅᓯᒪᔪᖏᓐᓄᑦ 

ᐃᓕᓴᖅᓯᓂᖅ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᑉᓴᓚᒃ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 067 - 4(2): ᐃᑲᔫᑎᑦ ᐃᓄᓕᕆᔨᓄᑦ 

(ᒪᑉᓴᓚᒃ) 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. (ᑐᓵᔨᑎᒍᑦ) 

ᐅᖃᖅᑏ, ᐊᐱᖅᑯᑎᔪᒪᔭᕋ ᑐᕌᖅᑎᑦᑎᒍᒪᔭᕋ 

ᐃᓄᓕᕆᓂᕐᒧᑦ ᑲᒪᔨᐅᔪᒧᑦ. 

 

ᑕᐃᒪ ᐅᖃᖅᑎᑦᑎᔨ ᖃᐅᒪᒐᑦᑕ ᑕᒪᒃᑯᐊ 

ᐃᓄᓕᕆᔨᒃᑯᓐᓂᑦ ᓄᓇᓕᖕᓂ ᐊᒥᓱᐊᓗᐃᑦ 

ᓄᖅᑲᕋᔪᑦᑑᒻᒪᑕ. ᐊᒃᓱᕈᕐᓇᓗᐊᖅᑐᒥᑦ ᑖᒃᑯᐊ 

ᐱᓕᕆᑎᑕᐅᖅᑕᐸᒻᒪᑕ., ᑕᐃᒪᐃᒻᒪᑦ 

ᕿᒪᐃᖃᑦᑕᕐᒪᑕ, ᐊᒻᒪ ᓄᑖᓂᑦ ᐱᓕᕆᔨᓂᒃ 

ᕿᓂᕆᐊᖃᓕᖅᐸᑦᑐᑎᑦ ᒐᕙᒪᒃᑯᑦ. 

ᑕᐃᒪᓐᓇᔅᓴᐃᓐᓇᕐᓗᓂ ᐊᒻᒪ 

ᐊᒃᓱᕈᕐᓇᖅᑐᒃᑰᓕᕆᓪᓕᑎᑦ. ᖃᐅᔨᒪᑦᑎᐊᖅᑐᖓ 

ᑖᓐᓇ ᒥᓂᔅᑕᐅᔪᖅ ᐱᓕᕆᔨᖏᓪᓗ 

ᐃᓕᓐᓂᐊᑎᑦᑎᑎᐊᕋᓱᖃᑦᑕᕋᓗᐊᕐᒪᑕ ᐃᓄᓐᓂᑦ, 

ᐃᓄᓕᕆᔨᐅᔪᒃᓴᓂᑦ. ᑭᓯᐊᓂ 

ᐱᓕᕆᒃᑲᓐᓂᕆᐊᖃᕋᑦᑕ. 

 

ᖃᐅᔨᒪᔪᖓ ᑕᐃᒪ, ᑲᑎᒪᔨᐅᓚᐅᖅᓯᒪᔪᖅ 

ᓯᕗᓕᖅᑎᕗᑦ ᓄᑕᕋᓕᕆᔩᑦ, ᑕᐃᓐᓇ 

ᐱᓕᕆᐊᖃᓚᐅᖅᓯᒪᒻᒪᑕ ᓄᑖᖑᖅᑎᕆᓪᓗᑎᑦ 

ᑐᓐᖓᕕᒋᔭᖓᓂᑦ ᑖᔅᓱᐊ. 

ᐋᖅᑭᒋᐊᖅᑕᐅᖃᑦᑕᓚᐅᖅᓯᒪᒻᒪᑕ ᐃᓄᐃᑦ ᑕᒪᒃᑯᐊ 

ᑐᑭᓯᐊᔾᔪᓯᖏᑦ ᐊᑐᖅᑕᐅᓂᖅᓴᐅᖁᓪᓗᒋᑦ. 

ᑕᐃᒪᖃᐃ ᑖᓐᓇ ᓇᓗᓇᐃᑦᑎᐊᖅᑐᒥᑦ 

ᐅᖃᖅᑑᓪᓗᐊᖅᐸ ᑖᒃᑯᐊ ᖃᓄᖅ 

ᐃᑲᔪᕐᓂᖃᓚᐅᕐᒪᖔᖅ ᑕᐃᓐᓇ 

ᐋᖅᑭᒋᐊᕈᑎᒋᓚᐅᖅᓯᒪᔭᖓ ᒪᓕᒐᖏᑕ 

ᑐᓐᖓᕕᖏᓐᓂᒃ, ᐃᓄᐃᑦ ᖃᐅᔨᒪᔭᑐᖃᖏᑦ, 

ᐃᓄᐃᓪᓗ ᐃᓕᖅᑯᓯᖏᑦ ᐊᑐᖅᑕᐅᓂᖅᓴᐅᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ, ᖁᔭᓐᓇᒦᓪᓗ ᐊᐃᕕᓕᐅᑉ 

ᒪᓕᒐᓕᐅᖅᑎᐊ ᑖᔅᓱᒥᖓ ᐊᐱᖅᑯᑎᖃᕐᒪᑦ. 

ᒪᕐᕉᓐᓂᒃ ᐊᐱᖅᑯᑏᓐᓂᒃ ᑐᓴᖅᑰᕋᒪ, ᓴᓇᔪᓂᓪᓗ,  

ᑖᒃᑯᐊᓗ ᓴᓇᓂᐊᖅᑐᑦ ᒪᓕᒐᒃᓴᐃᑕ ᑐᑭᖏᓐᓂᑦ, 

ᖃᓄᖅ ᐃᓕᓴᕐᓂᐊᖅᐸᑦ., ᑕᐃᒪᓐᓇ 

ᑐᑭᓯᑦᑎᐊᖅᑯᖓ? ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᐃᕕᓕᒻᒧᑦ, 

ᒥᔅᑕ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᓐᓇ 

ᐊᐱᖅᑯᑎᒋᔭᖃ, ᑖᓐᓇ 

ᐊᓯᖑᖅᑕᐅᖅᑳᖅᓯᒪᓚᐅᖅᑎᓪᓗᒍ ᒪᓕᒐᕆᔭᐅᓯᒪᔪᖅ. 

ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ 

ᐃᓗᐃᓃᑎᑕᐅᓂᐊᖅᑎᓪᓗᒋᑦ, ᑖᓐᓇ ᖃᓄᖅ 

ᐱᓕᕆᐊᖑᓯᒪᓕᕐᒪᖔᖅ, ᖃᓄᑎᒋ 

ᐱᓕᕆᐊᖑᓯᒪᓕᖅᑲ? ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ, ᖁᔭᓐᓇᒦᓪᓗ ᐊᐃᕕᓕᐅᑉ 

ᒪᓕᒐᓕᐅᖅᑎᐊ, ᐃᓄᐃᑦ ᐃᓕᖅᑯᓰ ᖃᓄᖅ 

ᐃᓚᐅᓂᐊᕆᐊᒃᓴᑦᑕ ᐊᐱᕆᒻᒪᑦ. ᑖᒃᑯᐊ 

ᐃᓕᓴᖅᑕᐅᓇᓱᐊᖅᑎᓪᓗᒋᑦ ᑕᐃᓐᓇ ᒪᓕᒐᖅ 

ᖄᖏᖅᓱᖅᑕᐅᓵᖅ ᐱᔾᔪᑎᒋᓪᓗᒍ. ᐄ, 

ᐅᖃᐅᑎᒍᓐᓇᖅᑕᕋ, ᑖᒃᑯᐊ 

ᐃᓄᓕᕆᔨᓐᖑᖅᐸᓪᓕᐊᔪᑦ ᐃᓕᓴᐅᑎᒃᓴᓂᑦ, 

ᐃᓗᐊᖅᑲᐃᕙᓪᓕᐊᒻᒪᑕ. ᑖᓐᓇᓗ ᑕᐃᒃᑯᐊ 

ᐊᖏᕈᑕᐅᔪᒥᓃᑦ, ᐃᓄᐃᑦ ᐃᓕᖅᑯᓯᑎᒍᑦ, 

ᐱᒻᒪᕆᒋᔭᐅᔪᑦ, ᑕᑯᔭᐅᔪᒪᔪᑦ ᐃᓕᔭᐅᒻᒪᑕ 

ᐱᖁᔭᓄᑦ. ᑖᒃᑯᐊ ᐃᓕᓴᐅᑎᒃᓴᓂᑦ 

ᐃᓗᐊᖅᑲᐃᕙᓪᓕᐊᒻᒪᑕ ᑕᐃᒪᓐᓇ 

ᑐᓴᖅᑎᑦᑐᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐊᐱᖅᑯᑦ, ᒥᔅᑕ 

ᒪᑉᓴᓚᒃ. 

 

ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕ 

ᖁᔭᓐᓇᒦᖅᐸᕋ ᑭᐅᔾᔪᑎᖓᓄᑦ. ᐅᖃᖅᑏ, ᐃᓄᓐᓂᑦ 

ᐃᓄᓕᕆᔨᒃᓴᓂᑦ ᐃᖅᑲᓇᐃᔭᖅᑎᑖᓚᐅᖅᑳᖅᑎᓐᓇᑕ 

ᓄᓇᓕᖁᑎᓕᒫᑦᑎᓐᓄᑦ, 

ᐃᓄᓕᕆᔨᖃᐃᓐᓇᕐᓂᐊᖅᑐᒍᑦ 

ᐃᓕᖅᑯᓯᒋᖃᑎᒌᓐᖏᑕᑦᑎᓐᓃᖔᖅᑐᓂᒃ. ᒥᓂᔅᑕ  



ᕿᑎᖅᑰ, ᒪᐃ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓂᒃᑳᕈᓐᓇᖅᐹ ᖃᓄᐃᓘᕈᑕᐅᒻᒪᖔᖅ 

ᐃᓕᓐᓂᐊᕐᓂᖃᖁᓪᓗᒍ ᐃᓄᓕᕆᔨᓄᑦ 

ᐱᓕᕆᓂᖃᕈᓐᓇᖁᓪᓗᒋᑦ ᒪᓕᓪᓗᑎᑦ ᐃᓄᐃᑦ 

ᐱᒻᒪᕆᒋᔭᖏᓐᓂᑦ ᒪᓕᒐᐃᑦ ᒪᓕᓪᓗᒋᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑖᓐᓇ ᑐᑭᓯᑦᑎᐊᕈᒪᒻᒪᑦ, ᖃᐅᔨᑎᑦᑐᓐᓇᖅᑕᕋ 

ᐊᐃᕕᓕᐅᑉ ᒪᓕᒐᓕᐅᖅᑎᐊ ᑖᒃᑯᐊ 

ᐃᓄᓕᕆᔨᒻᒪᕆᑦᑐᓂᒃ. ᐊᑕᓂᐅᕕᐅᓂᖅᓴᐃᑦ 

ᐊᐅᓚᑦᑎᓂᖅᓴᐃᑦ ᐃᓄᓐᓂᑦ ᐃᓇᑉᐸᓪᓕᐊᒻᒪᑦ. 

ᑖᒃᑯᐊ ᕼᐊᓇᐅᒐᐃᑦ ᐃᓄᒻᒪᕆᐅᓗᑎᒃ 

ᕼᐊᓇᕙᓪᓕᐊᒻᒪᑕ ᑕᕝᕙᓂ ᐳᖅᑐᓂᖅᓴᓂ 

ᑕᕝᕙᓃᓕᒻᒪᑕ ᖁᔭᒋᕙᒃᑲ. ᒪᓕᖃᑦᑕᕋᑦᑕ 

ᓄᓇᖅᑲᑎᑦᑎᓐᓂᒃ ᑕᐅᑐᑦᑕᐅᓪᓗᑎᑦ ᕼᐊᓇᓗᑎᒃ 

ᒪᓕᑦᑕᐅᕙᓪᓕᐊᕼᐃᓐᓇᒻᒪᑕ ᐃᓄᒻᒪᕆᓐᓂᒃ 

ᓂᕆᐅᑦᑐᒍᑦ ᐃᓄᓕᕆᔨᐅᓂᕐᒥᒃ. 

 

ᑕᐃᒃᑯᐊ ᕼᐃᓚᑦᑐᕼᐊᕐᕕᒃᑯᑦ ᐃᓕᕼᐊᖃᑦᑕᒻᒪᑕ 

ᑕᐃᒃᑯᐊ ᕼᐊᓇᖃᑎᒋᓗᑎᒍ ᑖᒃᑯᐊ ᐃᓕᕼᐊᐅᑎᒃᓴᑦ 

ᕼᐊᓐᓂᑦᑎᒋᐊᖅᐹᓪᓕᕋᓱᐊᖅᑕᒃᑯᑦ ᑖᑉᑯᐊᓗ 

ᖄᖏᑦᑕᐅᔪᕕᓃᑦ ᐃᓚᓕᐅᑎᓗᒋᑦ. ᑕᐃᒪᓐᓇᒃ 

ᑭᐅᔪᓐᓇᖅᑕᕋ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᒪᑉᓴᓛᒃ. 

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᖃᐅᔨᒪᒐᑦᑕ ᑖᒃᑯᐊ ᐃᓄᓕᕆᔩᑦ ᓄᓇᕗᒻᒥ 

ᐊᒃᓱᕈᓪᓚᕆᒃᖢᑎᒃ ᐱᓕᕆᓲᖑᒻᒪᑕ. ᐊᓪᓛᓪᓘᓐᓃᑦ 

ᐊᔪᓕᓪᓚᕆᒃᑳᒐᒥᒃ ᐊᒃᓱᕈᓗᐊᒧᑦ 

ᓄᖅᑲᕈᑕᐅᖃᑦᑕᕐᒪᑦ. ᑕᐃᒪᓐᓇᐃᑦᑑᑎᓪᓗᒍ 

ᑖᓐᓇᖃᐃ ᒥᓂᔅᑐ ᑕᒪᒃᑯᓄᖓ ᐃᑲᔫᑎᒃᓴᓂᑦ 

ᑕᐃᒪᓐᓇᐃᑦᑐᓄᑦ ᐃᓄᓕᕆᔨᓄᑦ ᑕᖃᓗᐊᖁᓇᒋᑦ 

ᐊᒃᓱᕈᓕᕌᖓᑕ ᐱᓕᕆᔪᓐᓇᐃᓐᓇᖃᑦᑕᖁᓗᒋᓪᓗ 

ᑕᐃᒪᓐᓇᒧᑦ ᐃᓱᒪᖅᓴᖅᓯᐅᖅᓯᒪᕗᖅ ᐃᑲᔫᑎᒃᓴᓂᑦ 

ᑖᒃᑯᓄᖓ ᐃᓄᓕᕆᔨᓄᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᑖᒻᓇ ᐊᐃᕕᓕᐅᑉ ᒪᓕᒐᓕᐅᖅᑎᐊ 

ᑕᒪᑦᓱᒥᖓ ᐃᓱᒪᑦᑎᐊᒻᒪᑦ ᐃᓄᓕᕆᔩᑦ ᒥᑦᓵᓄᑦ 

ᑕᖃᖃᑦᑕᕐᓂᖏᓐᓂ ᐊᒃᓚᑰᖅᐸᓛᓐᓂᕐᒥᓐᓂ. 

ᑲᒪᔨᖃᑦᑎᐊᒻᒪᑕ ᑖᒃᑯᐊ ᑕᐅᑐᒻᒪᑕᓗ ᑐᕼᐋᒻᒪᑕᓗ 

ᑐᑭᒧᐊᖅᑎᑦᑎᒋᔭᖅᐳᑦ. ᑲᑎᒪᓕᕈᑦᑕ ᖃᑯᒍ 

ᑭᐅᑦᑎᐊᕐᓗᒍ ᑖᓐᓇ ᑭᐅᔪᒫᖅᐸᕋ ᐃᓱᒫᓘᑎᒋᔮ. 

ᖁᔭᒋᕙᕋᓗ ᐃᓱᒪᒋᑦᑎᐊᒻᒪᒋᑦ ᐃᓄᓕᕆᔩᑦ 

ᓄᓇᕗᒥ. 

 

ᑭᓯᐊᓂᓪᓕ ᑕᐃᑲᓂ ᐃᖃᓗᑦᑑᑦᑎᐊᒥᒃᑲᓗᐊᕋᒪ 

ᑕᐃᒃᑯᐊ ᐃᓄᓕᕆᔨᔅᓴᓐᓄᑦ ᐃᓕᕼᐊᖅᑐᑦ 

ᐱᔭᕇᖅᑐᑦ ᕼᐃᕗᓪᓖᑦᑐᒥ ᐅᑭᐅᒥ 

ᑭᕙᓪᓕᕐᒥᐅᑕᐅᓪᓗᑎᓪᓗ ᑖᒃᑯᐊ 

ᐃᓕᓴᕆᐊᖅᑐᓐᖑᐃᑦ ᐃᖃᓗᑦᑑᑦᑎᐊᒥ. ᑕᓪᓕᒪᐅᔪᑦ 

ᕼᐃᕗᓪᓖᑦᑐᓂᑦ ᐅᑭᐅᓂᑦ ᐱᔭᕇᖅᑐᑦ, 

ᐱᖓᓲᓪᓗᑎᓪᓗ ᑭᕙᓪᓕᕐᒥᐅᑕᐅᒋᓪᓗᑎᓪᓗ ᐱᖓᓱᑦ 

ᖄᖐᓪᓗᑎᒃ ᐊᐅᔭᒃᑯᑦ ᐸᐃᑉᐹᖅᑖᕈᑎᒥᒃ 

ᐃᓕᓐᓂᐊᕈᑎᒥᒃ ᐱᑖᖅᑐᑦ. ᑖᒻᓇ 

ᐊᑐᕈᑎᒋᓪᓗᐊᖅᑕᕋ, ᐃᓛᓪᓗ ᐃᓕᕼᐊᖅᑐᑦ 

ᑕᓯᐅᖃᑦᑖᒻᒪᕆᒃᖢᒋᑦ ᕼᐃᕗᓂᒃᓴᒥ 

ᐊᑕᓇᕆᔪᒫᖅᑕᒃᑲ ᐅᕙᓐᓂᒃ ᑕᑯᕼᐄᓐᓇᖅᖢᓂ. 

ᑖᒻᓇ ᑐᓴᒐᑦᑕᑦᑎᐊᕙᑦ ᐃᓄᐃᑦ ᕼᐅᒧᑦ 

ᐃᕼᐅᒪᓐᖏᓪᓗᑎᒃ ᓄᓇᒥᓃᓪᓗᑎᒃ 

ᕼᐊᓇᔪᓐᓇᑦᑎᐊᖅᑐᑦ. ᐊᐅᓪᓛᖏᓐᓂᕐᒥᓄᑦ 

ᐃᕼᐅᒫᓘᑎᖃᖅᖢᑎᒃ ᐃᓚᐃᑦ ᕼᐊᓇᔩᑦ 

ᕼᐊᓇᑦᑕᐅᑦᑕᕇᖃᑦᑕᖏᒻᒪᑕ. ᑖᒻᓇ 

ᐃᓱᐊᖅᓯᕚᓪᓕᕐᓂᐊᖅᑐᖅ ᕼᐃᕗᓂᒃᓴᒥ 

ᑕᐅᑐᒃᑰᖅᑕᕋ ᑕᐃᒪᓐᓇᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᐋᑯᐊᖅ. 

 

ᐊᐱᖅᑯᑦ 068 - 4(2): ᐃᑲᔫᑎᑦ ᕿᓂᖅᑎᓄᑦ 

ᐸᖅᓴᐃᔨᓄᓪᓗ (ᐋᑯᐊᖅ) 

 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᓄᓇᓕᓐᓂᑦ 

ᒐᕙᒪᒃᑯᓐᓂᓗ ᐱᔨᑦᑎᖅᑎᒃᑯᓐᓂᓗ. 

 

ᒪᓕᒐᓕᐅᖅᑏᑦ ᐅᖃᐅᓯᖏᑎᒍᑦ ᐃᑉᐸᑦᓴᖅ 

ᐅᖃᐅᓯᖃᓚᐅᕋᒪ ᐅᐱᒋᓪᓗᒋᑦ ᐅᖅᓱᖅᑑᕐᒥᐅᑦ 

ᕿᓂᖅᑎᖏᑦ ᐸᖅᓴᐃᔨᖏᓪᓗ ᐱᓕᕆᕕᖓᓐ 

ᓄᓇᓕᓐᓂᑦ ᒐᕙᒪᒃᑯᓐᓂᓗ ᐱᔨᑦᑎᖅᑎᒃᑯᓐᓂᓗ. 

2011-2012-ᒥ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓂ 

ᑐᐊᕕᕐᓇᖅᑐᓕᕆᓂᕐᒧᓐ ᐅᖃᖅᓯᒪᖕᒪᑕ ᓄᓇᓕᖕᓂ 

ᕿᓂᖃᑦᑕᖅᑐᖅ ᐸᖅᓴᐃᖃᑦᑕᖅᑐᑦ ᑕᒪᒃᑯᐊ 

ᐃᑲᔪᖅᑐᖅᑕᐅᖃᑦᑕᕐᒪᑕ 

ᑭᓇᐅᔭᖅᑖᖅᑎᑕᐅᔭᕆᐊᖃᑉᐸᑦᓱᑎᓪᓗ ᒑᓯᖏᓐᓄᑦ 

ᑕᖁᐊᓴᖏᓐᓄᑦ ᐊᓯᖏᓐᓄᑦᓗ ᕿᓂᖅᑎᓂᒃ 

ᐊᑐᖅᑕᐅᔭᕆᐊᓕᒃᓄᑦ ᐊᑭᓕᐅᑕᐅᓂᐊᖅᑐᓂᒃ. 

ᐊᕐᕌᒍᑕᒫᖅᓯᐅᑎᓂ ᑭᓇᐅᔭᖃᖅᑎᑕᐅᖃᑦᑕᕐᒪᑕ 

ᒫᓐᓇᐅᔪᖅ ᐊᑐᓂᒃ $5,000-ᓂᒃ ᓄᓇᓕᒃ ᐊᑐᓂᒃ 

ᑐᓂᔭᐅᖃᑦᑕᖅᑐᖅ ᕿᓂᕐᓂᐊᖅᑎᓪᓗᒋᑦ ᒥᓂᔅᑕ 

ᓇᓗᓇᐃᖅᓯᔪᓐᓇᐹ ᑖᒃᑯᐊ ᑭᓇᐅᔭᐃᑦ ᓇᒻᒪᓂᖏᑦ 

ᕿᒥᕐᕈᓇᑦᑕᐅᑦᓯᐊᕋᓗᐊᕐᒪᖔᑕ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᕼᐋᒻᓚᒃᑯᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑑᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᒫᓐᓇᐅᔪᖅ ᐅᖃᖅᑲᐅᒐᒪᐃᓛᒃ 

ᐃᓛᒃ ᐅᖃᓚᐅᖅᓯᒪᒐᒪᐃᓛᒃ ᒫᓐᓇᐅᔪᖅ 

ᕿᒥᕐᕈᓇᓕᖅᑕᕗᑦ ᖃᓄᐃᑦᑐᓂᒃ 

ᓇᓖᕌᕈᑎᖃᒻᒪᖔᑕ ᐊᑐᕈᓐᓇᖅᑕᑎᓐᓂᒃ 

ᐸᖅᓴᐃᓂᕐᒧᑦ ᐊᑐᖅᑕᐅᖃᑦᑕᓂᐊᖅᑐᓂᒃ ᐊᒻᒪ 

ᐃᓱᒪᑦᓴᖅᓯᐅᕈᑕᐅᔭᕆᐊᖃᓐᓂᐊᖅᑐᓂᒃ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᐹᖅ ᐃᓚᒋᐊᕈᑦ ᒥᔅᑕ 

ᐋᑯᐊᖅ.  

 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᓄᖅᑐᖅᑐᓂᖅᓴᐅᓪᓗᑕ ᓄᓇᓕᖕᓄᑦ ᐸᖅᓴᐃᔩᑦ 

ᑲᑎᒪᔨᖏᑦ ᓇᒻᒥᓂᖅ ᒑᓴᓖᖅᑖᕈᑎᒃᓴᒥᓐᓂᒃ 

ᐊᑐᖃᑦᑕᕐᒪᑕ ᓄᓇᓕᖕᓄᑦ ᕿᓂᖅᑕᐅᖃᑦᑕᖅᑐᑦ 

ᐊᑐᐊᒐᖃᒻᒥᒻᒪᑕ. 

 

ᐊᑐᐊᒐᕐᓗ ᑕᐃᓐᓇ ᕿᓂᕈᑕᐅᖃᑦᑕᖅᑐᖅ ᒪᐃ 31, 

2010ᒥ ᐃᓱᓕᓚᐅᖅᓯᒪᓪᓗᓂ ᐊᑐᐊᒐᖅ ᑕᒪᓐᓇ 

ᑭᐅᓯᒪᔪᖅ ᑭᓇᐅᔭᖃᑦᑎᑕᐅᖃᑦᑕᕐᓂᖏᑦ 

ᐃᓕᓐᓂᐊᖅᑎᑕᐅᔪᑦ ᐱᓕᒻᒪᓴᖅᑎᑕᐅᔪᑦ ᐊᒻᒪ 

ᓱᓇᒃᑯᑖᖏᑦ ᒥᓂᔅᑕ ᓇᓗᓇᐃᖅᓯᔪᓐᓇᕐᓂᐊᕐᐹ 

ᖃᖓ ᐃᖅᑲᓇᐃᖅᑕᐅᓂᐊᕐᒪᖔᑦ 

ᓄᑖᕈᖅᑎᑕᐅᒋᐊᖅᓯᒪᔪᖅ ᐊᑐᐊᒐᖅ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᕼᐋᒻᓚᒃᑯᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑑᖅ.  

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐃᓛᒃ ᒪᓕᒐᓕᐅᖅᑎ 

ᐅᖃᕋᑖᕐᒪᑦ ᒫᓐᓇ ᕿᓂᕋᑦᑕ ᒫᓐᓇ ᐊᓯᖏᓐᓂᒃ 

ᓇᓕᕌᕋᕈᑎᒃᓴᐅᓂᐊᖅᑐᓂᒃ ᑐᓴᖅᑎᒃᓯᓛᕐᒥᔪᒍᑦ 

ᒪᓕᒐᓕᐅᕐᕕᖕᒥ ᐃᖅᑲᓇᐃᑐᐊᕈᑦᑎᒍ ᑕᒪᑐᒧᖓ 

ᐱᓕᕆᓂᕆᔭᕗᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᕐᐹᖅ, ᒥᔅᑕ ᐋᑯᐊᖅ. 

 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᒃ ᑭᐅᒐᕕᓐ. ᒥᓂᔅᑕ ᓇᓗᓇᐃᖅᓯᔪᓐᓇᐹ 

ᖃᖓ ᐱᓕᕆᕕᖓ ᑭᖑᓪᓕᕐᒥ ᐊᕐᕌᒍᑕᒫᖅᓯᐅᒻᒥ 

ᐅᓂᒃᑳᓂᒃ ᓴᖅᑭᑦᓯᓂᐊᕐᒪᖔᑦᑕ 

ᑐᐊᕕᕐᓇᖅᑐᓕᕆᓂᖅ ᓄᓇᕘᒥ ᐱᓪᓗᒍ 

ᓴᖅᑭᑕᐅᖁᓪᓗᒍ ᓄᓇᕘᒥ ᒪᓕᒐᓕᐅᕐᕕᐊᓄᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᕼᐋᒻᓚᒃᑯᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑑᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᑖᓐᓇ ᑐᓴᒐᒃᓴᒃ ᐱᑐᐊᕈᒃᑯ 

ᒪᓕᒐᓕᐅᕐᕕᒃᒧᑦ ᓴᖅᑭᑲᐅᑎᒋᓛᖅᑕᕋ ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ ᒥᔅᑕ ᒥᑭᓐᖑᐊᖅ. 

 

ᐊᐱᖅᑯᑦ 069 - 4(2): ᕿᒥᕐᕈᔭᐅᓂᖓ 

ᐊᖑᓇᓱᒃᑎᓄᑦ ᐃᑲᔫᑏᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ 

ᐊᕙᑎᓕᕆᔨᒃᑯᓄᑦ ᐅᓪᓗᒥ. 

 

ᐅᓄᑲᓪᓚᒃᑐᓂᒃ ᐊᐱᖅᑯᑎᑕᖃᐅᖅᓯᒪᒐᑦᑕ 

ᐱᓇᓱᐊᕈᔭᒃᑎᓐᓃ ᒐᕙᒪᒃᑯᑦ ᐸᕐᓇᑦᓯᒪᔭᖏᓐᓂᒃ 

ᐃᓗᐃᑦᑐᓂᐊᖅᑐᒍ ᐱᓕᕆᐊᖅ 

ᕿᒥᕐᕈᓇᖅᑕᐅᓂᖅᓴᖓᓂᒃ ᐊᐱᖅᑯᑎᒋᓂᐊᖅᑕᒃᑲ 

ᐃᔨᒋᓂᖅᓴᐅᓂᐊᖅᑐᑦ ᐱᔾᔪᑎᖏᓐᓄᑦ ᐱᓕᕆᐊᑦᓴᑦ 

ᐃᑲᔪᖅᑐᖅᑕᐅᖁᓪᓗᒋᑦ ᐊᖑᓇᓱᒃᑏᑦ. 

ᐅᖃᖅᑏ, ᐱᒻᒪᕆᐅᕗᖅ ᐃᓕᓴᖅᓯᔭᕆᐊᑦᓴᖅ 

ᓂᕈᐊᖅᑎᒋᓯᒪᔭᕗᑦ ᐅᓄᖅᑐᓐ 

ᐃᖅᑲᓇᐃᔭᖅᑐᐃᓐᓈᓗᔾᔮᖏᒻᒪᑕ ᒐᕙᒪᒃᑯᓐᓂᑦ 

ᐅᑦᕙᓘᓐᓂᑦ ᐅᔭᕋᓐᓂᐊᕐᕕᓐᓂ. ᐅᑉᐳᕈᓱᒃᑐᖓ 

ᑕᐃᒃᑯᐊ ᐊᖑᓇᓱᒃᑏᑦ 

ᐊᔪᖅᓴᖅᑎᑕᐅᖃᑦᑕᕆᐊᖃᖏᒻᒪᑕ. 

 

ᑕᖅᑭᕆᕋᑖᖅᑕᑎᓐᓂ ᓄᓇᕘᒥ ᑕᐃᒃᑯᐊ 

ᓂᕿᖃᑦᓯᐊᕐᓂᕐᒧᑦ ᑲᑐᔾᔨᖃᑎᒌᑦ ᑳᖃᑦᑕᖏᓐᓂᕐᒧᑦ 

ᐊᒻᒪ ᐅᐸᓗᖓᐃᔭᐅᑎᓕᐊᕆᔭᖏᑦ ᑕᐃᒃᑯᐊ 

ᐸᕐᓇᐅᑏ ᑐᕋᒐᑦᓴᖓᓐ ᐅᖃᖅᓯᒪᖕᒪᑕ ᓴᓇᔪᒪᓪᓗᑎᒃ 

ᐊᖑᓇᓱᒃᑎᓂᒃ ᐃᑲᔪᕈᑎᒃᓴᐅᓂᐊᖅᑐᓂᒃ 

ᐱᔭᕆᐊᑭᓪᓕᑎᒃᓯᔨᖏᑦ ᑲᑎᒪᔨᓂᒃ 

ᓴᖅᑭᑦᓯᔪᒪᓪᓗᑎᒃ ᐃᑲᔪᖅᑐᖅᑕᐅᖃᑦᑕᕐᓂᐊᕐᒪᑕ 

ᐊᖑᓇᓱᑦᑏᑦ ᐊᖑᓇᓱᖃᑦᑕᖅᑎᓪᓗᒋᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐱᓕᕆᕕᖓ ᐊᕙᑎᓕᕆᔨᒃᑯᑦ 

ᐃᑲᔪᕐᒪᖔᑕ ᐊᖑᓇᓱᑦᑏᑦ 

ᐃᑲᔪᖅᑕᐅᔾᔪᑎᔅᓴᖏᓐᓄᑦ ᐱᔭᕆᐊᑭᓪᓕᑎᑦᑎᔩᑦ 

ᑲᑎᒪᔨᖏᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒍᑦ) 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᕆᒻᒪᑦ.  

ᑖᒃᑯᐊ ᒐᕙᒪᒃᑯᑦ ᐱᔭᔅᓴᖏᓐᓂᑦ, 

ᐱᔭᔅᓴᕆᓂᐊᖅᑕᖏᓐᓂᑦ ᐊᕐᕌᒍᓄᑦ ᑎᓴᒪᓄᑦ ᓯᕗᒧᑦ 

ᐊᓪᓗᑦᑖ-ᓚᔪᖅ ᑖᓐᓇ ᑕᒪᒃᑯᓂᖓ 

ᐋᖅᑭᒋᐊᑦᑎᐊᒃᑲᓐᓂᕈᒪᓂᕐᒥᒃ 

ᐊᐱᖅᑯᑎᒋᕋᑖᖅᑕᖓᑕ ᒥᔅᓵᓄᑦ ᑕᒪᒃᑯᓂᖓᓗ 

ᐊᖑᓇᓱᑦᑎᓂᑦ ᖃᓄᒃᑲᓐᓂᖅ 

ᐃᑲᔪᑦᑎᐊᒃᑲᓐᓂᕈᓐᓇᕐᒪᖔᑦᑕ ᑕᕝᕙᓐᖓᑦ 

ᐃᑲᔫᑕᐅᖃᑦᑕᖅᑐᓂᒃ ᐊᓯᕙᖅᑎᓄᑦ, ᐊᖑᓇᓱᑦᑎᓄᑦ. 

ᑖᓐᓇᑦᑕᐅᖅ ᐃᓚᖓ ᐅᖃᐅᓯᕆᕋᑖᖅᑕᖓ ᑕᕝᕙᓂ 

ᑖᒃᑯᐊ ᑲᑎᒪᓂᐅᕋᑖᓚᐅᖅᑐᐃᑦ ᐱᔾᔪᑎᒋᓪᓗᒋᑦ 

ᑕᒪᓐᓇ ᑳᖃᑦᑕᕐᓂᕐᓗ ᐊᒻᒪᓗ 

ᓂᕿᖃᖅᑎᑦᑎᖃᑦᑕᕆᐊᖃᕐᓂᖅ ᐱᔾᔪᑎᒋᓪᓗᒍ, 

ᑕᐃᒪ ᑖᒃᑯᐊ ᓄᓇᕗᑦ ᑐᓐᖓᕕᒃᑯᓪᓗ ᒫᓐᓇ 

ᑕᒪᔅᓱᒥᖓ ᕿᒥᕐᕈᕙᓪᓕᐊᖃᑎᒋᔭᕗᑦ ᑕᒪᒃᑯᐊ 

ᐊᐅᓚᑦᑎᐊᖁᓪᓗᒋᑦ ᓯᕗᓂᕆᓂᐊᖅᑕᑦᑎᓐᓂᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇ, ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ 

ᑭᐅᒻᒪᑦ. 2006-ᖑᑎᓪᓗᒍ ᓄᓇᕗᑦ ᒐᕙᒪᒃᑯᖏᑦ  

ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᒋᔭᖏᑦ 

ᕿᒥᕐᕈᓇᓚᐅᖅᓯᒪᒻᒪᑕ ᐃᓗᐃᑦᑑᓈᖅᓯᒪᓪᓗᒋᑦ 

ᐊᖑᓇᓱᑦᑏᑦ ᐃᑲᔪᖅᑕᐅᔾᔪᑎᒋᕙᑦᑕᖏᓐᓄᑦ 

ᑕᒪᒃᑮᓐᓄᑦ ᑭᒥᐅᔪᓄᑦ ᑖᒃᑯᓄᖓ. ᑭᖑᓪᓕᖅᐹᒥ 

ᐅᓂᒃᑳᓕᐊᕆᔭᐅᔪᖅ ᑕᕝᕙᓐᖓᑦ ᕿᒥᕐᕈᓇᓐᓇᕐᒥ 

ᐅᖃᓚᐅᖅᓯᒪᒻᒪᑕ ᐱᑐᔅᓯᒪᖃᑎᒌᒋᐊᖃᕐᒪᑕ ᓄᓇᕗᑦ 

ᒐᕙᒪᒃᑯᖏᑕ ᓂᖃᐃᓱᕈᑎᒋᖃᑦᑕᖅᑕᖓᓐᓄᑦ ᑖᒃᑯᐊ 

ᒪᕐᕉᒃ ᑲᑎᓐᖓᑦᑎᐊᕐᓗᑎᒃ 

ᐃᑲᔪᖃᑎᒌᒍᓐᓇᕐᓂᐊᕐᒪᑕ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᒐᕙᒪᒃᑯᑦ ᐊᒡᒋᖅᑐᒥ 

ᕿᒥᕐᕈᓇᓐᓂᐊᖅᑕᖏᓐᓂᑦ ᐊᖑᓇᓱᑦᑏᑦ 

ᐃᑲᔪᖅᑕᐅᔾᔪᑎᒋᔭᐅᓂᐊᖅᑐᖅ ᑖᓐᓇ 

ᐃᓱᒪᔅᓴᖅᓯᐅᖃᓯᐅᔾᔭᐅᓂᐊᕐᒪᖔᖅ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒍᑦ) 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇ 2006-ᒥ ᐊᑐᓚᐅᖅᑐᖅ ᑕᒪᒃᑯᐊ ᐱᔾᔪᑎᒋᓪᓗᒋᑦ 

ᐃᑲᔪᕈᑕᐅᖃᑦᑕᖅᑐᐃᑦ ᑕᐃᒃᑯᐊ ᐃᓱᒪᒋᔭᐅᓯᒪᔪᒥᓃᑦ 

ᑲᔪᓯᑦᑎᐊᕈᓐᓇᓚᐅᖅᑐᐃᑦ ᐃᓚᖏᑦ, ᐃᓚᖏᑦᑕᐅᖅ 

ᑕᐃᒫᑦᑎᐊᕈᓗᒃ ᑲᔪᓯᑦᑎᐊᓐᖏᓚᐅᕆᓪᓗᑎᒃ. ᑕᒪᓐᓇ 

ᒫᓐᓇᕋᑖᒃᑯᑦ ᓄᓇᕗᑦ ᑐᓐᖓᕕᒃᑯᑦᑕᐅᖅ 

ᐃᑲᔫᑎᒋᖃᑦᑕᖅᑕᒥᓂᒃ ᑕᒪᒃᑯᓄ ᐊᖑᓇᓱᑦᑎᓄᑦ 

ᓄᖅᑲᑎᑦᑎᕋᑖᓚᐅᕐᖓᑕ ᑕᒫᓂ ᐊᕐᕌᒍᒥ, 

ᖃᐅᔨᒪᑎᑕᐅᒐᓗᐊᖅᑐᖓ ᑕᒫᓂ ᐅᑭᐊᔅᓵᖑᓂᐊᖅᑐᖅ 

ᒫᓐᓇ ᕿᒥᕐᕈᓂᖓ ᐱᔾᔪᑎᒋᓪᓗᒍ, ᐅᑭᐊᔅᓵᖑᓂᐊᖅᑐᖅ 

ᓄᓇᕗᑦ ᑐᓐᖓᕕᒃᑯᑦ ᓴᖅᑮᒋᐊᓪᓚᓐᖑᓱᕝᕙᓗᔅᓯᒪᒻᒪᑕ. 

ᑕᒪᒃᑯᐊ ᐸᕐᓇᒐᓱᐊᖅᑕᕗᑦ, ᕿᒥᕐᕈᒻᒥᒐᑦᑕᑦᑕᐅᖅ 

ᑖᔅᓱᒥᖓ ᐊᖑᓇᓱᑦᑎᓄᑦ, ᐊᓯᕙᖅᑎᓄᑦ 

ᐃᑲᔫᑕᐅᖃᑦᑕᖅᑐᖅ ᐱᔾᔪᑎᒋᓪᓗᒍ ᑖᓐᓇ ᕿᒥᕐᕈᔭᐅᒻᒪᑦ 

ᖃᓄᒃᑲᓐᓂᖅ ᐋᖅᑭᒋᐊᒃᑲᓐᓂᕈᓐᓇᕐᒪᖔᖅ. 

ᑖᓐᓇᑦᑕᐅᖅ ᐃᓱᒫᓗᒋᒃᑲᓐᓂᐅᑎᓯᒪᓕᕐᒥᒻᒪᑦ ᒫᓐᓇᐅᔪᖅ 

ᑕᒪᔅᓱᒥᖓ ᓴᖅᑮᓯᒪᑦᑎᐊᓕᖅᑲᑕ ᓄᓇᕗᑦ ᑐᓐᖓᕕᒃᑯᑦ 

ᖃᓄᓪᓚᕆᒃ ᐊᖑᓇᓱᑦᑎᓄᑦ ᐃᑲᔫᑎᒋᖃᑦᑕᖅᑕᖓᓂᑦ 

ᓇᓗᓇᐃᖅᓯᓯᒪᑦᑎᐊᓕᖅᑲᑕ ᑕᐃᒪᓐᓇ ᓇᓗᓇᓐᖏᑦᑐᖅ 

ᐋᖅᑭᒋᐊᒃᑲᓂᖅᑐᔅᓴᒥᑦ ᐱᑕᖃᓛᕐᒥᔪᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕ, ᐅᖃᖅᑎᑦᑎᔩ. ᐊᒻᒪᓗ 

ᒪ’ᓈᒻᒫᖅᑐᒍ ᒥᓂᔅᑕᐅᔪᖅ ᑭᐅᔾᔪᑎᒋᔭᖓᓄᑦ. 

(ᑐᓵᔨᑎᒍᑦ) ᐊᕙᑎᒥᐅᑕᓕᕆᔨᒃᑯᑦ ᑖᒃᑯᐊ 

ᐊᖏᖃᑎᒌᔅᓯᒪᒻᒪᑕ ᑕᒪᒃᑯᐊ ᑖᒃᑯᓇᓂ 

ᓇᓪᓕᐅᒃᑯᒫᓕᕆᔨᒃᑯᖏᓐᓂᑦ ᐃᖅᑲᓇᐃᔭᕐᕕᒻᒥ  



ᕿᑎᖅᑰ, ᒪᐃ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᖅᑐᓄᑦ ᐊᖑᓇᓱᐊᕐᕕᒻᒥ. ᒥᓂᔅᑕ ᐅᖃᕈᓐᓇᖅᐹ 

ᑕᒪᓐᓇ ᐊᖏᖃᑎᒌᒍᑎ ᕿᒥᕐᕈᔭᐅᓂᐊᕐᒪᖔᑦ 

ᐃᖅᑲᓇᐃᔭᖅᑎᐅᑉ ᐋᖅᑭᔅᓱᐃᕙᓪᓕᐊᓂᖏᓐᓂ 

ᐱᓕᕆᐊᕆᔭᐅᔪᓂᑦ ᐊᖑᓇᓱᐊᖅᑏᑦ 

ᐃᑲᔪᕈᑎᔅᓴᖏᓐᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒍᑦ) 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᑕᐃᒪ ᐅᖃᕈᓐᓇᖅᑐᖓ ᑕᒪᓐᓇ 

ᐃᑲᔪᕈᑎᒃᓴᖅ ᐊᖑᓇᓱᐊᖅᑎᐅᖃᑦᑕᖅᑐᓄᑦ, 

ᐋᓐᓂᖅᑐᓄᑦ ᐃᓛᒃ ᓲᕐᓗ ᐊᖑᓇᓱᐊᕐᓗᓂ ᑖᒃᑯᐊ 

ᓄᑖᓐᖑᖅᑎᑕᐅᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᐊᐱᖅᑯᑦ 070 - 4(2): ᐊᕐᕌᒍᑕᒫᖅᓯᐅᑎᑦ 

ᐅᓂᒃᑳᑦ ᐃᓄᐃᑦ ᐅᖃᐅᓯᖓᑦ 

ᓴᐳᒻᒥᔭᐅᓂᒃᓴᖓᓄᑦ ᒪᓕᒐᐅᑉ ᐊᑖᒍᑦ 

(ᔪᐊᓇᓯ) 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔨ. ᐅᓪᓗᒥ 

ᐊᐱᖅᓱᕈᒪᒐᒪ ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐅᑯᐊ ᐅᖃᖅᑎᐅᑉ ᑎᑎᖅᑲᖁᑎᖏᑦ 

ᓴᖅᑭᑕᐅᓯᒪᓐᖏᑦᑐᖅ ᓴᖅᑭᑕᐅᖃᑦᑕᕆᐊᓖᑦ, 

ᓇᓗᓇᐃᔭᖅᓯᒪᔪᑦ ᒫᑦᓯ 14, 2014-ᖑᑎᓪᓗᒍ 

ᑕᕝᕙᓂ ᓴᖅᑭᑕᐅᓚᐅᕐᒪᑕ ᐊᒻᒪᓗ ᐃᓗᓕᖏᓐᓂᑦ 

ᓇᓗᓇᐃᔭᖅᓯᒪᓚᐅᖅᑐᑎᑦ, ᐃᓕᖅᑯᓯᓕᕆᔨᒃᑯᑦ 

ᓴᖅᑭᑦᑕᕆᓕᖏᑦ ᒪᕐᕉᒃ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᓕᐊᕆᐊᓕᖏᑦ ᐃᓄᐃᑦ ᐅᖃᐅᓯᖓᑦ 

ᓴᐳᒻᒥᔭᐅᔾᔪᑎᒃᓴᖏᓐᓄᑦ ᐱᖁᔭᖅ ᐃᓚᖓ 27 

ᒪᓕᓪᓗᒍ. 

 

ᐊᕐᕌᒍᑕᒫᖅᓯᐅᑏᑦ 2010-11 ᐊᒻᒪᓗ 2011-12ᒥᑦ 

ᓱᓕ ᓴᖅᑭᑕᐅᓚᐅᖅᓯᒪᖏᒻᒪᑕ. ᐅᓪᓗᒥ ᒥᓂᔅᑕᐅᔪᖅ 

ᓇᓗᓇᐃᕈᓐᓇᖅᑳ ᑖᒃᑯᐊ ᖃᖓ ᐅᕙᓂ ᐃᓪᓗᒥ 

ᓴᖅᑭᑕᐅᓂᐊᕐᒪᖔᖏᑕ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᖅᑯᓯᓕᕆᓂᕐᒧᑦ ᒥᓂᔅᑕ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑖᒃᑯᐊ ᖃᐅᔨᒋᐊᒃᑲᓂᕐᓂᐊᖃᒃᑲ 

ᑕᕝᕙᓂ ᒥᓂᔅᑕᐅᑎᓐᓇ ᑖᒃᑯᐊ ᐊᑐᖅᑕᒥᓃᑦ 

ᑭᐅᓗᐊᕈᓐᓇᖏᓐᓇᒃᑭᑦ ᑭᓯᐊᓂ 

ᖃᐅᔨᒋᐊᒃᑲᓂᕐᓂᐊᖃᒃᑲ ᖃᓄᐃᓕᖓᓕᕐᒪᖔᑕ, 

ᑖᒃᑯᐊ ᐃᖅᑲᓇᐃᔭᖅᑎᒋᒋᐊᕐᓗᒋᑦ ᑎᒥᐅᔪᖅ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔨ. 

ᓇᓗᓇᐃᕆᒍᓐᓇᖅᑲᓕᑭᐊᖅ ᒥᓂᔅᑕ ᓱᒻᒪᑦ ᑖᒃᑯᐊ 

ᑭᖑᕙᖅᐸᒻᒪᖔᑕ ᐅᓂᒃᑳᓕᐊᖑᖃᑦᑕᕆᐊᓖᑦ 

ᐊᕐᕋᒍᑕᒫᑦ? ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓕᖅᑯᓯᓕᕆᔨᒃᑯᓐᓄᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐃᖅᑯᓕᖅᑲᐅᒐᒪᐃᓛᒃ ᑕᐃᑲᓂ 

ᓯᕗᓂᕆᓚᐅᖅᑕᑎᓐᓂ ᐃᓚᒋᔭᐅᓚᐅᖏᓐᓇᒪ 

ᒥᓂᔅᑕᐅᓚᐅᕐᓇᖓ, ᑭᓯᐊᓂ 

ᖃᐅᔨᒋᐊᒃᑲᓐᓂᕋᓱᓐᓂᐊᖃᒃᑲ, 

ᖃᓄᐃᓕᐅᖅᐸᓪᓕᐊᓯᒪᒻᒪᖔᑕ, ᐊᒻᒪᓗ ᓱᒻᒪ 

ᑕᐃᒪᐃᒻᒪᖔᑕ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐸᖅ, ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᖅ. ᑖᒃᑯᐊᖏᓛ 

ᐅᓂᒃᑳᓕᐊᕆᔭᐅᓯᒪᒋᐊᓖᑦ 

ᐅᖃᓕᒫᕈᒥᓇᕐᓂᐊᕋᓗᐊᕐᖓᑕ 

ᓴᖅᑭᑕᐅᖁᓇᖅᑑᒐᓗᐊᖅ, ᒫᓐᓇᑦᑕᐅᑎᒋᐅᔪᖅ 

ᐱᕕᒃᓴᖏᑦ ᒪᓕᓪᓗᒋᑦ. ᑭᓯᐊᓂ ᑭᖑᓪᓕᖅᐹᒥ 

ᐊᐱᕆᒍᒪᔪᖓ, ᖃᓄᐃᓕᐅᕐᓂᐊᓕᕐᒪᖔᑕ ᑖᒃᑯᐊ 

ᓴᖅᑭᖅᑕᐅᑲᓐᓂᕆᐊᖁᓪᓗᒋᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᖅᑯᓯᓕᕆᓂᕐᒧᑦ ᒥᓂᔅᑕ, ᒥᔅᑕ ᐅᑲᓕᖅ. 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᖅ, 

ᐅᖃᖅᑎᑦᑎᔨ. ᑖᒃᑯᐊᖏᓛᒃ ᑎᒥᐅᔪᑦ ᓇᒻᒥᓂᖅ 

ᑲᑎᒪᔨᖃᖅᑐᑎᑦ. ᑖᒃᑯᐊ ᐅᖃᖃᑎᒋᒃᑲᓂᕐᓂᐊᖃᒃᑲ 

ᖃᓄᐃᒻᒪᖔᖅ, ᓱᒻᒪᑦ ᑕᐃᒪᐃᔅᓯᒪᒻᒪᖔᑕ ᐊᒻᒪᓗ 

ᐅᓂᒃᑳᒃᕕᐅᒍᒪᓂᐊᖅᑯᖓ ᑖᒃᑯᓄᖓ 

ᖃᓄᐃᓕᐅᖅᐸᓪᓕᐊᓂᐊᕐᒪᖔᑕ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖠᓂᐅᑉ ᓂᒋᐊᓄᑦ, ᒥᔅᑕ 

ᓴᒻᒧᖅᑑᖅ. 

 

ᐊᐱᖅᑯᑦ 071 - 4(2): ᓱᕈᓯᕐᓄᑦ 

ᐊᖏᕐᕋᖃᕐᕕᖃᕆᐊᖃᕐᓂᖓ ᓄᓇᕗᒻᒥ 

(ᓴᒻᒧᖅᑐᖅ) 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ ᑕᐃᒪ ᐊᐱᖅᑯᑎᒋᔭᕋ ᐃᓄᓕᕆᔨᒃᑯᓐᓄᑦ 

ᑐᕌᖅᑎᑕᕋ. 

 

ᐅᖃᖅᑎ, ᐅᖃᐅᓯᖃᖅᑲᐅᒐᒪ 

ᐃᓱᓛᓗᒍᑎᖃᕐᓂᕋᖅᑐᖓ ᒐᕙᒪᒃᑯᑦ 

ᐃᓱᒪᓕᐅᓚᐅᕐᒪᑕ, ᑖᒃᑯᓂᖓ ᓄᑕᖅᑲᑦ 

ᐃᓂᒃᓴᖏᓐᓂᑦ ᐊᐅᓚᑦᑎᒍᓐᓃᕐᒪᑕ ᓄᓇᕗᒻᒥ. 

ᒥᓂᔅᑕ ᐅᖃᕈᓐᓇᖅᐹ ᓱᒻᒪᑦ ᑕᐃᒪᓐᓇ 

ᐃᓱᒪᓕᐅᓚᐅᕐᒪᖔᑕ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᑖᓐᓇ ᖃᖏᖅᖠᓂᐅᑉ ᓂᒋᐊᓄ, 

ᒪᓕᒐᓕᐅᖅᑎ ᑖᔅᓱᒥᖓ ᐊᐱᖅᑯᑎᖃᕐᒪᑦ ᓱᒻᒪᑦ 

ᓄᑕᕋᕐᓂᑦ ᐊᖏᕋᕆᖃᑦᑕᒑ ᒪᑐᔭᐅᔮᖓ. 

 

ᑕᕝᕙᓂ ᑎᑎᕋᖅᓯᒪᔪᖅ ᑖᓐᓇ ᑎᓯᐱᕆ 11, 2012-

ᒥ ᐊᖏᕋᕆᔭᐅᔪᖅ ᓄᑕᕋᓐᓄᐊᓐᓄᑦ ᑲᖏᖅᖠᓂᕐᒥ 

ᒪᑐᔭᐅᔪᖅ. ᑖᓐᓇᓗ ᐃᓪᓗᖅᐸᒋᔭᐅᔪᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᑕᕝᕚᒍᑎᕙ 

ᐊᑐᖅᑕᐅᓪᓗᓂ ᐃᓱᒪᓕᕆᔨᒃᑯᓐᓄᑦ. ᑖᒃᑯᐊ 

ᓄᑕᕋᕐᓂᑦ ᐊᐅᓪᓚᖅᑎᑕᐅᖃᑦᑕᖅᑐᑦ 

ᐃᓱᒪᒋᔭᐅᓪᓗᑎ ᐱᓯᒪᔭᐅᑦᑎᐊᖅᑕᐅᖁᔭᐅᓪᓗᑎ, 

ᐊᔪᕐᓇᖏᑉᐸᑦ ᑖᒃᑯᐊ 

ᐊᖏᕋᖑᐊᒦᑦᑎᐊᕆᐊᖃᕋᓗᐊᕐᒪᑕ ᐅᕝᕙᓘᓐᓃᑦ  

ᐃᒪᐃᑦ ᐃᑲᔪᖅᑕᐅᕚᓪᓕᕐᓗᑎ ᐃᓚᒥᓐᓄ 

ᐅᑎᖅᑎᑕᐅᓗᑎ. 

 

ᑕᐃᒪᓐᓇ ᐃᓱᐊᕐᓂᖅᓴᒥ ᐊᑐᕋᓱᐊᖅᑐᑦ ᑖᒃᑯᐊ 

ᐃᓄᓕᕆᔨᒃᑯᑦ ᓄᑕᖅᑲᑦ ᒥᔅᓵᓄᑦ, ᐊᐅᓪᓚᖅᑐᖃᕌᖓ 

ᖁᕕᐊᓇᖏᑦᑐᖅ ᓄᓈᓐᓂ ᑭᓯᐊᓂ 

ᐱᓯᒪᔭᐅᑦᑎᐊᕐᓂᖓ ᑖᓐᓇ ᑕᐅᑐᑦᑕᐅᖁᔭᐅᖃᑦᑕᕐᒪᑦ 

ᑎᒥᐊᓐᓄᑦ ᐋᓐᓂᐊᖃᖅᑎᓄᑦ ᕼᐅᓇᑐᐃᓐᓇᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓅᓯᑦᑎᓐᓂ ᐃᓚᖏᑦ ᐃᓄᐃᑦ 

ᑲᒪᒋᔭᐅᑦᑎᐊᓂᖅᓴᐅᒋᐊᖃᕐᒪᑕ  ᐊᓯᖏᓐᓂᑦ. 

ᓄᑕᕋᕗᑦ ᑕᒪᒃᑯᐊ ᓲᕐᓗ ᐱᒻᒪᕆᐅᒻᒪᑕ ᐊᒻᒪᓗ 

ᐃᑉᐱᒍᓱᔅᓴᖃᐃᑦᑐᑎ. ᑖᓐᓇ ᒥᓂᔅᑕ ᐅᓂᒃᑳᕈᓐᓇᖅᐹ 

ᓱᒻᒪᑦ ᑕᐃᒪᓐᓇ ᐃᓱᒪᓕᐅᒪᐅᕐᒪᖔᑕ 

ᓄᓇᕗᒻᒥᐅᑕᐅᔪᑦ ᐊᐅᓪᓚᖅᑎᑕᐅᒋᐊᖃᓚᐅᕐᒪᑕ 

ᑲᒪᒋᔭᐅᑦᑎᐊᕆᐊᖃᓂᖅᓴᐅᓂᕐᒧᑦ ᐱᔾᔪᑎᒋᓪᓗᒋᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᑖᒻᓇ ᑲᖏᖅᖠᓂᐅᑉ ᓂᒋᐊᓄᑦ 

ᒪᓕᒐᓕᐅᖅᑎᐊ ᑖᔅᓱᒪ ᒥᔅᓵᓄᑦ ᐊᐱᖅᓱᕐᒪᑦ. ᐄ, 

ᐊᖏᖃᑎᒋᑦᑎᐊᖅᑕᕋ ᓄᑕᕋᕐᓂᑦ ᐅᖃᒪᑎᒋᓗᒋᑦ 

ᖃᐅᔨᓴᑦᑎᐊᕆᐊᖃᒻᒪᕆᑦᑐᒍᑦ, ᐱᒻᒪᕆᐅᔪᖅ ᑖᓐᓇ 

ᐃᓅᕼᐃᓐᓄᐊᖏᓐᓄᑦ ᐊᑦᑐᐃᓯᒪᔪᖅᑕᐅᖅ ᐊᖏᔪᒥᑦ. 

ᑖᓐᓇ ᐃᓗᐊᕐᓂᓴᐃᔾᔪᑦ ᑐᑭᓯᔪᓐᓇᕈᑦᑎᒍᑦ ᑕᐃᒪᓐᓇ 

ᐃᓱᒪᒋᔭᐅᓗᑎᑦ ᓄᑕᖅᑲᑦ ᐃᒪᓐᓇ 

ᐊᖏᕋᓐᖑᐊᑐᐃᓐᓇᕐᒧᑦᐱᕈᖅᓴᔭᐅᒋᐊᖃᖏᒃᑲᓗᐊᕐᒪ

ᑕ ᐊᔪᕐᓇᖏᑉᐸᑦ. 

 

ᑕᐃᒪ ᐱᒪᓂᖅ ᐊᔪᕈᑦᑎᒍ ᑎᒥᒥᒍᑦ 

ᐋᓐᓂᐊᕈᑎᖃᖅᐸᑦ ᕼᐅᒥᒃ 

ᑲᒪᒋᔭᐅᑦᑎᐊᓂᖅᐹᖑᔪᓐᓇᖅᐸ ᑖᓐᓇ  

ᑕᐅᑐᑦᑕᐅᓗᐊᓕᕐᒪᑦ ᐃᓄᓕᕆᔨᒃᑯᓐᓂ 

ᑐᑭᓯᐅᒪᑦᑎᐊᖁᔭᕋ ᒪᓕᒐᓕᐅᖅᑎᐅᖃᑎᒐ 

ᓴᒻᒧᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᓄᑕᖅᑲᑦ ᐊᔾᔨᐅᖏᑦᑐᒃᑯᑦ ᑲᒪᒋᔭᐅᒋᐊᖃᕐᒪᑕ  

ᑕᒪᒃᑯᓇᓂ ᐊᖏᕋᕆᔭᐅᔪᓂᑦ 

ᐱᓕᕿᐊᕆᔭᐅᒍᓐᓇᖏᑦᑐᑎ ᑕᐃᒪ ᓄᓇᕗᒥ 

ᐊᖏᕋᖃᖅᑎᑕᐅᒋᐊᖃᕐᒪᑕ. ᒥᓂᔅᑕ 

ᐃᓱᒪᖅᓴᓯᐅᒃᑲᓐᓂᕈᓐᓇᖅᐹ ᑕᐃᒪᓐᓇᐃᑦᑐᓂ 

ᓄᓇᕗᒥ ᑕᐃᒪᓐᓇ ᑲᒪᒋᔭᐅᓂᐊᖏᒻᒪᖔᑕ ᐄᓘᕙ 

ᐋᒃᑲᓘᕙ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᑖᓐᓇ ᑲᖏᖅᖠᓂᐅᑉ ᐋᓕᒃᔅ 

ᓴᒻᒧᖅᑐᖅ ᒪᓕᒐᓕᐅᖅᑎᐊ ᐊᐱᖅᓲᒪᒻᒪᑦ ᑖᑦᓱᒥᖓ 

ᐊᐱᕆᒻᒪᕆᒃᓱᓂ ᑐᑭᓯᔪᒪᓪᓗᓂ ᑖᒃᑯᐊ 

ᐊᒻᒪᓂᐊᕆᐊᔅᓴᑦᑕ ᐊᒻᒪᓂᐊᖏᔾᔮᖏᑕ. 

ᐅᖃᐅᑎᔪᓐᓇᖅᑕᕋ ᑕᐃᑲᓂ ᐃᒡᓗᓕᒑᕐᔪᒻᒥ ᓱᓕ 

ᐊᒻᒪᔪᖃᕐᒪᑦ ᑖᓐᓇᓗ ᒪᑐᓂᐊᕐᓂᖓ 

ᐅᖃᖃᑕᐅᒋᐊᖏᒻᒪᑦ ᓱᓕ ᒪᑐᐃᖅᓯᒪᔪᖃᖅᑐᖅ 

ᓄᓇᕗᒥ ᑕᐃᒪᐃᑦᑐᒥ ᑎᒥᒥᒍᑦ ᐊᔪᕈᑎᓕᒻᒪᕆᓐᓂ. 

 

ᑕᕝᕙᐅᕗᑕᕆᕗᖅ ᐃᖢᐊᕐᓂᖅᓴᐃᑦᑐᕐᒥ 

ᐊᑐᕋᓱᐊᕋᑉᑕ. ᑖᓐᓇ ᑐᑭᓯᔭᐅᔪᓐᓇᕐᓂᖅᐸᑦ 

ᖁᕕᐊᓇᓐᖏᑦᑐᑦ ᐊᐅᓪᓚᕆᐊᖃᖅᑐᑦ 

ᑐᑭᓯᐅᒪᑦᑎᐊᖅᑐᒍᑦ ᐃᓂᕐᒥᐅᒐᑉᑕ. ᑭᓯᐊᓂ 

ᐃᖢᐊᓂᖅᓴᐃᑦᑐᒥᒃ Best practice-ᖁᑕᐅᔪᒥᒃ 

ᐊᑐᕋᓱᐊᕋᑉᑕ. ᑖᓐᓇᓪᓚᕆᒃ ᐊᐱᖅᑯᑎᒋᔮ 

ᒪᑐᓯᒪᓕᕐᒪᑦ 2012-ᒥᒃ ᐱᒋᔭᐅᓕᖅᖢᓂᓗ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. 

 

ᖃᓄᖅᑑᕐᓂᐊᕈᑉᑕ ᓄᑕᖅᑲᑦ ᒥᔅᓵᓄᑦ ᑖᒻᓇ  

ᒪᓕᒐᓕᐅᖅᑎᐅᖃᑎᒐ ᑐᑭᓯᑎᑦᑐᒫᕆᕙᕋ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑉ ᓂᒋᐊ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 072 - 4(2): ᐊᕐᕕᐊᓂ ᐃᒥᕐᒥᒃ 

ᓴᓗᒪᑎᑦᑎᓂᖅ ᐃᒡᓗᓄᐊᕆᓂᕐᓗ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒋᔭᕋ ᑖᓐᓇ ᓄᓇᓕᓐᓂ 

ᒐᕙᒪᓕᕆᔨᒃᑯᓐᓄᑦ ᐱᔨᑦᓯᕋᖅᑎᑯᓐᓄᓪᓗ. 

 

ᑕᐃᒪ ᐅᖃᓚᐅᕋᒪ ᐃᒃᐸᔅᓴᖅ ᐊᕐᕕᐊᓂ ᑕᒪᒃᑯᐊ 

ᓄᓇᓕᓐᓂ ᑖᒃᑯᐊ ᓲᕐᓗ ᓄᓇᓕᓐᓂ ᐃᒪᖃᑦᓯᐊᕐᓂᖅ 

ᐱᔾᔪᑎᒋᓪᓗᒍ.  

 

ᒫᓐᓇᐅᔪᖅ 6-ᖑᒻᒪᑕ ᐃᒥᖅᑕᐅᑎᑦ ᑕᐃᑲᓂ 

ᒥᓗᑲᕐᕕᒻᒥ ᐊᕐᕕᐊᓂ. ᐅᑕᖅᑭᑎᑕᐅᖃᑦᑕᕐᒪᑕ 

ᑖᒃᑯᐊ ᓄᓇᓯᐅᑎᑦ 35 ᒥᓂᔅᓯᒥᒃ ᑕᐃᒪᓐᓇ 

ᐃᒥᖅᑕᕆᐊᖅᑐᖅᖢᑎᑦ ᓄᓇᒃᑰᕈᑎᑦ. ᐅᖃᖅᑏ, 

ᑕᐃᒪᓐᓇ ᐃᒥᖅᑕᖅᑕᐅᓵᓕᖃᑦᑕᖏᒻᒪᑕ ᑕᒪᒃᑯᐊ 

ᓄᓇᓕᓐᓂᒥᐅᑕᐅᔪᑦ. 

 

ᑖᓐᓇ ᓈᒻᒪᔮᓐᖏᒻᒪᑦ ᓲᕐᓗ ᐊᒥᓲᓕᕐᒪᑕ 

ᐊᕐᕕᐊᕐᒥᐅᑦ. ᑐᖏᓕᐊᓂ ᑖᓐᓇ ᒥᓗᑲᕐᕕᒃ 

ᐊᑐᖅᑕᐅᓕᓚᐅᖅᑑᒐᓗᐊᖅ ᑕᐃᒪᓐᓇ 

ᐊᑐᖅᑕᐅᓕᖅᐸᑦ. 

 

ᐃᒥᖅᑕᖅᑕᐅᓵᓕᖃᑦᑕᓂᖅᓴᐅᒍᓐᓇᓂᐊᕐᒪᑕ 

ᐊᕐᕕᐊᒥᐅᑦ ᑖᒃᑯᐊ ᐃᒪᖃᑦᑕᕈᓐᓃᖃᑦᑕᖅᑐᑦ 

ᐊᒥᓲᓐᖏᓂᖅᓴᐅᖁᓪᓗᒋᑦ. 

 

ᒥᓂᔅᑕᖃᐃ ᐱᓕᕆᖃᑎᖃᕈᓐᓇᖅᐸ 

ᓄᓇᓕᓐᓂᒥᐅᑕᐅᔪᓂᑦ ᑐᖏᓕᖓᓂ ᒥᓗᑲᕐᕕᒻᒥ  

ᓴᖅᑭᑎᑦᑎᖁᓪᓗᒋᑦ ᐊᕐᕕᐊᓂ 2014-ᖑᓕᖅᐸᑦ 

ᐊᐅᔭᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᕼᐋᒻᓚᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᐃᖅᑲᓇᐃᔭᖅᑎᕗᑦ 

ᐱᓕᕆᐊᖃᖅᓯᒪᓕᖅᑐᑦ ᑕᐃᒪᓐᓇ ᓲᕐᓗ 

ᒥᓗᑲᕐᕕᖃᖃᑦᑕᒃᑲᓐᓂᖁᓪᓗ ᑕᐃᑲᓂ ᐊᕐᕕᐊᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒋᔭᕋ ᓲᕐᓗᖃᐃ ᑐᑭᓯᔭᐅᑦᑎᐊᖅᑲᐅᖏᒻᒪᑦ 

ᓄᓇᓕᓐᓂᒥᐅᑕᐅᔪᓂᒃ ᓲᕐᓗ ᐱᓕᕆᖃᑎᖃᕈᓐᓇᖅᐹ 

ᒥᓗᑲᕐᕕᑦᑕᖃᒃᑲᓐᓂᕈᓐᓇᖁᓪᓗᒍ ᐃᒥᖅᑕᕐᕕᒻᒥ 

ᐊᐅᔭᐅᓂᐊᖅᑐᒥ ᑕᕝᕙᓂ? ᖁᔭᓐᓇᒦ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᕼᐋᒻᓚᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᓪᓚᕆᒃᑲᔭᖅᑐᖓ 

ᑕᒪᓐᓇ ᖃᐅᔨᒋᐊᕆᐊᖓ ᐃᒻᒥᖅᓱᐃᕕᒃᑲᓂᕐᒥᒃ 

ᐋᖅᑭᓯᔪᓐᓇᓂᐊᕐᒪᖔᑦᑕ ᑕᐃᑯᖓ 

ᐃᒥᖅᑕᕐᕕᒋᔭᖓᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᓐᖑᓪᓕᖅᐹᖅ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᕐᕕᐊᒥ ᑕᐃᒪ ᓄᓇᓕᖓᑕ ᐊᐅᓚᑦᑎᒍᑎᔅᓴᖏᑕ 

ᐸᕐᓇᐅᑎᖏᑦ ᐅᖃᖅᓯᒪᒻᒪᑕ ᑖᓐᓇ 

ᐃᒥᖅᑕᕐᕕᖓᒎᖅ ᒥᑭᓗᐊᓕᕆᐊᖃᓕᕐᓂᕐᖓᑦ  

2016-ᖑᑎᓪᓗᒍ ᑖᓐᓇ ᐊᖏᓂᖅᓴᖅ ᐃᒥᖅᑕᕐᕕᒃ 

20 ᐊᕙᑎᑦ ᐊᕐᕌᒍ ᐊᓂᒍᓕᖅᑐᖅ 

ᓴᓇᔭᐅᓚᐅᖅᓯᒪᓐᓂᕐᖓᑦ. 

 

ᑭᐅᒐᓛᒌᖅᑲᐅᔭᕋᓗᐊᖓ ᑖᒃᑯᐊᓕ ᒐᕙᒪᓕᕆᔨᒃᑯᑦ 

ᖃᖓ ᑕᐃᔅᓱᒥᖓ ᓯᕗᓪᓕᕐᒥ ᐃᒥᖅᑕᕐᕕᒥᓂᖓᓂ 

ᐊᓯᓃᓛᖅᑲᑦ ᐊᕐᕕᐊᒥ? ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᕼᐋᒻᓚᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑭᐅᒌᖅᑲᐅᒐᒃᑯ 

ᑭᐅᔾᔪᑎᒪ ᐃᓚᒋᓪᓗᓂᐅᒃ. ᑭᓯᐊᓂᓕ ᒫᓐᓇ 2013-

ᖑᑎᓪᓗᒍ ᐊᕐᕕᐊ ᐃᒥᖅᑐᕐᓂᖏᑦ 82,000 cubic 

meters-ᓂᒃ ᐊᖏᓂᖃᕐᓂᕐᖓᑦ ᑖᓐᓇᓗ 

ᐃᒥᖅᑕᕐᕕᖓ 143,000 cubic meters 

ᐃᒪᖃᕈᓐᓇᖅᑐᓂ. ᑕᐃᒪᐃᒃᑲᓗᐊᖅᑎᓪᓗᒍ 

ᓴᓇᕙᓪᓕᐊᔪᒍ, ᖃᐅᔨᓴᖅᐸᓪᓕᐊᔪᒍᑦ 

ᐃᒥᖅᑕᕐᕕᑦᑖᑲᓐᓂᕈᓐᓇᓛᕐᒪᖔᑕ ᒪᓕᑦᑐᒋᑦ 

ᐃᓄᒋᐊᒃᓯᓂᐊᖅᑐᒋᔭᐅᓂᖏᑦ ᑕᕝᕙᓂ ᑖᒃᑯᐊ 

ᓄᓇᓖᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 073 - 4(2): ᒪᓕᒐᓕᕆᔾᔪᑎᑦ 

ᑲᑎᒪᔨᖏᑦ ᓄᓇᕗᒻᒥ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᒃᓴᖃᖅᑐᖓ ᒪᓕᒐᓕᕆᔨᒃᑯᑦ 

ᒥᓂᔅᑕᖓᓐᓄᑦ ᐅᓪᓗᒥ. ᐅᓂᒃᑳᓕᐊᒥᓂᖏᑦ ᑕᕝᕗᖓ 

ᒪᓕᒐᓕᐅᕐᕕᒻᒧᑦ ᓴᖅᑭᓯᒪᔭᖏᑦ ᐱᓪᓗᒋᑦ. 

 

ᓂᕈᐊᖅᑕᐅᓯᒪᓪᓗᓂ ᑕᕝᕙ 

ᐱᒍᓐᓇᓂᖅᑖᑲᓐᓂᕐᓇᓲᖑᒻᒥᒻᒪᑦ ᐃᓅᓯᓕᒫᖅ  

ᐃᓕᑉᐸᓪᓕᐊᓂᕗᑦ ᐊᑐᕈᓐᓇᓲᕆᒐᑦᑎᒍ. 

 

ᑖᓐᓇ ᒪᓕᒐᓕᕆᓂᕐᒧᑦ ᒥᓂᔅᑕ ᐃᒃᐸᔅᓴᖅ 

ᓴᖅᑮᓚᐅᕐᖓᑦ ᒪᓕᒐᓕᕆᔨᒃᑯᑦ ᑲᑎᒪᔨᖏᑕ 

ᐅᓂᒃᑳᓕᐊᖏᓐᓂᑦ. ᑕᕝᕙᓂ ᐸᕐᓇᐅᑎᒋᓯᒪᔭᖏᓐᓂ 

ᑕᒪᒃᑯᐊ ᐃᖅᑲᖅᑐᖅᑕᐅᔭᕆᐊᓖᑦ ᖃᑦᑎᐅᓂᖏᑦ 

ᐱᓪᓗᒋᑦ, ᑖᒃᑯᐊ ᒪᓕᒐᓕᕆᔩᑦ ᑲᑎᒪᔨᕋᓛᖏᑦ 

ᐃᓄᒋᐊᒃᓯᒋᐊᖅᑎᑦᑎᓯᒪᔪᒡᒎᖅ ᐃᖅᑲᓇᐃᔭᖅᑎᒥᓂᑦ 

ᐱᓕᕆᔾᔪᓯᒥᓂᓪᓗ. ᑕᐃᒪ ᓄᓇᕗᒻᒥᐅᑕᐃᑦ 

ᐳᓚᕋᖃᑦᑕᖅᑐᓄᑦ ᐃᖅᑲᑐᐃᔨᓄᑦ ᐃᑲᔪᖅᑎᓄᓪᓗ 

ᑭᒡᒐᖅᑐᑦᑎᐊᓂᖅᓴᐅᒍᓐᓇᓂᐊᕐᖓᑕ. 

 

ᑕᕝᕙᓂ ᐊᓪᓚᕝᕕᖓᓐᓂᑦ ᒪᓕᒐᓕᕆᔨᒃᑯᓐᓂᑦ, 

ᖃᓄᐃᑦᑐᓂᑦ ᐃᓗᔅᓯᓐᓂ ᐊᐅᓚᑎᓂᕆᕙᒃᑕᓯᓐᓂ 

ᐋᖅᑭᒋᐊᕆᓐᓂᖅᑭᓯ ᓄᓇᕗᒻᒥ 

ᐱᔨᑦᑎᕋᑦᑎᐊᓂᖅᓴᐅᒐᓱᑦᑐᓯ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑖᒃᑯᐊᖏᓛᒃ ᒪᓕᒐᓕᕆᔨᒃᑯᑦ 

ᑲᑎᒪᔨᖏᑦ, ᐱᕙᓪᓕᐊᔪᓕᕆᔨᒃᑯᑦ. ᑖᒃᑯᐊ 

ᖃᐅᔨᒪᔭᒃᑯᑦ, ᑖᒃᑯᐊ ᐃᓛ ᒪᓕᒐᓕᕆᔩᑦ 

ᐃᓕᓯᒃᑲᓂᖅᓯᒪᔪᑦ ᑖᒃᑯᐊ ᒪᓕᑦᑐᒋᑦ ᐃᖅᑲᖅᑐᐃᔩᑦ 

ᐅᓄᖅᓯᕙᓪᓕᐊᓂᖏᓐᓄᑦ. ᑕᐃᒪ ᑕᒪᓐᓇ 

ᐃᑲᔫᑎᖃᖅᑎᓯᒪᔪᖅ ᐱᔭᕆᐊᑭᓐᓂᖅᓴᐅᔫᒥᓯᒪᓪᓗᑎᑦ 

ᑖᒃᑯᐊ ᒪᓕᒐᓕᕆᔩᑦ ᐱᔭᔅᓴᕆᕙᑦᑕᖏᓐᓂ ᑕᒫᓂ 

ᐃᖃᖅᑐᐃᔭᖅᑐᓕᕋᐃᒻᒪᑕ ᓄᓇᓕᖕᓂ 

ᐊᒡᒍᖅᓯᒪᔪᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕼᐃᒃᓯ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᐅᖃᖅᑎ 

ᑕᕝᕙᓂᑦᑕᐅᖅ ᐊᕐᕌᒍᑕᒫᖅᓯᐅᑎᖓᓂ ᐅᓂᒃᑳᖓᓂᑦ 

ᑖᒃᑯᐊ ᒪᓕᒐᓕᕆᔩᑦ ᑲᑎᒪᔨᖏᑦᑕᐅᖅ 

ᑲᒪᒋᔭᖃᕐᓂᕐᖓᑕ 327ᓂᑦ ᐱᕋᔭᒃᓯᒪᓂᕋᖅᑕᐅᔪᓂᑦ 

ᐊᖏᖅᑕᒥᓂᐅᓪᓗᑎᑦ ᐃᒃᑲᔪᖅᑕᐅᕈᓐᓇᕐᖓᑕ ᒫᑦᓯ 

2012-ᖑᑎᓪᓗᒍ. 

ᐊᓯᖏᓐᓂᑦ ᒪᓕᒐᕐᓄᑦ ᐃᑲᔪᖅᑎᓂᑦ 

ᐃᖅᑲᓇᐃᔭᖅᑎᑦᑎᖃᑦᑕᖅᑐᓯ ᐊᓯᐊᒍᒃᑲᓐᓂᖅ 

ᖃᓄᖅ ᓄᓇᕗᒻᒥᐅᑕᐃᑦ ᒪᓕᒐᕐᓂᑦ ᑐᑭᓯᓂᐊᕐᕕᒃᑯᑦ 

ᓴᓂᕌᒍᑦ ᓯᓚᑖᒍᑦ ᐃᑲᔪᖅᑎᖃᖅᑲᑦ ᑕᒫᓂ? 

ᐃᑲᔪᕐᕕᒃᓴᖅᓯᐊᕈᓐᓇᖅᑲᑦ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑖᒃᑯᐊᖏᓛᒃ ᑲᑎᒪᔨᐅᒻᒪᑕ ᐊᑐᓂ, 

ᑖᒃᑯᐊ ᑲᒪᕙᑦᑐᑎᒃ ᖃᐅᔨᓴᖅᐸᑦᑐᑎᒃ ᑖᒃᑯᐊ 

ᓇᓕᐊᑐᐃᓐᓇᖅ ᑭᒡᒐᑐᖅᑕᐅᔪᒪᓐᓂᖅᑲᑦ ᐸᐃᑉᐹᒃᑯᑦ 

ᐆᑦᑐᕆᐊᖃᓲᖑᒻᒪᑕ, ᐃᒫ ᕿᒥᕐᕈᑦᑎᐊᓲᖑᓪᓗᑎ, 

ᐃᒫᒃ ᑮᓇᐅᔭᓕᐅᓗᐊᖅᑲᑦ, ᓇᒻᒥᓂᖅ ᑖᒃᑯᐊ 

ᒪᓕᒐᓕᕆᔨᓂᑦ ᑎᒃᑯᐊᖅᓯᔪᓐᓇᕐᖓᑕ, ᑕᐃᒪ 

ᑕᕝᕘᓇ ᑭᓪᓕᖃᓲᖑᓪᓗᓂ, ᐃᓚᖏᒍᓪᓗ ᐊᓯᖏᒍᑦ 

ᑖᒃᑯᐊ ᒪᓕᒐᖃᐅᖅᑐᑎᑦ. ᑕᐃᒪ ᑭᐅᔪᓐᓇᓗᐊᖏᑕᕋ 

ᖃᓄᐃᒻᒪᖔᖅ ᑖᒃᑯᐊ ᐃᓚᖏᑦ 

ᑭᒡᒐᖅᑐᐃᔨᑦᑖᕈᓐᓇᓚᐅᖏᒻᒪᖔᑕ. ᑖᒃᑯᐊ ᐊᑐᓂ 

ᕿᒥᕐᕈᔭᐅᓲᖑᒻᒪᑕ ᐊᒻᒪᓗ ᖃᐅᔨᓴᖅᑕᐅᑦᑎᐊᖅᑐᑎᑦ 

ᑖᒃᑯᓄᖓ ᐃᖅᑲᓇᐃᔭᖅᑎᓄᑦ, ᐊᒻᒪ ᑲᑎᒪᔨᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ, ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᕼᐃᒃᓯ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕᐅᑉ 

ᑐᑭᓯᑦᑎᐊᐸᓪᓚᐃᖏᒻᒪᒍ ᐊᐱᖅᑯᑎᒪ ᐃᓚᖓ. 

ᒪᓕᒐᕐᓂ ᐃᑲᔪᖅᑕᐅᒍᒪᔪᐃᑦ, 

ᐃᑲᔪᖅᑕᐅᒍᓐᓇᖏᑦᑎᑕᐅᖃᑦᑕᖅᑐᐃᑦ 

ᑕᐃᒪᐅᕙᒻᒪᑕ ᓄᓇᕗᒻᒥ. 

 

ᐊᒻᒪᑦᑕᐅ ᑕᕝᕙᓂ ᐊᕐᕌᒍᑕᒫᖅᓯᐅᑎᓂ 

ᐅᓂᒃᑳᖏᓐᓂ, 68-ᓂᒡᒎᖅ ᐱᕋᔭᓐᓂᑰᖏᑦᑐᑦ 

ᐃᖃᖅᑐᐃᕕᒃᑰᕆᐊᓕᓐᓂᑦ ᑲᒪᒋᔭᖃᕐᓂᕐᖓᑕ 

ᑕᕝᕗᖓ ᒫᑦᓯ 2012-ᕈᕋᓱᓐᓂᖓᓂ, ᐊᒻᒪᓗ 

ᖄᖓᒍᒃᑲᓐᓂᖅ 276 ᐃᑲᔪᖅᑕᐅᒍᒪᔪᐃᑦ 

ᐃᖅᑲᖅᑐᐃᕕᐅᑉ ᓯᓚᑖᒍᑦ ᑐᔅᓯᕋᕐᓂᕆᓪᓗᑎᒃ.  

 

ᒫᓐᓇᕈᓗᒃ ᑕᐃᒪ ᐱᕙᓪᓕᐊᔪᒃᑯᑦ 

ᑐᓵᕙᓪᓚᐃᓚᐅᖅᑐᓯ ᑕᒪᒃᑯᐊ 

ᐊᖅᓵᖅᑕᐅᖃᑦᑕᕈᓐᓇᖅᓯᓛᓕᕐᖓᑕ ᐱᕋᔭᔅᓯᒪᔪᒃᑯᑦ  



ᕿᑎᖅᑰ, ᒪᐃ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᓕᐅᖅᑐᒥᓃᑦ ᓂᐅᕕᐊᒥᓂᖏᓐᓄᑦ ᒫᓂ 

ᓄᓇᕗᒻᒥᐅᑕᐅᖃᑎᑦᑎᓐᓂᑦ. 

ᑮᓇᐅᔭᖃᓐᖏᓗᐊᕐᓂᑯᒧᑦ ᒪᓕᒐᕐᓄᑦ 

ᐃᑲᔪᖅᑎᐅᔪᓂᑦ ᓇᒻᒥᓂᖅ ᐊᑭᓖᒍᓐᓇᖃᑦᑕᖏᒻᒪᑕ 

ᑕᕝᕙᓂ ᑕᑯᓐᓈᖅᑭᓯᐅᒃ ᓯᕗᓂᑦᑎᓐᓂ ᑕᐃᒪᐃᑦᑐᓂᒃ 

ᐃᑲᔪᖃᑦᑕᕈᓐᓇᓛᕐᒪᖔᔅᓯ ᑕᕝᕘᓇ ᒪᓕᒐᓕᕆᓂᕐᒧᑦ 

ᑲᑎᒪᔨᖏᑎᒍᑦ ᑮᓇᐅᔭᖃᓪᓗᐊᒐᓛᑦᑑᒐᓗᐊᓂᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇᐃᓛ ᐃᖅᑯᓪᓕᐅᑎᖓ 

ᓂᕈᐊᖅᑕᐅᖃᑎᒋᓯᒪᔭᒪ ᖁᕕᐊᒋᑦᑎᐊᖅᑕᕋ ᐊᒻᒪᓗ 

ᑖᒃᑯᐊ ᕿᒥᕐᕈᐃᑐᐃᓐᓇᕐᖓᑕᐃᓛᒃ ᖃᓄᒃᑲᓐᓂᖅ 

ᐋᖅᑭᒋᐊᕈᑎᔅᓴᓂᒃ ᕿᓂᖅᐸᑦᑐᑎᒃ. ᑕᒪᓐᓇ 

ᖃᐅᔨᓴᕐᓂᖅ ᐱᔭᕇᖅᐸᓪᓕᐊᓕᕐᖓᑦ 

ᑲᑎᖃᑎᒋᒃᑲᓐᓂᓛᕆᓪᓗᒋᑦ ᑖᒃᑯᐊ ᑲᑎᒪᔩᑦ 

ᖃᓄᒃᑲᓐᓂᖅ ᐃᑲᔫᑎᔅᓴᓂᒃ ᕿᓂᖃᑎᒌᑉᐸᒃᑲᑦᑕ, 

ᑕᐃᒫᒃ ᑖᓐᓇ ᐃᖅᑯᓪᓕᐅᑎᒋᓛᖅᑲᕋ ᑕᐃᒃᑯᐊ 

ᑲᑎᒃᑲᓐᓂᖃᑎᒋᓕᕐᒥᒍᒃᑭᑦ ᑕᒪᑐᒪ ᒥᔅᓵᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᑦ, ᒥᔅ ᐊᖕᓇᑲᖅ.  

 

ᐊᐱᖅᑯᑦ 074 - 4(2): ᓄᓇᕗᒻᒥ 

ᐳᓚᕋᖅᑐᓕᕆᔨᒃᑯᑦ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᐱᕙᓪᓕᐊᔪᓕᕆᔨᒃᑯᓐᓄᑦ, 

ᐳᓚᕋᖅᑐᓕᕆᔨᒃᑯᓄᓪᓗ ᒥᓂᔅᑕᖓᓄᑦ. 

 

ᑕᐃᒪ ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᐊᐱᕆᓚᐅᕋᒃᑯ 

ᒐᕙᒪᒃᑯᑦ ᕿᒥᕐᕈᐊᓛᓕᕐᒥᒻᒪᑕ 

ᑮᓇᐅᔭᖅᑖᑎᑦᑎᓂᕆᕙᑦᑕᒥᓂᒃ, 

ᑮᓇᐅᔭᓕᕆᓂᕆᕙᑦᑕᒥᓐᓂᓪᓗ. ᓄᓇᕗᑦ 

ᐳᓚᕋᖅᑐᓕᕆᔨᒃᑯᑦ ᐱᕙᒻᒪᑕ $1.8 ᒥᓕᐊᓂᒃ  

ᐊᐅᓚᑦᑎᒍᑎᔅᓴᓂᒃ ᑕᕝᕙᓐᖓᑦ 

ᐱᕙᓪᓕᐊᔪᓕᕆᔨᒃᑯᓐᓂᑦ, ᐃᖏᕐᕋᔪᓕᕆᔨᒃᑯᓐᓂᑦ. 

 

ᒥᓂᔅᑕ ᐊᖏᖃᑎᖃᕐᓂᐊᖅᑐᖅ ᐅᕙᓐᓂᒃ ᑖᒃᑯᐊ 

ᒪᓕᒐᓕᐅᖅᑏᑦ ᐊᖏᔪᔪᑦ ᑕᒃᑯᓂᖓ ᑮᓇᐅᔭᓂᒃ 

ᐊᒻᒪᓗ ᑖᒃᓰᔭᖅᑎᑦ ᑮᓇᐅᔭᖃᖅᑎᑦᑎᕙᑦᑐᑦ 

ᑖᒃᑯᓂᖓ, ᓇᓗᓐᖏᑎᐊᕐᓗᑎᒃ ᖃᐅᔨᒪᒋᐊᖃᕐᖓᑕ 

ᓇᒻᒥᓂᖅ ᐳᓚᕋᖅᑐᓕᕆᔨᒃᑯᑦ ᑮᓇᐅᔭᒥᒃ 

ᐊᑐᑦᑎᐊᖅᐸᒻᒪᑕ. 

 

ᑭᓯᐊᓂᓕ ᑭᖑᓪᓕᖅᐹᒥ ᐊᕐᕌᒍᑕᒫᖅᓯᐅᑦ ᐅᓂᒃᑳᖓ 

ᓴᖅᑭᖅᑕᐅᑎᓪᓗᒍ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ 

ᐅᑐᐱᕆ 23-ᒥ, 2003 ᑕᕝᕗᖓ ᒪᓕᒐᓕᐅᕐᕕᒻᒧᑦ 

ᐊᕐᕌᒍᑦ ᖁᓖᑦ ᓈᓯᒪᓕᖅᑐᑦ. ᑖᓐᓇ 

ᐱᕙᓪᓕᐊᔪᓕᕆᔨᒃᑯᑦ, ᐃᖏᕐᕋᔪᓕᕆᔨᒃᑯᑦ 

ᒥᓂᔅᑕᖓᑦ ᐊᖏᕈᓐᓇᖅᑳ 

ᐱᒋᐊᖅᑎᑎᒃᑲᓂᕐᓂᐊᕐᓂᕋᕐᓗᓂ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᖏᓐᓂᑦ 

ᓴᖅᑭᖃᑦᑕᕆᐊᓕᖏᓐᓂᑦ ᒪᓕᒐᓕᐅᕐᕕᒻᒧᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕋᔪᓕᕆᔨᒃᑯᓄᓪᓗ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕ, 

ᐅᖃᖅᑎᑦᑎᔩ. ᐊᒻᒪᓗ ᓄᓇᕗᒻᒥᐅᖑᖃᑎᒃᑲ 

ᐅᓐᓄᕼᐊᒃᑰᑦᑎᐊᖅᑐᒋᑦ. ᐊᒻᒪᓗ ᐊᐱᖅᑯᑎᒋᔭᖓ 

ᐊᐱᖅᑯᑎᑦᑎᐊᖑᒻᒪᑦ. ᐅᖃᖅᑎᑦᑎᔩ, ᑕᒪᓐᓇᐃᓛᒃ 

ᑕᐃᒪ ᐃᑉᐸᒃᕼᐊᖅ ᑐᕼᐊᓚᐅᖅᑎᓪᓗᑕ 

ᐅᖃᐅᕼᐃᕆᔭᖓᓄᑦ ᑮᓇᐅᔭᓕᕆᓂᖅ 

ᐱᔾᔪᑎᒋᓪᓗᒍ, ᐊᑐᑦᑎᐊᕆᐊᖃᕐᓂᖅ 

ᐊᔾᔨᒌᓐᖏᑦᑐᓂᒃ ᑕᕝᕙᓂ ᒐᕙᒪᐅᑎᓪᓗᑕ, 

ᐊᑑᑎᖃᑦᑎᐊᕐᓂᐊᖅᑐᓂᒃ. 

  

ᐅᖃᖅᑎᑦᑎᔩ, ᖁᕐᓗᖅᑑᕐᒥ 

ᑲᑎᒪᓂᖃᓚᐅᖅᕼᐃᒪᑎᓪᓗᑕ ᑕᒪᓐᓇ 

ᓇᓗᓇᐃᖅᕼᐅᑦᑎᐊᓚᐅᖅᕼᐃᒪᒐᑦᑎᒍ ᐅᕙᒍᑦᑕᐅᖅ 

ᐱᓕᕆᕝᕕᐅᔪᒍᑦ ᑕᒪᓐᓇ ᐱᔾᔪᑎᒋᓪᓗᒍ, ᑕᒪᒃᑯᓂᖓ 

ᐊᐅᓚᓂᐊᖅᑕᑦᑎᓐᓂᑦ ᐱᓕᕆᕝᕕᐅᑉ ᐃᓗᐊᓂ 

ᐊᐅᓪᓛᑦᑎᐊᖁᔨᒐᑦᑕ ᑮᓇᐅᔭᖅ ᐊᑐᕐᓂᐊᖅᑕᕗᑦ 

ᐊᑑᑎᖃᑦᑎᐊᕐᓗᓂ, ᐊᒡᒍᖅᑕᐅᑦᑎᐊᕐᓗᓂ ᑕᐃᑦᑐᒥᑦ 

ᑐᕼᐊᑦᑕᐅᕈᐊᖅᕼᐃᒪᒐᒪ. 

ᐸᕐᓇᒍᓐᓇᑦᑎᐊᕐᓂᐊᖅᑐᒍᑦ ᕼᐃᕗᓂᕐᒧᑦ ᑕᒪᓐᓇ 

ᐊᑐᑦᑎᐊᕆᐊᖃᕐᓂᖅ 

ᑲᒪᒋᖃᑕᐅᑦᑎᐊᕋᕼᐅᓐᓂᐊᕋᑦᑎᒍ ᐱᓕᕆᕝᕕᐅᓪᓗᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 



ᕿᑎᖅᑰ, ᒪᐃ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

246 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᑭᓯᓯᒪᒐᒪ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ, 

ᐃᖏᕐᕋᔪᓕᕆᔨᒃᑯᓪᓗ ᐊᖏᖃᑎᒌᒍᑎᓕᐅᓲᖑᒻᒪᑕ 

ᓄᓇᕗᒻᒥ ᐳᓚᕋᖅᑐᓕᕆᔨᒃᑯᓐᓂᑦ ᐊᕐᕌᒍᑕᒫᑦ. ᑖᓐᓇ 

ᐊᖏᖃᑎᒌᒍᑎ ᐅᖃᖅᓯᒪᓲᖅ ᓄᓇᕗᑦ 

ᐳᓚᕋᖅᑐᓕᕆᔨᒃᑯᑦ ᐅᑯᓂᖓ 

ᐱᔭᕇᖅᓯᒪᖁᔭᐅᓲᖑᕗᑦ. 

 

ᑭᓲᒻᒪᑕ ᐅᑯᓂᖓ ᐱᔭᕇᕆᐊᓕᓐᖏᑦ ᓄᓇᕗᒻᒥ 

ᐳᓚᕋᖅᑐᓕᕆᔨᒃᑯᑦ ᒫᓐᓇ ᐊᕐᕌᒎᓂᐊᖅᑐᒥᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕋᔪᓕᕆᔨᒃᑯᓄᓪᓗ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᑖᑉᑯᐊ ᐊᖅᑯᑎᒋᔭᖏᑦ 

ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᐱᔾᔪᑎᒋᓪᓗᒍ 

ᓄᓇᕗᑦᒥ ᑲᑎᒪᔨᖃᕐᒪᑦᑕᐅᖅ ᓇᒻᒥᓂᖅ ᑖᒃᑯᐊ 

ᑲᑎᒪᔨᖏᑦ ᐊᐅᓚᑦᑎᓪᓗᑎ ᑖᔅᓱᒥᖓ 

ᐳᓚᕋᖅᑐᓕᕆᓂᕐᒥᑦ ᑲᑎᒪᔨᖃᖅᑐᑎ ᓇᒻᒥᓂᖅ 

ᐅᕙᒍᑦ ᑮᓇᐅᔭᖃᖅᑎᑦᑐᑎᒍ ᐸᕐᓇᓯᒪᑦᑎᐊᖅᑐᑦ, 

ᖁᓚᖏᑦᑐᖓ ᓇᓗᖏᑦᑐᖓ. 

 

ᒫᓐᓇᒧᑦ ᑕᐃᓐᓇ ᐸᕐᓇᒍᑕ ᐊᖅᑯᑎᒋᔮ ᐅᕙᓐᓂ 

ᓇᒻᒥᓂᖅ ᐱᓯᒪᖏᓐᓇᒃᑯ ᑭᓯᐊᓂ 

ᑐᓂᔪᓐᓇᑦᑎᐊᕋᔭᖅᐸᕋ ᐅᓪᓗᒥᐅᖏᑦᑐᖅ ᐱᔪᒪᑉᐸᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐄ, ᐱᔪᒪᔭᒃᑲ ᑕᐃᒃᑯᐊ ᒥᓂᔅᑖ. ᑭᖑᓪᓕᖅᐹᒥ 

ᐊᐱᖅᑯᑎᒐ, ᐃᖃᓗᐃᑦ ᑖᓐᓇ ᐊᖏᔪᖅᑳᖃᕐᕕᐅᒻᒪᑦ 

ᓄᓇᕘᒧᑦ ᐊᒻᒪᑦᑕᐅᖅ ᐊᖅᑯᑎᓪᓚᕆᐅᕙᑦᑐᓂ 

ᖃᓪᓗᓈᓃᖔᖅᑐᓄᑦ ᐳᓛᕿᐊᖅᑐᓄᑦ. ᑕᒫᓂ  

ᓇᒻᒥᓂᖃᐅᑎᓖᑦ ᐳᓚᕋᖅᑐᓕᕆᔩᓪᓗ 

ᐃᑲᔪᖅᓯᕆᐊᖃᓪᓚᕆᒃᑲᑦᑎᒍ. 

 

ᒥᓂᔅᑕ ᐊᖏᕈᓐᓇᖅᑳ ᐳᓚᕋᖅᑐᓕᕆᔨᒃᑯᓐᓂ 

ᐱᕙᓪᓕᐊᔪᓕᕆᔨᒃᑯᓐᓂ ᐃᖅᑲᓇᐃᔭᖃᑎᖃᖁᔨᓗᓂ 

ᓄᓇᕗᒻᒥ ᐳᓚᕋᖅᑐᓕᕆᔨᒃᑯᓐᓂ ᖃᐅᔨᒋᐊᕐᓗᑎ 

ᐃᖃᓗᒻᒥᐅᓂᑦ ᒫᓐᓇ ᐊᕐᕌᒎᓂᐊᖅᑐᒥᑦ ᑭᓱᓂᑦ 

ᐱᒃᑲᓐᓂᕆᐊᖃᕐᓂᐊᕐᒪᖔᑕ ᐃᖃᓗᓐᓂ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕋᔪᓕᕆᔨᒃᑯᓄᓪᓗ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪᑦᓇ ᐅᖃᖅᑎᑦᑎᔩ. 

ᑕᒪᒃᑯᐊ ᓄᓇᓖᑦ ᓄᓇᕗᓕᒫᒥ ᐃᖃᓗᐃᑦ 

ᐃᓚᐅᑉᓗᓂ ᐊᓯᖏᓪᓗ ᑕᒪᒃᑯᐊ ᐳᓚᕋᖅᑐᓕᕆᓂᖅ 

ᐱᔾᔪᑎᒋᓪᓗᒍ, ᑕᒪᒃᑯᐊ ᐊᑐᖅᑕᐅᕙᑦᑐᑦ 

ᐱᓕᕆᓂᕐᒥᑎᒍᓪᓘᓐᓃᑦ business-

ᕋᓛᖃᕐᓂᖏᑎᒍᓪᓘᓐᓃᑦ 

ᐃᑲᔪᖅᑐᒐᐃᓐᓇᕆᑦᑎᐊᕋᕆᒐᑦᑎᒍ ᓇᓃᒃᑲᓗᐊᖅᐸᑕ, 

ᐃᖃᓗᐃᑦᑕᐅᖅ ᐊᒻᒪ ᑕᐃᓐᓇᑦᓯᐊᖅ 

ᐃᑲᔪᖅᑐᑎᐊᕐᓗᒍ ᐱᔭᕆᐊᖃᕐᒥᒐᑉᑕ. 

ᐸᖅᑭᓯᒪᑦᑎᐊᓂᐊᖅᑐᒍᑦ ᑕᒪᓐᓇ ᐃᑲᔪᖅᑐᐃᓂ 

ᑲᔪᓯᑦᑎᐊᖁᓪᓗᒍ ᓄᓇᓕᓐᓂ ᑕᒪᒃᑯᓄᖓ 

ᐳᓚᕋᖅᑐᓕᕆᓂᕐᒧᓘᓐᓃᑦ ᖃᓄᖅ 

ᐱᓕᕆᐊᖃᓂᐊᖅᑐᓂ ᓄᓇᓕᓐᓂ. 

 

Department-ᖑᔪᒍᑦ ᑖᒃᑯᓂᖓ. ᑖᒃᑯᐊ ᒥᑭᔪᑦ 

ᐱᓕᕆᐊᔅᓴᖃᖅᑎᑦᑎᔪᓘᓚᕆᒻᒪᑕ ᑕᒪᓐᓇ 

ᐅᑉᐱᕆᑦᑎᐊᖅᑐᒍ, ᒐᕙᒪ ᓯᓚᑖᓂ ᑖᓐᓇᑦᑕᐅᖅ 

ᐳᓚᕋᖅᑐᓕᕆᓂᖅ ᓄᓇᓕᓐᓂ ᐊᖏᔫᒻᒪᑦ ᑕᒪᓐᓇ 

ᐃᑲᔪᖅᑐᖅᑕᐅᖃᑕᐅᓯᒪᔪᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᖅ, ᒥᔅᑕ ᐃᓄᒃ. 

 

ᐊᐱᖅᑯᑦ 075 - 4(2): ᐊᐅᓚᑦᑎᔨᒻᒪᕆ 

ᓄᓇᓕᓐᓂ ᐃᒡᓗᓕᕆᔨᐅᔪᓂᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ 

ᒥᑦᑎᒪᑕᓕᒻᒥᐅᑦ ᓄᓇᕗᒻᒥᐅᖃᑎᐊᓐᓄᐳᓪᓗ.  

ᐅᖃᖅᑏ, ᐊᐱᕆᔪᒪᔪᖓ ᐃᓪᓗᓕᕆᔨᒃᑯᓐᓄᑦ 

ᒥᓂᔅᑑᕕᖃᖅᑐᒧᑦ. 

 

ᐅᖃᖅᑏ, ᑐᓐᖓᕕᖃᕈᒪᔪᖓ ᐅᑯᓇᓂ 

ᑲᑎᒪᔾᔪᑎᕕᓂᕐᓂᑦ, ᐊᐃᑉᐹᓂ ᒪᐃ 27, 2014 

ᑎᑎᕋᖅᓯᒪᔪᓂ. ᐅᖃᖅᑏ ᖃᐅᔨᒪᒐᓗᐊᖅᑐᖓ 

ᑖᒃᑯᐊ ᑎᑎᕋᕕᔅᓯᒪᖏᑦᑐᑦ, ᐅᖃᓕᓕᒫᖅᓱᒋᑦ 

ᐊᐱᖅᓲᑎᒋᓚᐅᖅᑕᒃᑲ ᑭᐅᔭᐅᔾᔪᑎᒋᓚᐅᖅᑕᕋᓗ 

ᐅᖃᓕᒫᑦᑎᐊᕋᓱᑦᑐᒍ. ᑕᐃᓐᓇ 

ᐊᐱᖅᑯᑎᒋᓪᓗᐊᑕᓚᐅᖅᑕᕋ 

ᑭᐅᔭᐅᓯᒪᖅᑰᔨᖏᓐᓂᖓᓄᑦ 

ᑐᑭᓯᒋᐊᕈᑎᒋᒋᐊᕈᒪᓪᓗᒍ. ᓯᕗᓪᓕᖅᐹᒥ 

ᐊᐱᕆᓚᐅᕐᓚᖓ. 

 

ᐅᖃᖅᑏ, ᑖᒃᑯᐊ ᓄᓇᓕᓐᓂ ᐃᒡᓗᓕᕆᔨᒃᑯᓐᓄᑦ 

ᑲᑎᒪᔨᐅᔪᑦ ᐃᖅᑲᓴᐃᔭᖅᑎᒥᓐᓂᒃ 

ᐃᖅᑲᓇᐃᔭᖅᑎᓪᓗᐊᑕᕆᔭᒥᓐᓂ General 

Manager-ᖑᓂᕋᖅᑕᐅᔪᒥ ᖃᓪᓗᓈᑎᑐᑦ, 

ᐃᖅᑲᓇᐃᔭᖅᑎᓄᑦ ᐊᖏᔪᖅᑳᖑᔪᒥᒃ. 

ᐊᑎᓕᐅᕆᐊᖃᖅᑐᓕᒫᑦ ᐊᑎᓕᐅᖅᓯᒪᑉᐸᑕ, 

ᑭᓱᑐᐃᓐᓇᓕᒫᑦ ᓈᒻᒪᑎᐊᖅᐸᑕ 

ᐃᖅᑲᓇᐃᔭᖃᑎᒌᑦᑎᐊᕈᓐᓇᕐᓗᑎᓪᓗ 

ᐃᓪᓗᓕᕆᔨᒃᑯᑦ ᓄᓇᓕᓐᓂ ᑲᑎᒪᔨᖏᑦ ᑖᓐᓇᓗ 

ᐊᐅᓚᑦᑎᔨᓪᓗᐊᑕᐅᔪᖅ. ᑭᓱᑐᐃᓐᓇᐃᑦ 

ᐊᖏᖃᑎᒌᒍᑏᑦ ᐊᖏᖃᑎᒌᒍᑕᐅᒋᐊᖃᖅᓯᒪᔪᓪᓗ 

ᐊᑐᖅᓯᒪᒧᐃᓐᓇᑦᑎᐊᖑᑉᐸᑕ ᓈᒻᒪᒋᔭᐅᑦᑎᐊᖅᐸᑕᓗ, 

ᐃᒡᓗᓕᕆᔨᒃᑯᑦ ᓄᓇᓕᓐᓂ ᑲᑎᒪᔨᖏᑕ ᐊᓯᐊᓐᓄᑦ 

General Manager ᐲᖅᑕᐅᔪᓐᓇᖅᐸ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓪᓗᓕᕆᔨᕐᔪᐊᑯᓐᓄᑦ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓈᖅᐸᕋ ᑖᔅᓱᒥᖓ 

ᐊᐱᕆᑎᑦᑐᒍ. ᑕᐃᒪ ᐅᖃᖅᓯᒪᐃᓐᓇᕋᒪ ᐅᖃᓚᐅᕋᒪ 

ᑕᒪᓐᓇ ᐊᐱᖅᑯᑎᒋᓚᐅᖅᓯᒪᒻᒥᒍ. ᐊᔾᔨᒌᓐᖏᑑᒻᒪᑕ, 

ᐅᖃᖅᑎᑦᑎᔩ, ᐊᑐᖅᑕᐅᓇᔭᖅᑐᑦ 

ᐃᒡᓗᓕᕆᔨᕋᓛᒃᑯᑎᒍᓪᓘᕝᕙ ᑕᐃᑲᓐᖓᓪᓘᕝᕙ 

ᐃᒡᓗᓕᕆᔨᕐᔪᐊᒃᑯᑎᒍᑦ ᐅᕙᒍᑦ 

ᑎᒥᖁᑎᒋᔭᐅᖃᑕᐅᑎᓪᓗᑕ ᑕᐃᒃᑯᐊ ᒪᑯᐊ 

ᐃᒡᓗᖁᑎᒋᔭᐅᔪᑦ ᓄᓇᓕᓐᓂ ᐱᔾᔪᑎᒋᓪᓗᒋᑦ.  

 

ᐊᐱᖅᑯᑎᒋᔭᖓ ᐱᔾᔪᑎᒋᓗᒍ ᖃᓄᖅ ᐱᓇᔭᖅᐱᑖᖅ 

ᒫᓐᓇ ᐊᔾᔨᒌᑦ ᐃᓱᒪᒋᔭᒃᑲ ᐊᒻᒪᓗ ᐊᑐᕆᐊᓖᑦ 

ᐊᑐᐊᒐᒃᓴᐅᓇᔭᖅᑐᑦ ᐊᒥᓲᒻᒪᑕ ᐊᔾᔨᒌᓐᖏᓐᓂᖏᑦ 

ᐱᔾᔪᑎᒋᓪᓗᒋᑦ ᐲᖅᓯᓂᓪᓘᕝᕙ. ᐊᐱᖅᑯᑎᒋᔭᖓ  

ᑐᑭᓯᓐᓂᕈᒃᑯ ᐱᔪᓐᓇᕐᓂᖃᕐᒪᖔᑕ 

ᐃᒡᓗᓕᕆᔨᕋᓛᒃᑯᑦ ᐅᖃᐅᑎᔪᓐᓇᖅᑲᕋ ᒫᓐᓇ, 

ᐊᑐᐊᒐᖅᑕᖃᕐᒪᑦ ᐊᑐᐊᑦᓯᐊᕆᐊᖃᕋᔭᕐᒪᑕ 

ᒪᓕᒐᐅᔪᓂᒃ ᐊᖏᖃᑎᒌᒍᑕᐅᓯᒪᔪᒥᒃ 

ᐱᓕᕆᑎᑦᓯᓂᕐᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒻᒫᔭᕋᒪ ᒥᓂᔅᑕ 

ᐊᐱᕆᑎᓐᓄᓕᕋᓗᐊᕋᒃᑯ.. 

 

>>ᐃᓪᓚᖅᑐᑦ 

 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐊᔭᐃᑦ. ᐅᖃᖅᑏ, 

ᑖᓐᓇ ᐊᐱᖅᑯᑎᒐᐃ ᑐᑭᓯᓇᖅᓯᑎᒋᐊᓚᐅᕐᓚᒍ 

ᓇᐃᔾᔫᒥᒋᐊᕐᓗᒍᓗ. ᑕᐃᒃᑯᐊ ᒥᓂᔅᑕ ᐅᖃᐅᓯᕆᔭᖓ 

ᐊᑐᕐᓗᒍ ᐅᖃᐅᓯᖅ ᐃᒡᓗᓕᕆᔨᐊᓛᑦ ᑐᑭᓯᒐᒃᑯ 

ᓄᓇᓕᓐᓂ ᐃᒡᓗᓕᕆᔨᒃᑯᓐᓄᑦ ᑲᑎᒪᔩᑦ. ᑖᓐᓇ 

ᑐᑭᓯᖃᑎᒌᑦᑎᐊᕈᓐᓇᕐᓂᕈᓐᓄᒃ ᐃᒡᓗᓕᕆᔨᐊᓛᒃᑯᑦ 

ᐊᒻᒪᓗ ᑖᓐᓇ ᐊᐅᓚᑦᑎᔨᓪᓗᐊᑕᐅᔪᖅ 

ᐱᓕᕆᖃᑎᒌᑦᑎᐊᖅᐸᑕ 

ᐃᓗᐊᓐᖏᓕᐅᕈᑎᖃᓐᖏᑦᑎᐊᕐᓗᑎᑦ 

ᐊᖏᖃᑎᒌᒍᑎᖏᑦ ᓈᒻᒪᓯᓯᒪᑦᑎᐊᕐᓗᑎᑦ 

ᑭᓱᑐᐃᓐᓇᕐᒥᒃ ᑕᐅᑐᑦᑕᖃᓐᖏᑦᑎᐊᕐᓗᑎᒃ 

ᐃᓗᐊᓐᖏᓕᐅᕈᑎᔅᓴᒥᒃ. ᑖᒃᑯᐊ 

ᖁᕕᐊᓱᖃᑎᒌᑦᑎᐊᑎᓪᓗᒋᑦ ᐃᒡᓗᓕᕆᔨᕐᔪᐊᒃᑯᓐᓃᒃ 

ᓇᒻᒥᓂᖅ ᐱᔾᔪᑎᖃᕐᓗᑎᑦ ᐃᒡᓗᓕᕆᔨᕐᔪᐊᒃᑯᑦ 

ᐲᖅᑎᑦᑎᔪᓐᓇᖅᐸᑦ General Manager-ᒥᓂᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓪᓗᓕᕆᔨᕐᔪᐊᑯᓐᓄᑦ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: 

ᑐᑭᓯᑎᑦᑎᐊᖃᑕᐅᒋᐊᓚᐅᕐᓚᒍ ᓇᐃᓈᑦᓯᐊᕐᓗᒍ. 

ᐅᕙᑦᓯᐊᖅ ᐅᖃᓚᐅᕋᒪ ᐅᖃᖅᓯᒪᐃᓐᓇᕋᒪ 

ᐊᖏᖃᑎᒌᒍᑎᓂᒃ ᐱᓕᕆᔨᒧᑦ ᑕᐃᔅᓱᒧᖓ 

ᐃᒡᓗᓕᕆᔨᐊᓛᒃᑯᓘᕝᕙ ᐱᓕᕆᑉᐸᑦ ᓇᒥᒥᐊᖅ 

ᐃᒡᓗᓕᕆᔨᕐᔪᐊᑯᓪᓘᕝᕙ ᐊᖏᖃᑎᒌᓐᓂᖅᑕᖃᔪᒻᒪᑦ 

ᐱᓕᕆᑎᑕᐅᓂᐊᕐᓗᓂ ᐅᕝᕙᓘᕝᕙ ᐱᓕᕆᓂᐊᕐᓗᓂ  

ᐅᕗᖓ ᑎᒥᒧᑦ ᑖᓐᓇ ᐱᓕᕆᔪᖅ ᐊᒻᒪᓗ ᑕᒪᐅᓇ 

ᐲᖅᑕᐅᔭᕆᐊᖃᕐᓂᖏᑦ ᐃᓕᖅᑯᓯᖃᕐᒥᒻᒪᑕ 

ᐊᑐᐊᒐᑦᓴᖃᑕᖅᖢᑎᑦ ᐊᔾᔨᒌᓐᖏᑦᑐᓂᒃ ᐊᒥᓱᑦ 

ᐊᑐᖅᑕᐅᔭᕆᐊᖃᕋᔭᕐᒪᑕ. ᑎᐊᑦᓇᐃᑦᑐᒥᒃ 

ᐅᖃᐅᑎᔪᓐᓇᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐆᒥᖓ, ᐅᖃᖅᑏ, 

ᐊᐱᕆᓚᐅᕐᓚᖓ. ᐃᒪᓐᓇᖔᖅ 

ᐊᐱᕆᒋᐊᓐᖑᐊᖤᕐᒥᓚᖓ. ᐱᑕᖃᓚᐅᖅᓯᒪᕗᖃᐃ 

ᓄᓇᓕᓐᓂ ᐃᒡᓗᓕᕆᔨᒃᑯᓐᓄᑦ ᐃᒡᓗᓕᕆᔨᐊᓛᒃᑯᑦ 

ᑲᑎᒪᔨᖏᑦ ᓄᖅᑲᑎᑦᑎᔪᒪᓐᖏᒃᑲᓗᐊᖅᑎᓪᓗᒋᑦ 

ᐊᐅᓚᑦᑎᔨᓪᓗᐊᑕᕆᔭᒥᓐᓂᒃ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᕐᕕᖓᑦ 

ᓄᖅᑲᑎᑦᑎᔪᖃᓚᐅᖅᓯᒪᕗᖃᐃ ᓄᓇᓕᓐᓃᑦᑐᑦ 

ᓄᖅᑲᑎᑦᑎᖁᔨᓐᖏᒃᑲᓗᐊᖅᑎᓪᓗᒋᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓪᓗᓕᕆᔨᕐᔪᐊᑯᓐᓄᑦ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐅᖃᖅᑑᓗᐊᖅᑐᖓ 

ᐅᕙᑦᓯᐊᖅ ᐅᖃᐃᓐᓇᕋᒪ ᐱᔾᔪᑎᖃᑦᑎᐊᕈᓂ ᑭᓯᐊᓂ 

ᐲᖅᑕᐅᔭᕆᐊᖃᕋᔭᖅᐸᑦ ᐊᑐᐊᒐᖅᑕᖃᖅᖢᓂᓗ 

ᐱᓕᕆᐊᕆᔭᖓᑕ ᑕᐃᔅᓱᒪ ᐊᑐᕆᐊᖃᖅᑕᖏᑦ. 

ᒪᓕᒐᒃᓴᓂᒃ ᐱᓕᕆᐊᕐᒥᓄᑦ 

ᐃᒡᓗᓕᕆᔨᕋᓛᒃᑯᓃᒃᑲᓗᐊᖅᐸᑕ ᐊᔾᔨᒌᓐᖏᑦᑐᓂᒃ 

ᑎᒥᓂᒃ ᑕᒪᓐᓇ ᐱᖅᑯᓯᓐᓂᐊᖑᒻᒪᑦ ᓇᓗᓇᓐᖏᒻᒪᑦ. 

ᑎᐊᑦᓇ ᐅᖃᐅᑎᑐᐃᓐᓇᖅᑑᓪᓗᐊᑕᖅᐸᕋ ᒫᓐᓇ. 

ᐅᖃᖅᑎᑦᑎᔩ ᒪ’ᓇᓪᓗᐊᕕᒃ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗ, ᒥᔅᑕ ᕼᐃᒃᓯ. 

 

ᐊᐱᖅᑯᑦ 076 - 4(2): ᒪᑭᒪᓂᖅ 

ᖃᓄᖅᑑᕐᓂᕐᒧᑦ ᐸᕐᓇᐅᑎᒃ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐊᐱᕆᔪᒪᔭᕋ ᑖᓐᓇ ᐃᓚᒌᑦᑐᓕᕆᓂᕐᒧᑦ 

ᒥᓂᔅᑕᐅᔪᖅ. 

 

ᑕᐃᒪᐃᓛᒃ ᒥᓂᔅᑕ ᐲᑕᓴᓐ ᑕᓐᓇ ᑮᓇᐅᔭᓂᑦ 

ᓄᐃᑎᕆᓚᐅᖅᑎᓪᓗᒍ ᐅᖃᓚᐅᖅᓯᒪᒻᒪᑦ, ᒐᕙᒪᒃᑯᑦ 

ᑖᒃᑯᐊ ᑲᔪᓯᑎᑦᑎᔪᒫᕐᓂᐊᕐᓂᕋᓚᐅᖅᓯᒪᒻᒪᑕ 

ᐅᑭᐅᓄᑦ ᑕᓪᓕᒪᓄᑦ ᖃᐅᔨᓴᕈᑎᒋᔭᒻᒥᓂᒃ, ᐃᓛᒃ 

ᐸᕐᓇᒍᑎᒋᓂᐊᖅᑕᒥᓂᑦ. 

 

ᑕᐃᒪ ᑐᓐᖓᕕᒃᑯᑦ 

ᐱᓕᕆᖃᑎᖃᕐᓂᐊᕐᓂᕋᓚᐅᕐᖓᑕ ᓄᓇᓕᖕᓂ 

ᑕᒫᓂ, ᐃᓚᒌᕈᑎᕋᓗᓐᓂᑦ 

ᐱᓕᕆᐊᖃᖃᑕᐅᓂᕋᖅᑕᕐᒪᑕ ᑕᐃᒪ ᑖᓐᓇᖃᐃ 

ᑖᔅᓱᒪᖃᐃ ᒥᓂᔅᑕᐅᔫᑉ ᐅᖃᐅᑎᔪᓐᓇᖅᐹᖓ, 

ᑕᐃᒃᑯᐊ ᐃᓚᒌᓐᓂᕋᓗᓐᓂᑦ ᖃᓄᐃᑦᑐᓂᑦ 

ᐋᖅᑭᒃᓱᐃᖃᑎᖃᖅᓯᒪᒻᒪᖔᑕ ᑐᓐᖓᕕᒃᑯᓪᓗ 

ᒐᕙᒪᐅᓪᓗᑎᒃ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᖁᔭᓐᓇᒦᓪᓗ ᑖᓐᓇ ᑕᓯᓘᑉ ᒪᓕᒐᓕᐅᖅᑎᐊ 

ᑖᔅᓱᒥᖓ ᐊᐱᖅᑯᑎᖃᕐᒪᑦ. 

ᐊᔪᖅᓴᖅᑕᐃᓕᖏᐹᓪᓕᕐᓂᐅᑉ ᒥᒃᓵᓄᑦ. ᐄ, ᐅᕙᒍᑦ 

ᐃᓄᓕᕆᔨᐅᔪᒍᑦ ᕿᒥᕐᓗᒋᔭᐅᓇᓱᐊᖅᑐᒍᑦ ᑖᒃᑯᐊ 

ᐱᖁᔭᐃᑦ ᐃᓪᓗᐊᓴᖅᑕᐅᕙᓪᓕᐊᑎᓪᓗᒋᑦ 

ᐊᔪᖅᓴᖅᑕᐃᓕᓂᐅᑉ ᒥᒃᓵᓄᑦ ᓄᐊᒃᑲᑎᒃᑯ ᐊᒥᓱᑦ 

ᐊᔪᖅᓴᖅᑐᒋᔭᐅᖃᑦᑕᕐᒪᑕ ᐊᔪᖅᓴᕐᒪᑕᓗ ᐃᓚᐃ 

ᐱᖁᔭᓂᒃ ᐃᓗᐊᖅᑲᐃᕙᓪᓕᐊᓇᓱᐊᖅᑐᒍᑦ, 

ᕿᒥᕐᓗᒋᔭᐅᓇᓱᐊᖅᑐᒍᑦ. ᑖᒃᑯᐊ ᐱᖁᔭᐃᑦ 

ᐃᓂᓪᓚᖅᐸᓪᓕᐊᓇᓱᐊᖅᑕᒃᑯᑦ ᑖᒃᑯᐊᓗ 

ᑐᓐᖓᕕᒃᑯᑦ ᑲᑎᒪᖃᑎᒋᖃᑦᑕᖅᑐᑎᒍ ᑖᒃᑯᐊ 

ᓱᓇᒻᒪᕇᑦ ᑕᕝᕗᖓᕐᓂᐊᕆᐊᔅᓴᐃᑕ 

ᐃᓗᐊᖅᓴᖅᐸᓪᓕᐊᔪᒍᑦ. ᑕᐃᒪᓐᓇ ᑭᐅᒍᓐᓇᖅᑕᕋ, 

ᐅᖃᖅᑎᑦᑎᔨ. ᖁᔭᓐᓇᒦ. 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐸᖅ ᐃᓚᒋᐊᕈᑦ, 

ᒥᔅᑕ ᕼᐃᒃᓯ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎᑦᑎᔨ ᑕᐃᒪᑦᑕᐅᖏᓛᒃ ᑕᐃᑲᓂ ᑮᓇᐅᔭᓂᑦ, 

ᑮᓇᐅᔭᓕᕆᔩᑦ ᒥᓂᔅᑕᖓ ᓄᐃᑦᑎᑎᓪᓗᒍ ᑕᒫᓂ 

ᐊᔪᖅᓴᕈᓐᓃᖅᐸᓪᓕᕈᑎᒃᓴᓂᑦ ᑮᓇᐅᔭᓂᑦ 

ᓴᓂᕐᕙᐃᓂᕋᓚᐅᕐᒪᑕ ᑕᐃᒪ, ᖃᓄᐃᑦᑐᓂᓪᓕᑭᐊᖅ 

ᑖᓐᓇ ᐃᓚᒌᓐᓂᓕᕆᔨᐅᑉ ᒥᓂᔅᑕᒋᔭᖓ ᖃᓄᕐᓕ, 

ᖃᑦᑎᓂᓪᓕ ᐊᑐᕐᓂᐊᖅᐸ ᑮᓇᐅᔭᓂᑦ 

ᐊᑐᕈᓐᓇᕐᓂᖃᕐᓂᐊᖅᐸᑦ ᑕᐃᒃᑯᓂᖓ 

ᐊᔪᖅᓴᕈᓐᓃᕈᑎᒃᓴᓂᑦ. ᖁᔭᓐᓇᒦᖅ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᖁᔭᓐᓇᒦᓪᓗ ᑕᓯᓘᑉ ᒪᓕᒐᓕᐅᖅᑎᐊ ᑖᔅᓱᒥᖓ 

ᐊᐱᖅᑯᑎᖃᕐᒪᑦ. ᓱᓇᒃᑯᑦ ᐃᓚᐅᒻᒪᕆᒋᐊᒃᓴᐃᑕ 

ᑮᓇᐅᔭᐃᔭᕐᓂᐊᕆᐊᒃᓴᐃᑕᓗ ᐊᐱᖅᓱᕐᒪᑦ. ᐄ, 

ᑖᒃᑯᐊ ᑲᑎᖃᑦᑕᖅᑐᑕ, ᓄᓇᓕᖕᓃᖔᖅᑐᑦ ᑖᒃᑯᐊ 

ᑐᑭᓯᕕᒋᕙᓪᓕᐊᒐᑦᑎᒍ ᖃᓄᖅ ᐱᖁᔭᖅ, 

ᐃᓪᓗᐊᖅᓯᕙᓪᓕᐊᓂᐊᕆᐊᒃᓴᖅ. 

 

ᑖᒃᑯᐊᓗ ᑐᑭᖏᑦ, ᒪᒥᓴᕐᓂᕐᓗ, ᐃᓅᑦᑎᐊᓂᕐᓗ 

ᑕᕝᕙᓂ ᐃᓕᔭᐅᔪᒪᓗᓂ. ᑖᒃᑯᐊᓗ 

ᐃᓕᓴᖅᑐᓕᕆᔨᒃᑯᑦ ᐃᑲᔪᖅᑎᒋᑦᑎᐊᕐᓂᐊᖅᑐᑎᒍ 

ᑖᒃᑯᐊ ᐸᒥᖅᑲᐃᑦᑎᐊᕐᓂᖅ, ᐃᓕᓴᐃᓂᖅ ᑖᓐᓇ 

ᐊᑐᕈᒪᒐᑦᑎᒍ. ᓂᕿᖃᑦᑎᐊᖏᓐᓂᕐᓗ 

ᖃᓄᖅᑑᕈᑎᒋᕚᓪᓕᕈᓐᓇᐱᑎᒍᑦ ᑐᓐᖓᕕᒃᑯᑦ 

ᑕᐃᒃᑯᐊ ᐃᑲᔪᖅᑎᒋᒻᒪᕆᓐᓂᐊᖅᑐᑎᒍᑦ ᑖᔅᓱᒪ 

ᒥᔅᓵᓐᓄ. 

 

ᐃᓪᓗᓕᕆᔨᒃᑯᓪᓗ ᓂᕿᔅᓴᐅᓯᕆᔨᒃᑯᓪᓗ 

ᐱᕙᓪᓕᐊᔪᓕᕆᔨᒃᑯᓪᓗ ᑖᒃᑯᐊ ᑕᐃᔪᓐᓇᖅᑕᒃᑲ 

ᐃᑲᔪᕋᓱᐊᖅᑐᑦ ᑖᔅᓱᒥᖓ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹ, ᒥᔅᑕ ᕼᐃᒃᓯ. 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᑐᑭᓯᑦᑎᐊᖏᖅᑰᕐᒪᖓ ᑖᔅᓱᒪ ᐃᓚᖓᓂᑦ. ᑕᐃᒪ 

ᑖᓐᓇ ᐊᔪᖅᓴᕈᓐᓃᖅᐸᓪᓕᑎᑦᑎᕈᓯᐅᔪᖅ ᑕᐃᒪ 

ᑮᓇᐅᔭᓂᑦ ᑕᐃᑯᖓ, ᖃᑦᑎᑦ ᑮᓇᐅᔭᖃᕐᒪᖔᑕ 

ᑖᒃᑯᐊ ᐊᐱᕆᒐᓗᐊᕋᒃᑯ. ᖁᔭᓐᓇᒦ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ, 

ᖁᔭᓐᓇᒦᓪᓗ ᑕᓯᓘᑉ ᒪᓕᒐᓕᐅᖅᑎᐊ ᑖᔅᓱᒥᓐᖓ 

ᐊᐱᖅᑯᑎᖃᒻᒪᑦ ᕼᐅᓇᒃᑯᑦ 

ᑮᓇᐅᔭᐃᔭᒻᒪᕆᓐᓂᐊᕆᐊᒃᓴᐃᑕ ᑕᐃᒪᓐᓇᒃ 

ᑐᑭᕼᐃᖃᑦᑕᕋᒃᑯ. ᑖᑉᑯᐊ ᑐᓂᕈᓯᕈᓐᓇᖅᑐᑦ 

ᒥᔅᓵᓅᖅᑰᕐᒪᑦ ᑭᐅᑦᑎᐊᕈᒫᖅᐸᕋ ᖃᐅᔨᒪᑦᑎᐊᓕᕈᒃᑯ 

ᖃᑦᑎᒻᒪᕆᐅᔮᖏᑕ ᑮᓇᐅᔭᖅᑕᖏᑦ 

ᑐᑭᕼᐃᐅᒪᓐᖏᓇᒃᑯ ᑕᕝᕚᕈᑕᕆᔪᖅ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐱᕕᖃᕐᕕᒋᔭᕗᑦ ᑖᓐᓇ ᐃᓱᓕᒻᒪᑦ. ᒥᔅ ᐊᖕᓇᑲᖅ. 

 

ᐊᖕᓇᑲᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐊᐱᕆᔪᒪᑐᐃᓐᓇᖅᑐᖓ ᐅᑎᕈᓐᓇᕐᒪᖔᑦᑕ 5-ᒧᑦ 

ᑲᑎᒪᔾᔪᑎᒃᓴᑦᑎᓐᓂ. 

 

ᐅᖃᖅᑎ: ᖁᔭᓐᓇᒦᒃ. ᐊᐱᕆᒻᒪᑦ ᓈᒻᒪᒃᓴᖅᑐᑦ 

ᐃᓵᒡᓕᑦ. ᖁᔭᓐᓇᒦᒃ. 

ᐊᔾᔨᐅᒋᓐᖏᐅᔮᕐᔪᒃᑲᓗᐊᖅᖢᓂᐅᒃ ᐊᑏᒎᖅ, ᑲᔪᓯᒋᑦ. 

 

ᐅᑎᕐᓂᖅ ᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖕᓇᑲᖅ (ᑐᓵᔨᑎᒍᑦ): ᐃᓕᓴᕆᖅᑲᐅᔭᕋᓗᐊᕋ ᒍᐃᓐ 

ᕼᐄᓕ, ᑭᓯᐊᓂ ᑕᕝᕙᓃᖅᑲᐅᖏᒻᒪᑦ ᑕᐃᒪ 

ᑕᕝᕙᓃᓕᕐᒪᑦ ᑐᓐᖓᓱᖁᕙᕋ ᒪᓕᒐᓕᐅᕐᕕᒻᒧᑦ 

ᐊᒻᒪᓗ ᐅᖃᐅᑎᔪᒪᓪᓗᓯ ᑖᓐᓇ ᓯᓚᑐᔪᒻᒪᕆᐅᒻᒪᑦ,  

ᐃᓕᓯᒪᑑᖑᓂᕐᒧᑦ ᐱᓕᕆᕙᓪᓕᐊᒻᒪᑦ, ᐃᖃᓗᓐᓂ 

ᓄᓇᖃᖅᓯᒪᓪᓗᓂ ᐃᓅᓯᓕᒫᒥᓂ, ᐃᓄᒃᓱᒃ 

ᐃᓕᓐᓂᐊᕐᕕᐊᓗᒻᒥᒃ ᐃᓱᓕᒃᓯᓚᐅᖅᓯᒪᓪᓗᓂ. 

ᑕᐃᒪᐃᓐᓂᖓᓄᑦ ᑖᓐᓇ ᑲᔪᓯᓂᖃᑦᑎᐊᖅᓯᒪᔪᒻᒪᕆᒃ 

ᐅᓂᒃᑳᕆᔪᓐᓇᖅᑕᕗᑦ ᒍᐃᓐ ᑕᒫᓂ 

ᐃᓕᓐᓂᐊᕐᓂᑰᓪᓗᓂ ᓄᓇᕗᒥ 

ᐃᓕᓯᒪᑑᖑᓂᕐᒥᓄᓪᓗ 

ᐱᑎᑕᐅᑐᐃᓐᓇᕆᐊᖃᓕᖅᑐᓂ. ᑐᓐᖓᓱᒋᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᐅᑉ ᐃᓗᐊᓄᑦ 

ᑐᓐᖓᓱᑦᑎᐊᕆᑦ. ᖁᔭᓐᓇᒦᒃ. (ᑐᓵᔨᑎᒍᑦ) 7. 

ᑎᑎᖅᑲᒃᑯᑦ ᐊᐱᖅᑯᑏᑦ. 8. ᑭᐅᔾᔪᑎᑦ ᑎᑎᖅᑲᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔾᔪᑎᑦ ᒪᑐᐃᕈᑎᒧᑦ. 

10. ᑭᐅᔾᔪᑎᑦ ᑮᓇᐅᔭᖅᑑᑎᒃᓴᓄᑦ ᒪᑐᐃᕈᑎᒧᑦ. 11. 

ᐊᑎᓕᐅᕈᑕᐅᓯᒪᔪᑦ. 12. ᑭᐅᔾᔪᑎᑦ 

ᐊᑎᓕᐅᕈᑕᐅᓯᒪᓚᐅᖅᑐᓄᑦ. 13. ᐅᓂᒃᑳᖅ 

ᑲᑎᒪᔨᕋᓛᓄᑦ ᐃᓛᒃᑰᖅᑐᓂᑦ ᒪᓕᒐᒃᓴᓂᓪᓗ 

ᐊᓯᖏᓐᓂᓪᓗ. 14. ᓴᖅᑭᑕᐅᓂᖏᑦ ᑎᑎᖅᑲᐃᑦ. 

ᒥᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 014 - 4(2): 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 2012-13 

(ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᖁᕕᐊᓱᑉᐳᖓ 

ᓴᖅᑭᑦᑎᔭᕆᐊᒃᓴᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 2012-13. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ)15. 

ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ. 16. 

ᖃᐅᔨᒃᑲᐃᓂᖅ ᓯᕗᓪᓕᖅᐹᒥᒃ ᐅᖃᓕᒫᓐᓂᐊᕐᓂᕐᒥᒃ 

ᒪᓕᒐᒃᓴᓂᑦ. 17. ᐱᒋᐊᖅᑎᑕᐃᑦ. 18. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 20. ᑲᑎᒪᔨᕋᓛᑦ 

ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ. 

ᒪᓕᒐᒃᓴᖅ 2 ᐊᒻᒪᓗ 3, ᒥᔅᑕ ᐃᓄᒃ 

ᐃᒃᓯᕙᐅᑕᕆᔭᐅᓗᓂ. 

ᐱᔪᓐᓇᖅᑎᑕᐅᓯᒪᓂᕋ ᒪᓕᓪᓗᒍ ᐱᖁᔨᕗᖔᕈᑦ 3-

4(2), ᑲᔪᓯᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ, 

ᓄᖅᑲᖔᑲᐃᓐᓇᕐᓂᐊᖅᑐᒍᑦ 20 ᒥᓇᑦᑎᓂᑦ. 

 

(ᑐᓵᔨᒃᑰᖏᑦᑐᖅ) ᐃᖅᓱᖅᑏ. 

 

ᒪᒥᐊᓇᖅ. ᑖᓐᓇ ᐃᓚᖓ 

ᐅᖃᓕᒫᑦᑎᐊᕐᓂᖏᓐᓂᕋᒃᑯ, ᐊᓪᓗᐃᓐᓂᕋᒪ. 

(ᑐᓵᔨᑎᒍᑦ) ᒪᓕᓪᓗᒍ ᐱᔪᓐᓇᖅᑎᑕᐅᓂᕋ 

ᐱᖁᔨᕗᖔᕈᑦ 3-4(2) ᒪᓕᓪᓗᒍ, 

ᑲᑎᒪᑐᐃᓐᓇᓂᐊᖅᑐᑦ ᐅᓂᒃᑳᖃᕈᓐᓃᕋᓱᓐᓂᖓᓄᑦ. 

 

(ᑐᓵᔨᒃᑰᖏᑦᑐᖅ) ᐃᖅᓱᖅᑏ. 

 

>>ᓄᖅᑲᑲᐃᓐᓇᖅᑐᑦ 15:04ᒥ ᑲᔪᓯᒃᑲᓂᖅᑐᑎᓪᓗ 

ᑲᑎᒪᑐᐃᓐᓇᓂᕐᒧᑦ 15:28ᒥ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ. ᒫᓐᓇ ᑲᑎᒪᓂᖅ 

ᑲᔪᓯᒋᐊᖁᓕᖅᖢᒍ. ᐅᓐᓄᓴᒃᑯᑦ ᓄᓇᕗᒥᐅᑦ ᑐᓵᔪᑦ 

ᑕᐅᑐᑦᑐᓪᓗ ᑕᓚᕖᓴᒃᑯᑦ, ᑲᑎᒪᕕᖁᑎᔅᓯᓐᓄᑦ 

ᑐᓐᖓᓱᒋᑦᑎ ᑐᓐᖓᓱᖃᑦᑕᕆᔅᓯᓗ. ᒫᓐᓇ 

ᑲᑎᒪᔾᔪᑎᔅᓴᖃᕋᑦᑕ ᐱᖁᔭᒃᓴᒥᒃ ᓇᐃᓴᐅᑎᓕᒃ 2 

ᐊᒻᒪᓗ 3. ᑲᑎᒪᔩᑦ ᒫᓐᓇ ᖃᓄᐃᑦᑐᒪᕕᓯ? ᒥᔅᑐ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑲᔪᓯᒍᒪᔪᒍᕿᒥᕐᕈᔭᐅᓂᖓᓂᒃ ᑮᓇᐅᔭᓂᑦ 

ᓇᓚᐅᒃᓵᒐᖏᓐᓂᑦ ᐋᓐᓂᐊᖅᑕᐃᓕᒪᔪᓕᕆᒃᑯᓐᓄᑦ, 

ᑭᖑᓂᐊᒍᑦ ᕼᐋᒻᓚᓕᕆᔨᒃᑯᓐᓄᑦ, ᐊᒻᒪᓗ 

ᐱᕕᒃᓴᖃᖅᐸᑦ, ᐃᓕᓐᓂᐊᕐᓂᓕᕆᔨᒃᑯᓐᓄᑦ. 

ᖁᔭᓐᓇᒥᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᕋᒻᐴᑦ. 

ᐊᖏᖃᑎᒌᑉᐱᑖ ᑲᔪᓯᔪᒪᓪᓗᑕ ᑖᒃᑯᐊ  

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑮᓇᐅᔭᖅᑑᑎᒋᔪᒪᔭᖏᓐᓂᒃ ᐱᓕᕆᐊᖃᕈᒪᓪᓗᑕ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 02 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2014-2015 - ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᓰ ᑖᔅᓱᒪ ᒥᓂᔅᑐ 

ᐃᐊᓪ ᐃᖅᑲᓇᐃᔭᖅᑎᖏᑦ ᑕᕝᕗᖓ 

ᐊᐱᖅᓱᖅᑕᐅᕕᒻᒧᐊᕈᓐᓇᖁᓪᓗᒋᑦ? ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, 

ᐃᓯᖅᑎᓚᐅᒃᑭᑦ. ᖁᔭᓐᓇᒦᒃ ᐃᖅᓱᖅᑏ. ᒥᓂᔅᑐ 

ᑐᓐᖓᓱᒋᑦ, ᐊᒻᒪᓗ ᓇᓗᓇᐃᖅᓯᒪᑦᑎᐊᕐᓂᐊᖁᓪᓗᒍ 

ᑖᒃᑯᐊ ᐊᐱᖅᓱᖅᑕᐅᕕᒻᒦᖃᑎᒋᔮᒃᑭᑦ ᑭᒃᑰᒻᒪᖔᑎᒃ 

ᐅᖃᐅᑎᑲᐃᓐᓇᓚᐅᖅᑎᒍᑦ. ᒥᓂᔅᑐ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐃᑦᓯᕙᐅᑖᖅ. 

ᑕᓕᖅᐱᐊᓃᑦᑐᖅ ᐃᖅᑲᓇᐃᔭᑲᐃᓐᓇᖅᑐᖅ 

ᑐᖏᓕᐅᓂᕐᒥᒃ ᐅᕉᔅᒥᐅᕆ ᑮᓇᐃᓐᓇᖅ, ᐊᒻᒪ 

ᓴᐅᒥᓃᑦᑐᖅ ᐃᖅᑲᓇᐃᔮᖃᑲᐃᓐᓇᖅᑐᖅ 

ᐊᐅᓚᑦᑎᓂᕐᒥᒃ ᑮᓇᐅᔭᓕᕆᓂᐅᑉ ᒥᒃᓵᓄᑦ, ᔫᕼᐋᓐ 

ᒐᓚᐅᑎᒪᓐ. ᓇᑯᕐᒦᒃ ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐃᐊᓪ. 

ᐃᖅᑲᓇᐃᔭᖅᑏᒃ ᑐᓐᖓᓱᒋᑦᑎ ᑕᕝᕗᖓ 

ᐊᐱᖅᓱᖅᑕᐅᕕᒻᒧᑦ. ᒫᓐᓇ ᑲᔪᓯᕙᓪᓕᐊᔪᓐᓇᓕᕋᑦᑕ 

ᑲᑎᒪᔾᔪᑎᔅᓴᑦᑎᓐᓂ. ᐅᕙᓃᒃᑲᑦᑕ 

ᖃᓪᓗᓈᑎᑑᖓᔪᓂ ᑎᑎᕋᖅᓯᒪᔪᓂ ᒪᑉᐱᖅᑐᕋᖓ 

ᕼ-5. ᐃᓄᒃᑎᑑᖓᔪᓂ ᒪᑉᐱᖅᑐᕋᖓ ᓰ-5. ᑖᒃᑯᐊ 

ᓰ-5 ᐃᓄᒃᑎᑐᑦ ᐅᖃᒪᐃᓐᓂᕐᓂᐊᕐᕕᒃ. 

 

ᑕᕝᕗᖓ ᑲᔪᓯᒋᐊᓐᖏᓂᑦᑎᓐᓂᑦ 

ᐃᖅᑲᐃᑎᔅᓯᑐᐃᓐᓇᕐᓗᖓ ᒪᓕᒐᖁᑎᕗᑦ 77(1) 

ᐊᑐᕆᐊᖃᕈᒃᑯ ᐊᑐᕐᓂᐊᕋᒃᑯ ᐃᔅᓯᕙᐅᑕᐅᓂᕋ 

ᐱᔪᓐᓇᖅᑎᑕᐅᓂᕋᓗ ᒪᓕᓪᓗᒍ. 

ᐅᖃᓪᓚᒍᒪᔪᖃᒃᑲᓐᓂᖅᐸᑦ 

ᐱᕕᖃᖅᑎᑦᑎᔪᓐᓇᕐᓂᐊᖅᑐᖓ 

ᐱᕕᖃᖅᑎᑦᑎᔪᒪᒍᒪ, ᑭᓯᐊᓂ ᐊᐱᖅᓱᕈᒪᔪᓕᒫᑦ 

ᐊᐱᖅᓱᕇᖅᑐᐃᓐᓇᐅᓯᒪᓕᖅᐸᑕ. ᖁᔭᓐᓇᒦᒃ. 

ᒫᓐᓇ ᐅᑎᕐᓗᑕ ᐊᐱᖅᑯᑎᔅᓴᖃᖅᑐᖃᖅᐸ ᑕᕝᕗᖓ? 

ᐊᑎᖁᑎᖃᖅᑰᖅᐳᖓ ᓴᕕᑲᑖᖅ, ᐅᕝᕙᓗ ᑖᓐᓇ 

ᐱᔭᕇᓚᐅᖅᐸ? ᑕᕝᕗᖓ ᕼ-5 ᒪᑉᐱᖅᑐᕋᖓᓄᑦ 

ᐊᐱᖅᑯᑎᔅᓴᖃᖅᑐᖃᖅᐹ? ᓰ-5, 

ᐊᐱᖅᑯᑎᔅᓴᖃᖅᑐᖃᓐᖏᑉᐸᑦ ᐊᐱᕆᓚᐅᕐᓚᖓ. 

ᐊᐱᕆᓚᐅᕐᓚᖓ ᐃᒪᓐᓇ. ᐅᑯᐊ ᐱᓕᕆᕝᕕᐅᑉ 

ᓇᐃᓈᕈᑎᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. 

ᐅᖁᒪᐃᓐᓂᕐᓂᐊᕐᕕᒃ. ᑲᑎᓪᓗᒋᑦ ᐊᐅᓚᔾᔪᑎᑦ 

ᐋᖅᑭᐅᒪᔾᔪᑎᓪᓗ. ᓂᕈᐊᖅᑕᐅᔪᒃᓴᑦ. $17,857,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᓚᐅᕐᓚᕗᑦ. 

ᐃᓄᒃᑎᑑᖓᔪᓂ ᓰ-6, ᖃᓪᓗᓈᑎᑑᖓᔪᓂ ᕼ-6. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. ᐱᓕᕆᕝᕕᐅᑉ 

ᓇᐃᓈᕈᑎᖓ. ᒪᒥᐊᓇᖅ ᐃᓄᒃᑎᑑᖓᔪᖓᐅᓇ 

ᑐᑭᓯᓐᖏᓇᒃᑯ ᖃᓪᓗᓈᑎᑐᑦ ᐅᖃᐅᓯᕆᓚᐅᕐᓚᒍ. 

(ᑐᓵᔨᑎᒍᑦ) ᐋᓐᓂᐊᖅᑐᓕᕆᔾᔪᑎᓄᑦ 

ᐱᔨᑦᑎᕋᐅᑎᖃᖅᑎᑦᑎᓂᖅ. ᒥᔅ ᐊᖕᓇᑲᖅ. 

 

ᐊ̀ᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᖅᑯᑎᒐ ᑕᒪᒃᑯᐊ ᐊᖏᕐᕋᒥ ᓄᓇᓕᓐᓂᓗ 

ᑲᒪᒋᔭᐅᔾᔪᑏᑦ ᓱᓕ ᐱᒻᒪᕆᐅᑎᒋᔭᐅᓂᐊᖅᑐᑦ 

ᐃᓐᓇᐃᑦ ᑕᑯᓐᓇᖅᑐᒋᑦ 

ᐊᖏᕐᕋᖅᓯᒪᓂᖅᓴᐅᔪᓐᓇᖁᓪᓗᒋᑦ ᐊᒻᒪᓗ 

ᐃᒻᒥᓂᓪᓗ ᐸᕐᕆᔪᓐᓇᕐᓂᖅᓴᐅᓂᖏᑦ 

ᓯᕗᓪᓕᐅᔾᔭᐅᖏᓐᓇᕆᐊᖃᕋᓱᒋᓪᓗᒍ ᒐᔭᕙᒃᑯᓐᓄᑦ. 

ᐱᓕᕆᕕᓯ ᕿᒥᕐᕈᓯᒪᕚᑦ ᑕᒪᓐᓇ 

ᐱᔨᑦᑎᕐᓂᐅᕙᒃᑐᒥᒃ ᐱᔪᒪᔭᐅᕙᓪᓕᐊᒐᓗᐊᕐᒪᖔᖅ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐊᖕᓇᑲᖅ. ᒥᓂᔅᑕ 

ᐊᐱᕆᒋᐊᓐᖏᓂᕐᓂ ᐃᖅᑲᐃᓯᓚᐅᑲᓪᓚᖓᐃ 

ᑲᑎᒪᔨᑐᐃᓐᓇᐃᑦ ᑖᒃᑯᐊ 

ᒪᓕᒐᓕᐅᖅᑎᑐᐃᓐᓇᐅᖃᑎᒃᑲ, ᑕᕝᕙᓂ 

ᒪᑉᐱᖅᑐᕋᖓᓂ ᓰ-6 ᖃᓪᓗᓈᑎᑐᑦ ᕼ-6 

ᐊᐱᖅᑯᑎᔅᓴᖃᓐᓂᐊᕈᔅᓯ ᐃᓵᒃᓯᒪᕙᒌᖁᔪᖅ 

ᑎᑎᕋᖅᓯᒪᓂᐊᖅᑖᓗᑉᐳᓪᓕ. ᑲᔪᓯᓗᖓ. ᒥᓂᔅᑐ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ, ᐊᖏᕐᕋᒥ ᓄᓇᓕᓐᓂᓗ 

ᑲᒪᒋᔭᐅᔾᔪᑏᑦ ᐃᓚᒋᔭᐅᔪᖅ 

ᖃᐅᔨᓴᖅᑕᐅᕙᓪᓕᐊᔪᓂ ᒫᓐᓇ. ᖁᔭᓐᓇᒦᒃ 

ᐃᒃᓯᕙᐅᑖᖅ. 



ᕿᑎᖅᑰ, ᒪᐃ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᐱᓕᕆᕕᐅᑉ 

ᓯᕗᓪᓕᐅᑎᑕᖏᑦ ᐃᓚᒋᕙᐅᒃ ᐅᖃᖅᓯᒪᒻᒪᑦ 

ᐱᕚᓪᓕᕆᐊᖅᑕᐅᖁᓪᓗᒍ ᐅᖓᓯᑦᑐᒧᑦ 

ᑲᒪᒋᔭᐅᔾᔪᑎᓂᑦ. ᐅᓂᒃᑳᕈᓐᓇᖅᐲᑦ 

ᖃᓄᐃᑦᑑᒻᒪᖔᑕ ᐱᕚᓪᓕᕆᐊᕈᑏᑦ 

ᐃᓱᒪᒋᔭᐅᕙᓪᓕᐊᔪᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐊᖕᓇᑲᖅ. 

ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐸᕐᓇᐅᑎᐅᑉ ᐃᓚᒋᔭᖓ 

ᑲᔪᓯᕙᓪᓕᐊᑎᓪᓗᑕ ᓇᓗᓇᐃᖅᓯᓂᖅ ᒫᓐᓇ 

ᐋᓐᓂᐊᔪᓕᕆᓃᑦ ᐋᖅᑭᓱᖅᓯᒪᓂᖏᑕ 

ᐱᐅᓂᖏᓐᓂᒃ, ᐱᖃᓯᐅᑎᓗᒋᑦ 

ᐱᔨᑦᑎᕋᐅᑎᖃᖅᑎᑦᑎᓂᖅ ᐃᓗᖅᑯᓯᑎᒎᖓᔪᒥᒃ 

ᐊᒻᒪᓗ ᑮᓇᐅᔭᖅᑐᓐᖏᓂᖅᓴᐅᒍᑕᐅᔪᒥᒃ ᓄᓇᓕᐅᑉ 

ᓯᓚᑖᓄᑦ ᐊᐅᓪᓚᖅᑎᑦᑎᖃᑦᑕᕆᐊᖃᕐᓂᕐᒥᒃ. 

 

ᐃᓛᒃ ᓇᓗᓇᐃᖅᓯᓯᒪᒐᓗᐊᖅᑐᒍᑦ 

ᐃᓕᓐᓂᐊᕈᑎᒃᓴᑭᓗᐊᕐᓂᖅ 

ᐃᓗᐊᓐᖏᓕᐅᕈᑕᐅᓂᖓᓂᒃ. ᐊᒻᒪᓗ ᑕᒪᑐᒪᐅᑉ 

ᐃᓚᒋᒻᒥᔭᖓ ᓯᕗᓂᒃᓴᒥ ᑕᐅᑐᓇᓱᒃᑐᒍᑦ 

ᓴᓇᑎᓪᓗᑕ ᐋᓐᓂᐊᕕᔅᓴᓂᒃ ᐸᕐᓇᔅᓯᒪᓕᖅᑐᒍᑦ 

ᓇᓗᓇᐃᖅᓯᖁᓪᓗᑕ ᐃᒻᒪᖃ ᓴᓂᕐᕙᐃᔪᓐᓇᕐᒪᖔᑕ 

ᐃᒡᓕᕐᓂ ᓄᓇᓕᓐᓂ ᑕᐃᒃᑯᓄᖓ ᐃᓐᓇᑐᖃᐅᓂᕐᒧᑦ 

ᐸᖅᑭᔭᐅᖏᓐᓇᕆᐊᓕᕐᓄᑦ ᐊᑐᖅᑕᐅᔪᓐᓇᖅᓯᓛᕐᒪᑕ. 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᓇᓗᓇᐃᖅᓯᑲᓐᓂᐊᕐᔪᒍᓐᓇᖅᐲᑦ ᑭᓱ 

ᐱᐅᓯᒋᐊᖅᑕᐅᓯᒪᒻᒪᖔᑕ ᑕᕝᕙᓂ 

ᐱᓕᕆᔾᔪᑎᐅᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᖕᓇᑲᖅ. ᒥᓂᔅᑕ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑰᕐᒦᒃ, ᐃᒃᓯᕙᐅᑖᖅ. 

ᐊᑐᕐᓗᑎᑦ ᑐᖏᓕᕋᖃᐃ ᑭᐅᑎᑦᑐᒪᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒥᔅ ᑮᓇᐃᓐᓇᖅ. ᐊᑏ.  

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᖓᑦ ᑖᔅᓱᒪ ᐱᐅᓯᒋᐊᖅᑕᐅᓯᒪᔪᖅ ᐅᑯᐊ ᓲᕐᓗ 

ᐅᓄᖅᓯᒋᐊᖅᑕᐅᓪᓗᑎᑦ ᐊᖏᕐᕋᕆᔭᐅᔪᓂᒃ 

ᐳᓚᕋᖃᑦᑕᖅᑐᑦ ᑕᒪᒃᑯᐊ ᑕᐃᒪᓐᓇ ᐃᖅᑲᓇᐃᔭᖅᑏᑦ 

ᐃᓕᓐᓂᐊᖅᑎᐅᖃᑦᑕᖅᑐᑦ ᓲᕐᓗ ᐃᓄᒻᒥᒃ 

ᐸᖅᑭᒃᖠᓂᕐᒥᒃ ᐃᓕᓐᓂᐊᖅᑎᑕᐅᖃᑦᑕᖅᑐᑦ 

ᐊᒻᒪᓗᑦᑕᐅᖅ ᐊᓯᖏᑦ ᓲᕐᓗ ᐆᒃᑑᑎᒋᓗᒋᑦ 2013-

14 ᐊᕐᕌᒍᖓᓂᒃ ᓄᓇᕗᑦ ᓯᓚᑦᑐᓴᕐᕕᒃᑯᑦ 

ᐃᓕᓐᓂᐊᖅᑎᑦᑎᖃᑦᑕᓚᐅᕐᒥᔪᑦ 

ᖃᓄᐃᓐᖏᑦᑎᐊᕐᓗᑎᑦ ᐅᐱᒍᓱᓪᓗᑎᓪᓗ 

ᐅᐱᒍᓱᓪᓗᑎᖏᓛᕐᒃ ᐸᖅᑭᒃᖠᖃᑦᑕᓂᕐᒥᒃ.  

 

ᐊᕐᕌᒍᕆᔭᑦᑎᓐᓂ ᑮᓇᐅᔭᓕᕆᓂᖅ ᐊᕐᕌᒍᐊᓂᒃ 

ᐅᑯᐊ ᕿᒥᕐᕈᓇᖅᑐᒋᑦ ᐃᓕᓐᓂᐊᕈᑎᔅᓴᓂᒃ 

ᓴᓇᓂᐊᕐᓗᑎᑦ ᐃᓕᓴᖅᓯᓂᒃ ᐃᒪᓐᓇ. 

 

ᐊᒻᒪ ᐃᓅᓕᐊᖃᕐᓂᕐᒧᑦ ᐊᑐᕆᐅᖅᓴᓂᒃ 

ᐊᖏᕐᕋᕆᔭᐅᔪᓂᒃ ᐳᓚᕋᖃᑦᑕᖅᑐᓄᑦ 

ᐃᓕᓐᓂᐊᕈᑎᒋᔭᐅᖃᑦᑕᓂᐊᖅᑐᑦ ᑕᒪᓐᓇ 

ᐃᖅᑲᓇᐃᔭᖅᑎᖃᑦᑎᐊᖁᓪᓗᑕᑦᑕᐅᖅ ᓄᓇᓕᒻᒥᐅᑦ. 

ᑕᐃᒪᐃᑦᑐᓂᒃ ᐱᔨᑦᓯᕈᑎᐅᖃᑦᑕᓂᐊᖅᑐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᖏᓕᖓ 

ᒥᓂᔅᑕᐅᑉ ᑮᓇᐃᓐᓇᖅ. ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓐᓇᑐᖃᐃ ᐸᖅᑭᔭᐅᓂᕆᔭᖏᑦ ᐊᒃᓱᐋᓗᒃ 

ᐱᔨᑦᓯᕈᑕᐅᔭᕆᐊᖃᓕᕐᒪᑦ ᑕᒫᓂ 

ᐅᓄᖅᓯᕙᓪᓕᐊᑐᐃᓐᓇᕐᒪᑕ ᐃᓐᓇᑐᖃᐃᑦ 

ᐸᖅᑭᔭᐅᔭᕆᐊᖃᕐᓂᖏᑦ ᐅᖃᐅᓯᕆᖃᑦᑕᖅᓯᒪᒐᒃᑯ 

ᑕᒪᓐᓇ ᑭᖑᓂᑦᑎᓐᓂ. ᖃᓄᐃᓕᖓᓕᖅᐸᓪᓕ 

ᐅᐸᓗᖓᐃᔭᐅᑎᓕᐊᕆᓚᐅᖅᓯᒪᔭᓯ ᑕᐃᒃᑯᐊ 

ᐃᓐᓇᑐᖃᕐᓄᑦ ᐸᖅᑭᒃᖠᕈᑏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ.  

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗᑦᑕᐅᖅ ᐊᐱᕆᒐᕕᑦ ᖁᔭᓐᓇᒦᒃ. 

ᒫᓐᓇᐅᔪᖅ ᑖᓐᓇ ᐱᒋᐊᓕᑕᐃᓐᓇᕋᑦᑎᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᖁᔭᓐᓇᒦᒃ ᑭᐅᒐᕕᑦ. ᑖᒃᑯᓂᖓ 

ᐊᐱᖅᓲᑎᖃᒃᑲᓂᕐᓗᖓ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᐅᖃᑦᑕᖅᐸᑦ 

ᑕᐃᒃᑯᓄᖓ ᓲᕐᓗ ᐃᓱᒪᓕᕆᓂᕐᒧᑦ ᓄᓇᓕᓐᓂ 

ᑕᐃᒃᑯᐊ ᑭᖒᒪᑦᑎᓪᓚᕆᓕᕐᒪᑕ ᐃᓱᒪᓕᕆᔨᐅᔪᓂᒃ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇᐅᒧᖅ ᐃᖅᑲᓇᐃᔭᖅᑐᖓ 

ᐱᐅᓯᒋᐊᖅᑕᐅᖁᓪᓗᒋᑦ ᐃᓱᒪᓕᕆᓂᕐᒧᑦ ᓄᓇᓕᓐᓂ 

ᐱᓕᕆᔾᔪᑕᐅᖃᑦᑕᓂᐊᖅᑐᑦ ᓯᕗᒧᐊᑦᑎᑕᐅᖁᓪᓗᒍ 

ᐊᒻᒪᓗᑦᑕᐅᖅ ᑕᐃᒃᑯᐊ ᐃᓱᒪᓕᕆᔩᑦ 

ᓂᐊᖁᓕᕆᔩᓪᓗ ᑕᐃᒃᑯᓄᖓ 

ᐅᓄᕐᓂᖅᓴᐅᓕᖁᓪᓗᒋᑦ ᓄᓇᓕᓐᓂᑦᑐᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᐊᓪ. ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ ᑭᐅᒐᕕᑦ. ᑕᒪᑐᒧᖓ 

ᐊᐱᖅᑯᓯᐅᒃᑲᓐᓂᕈᒪᒐᒪ. ᖃᔅᓯᓐᓂᒃ ᐃᓱᒪᓕᕆᔨᓂᒃ 

ᐃᖅᑲᓇᐃᔭᖅᑎᖃᖅᐱᑕ ᓄᓇᕗᑦ ᐃᓗᐊᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᓇᑯᕐᒦᒃ, 

ᐃᒃᓯᕙᐅᑖᖅ. ᑕᑯᔪᒐᓗᐊᕋᒃᑭᓂᒃᑯᐊ 

ᐅᑕᖅᑭᑲᐃᓐᓇᕆᓂᖓᐃ? ᐅᕝᕙ. 

 

Mental Health Workers-ᖑᓂᕋᖅᑕᐅᔪᐃᑦ ᑕᒫᓂ 

ᓄᓇᓕᓐᓂ ᕿᑭᖅᑖᓗᒻᒥ ᐊᒻᒪ ᑭᕙᓪᓕᕐᒥ 

ᓇᒥᑐᐃᓐᓇᖅ ᑖᒃᑯᐊ Psychiatric Nurses-

ᖑᓂᕋᖅᑕᐅᖃᑦᑕᖅᑐᐃᑦ ᑲᑎᑦᑐᒋᑦ ᐊᔾᔨᒌᓐᖏᑦᑐᑦ 

ᐱᓕᕆᔨᐅᔪᐃᑦ ᑕᒫᓂ 22-ᖑᔪᐃᑦ. ᓇᑯᕐᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐃᐊᓪ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᑕᒪᓐᓇ ᐃᑉᐱᒋᕕᐅᒃ…ᐃᓛᒃ 

ᑕᒪᒃᑯᐊ ᑭᓇᐅᔭᐃᑦ ᓇᒻᒪᓈᖅᓯᒪᓱᕆᕕᒋᑦ 

ᑲᒪᒋᔭᐅᑦᓯᐊᕈᓐᓇᖁᓪᓗᒋᑦ ᓄᓇᕘᒥ 

ᐊᒥᓱᕈᖅᐸᓪᓕᐊᑐᐃᓐᓇᑎᓗᒋᑦ ᐃᓱᒪᒥᒍᑦ 

ᐊᑲᐅᖏᓕᐅᕈᑎᖃᖅᑐᑦ  ᐱᖃᓯᐅᑎᓗᒋᑦ 

ᐊᔪᓕᕈᑎᖃᖅᓯᒪᔪᑦ ᐊᒻᒪ ᐃᒻᒥᓃᖃᑦᑕᖅᑐᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ. ᐋᒡᒐ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐃᐊᓪ. ᒥᔅ 

ᐊᖕᓇᑲᖅ. ᐊᒡᒐᒎᖅ. ᐊᑏ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪᓐᓇ ᖁᔭᓐᓇᒦᒃᐳᖓ ᑭᐅᔭᐅᑦᓯᐊᕋᒪ. 

ᖃᓄᐃᑦᑐᓂᒃ ᐸᕐᓇᒃᓯᒪᒍᑦᑎᖃᖅᐱᓯ 

ᐊᒥᓱᖑᖅᐸᓪᓕᐊᔾᔪᑕᐅᔪᓐᓇᖁᓪᓗᒋᑦ 

ᓂᐊᖁᓕᕆᔨᐅᖃᑦᑕᖅᑐᑦ ᐊᒥᓱᖑᖅᐸᓪᓕᐊᓂᖏᑦ 

ᐃᓄᐃᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐊᖕᓇᑲᖅ. ᒥᓂᔅᑕ 

ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ. ᓇᑯᒻᒥᒃ ᐃᒃᓯᕙᐅᑖᖅ 

ᐊᒻᒪ ᓇᑯᒻᒥᖅᓱᒍ ᑖᓐᓇ ᒪᓕᒐᓕᐅᖅᑎᐅᔪᖅ 

ᓂᐅᖁᖑᒻᒧᑦ ᑕᒪᑐᒥᖓ ᐊᐱᖅᑯᑎᒃᓯᐊᕚᓗᒃᒥᑦ 

ᐊᐱᕆᓯᒪᖕᒪᑦ. ᑕᒪᒃᑯᐊ ᐅᓄᖅᑑᒻᒪᑕ ᐱᓕᕆᐊᑦᓴᐃᑦ 

ᑕᑦᕙᓂ ᐊᑖᓂ. ᑕᑦᕙᓂ ᐸᓐᓇᖅᐸᓪᓕᐊ ᐃᓛᒃ 

ᐸᕐᓇᑉᐸᓪᓕᐊᒍᒪᑎᓪᓗᑕ ᑖᓐᓇ ᐃᓚᖓᒍᑦ 

ᑭᐅᓚᐅᕐᒥᔭᕋᓗᐊᕗᑦ ᑕᑦᕙᓂ ᐱᓇᓱᐊᕈᓯᒃᑎᓐᓂ. 

 

(ᑐᓵᔨᑎᒍᑦ) ᑖᒃᑯᐊ ᓂᐊᖁᓕᕆᔭᐅᒋᐊᖃᖅᑐᑦ 

ᐅᐃᕆᓯᒪᔪᑦᓗ ᑕᐃᒪᓐᓇ ᐱᔨᑦᓯᕋᕈᑎᒋᔪᒪᒐᑦᑎᒍ 

ᐊᑯᓂᐅᔪᒃᑯᑦ ᐃᒪᓐᓇ ᐊᑐᖅᑕᐅᑦᓯᐊᕈᓇᖁᓪᓗᒋᑦᓕ 

ᐃᓛᒃ ᓘᒃᑖᒧᖓᐅᖃᑦᑕᖁᖏᑦᓗᒋᑦ ᑭᓯᐊᓂ 

ᑐᐊᕕᕐᓇᖅᑐᖃᓕᕋᐃᖓᓐ ᓂᐊᖁᓕᕆᔨᐅᔪᑦ. 

 

ᐸᕐᓇᑦᓯᒪᔾᔪᑎᖃᕋᑦᑕ ᑎᓴᒪᓂᒃ ᐱᓕᕆᑦᓯᐊᕐᓂᖅ 

ᐃᖅᑲᓇᐃᔭᖅᑎᖃᑦᓯᐊᕐᓂᖅ ᓄᓇᓕᖕᓂ  

ᐱᑕᖃᑦᓯᐊᕐᓂᖅ ᐃᖅᑲᓇᐃᔭᖅᑎᒃᓴᓂᒃ ᐊᒻᒪᓗ 

ᑮᓇᐅᔭᖃᑦᓯᐊᕐᓂᖅ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐃᐊᓪ. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᖅᐳᖓᓗ ᑖᑦᓱᒥᖓ ᑭᐅᔭᐅᔪᓂᒃ 

ᐃᑲᔪᕐᓂᖅ ᓄᓇᓕᖕᓂ ᑕᐃᒪ 

ᐃᓱᐃᓪᓗᕈᑎᖃᖅᑯᕋᑦᑕ ᐃᑲᔪᖅᑕᐅᓗᐊᖏᓐᓇᑦᑕ 

ᓄᓇᓕᖕᓂᒥᐅᑕᐅᔪᓄᑦ ᖃᓄᖅ ᑕᒪᒃᑯᐊ ᖃᓄᖅ 

ᐱᕙᓪᓕᐊᕐᓂᐊᖅᐱᒋᑦ ᑕᒪᒃᑯᐊ ᐸᕐᓇᐅᑎᒋᓯᒪᔭᓯ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐊᖕᓇᑲᖅ. ᒥᓂᔅᑕ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒃᑯᐊ ᓂᐊᖁᓕᕆᓂᖅ ᐊᒻᒪᓗᑕᐅᖅ 

ᐅᐃᕆᓯᒪᖃᑦᑕᖅᑐᑦ ᑕᐃᒪᓐᓇ 

ᐱᕙᓪᓕᐊᑎᒃᓯᓂᐊᖅᑐᒍᑦ ᑕᑦᕙᓂ ᓄᓇᕘᒥ 

ᐱᓕᕆᐊᑦ ᐱᓕᕆᓪᓚᕆᑦᓗᑕ ᓄᓇᓕᖕᓂ ᓄᓇᓕᖕᓂ 

ᑕᐃᒪ ᐃᑲᔪᖅᑎᒃᓴᖃᑦᓯᐊᕈᓐᓇᖁᓪᓗᑕ ᑕᐃᒪ 

ᕿᓚᒥᐅᔾᔪᒥᓂᖅᓴᒃᑯᑦ 

ᐃᑲᔪᖅᑕᐅᔪᓐᓇᖃᑦᑕᖁᓪᓗᒋᑦ. 

 

ᐃᒻᒥᓂᑦ ᐸᕐᓇᐅᑎᖃᖅᓱᑕᓗ ᑕᐃᒪᓐᓇ ᐱᓕᕆᐊᓴᑦ 

ᐱᓕᕆᓐᓇᖃᑦᑕᕋᔭᖅᑐᓂᒃ ᐃᖃᓇᐃᔭᖅᑎᑖᕐᓗᑕ 

ᓄᓇᓕᖕᓂ ᐊᒻᒪᓗ ᑲᔪᓯᓗᑕ 

ᓂᐊᖁᓕᕆᔨᐅᓂᐊᖅᑐᓂᒃ 

ᐊᓐᓂᐊᖅᑐᓕᕆᔨᖃᖁᓪᓗᑕ ᓄᓇᓕᓕᒫᓂ 

ᐊᒻᒪᓗᑕᐅᖅ ᐃᓐᓄᒃᑎᒃᓯᖃᑦᑕᕐᓗᒋᑦ 

ᐃᖅᑲᓇᐃᔭᖅᑎᒃᓴᐃᑦ 

ᐃᓕᓐᓂᐊᖅᓯᒪᖏᒃᑲᓗᐊᖅᑎᓪᓗᒋᑦ ᐊᒻᒪᓗ 

ᐱᕙᓪᓕᐊᑎᒃᓯᓂᖅ ᐃᑲᔪᖅᑕᐅᔪᓐᓇᖁᓪᓗᒋᑦ 

ᑕᒪᒃᑯᐊ ᐱᓕᕆᓪᓚᑦᑖᖃᑦᑕᖅᑐᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᓂᔅᑕ. ᒥᔅ 

ᐊᖕᓇᑲᖅ. 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ ᖁᔭᓐᓇᒦᒃ ᑭᐅᑦᓯᐊᕋᕕᑦ. 

ᑖᒃᑯᐊᖑᑎᓪᓗᒋᑦ ᑕᐃᒪ ᑖᒃᑯᐊ ᖃᖓ 

ᐊᑐᓕᖅᑕᐅᓂᐊᖅᐸᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐊᖕᓇᑲᖅ. 

ᐊᖓᔪᖅᑳᖅ ᒥᓂᔅᑕ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐊᒻᒪᓗᒃᑕᐅᖅ ᖁᔭᓐᓇᒦᒃ ᑕᐃᒪᓐᓇ 

ᑮᓇᐅᔭᖃᖅᑎᑕᐅᑦᓯᐊᕈᑦᑕ ᐱᓕᕆᓂᐊᖅᑐᒍᑦ 

ᓂᐊᖁᓕᕆᔩᑦ ᐃᐳᕈ 2018ᖑᓕᖅᐸᑦ ᑖᒃᑯᐊ 

ᓄᓇᕘᒻᒥᐅᑕᐅᔪᑦ 40%ᐳᓯᐊᓐᓂᒋᔭᐅᔪᓂᒃ 

ᐃᖅᑲᓇᐃᔮᖅᑖᓂᐊᖅᐳᑦ ᓄᓇᓕᖕᓂ 

ᓂᐊᖁᓕᕆᔨᖑᕐᓗᑎᒃ ᐊᒻᒪᓗ ᐅᐃᕆᓯᒪᖃᑦᑕᖅᑐᑦ 

ᐱᔾᔪᑎᒋᓪᓗᒋᑦ ᓄᓇᕘᒥ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐃᐅᓪ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᐸᕋ ᒥᓂᔅᑕ ᑭᐅᒻᒪᓐ. ᐄ ᑕᐃᒪ 

ᐊᐱᕆᒃᑲᓐᓂᕈᒻᒪᓪᓗᖓ ᐅᖃᐅᓯᖃᓕᕋᐃᖓᑦᓯ 

ᑕᐃᒪᓐᓇ ᐊᓐᓂᐊᖅᑐᓕᕆᔨᓂᒃ ᓂᐊᖁᓕᕆᓂᕐᒧᑦ 

ᑕᒪᓐᓇ ᐱᓕᕆᑎᑕᐅᕚᑦ ᑕᒪᒃᑯᐊ ᓯᓚᒃᑐᖅᓴᕐᕕᖕᒥ 

ᐃᓕᓐᓂᐊᖅᑐᑦ ᐃᓄᐃᑦ ᑕᒪᓐᓇ 

ᓂᐊᖁᓕᕆᔨᐅᔪᓐᓇᖁᓪᓗᒋᑦ ᓄᓇᓕᖕᓂ. ᑖᒃᑯᐊ 

ᐃᓚᐅᑎᑕᐅᕙᓪᓘ ᓯᓚᑦᑐᓴᕐᕕᓕᕆᔨᒃᑯᓐᓂᑦ 

ᐊᓐᓂᐊᖅᑐᓕᕆᔨᐅᓂᕐᒧᑦ ᐃᓕᓐᓂᐊᖅᑐᑦ ᑕᐃᒪᓐᓇ 

ᐃᓕᓐᓂᐊᕐᓂᐊᖅᐸᓐ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐊᖕᓇᑲᖅ. ᒥᓂᔅᑕ 

ᒥᓂᔅᑕ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᒫᓐᓇᐅᖏᑦᑐᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ. 



ᕿᑎᖅᑰ, ᒪᐃ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓂᐊᖁᓕᕆᔨᐅᔪᑦ ᒫᓐᓇᐅᔪᖅ 

ᐃᑲᔪᖅᑕᐅᖃᑦᑕᖅᐹᑦ ᐃᓕᓐᓂᐊᖅᑎᑕᐅᓯᒪᕙᓪᓘ 

ᓲᕐᓗ ᐃᓚᒌᓐᓂᑦ ᑲᒪᒋᔭᖃᕐᓂᕐᒧᑦ ᑐᐊᕕᕐᓇᖅᑐᓂᑦ, 

ᐱᓗᐊᖅᑐᒥᑦ ᑕᒪᒃᑯᐊ ᐃᒻᒥᓃᕋᓱᐊᖃᑦᑕᖅᑐᑦ 

ᐱᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᓂᐊᖁᓕᕆᔨᐅᔪᑦ ᑕᒪᒃᑯᐊ 

ᐊᔪᓐᖏᑦᑎᐊᖅᑐᑦ ᐱᓕᕆᓯᒪᓪᓗᑎᓪᓗ ᑕᒪᒃᑯᓂᖓ 

ᑐᐊᕕᕐᓇᖅᑐᒃᑯᑦ ᐱᓕᕆᐊᕆᔭᐅᒋᐊᖃᖅᑐᓂᒃ 

ᓄᓇᕗᒻᒥᐅᑕᐅᔪᓄᑦ ᖃᓄᐃᓕᖓᒍᑕᐅᖃᑦᑕᖅᑐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅ ᐊᖕᓇᑲᖅ, 

ᑕᐃᒫ? ᑲᔪᓯᓗᖓ ᐃᖅᑲᐃᑎᓪᓗᓯᓗ ᐅᕙᓃᒃᑲᑦᑕ H-

6, ᐃᓄᑦᑎᑐᑦ ᓯ-6. ᑲᔪᓯᓗᖓ ᐊᑎᖁᑎᓐᓄᑦ, ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᒥᓂᔅᑕ ᖃᐅᔨᒪᖅᑯᕐᒪᑦ ᐅᐃᕆᓯᒪᔾᔪᑎᖃᕐᓂᖅ 

ᑕᒪᓐᓇ ᐱᒻᒪᕆᐅᒻᒪᑦ ᓄᓇᕗᒻᒥ. ᐊᕐᕌᒎᓯᒪᓕᖅᑐᓂᒃ 

ᓄᓇᕗᑦ ᒐᕙᒪᒃᑯᖏᑦ ᐃᓱᒪᓕᐅᕈᑎᖃᖅᓯᒪᒻᒪᑕ 

ᐅᐃᕆᓯᒪᔪᓂᑦ ᓄᓇᕗᒻᒥ ᖃᓄᐃᓕᐅᕐᓂᐊᖅᑎᓪᓗᒋᑦ 

2012-13-ᒥ 28-ᓂᒃ ᐊᕐᕌᒍᓂᑦ ᑕᐃᒪᓐᓇ 

ᐃᓱᐊᖅᓴᖅᑕᐅᖃᑦᑕᕐᒪᑕ ᐃᖃᓗᑦᑑᑦᑎᐊᕐᒥ. ᑕᒪᓐᓇ 

ᖃᐅᔨᓴᖅᑕᐅᓚᐅᖅᑐᓂ 2013-14-ᒥ 

ᑲᔪᓯᒐᓗᐊᕐᒪᖔᑦ. ᑕᐃᒪᖃᐃ ᐊᓯᐊᓂᑦ ᓄᓇᓕᒻᒥ 

ᑕᒪᓐᓇ ᐊᑐᖅᑕᐅᔪᓐᓇᓂᐊᖅᐹ ᐅᕝᕙᓘᓐᓃᑦ 

ᐊᓯᖏᓐᓂᑦ ᐃᓱᒪᔅᓴᖅᓯᐅᕈᑎᖃᖅᓯᒪᕕᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᑕᒪᓐᓇᐃᓛᒃ addictions-ᖑᓂᕋᖅᑕᐅᔪᖅ... 

(ᑐᓵᔨᑎᒍᑦ) ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐱᓕᕆᖃᑎᖃᖃᑦᑕᕐᒪᑕ ᓄᓇᓕᓐᓂᒥᐅᑕᐅᔪᓂᑦ 

ᐅᐃᕆᓯᒪᔪᑦ ᑕᒪᒃᑯᐊ 

ᐱᓕᕆᐊᕆᔭᐅᒋᐊᖃᕋᔭᕐᓂᖏᓐᓄᑦ ᐊᒻᒪᓗ 

ᓇᓪᓕᐊᖏᑦ ᐊᑐᕐᓂᖅᐹᖑᒻᒪᖔᑕ ᓄᓇᕗᒻᒥ. 

ᐊᕐᕌᒍᑕᒫᑦ ᑕᐃᒪᓐᓇ $1.1-ᒥᓕᐊᓂᒃ 

ᑮᓇᐅᔭᖃᖅᑎᑦᑎᖃᑦᑕᖅᑐᑕ ᑕᒪᒃᑯᐊ 

ᐱᓕᕆᐊᕆᔭᐅᓂᖏᓐᓄᑦ ᐃᒥᐊᓗᒻᒧᑦ ᐊᒻᒪᓗ 

ᐋᓐᖓᔮᕐᓇᖅᑐᕈᔪᓐᓄᑦ ᑕᐃᒪᓐᓇ 

ᐃᓱᐃᓪᓕᐅᕈᑎᖃᖅᑐᓂᒃ.  

 

ᐃᖃᓗᑦᑑᑦᑎᐊᕐᒥ ᑕᒪᓐᓇ ᐆᑦᑐᑎᒋᔭᐅᓚᐅᖅᑐᖅ 

ᐅᖃᐅᓯᕆᔭᖓ ᑲᔪᓯᑦᑎᐊᖅᓯᒪᒻᒪᑦ ᐊᒻᒪᓗ 

ᑲᔪᓯᑎᑕᐅᓂᐊᕐᒪᑦ. ᑕᐃᒪ ᐃᓪᓕᖃᖅᑐᑎᒃ ᑕᐃᑲᓂ 

ᐃᓗᐊᖅᓴᖅᑕᐅᔪᓐᓇᖅᑐᑎᓪᓗ ᑕᒪᒃᑯᐊ 

ᓄᓇᓕᓐᓂᒥᐅᑕᐅᔪᑦ ᐊᒻᒪᓗᑦᑕᐅᖅ ᐊᓯᖏᓐᓂᑦ 

ᓄᓇᓕᓐᓃᓐᖔᖅᑐᑦ ᐅᓪᓗᒥᓗ 

ᑕᐃᑯᓐᖓᖅᑎᑕᐅᔪᓐᓇᖃᑦᑕᖅᑐᑎᒃ. ᑕᐃᒪᓐᓇ 

ᐆᑦᑑᑎ ᕿᒥᕐᕈᒐᑦᑎᒍ. 

 

ᒫᓐᓇ ᐊᑐᖅᑕᕗᑦ ᐊᒻᒪᓗ ᓯᕗᒧᐊᑉᐸᓪᓕᐊᓂᐊᖅᑐᑕ, 

ᐋᖅᑭᔅᓱᐃᒍᒪᓂᐊᖅᑐᑕᓗ ᑕᐃᒪᐃᑦᑐᒥᑦ ᓄᓇᓕᓐᓂ 

ᑕᒪᒃᑯᓇᓂ, ᑲᖏᖅᖠᓂᕐᒥ ᓲᕐᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒥᓂᔅᑕ ᐃᓱᒪᔅᓴᖅᓯᐅᕈᑎᖃᖅᓯᒪᕚ 

ᑕᐃᒪᐃᑦᑐᒥᑦ ᐊᑕᐅᓯᕐᒥᑦ ᓲᕐᓗ ᐅᐃᕆᓯᒪᔪᓄᑦ 

ᓴᖅᑭᑎᑦᑎᒍᓐᓇᕋᔭᕆᐊᔅᓴ ᑕᐃᒪᐃᑦᑐᒥᑦ ᓄᓇᕗᒻᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᑕᐅᓯᕐᒥᑦ ᓄᓇᓕᒻᒥ 

ᐃᓱᒪᓯᒪᓐᖏᑦᑐᒍᑦ ᑕᐃᒪᓐᓇ 

ᐃᓱᐊᖅᓴᕐᕕᐅᖃᑦᑕᕋᔭᖅᑐᒥᒃ. ᑕᐃᒪᓐᓇ  

ᑎᑭᖃᑦᑕᕐᓗᑕ ᓄᓇᓕᓐᓄᑦ ᑕᐃᒪᓐᓇᐃᑦᑐᖔᕐᒥᑦ 

ᐃᓱᒪᓯᒪᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒥᓂᔅᑕ ᐅᓂᒃᑳᕈᓐᓇᖅᐹ ᐅᕙᑦᑎᓐᓄᑦ ᑕᒪᒃᑯᐊ 

ᐊᐅᓪᓛᖃᑦᑕᖅᑐᑦ, ᓲᕐᓗ ᑎᑭᖃᑦᑕᖅᑐᖅ 

ᖃᓄᐃᑦᑑᑦᑕᕐᒪᖔᑦ? ᐊᑏ, ᖃᐅᔨᒪᓂᐊᕋᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᐱᔪᓐᓇᖅᑎᒃᑯᕕᓐᖓ ᒥᔅ 

ᑮᓇᐃᓐᓇᖅ ᑭᐅᑎᓐᓂᐊᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᔪᓐᓇᕐᓂᖃᖅᑎᑉᐸᒋᑦ. ᒥᔅ ᑮᓇᐃᓐᓇᖅ. 

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᑎᑭᑎᑕᐅᖃᑦᑕᖅᑐᖅ ᑕᒪᓐᓇ 

ᐅᐃᕆᓯᒪᔪᓄᑦ ᐃᓱᐊᖅᓴᕆᐊᖃᑦᑕᕋᔭᖅᑐᑦ. 

ᐅᐃᕆᓯᒪᔾᔪᑎᖃᖅᑐᓄᑦ, ᐃᒪᓐᓇ ᑯᐸᐃᒃᒥ ᑕᕐᕋᖓᓂ 

ᑕᐃᒪᐃᑦᑐᖅᑕᖃᕐᒪᑦ ᓛᐸᑐᐊᒥᓗ ᖃᓄᖅ 

ᐊᑦᑐᕈᓐᓇᕋᔭᕐᒪᖔᑦᑎᒍ ᐊᑐᖅᑕᖓ. ᑕᐃᒪᓐᓇ 

ᑎᑭᖃᑦᑕᖅᑐᑦ ᓄᓇᓕᓐᓄᑦ ᐃᓱᐊᖅᓴᐃᕕᒃ 

ᐃᒪᓐᓇᐃᑑᒻᒪᑦ. 

 

ᓄᓇᓕᓐᓂ ᐃᑲᔪᖅᑕᐅᒍᓐᓇᖅᑐᑦ 

ᐊᑦᑐᖏᖅᑕᐅᓯᒪᖏᓪᓗᑎᑦ 

ᐃᓂᖃᖅᑎᑕᐅᖏᓐᓇᖏᓪᓗᑎ ᐃᓚᒋᔭᐅᔪᓪᓗ 

ᐃᓚᒋᔭᐅᖃᑕᐅᓗᑎ ᐃᓱᐊᖅᓴᖅᑕᐅᓂᖏᓐᓄᑦ. 

ᑕᐃᒪᓐᓇ ᐅᐃᕆᓯᒪᔾᔪᑎᖃᖅᑐᑦ ᐃᓚᖏᓐᓄᑦ  

ᐊᑦᑐᐊᓂᖃᕐᒪᑕ, ᑕᐃᒪᓐᓇ ᐃᓚᒌᓂ 

ᐃᓚᐅᑎᑦᑎᖃᑦᑕᖅᑐᒍᑦ ᓄᓇᓕᓐᓅᖃᑦᑕᕐᓗᑕ. 

 

ᑕᐃᒪ ᐅᖃᓚᐅᕋᑦᑕ ᑕᒪᓐᓇ ᐆᑑᑎᒋᓚᐅᖅᓯᒪᔭᖅᐳᑦ 

ᖃᓪᓗᓈᑦ ᓄᓇᖓᓐᓂ ᐱᓚᐅᖅᓯᒪᔭᖅᐳᑦ 

ᐋᖅᑭᒋᐊᕈᒪᒐᑦᑎᒍ ᓄᓇᕗᒻᒥᐅᑕᐅᔪᓄᑦ 

ᑐᕌᖅᑎᑎᐊᓂᖅᓴᐅᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ.ᑖᓐᓇ ᓱᓕ ᐱᓪᓗᒍ, 

ᑕᐃᒪᓐᓇᐃᑦᑑᓂᐊᖅᐹ ᐅᐸᑦᑕᐅᖃᑦᑕᕐᓗᓂ 

ᑕᐃᑲᓃᖃᑦᑕᓂᐊᕐᓗᑎ ᓯᓂᑦᑕᖃᑦᑕᓂᐊᕐᓗᑎ 

ᐅᕝᕙᓘᓐᓃᑦ ᐅᓪᓗᒥᑐᐃᓐᓇᖅ ᑕᐃᑲᓃᓪᓗᑎ 

ᐊᖏᕋᕐᓗᑎ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. 12-ᓂ ᐃᓪᓕᖃᖅᑐᖅ, ᓯᑕᒪᑦ 

ᑕᓪᓕᒪᐅᔪᓪᓘᓐᓃᑦ ᐅᐸᖃᑦᑕᕐᓗᑎᑦ. ᐊᒻᒪᓗ ᐊᓯᖏᑦ 

ᐅᓪᓗᒃᑯᑦ ᑕᐃᑯᓐᖓᖃᑦᑕᕐᓗᑎ ᐊᖏᕋᒧᑦ 

ᓯᓂᑦᑕᕆᐊᖅᑐᖃᑦᑕᕐᓗᑎ. ᑲᑎᒪᔨᐅᔪᖅ 

ᑐᑭᓯᑎᒃᑲᓐᓂᕈᓐᓇᓂᐊᖅᑕᕋ ᐅᐊᑦᑎᐊᕈᒃᑲᓐᓂᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᓯᐊᓅᕐᓗᖓ, ᑖᒃᑯᐊ ᑮᓇᐅᔭᖁᑎᖏᑦ 

ᐋᓐᓂᐊᕐᕕᒻᒥ 2014/15 ᒥᑭᓪᓕᒋᐊᖅᑕᐅᓂᐊᕐᒪᑕ, 

ᓱᒻᒪᑦ ᒥᑭᓪᓕᒋᐊᖅᑕᐅᑕᓐᓂᐊᖅᐸᑦ ᑖᒃᑯᐊ ᑮᓇᐅᔭᑦ 

ᐊᒻᒪ ᐱᔨᑦᑎᕋᐅᑎᑦ ᒥᒃᓕᒋᐊᓂᐊᖅᐹᑦ 

ᒥᑭᓪᓕᒋᐊᖅᑕᐅᓯᒪᓂᖏᓐᓄᑦ ᑮᐅᔭᑦ ᐱᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᓂᔅᑕ ᐃᐊᓪ. 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇᖃᐃ ᐊᐱᖅᑯᑎᒋᔭᖓ 

ᖃᓄᐃᓕᑲᐃᓐᓇᕐᒪᖔᑦ ᑐᑭᓯᑦᑎᐊᖅᐸᓪᓚᐃᖏᓐᓇᒃᑯ 

ᑭᓱᑭᐊᖅ ᖃᑦᑏᓐᓇᕈᖅᐸᓪᓕᐊᔪᑦ? 

ᐊᐱᕆᒃᑲᓐᓂᕈᒃᑯᖃᐃ, ᓇᑯᕐᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᑐᑭᓯᓇᖅᓯᑎᒋᐊᕈᓐᓇᕈᕕᐅᒃ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᐸᕐᓇᐅᑕᐅᓯᒪᔪᒥ 103-ᒥ ᑖᒃᑯᐊ 

ᓄᓇᓕᓐᓂ ᐋᓐᓂᐊᕐᕕᑦ ᐱᓪᓗᒋᑦ 

ᑮᓇᐅᔭᖁᑎᒋᔭᖏᑦ 2013-14 $36 

ᒥᓕᐊᓐᖑᓚᐅᕐᒪᑕ 299--ᓂ 2014-15-ᒥ $35 

ᒥᓕᐊᓐᑐᐃᓐᓇᐅᓕᕐᒪᑕ ᒥᑭᓪᓕᒋᐊᕌᔪᑦᑐᑎ ᑮᓇᐅᔭᑦ 

ᑖᒃᑯᐊ ᐱᔨᑦᑎᕋᐅᑏᑦ 

ᐱᓕᕆᐊᕆᔭᐅᖏᓂᖅᓴᐅᓕᖏᒃᑲᓗᐊᕐᒪᖔᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᓇᑯᕐᒦᒃ, 

ᐃᒃᓯᕙᐅᑖᖅ. ᑖᓐᓇ ᑮᓇᐅᔭᓕᕆᔨᑦᑎᓐᓄ, ᔫᐋᓐ 

ᒋᓚᐅᑎᒪᓐᒧ ᑭᐅᔭᐅᖁᓪᓗᒍ. ᓇᑯᕐᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᐊᓪ. ᒥᔅᑕ ᒋᓚᐅᑎᒪᓐ 

 

ᒋᓚᐅᑎᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑮᓇᐅᔭᔅᓴᖏᑦ 2013-14 

ᐃᓚᒋᐊᖅᑕᐅᒐᔭᓐᓂᐊᖅᑐᒦᑦ ᐊᑕᐅᓯᐊᕐᓗᑎ 

ᐃᓚᒋᐊᕈᑎᓂᑦ. ᑖᒃᑯᐊ ᐃᓛᓐᓂᒃᑯᑦ 

ᑐᒃᓯᕋᒃᑲᓐᓂᓲᖑᒐᑦᑕ ᑮᓴᐅᔭᒃᑲᓂᕐᓂᑦ 

ᑮᓇᐅᔭᑭᓗᐊᕐᓂᐅᓴᔫᔮᖅᑐᖃᕋᐃᒻᒪᑦ 

ᓇᓪᓕᐊᓐᓂᑐᐃᓐᓇᖅ ᐱᓕᕆᐊᑦᑎᓐᓂ. 

 

ᑖᒃᑯᐊ 2014-15-ᒧ ᑕᕝᕙ ᑖᒃᑯᐊ 

ᒥᔅᓴᐅᓯᓪᓗᐊᑕᖅᓯᒪᔭᕗᑦ ᒪᓐᓇᒧᑦ. ᑕᐃᒪᓕ  

ᐊᒥᒐᕐᓂᐊᖅᑑᔮᕐᒥᑉᐸᑕ ᒪᓕᒐᓕᐅᕐᕕᒻᒧᑦ 

ᐅᑎᕋᔭᕐᒥᔪᒍᑦ ᑮᓇᐅᔭᓂᑦ ᑐᒃᓯᕋᕆᐊᖅᑐᑲᓐᓂᕐᓗᑕ. 

ᑭᓯᐊᓂ ᑕᐃᒪᐃᑦᑕᐃᓕᒪᒐᓱᐊᓲᖑᒐᓗᐊᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᒐᓚᐅᑎᒪᓐ. 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊᑦᑕᐅᖅ ᐱᓕᕆᕕᓯ ᐃᓚᖓᑦ 

ᓯᕗᓪᓕᐅᑎᒋᐊᖃᕐᓂᐊᖅᑕᒥᓂᖓ 2014-15-ᒥᑦ 

ᐋᖅᑭᒋᐊᕆᓗᓯ ᐊᐅᓚᑕᐅᓂᕆᕙᑦᑕᖏᓐᓂᑦ 

ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᕆᕙᑦᑕᓯ. 

ᓇᓗᓇᐃᖅᓯᒋᐊᕈᓐᓇᖅᑮᑦ ᖃᓄᖅ 

ᐋᖅᑭᒋᐊᕐᓂᐊᕐᒪᖔᔅᓯᐅ ᐊᒻᒪ 

ᑮᓇᐅᔭᖅᑕᖃᕐᓂᖅᓴᐅᓛᓕᖅᑲ ᓄᓇᓕᖕᓂᑦ 

ᑐᓐᖓᕕᓕᓐᓄᑦ ᐱᒋᐊᖅᑎᑕᐅᓯᒪᔪᓄᑦ ᐅᕝᕙᓘᓐᓃᑦ 

ᓇᓕᐊᓐᓄᑐᐃᓐᓇᖅ ᑐᕌᖓᔪᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᓴᕕᑲᑖᖅ. 

ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᑕᐃᒫᒃ 

ᐊᐱᕆᒻᒪᑦ. ᐋᓐᓂᐊᖅᑕᐃᓕᓕᕆᔨᒃᑯᑦ 

ᓴᖅᑮᕙᓪᓕᐊᖏᓐᓇᓂᐊᖅᑐᑦ ᐱᓕᕆᓂᕈᓘᔭᐅᔪᓂᑦ 

ᐱᓕᕆᔾᔪᑕᐅᕈᓘᔭᕐᓂᑦ ᒐᕙᒪᑐᖃᒃᑯᓐᓂᑦ 

ᑮᓇᐅᔭᖅᑖᕆᕙᑦᑕᕗᑦ ᐊᑐᑦᑎᐊᓂᖅᓴᕆᒐᓱᓪᓗᑎᒍ. 

ᐱᐅᓂᖅᐹᓂᑦ, ᐋᓐᓂᐊᕕᓐᓂᑦ, ᐋᓐᓂᐊᕐᕕᓕᐊᓐᓂᑦ 

ᓴᖅᑭᔮᖁᔨᓪᓗᑕ ᓄᓇᕘᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ ᒥᓂᔅᑕ. 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᑕᐃᒪ ᐱᓕᕆᕕᓯ ᐃᓚᖓᑦ 

ᓯᕗᓪᓕᐅᑎᑕᖓᑦ 2014-15-ᒧᑦ ᑕᒪᓐᓇ 

ᓯᕗᓂᑐᖃᑦᑎᓐᓄ ᐊᕗᖓᑯᑖ 

ᐃᑲᔪᖅᑕᐅᑲᓐᓂᕆᐊᖃᓲᓂᑦ ᓱᒋᐊᒃᑲᓂᕐᓂᐊᕐᓂᕋᔅᓯ 

ᐊᒻᒪ ᓄᑖᓂᑦ ᐃᓪᓗᓕᐅᕐᓂᐊᓴᕕᓯ, 

ᑕᐃᒪᐃᑦᑐᓕᕆᕕᒃᓴᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᐃᐊᓪ. 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᐅᒌᖅᑲᐅᔭᕋ ᑖᓐᓇ ᐊᐱᖅᑯᑎ, 

ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓂᖔᖅ ᐊᐱᕆᓕᕐᓚᖓ. ᑕᐃᒪᓕ ᐅᐃᒍᖏᓐᓂ 

ᖃᐅᔨᓯᒪᔭᕗᑦ A-4-2 ᑕᕝᕙᓂ 

ᑮᓇᐅᔭᖅᑐᕈᑎᓪᓗᐊᑕᖏᓐᓂᑦ ᑕᒪᒃᑯᐊ 

ᓇᓪᓕᐅᒃᑯᒫᖃᖏᑦᑐᓄᑦ 

ᐋᓐᓂᐊᕕᓕᐊᕈᑎᖃᖏᑦᑐᓄᑦ 

ᑮᓇᐅᔭᖅᑖᖑᖃᑦᑕᖅᑐᑦ 

ᒥᑭᓪᓕᒋᐊᖅᑕᐅᓂᐊᕐᖓᑕᒎᖅ 2014-15-ᒥᑦ, 

ᐊᖏᓪᓕᒋᐊᖅᑕᐅᒋᐊᖃᔪᓪᓗᑎᑦ 2013-14. 

ᖃᓄᖑᑯᐊ ᑮᓇᐅᔭᖏᑦ ᐋᖅᑭᐸᑦᑕᕋᓗᐊᓯ, 

ᑕᕝᕗᖓᖓᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅ ᑮᓇᐃᓐᓇᕐᒧᑦ ᑖᓐᓇ 

ᑭᐅᔭᐅᖁᔭᕋᓗᐊᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑮᓇᐃᓐᓇᖅ. 

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑕᕝᕙᓃᑦᑎᐊᕋᓗᐊᕐᒪᖔᕐᒪ 

ᑕᑯᒋᐊᑲᐃᓐᓇᕐᓚᖓ. 

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᔭᔅᓴᕆᔪᔭᖏᑦ 

ᓯᕗᓪᓕᖅᐹᒥ ᐅᖃᐅᔭᐅᔪᔪᒍᑦ $27,750,000. 

ᐊᒻᒪᓗ ᒪᓕᓪᓗᒋᑦ ᖃᑦᑎᕌᕐᓂᖏᑦ ᐃᓄᐃᑦ, ᐊᒻᒪ 

ᐊᓪᓚᐃᑦ ᐃᑲᔪᖅᑕᐅᒋᐊᖅᑐᕆᐊᖃᖅᐸᑦᑐᑦ. 

ᒐᕙᒪᑐᖃᒃᑯᓐᓂᑦ ᐅᖃᐅᔾᔨᓲᖑᔪᒍᑦ 

ᖃᑦᑎᕌᒃᑲᓂᕐᓂᕐᒪᖔᑕ ᐊᒻᒪ 

ᐱᑎᑦᑎᑲᓐᓂᓲᖑᑦᑕᖅᑯᐃ. 

 

ᑕᕝᕙᓂ ᐊᕐᕌᒍᑦᑎᓐᓂ 

ᐊᑭᑦᑐᕆᐊᕐᓂᖅᓴᒐᓛᖑᓂᐊᖅᑐᒋᔭᕗᑦ. ᑭᓯᐊᓂ 

ᒪᓕᑐᐃᓐᓇᓂᐊᕐᒥᔪᑦ ᖃᑦᑎᐅᔪᓂᑦ, ᓄᓇᕘᒃᑯᑎᒍᑦ  

ᐋᓐᓂᐊᕐᕕᓕᐊᖅᑐᖅᓯᐅᑎᖃᖏᑦᑐᓂᑦ 

ᐊᑭᓖᑎᑦᑎᒋᐊᖃᓛᕐᒪᖔᑦᑕ, 

ᐊᒥᓲᓂᖅᓴᐅᓛᕐᒪᖔᑕᓘᓐᓃᑦ ᖃᐅᔨᓛᑐᐃᓐᓇᕐᒥᔪᒍᑦ 

ᐊᒥᓲᓂᖅᓴᐅᑉᐸᑕ ᐋᖅᑭᒋᐊᖅᑕᐅᒋᕆᐊᖃᕋᔭᕐᒥᔪᑦ. 

ᑭᓯᐊᓂᓕ ᑖᒃᑯᐊ ᐅᖃᐅᓯᕆᕋᑖᖅᑕᒃᑲ ᑕᕝᕙ 

ᐅᖃᐅᔾᔭᐅᓯᒪᓂᖅᐳᑦ ᐋᓐᓂᐊᖅᑕᐃᓕᓕᕆᔨᒃᑯᓐᓂᑦ 

ᑲᓇᑕᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. 

ᑲᔪᓯᓗᑕ, ᒥᔅᑕ ᕋᒻᐴᑦ. ᒪᑉᐱᒐᖓᓐᓂᑦ H 6. 

 

ᕋᒻᐴᑦ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᓗᖓᓕ, ᐊᐱᕆᓂᐊᕋᒪᐃᓛᒃ 

ᐅᐊᑦᑎᐊᕈᕐᓂᓴᕐᐅᒥᑦ 

ᐅᖃᐅᓯᖃᑲᐃᓐᓇᖅᑳᓚᐅᕐᓗᖓ. 

 

ᒫᑦᓯ 1, 2013-ᖑᑎᓪᓗᒍ 15 ᑕᖅᑮᑦ 

ᐊᓂᒍᖅᓯᒪᓕᖅᑐᑦ. ᒥᓂᔅᑕᐅᔪᖅ ᑕᐃᒃᓱᒪᓂ 

ᐅᖃᓚᐅᖅᓯᒪᒻᒪᑦ $600,000 ᐃᓚᓯᓂᐊᕐᖓᑕ, 

ᐋᓐᓂᐊᓲᖅᑎᑭᓗᐊᕐᓂᕆᕙᑦᑕᖏᓐᓂᑦ, 

ᑎᓴᒪᕈᖅᑎᑕᐅᓗᓂ, ᐱᖓᓲᕙᓐᓂᕐᖓᑕ 

ᐋᓐᓂᐊᓲᖅᑎᖏᑦ, ᐱᖓᓱᓂ ᓄᓇᓕᖕᓂ ᑭᕙᓪᓕᕐᒥ. 

 

ᒫᑦᓯ 4-ᖑᑎᓪᓗᒍ, ᒥᓂᔅᑕ ᐊᐱᕆᓚᐅᖅᓯᒪᒐᒃᑯ 

ᓇᓪᓕᐊ ᐋᓐᓂᐊᕕᒃ, ᐱᖓᓱᓐᓂᑦ 

ᐋᓐᓂᐊᓲᖅᑎᖃᓲᖅ ᑎᓴᒪᓂᒃ 

ᐋᓐᓂᐊᓲᖅᑎᖃᓛᓕᖅᑲ? ᑖᒃᑯᐊ ᓴᓂᑭᓗᐊᖅ, 

ᓇᐅᔮᕐᓗ, ᐊᑕᐅᓯᕐᓗ ᑕᐃᔭᐃᓚᐅᖅᓯᒪᒻᒪᑦ 

ᑐᓐᖓᓱᑦᑎᐱᐅᑎᓚᐅᖅᓯᒪᔭᒃᑲᓕ 

ᓴᓂᑭᓗᐊᕐᒥᐅᑕᐅᒐᒪ. 

 

ᑕᐃᒪᓕ ᒪᕐᕉᒃ ᐱᓇᓱᐊᕈᓰᒃ ᐊᓂᒍᓕᖅᑑᒃ 

ᐊᐱᕆᔪᒐᒃᑯ ᓇᐃᓖᓐᓇ ᑎᓴᒪᑦᑖᕆᓂᐊᔪᔭᓯ 

ᐋᓐᓂᐊᓯᐅᖅᑎᑲᓐᓂᖅ? ᑐᓴᐅᒪᔪᓐᖏᑦᑐᖅ. 

 

ᒫᓐᓇᓕ ᒪᐃ 23-ᖑᑎᓪᓗᒍ ᐊᕐᕌᒍᑦᑎᓐᓂ 

ᒪᓕᒐᓕᐅᕐᕕᒻᒥ ᐊᐱᕆᔪᒐᒪ 

ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᓄᑦ ᐊᐱᕆᓪᓗᒍ, 

“ᖃᑦᑎᐅᕙᑦ ᖃᐅᑕᒫᑦ ᐃᖅᑲᓇᐃᔭᖅᐸᑦᑐᐃᑦ 

ᐋᓐᓂᐊᓯᐅᖅᑏᑦ ᓴᓂᑭᓗᐊᕐᒥ?” ᑭᐅᔪᒻᒪᑦ, 

“ᓴᓂᑭᓗᐊᖅ ᐱᖓᓱᓂᒃ ᖃᐅᑕᒫᖅ ᐃᖅᑲᓇᐃᔭᓲᓂᒃ 

ᐋᓐᓂᐊᓯᐅᖅᑎᓕᒃ”. 

ᒥᓂᔅᑕ ᐅᓪᓗᒥ ᓇᓗᓇᐃᖅᓯᒍᓐᓇᖅᑳ ᓇᓕᐊ ᓱᓕᕙ 

ᐅᖃᐅᓯᕆᓯᒪᔭᓯ ᑕᖅᑭᑦ 15 ᐊᓂᒍᖅᑎᓪᓗᒍ 

ᓯᕗᓂᑦᑎᓐᓂ ᐅᖃᐅᓯᐅᔪᔪᑦ ᐅᕝᕙᓘᓐᓃᑦ ᑖᓐᓇ 

ᒫᓐᓇ ᑭᐅᔭᐅᓂᕆᓯᒪᔭᕋ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ 2013-ᖑᑎᓪᓗᒍ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐊᖏᖅᑕᐅᔪᔪᑦ ᐱᖓᓱᓂᒃ 

ᐋᓐᓂᐊᓯᐅᖅᑎᓖᑦ ᑎᓴᒪᕈᖅᑎᑕᐅᖁᔭᐅᓪᓗᑎᑦ 

ᐊᑕᐅᓯᖅ ᑭᕙᓪᓕᕐᒥ, ᐊᑕᐅᓯᖅ ᓴᓂᑭᓗᐊᕐᒥ, 

ᓴᓂᑭᓗᐊᖅ, ᓇᐅᔮᑦ ᐊᒻᒪ ᓴᓪᓖᑦ. ᑖᒃᑯᐊ 

ᐅᓪᓗᓕᒫᖅ ᐃᖅᑲᓇᐃᔭᖃᑦᑕᓂᐊᖅᑐᓂᒃ 

ᐱᓂᐊᖅᑐᒥᓃᑦ.  

 

ᑕᕝᕙᓂᓕ ᓴᓂᑭᓗᐊᕐᒥᓕ ᒪᕐᕈᐃᓈᓐᓂ 

ᐋᓐᓂᐊᓯᐅᖅᑎᖃᖅᐸᓚᐅᖅᑐᐃᑦ ᐱᖓᓱᓂᒃ 

ᐋᓐᓂᐊᓯᐅᖅᑎᖃᖃᑦᑕᓕᖅᑐᑦ ᐱᒋᐊᖅᑐᒍ ᐊᐃᐳᕈ 

2013. 

 

ᐱᔭᒃᓴᖏᑦ ᓴᓂᑭᓗᐊᕐᒥ ᐊᒥᓱᕈᕆᐊᖅᓯᒪᕕᐅᑎᒻᒪᑕ 

ᑮᓇᐅᔭᓂᒃ ᑕᕝᕙᓂ 

ᐃᓕᐅᖅᑲᐃᕕᐅᒋᐊᒃᑲᓐᓂᕆᐊᖃᖅᓯᒪᔪᖅ 

ᐋᓐᓂᐊᓯᐅᖅᑏᑦ ᑎᓴᒪᕈᖅᑐᑎᒍ ᐅᓪᓘᑉ 

ᐃᓚᐃᓐᓇᖓᓂ ᐃᖅᑲᓇᐃᔭᖃᑦᑕᓂᐊᖅᑐᒥᒃ 

ᐃᓚᓪᓗᒋᑦ ᐋᓐᓂᐊᓯᐅᖅᑎᒥᒃ, ᐃᖅᑲᓇᐃᔭᖅᑐᒥᒃ 

ᐃᓱᓕᕝᕕᖃᖅᑐᒥ ᐃᖅᑲᓇᐃᔮᖓᓂ ᐃᓱᓕᕝᕕᓕᒻᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᐊᓪ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᖁᓖᓪᓗ ᑕᓪᓕᒪᓪᓗ ᑕᖅᑮᑦ ᐅᖃᐅᓯᐅᔪᔪᑦ 

ᓱᓕᓐᓂᖏᑦᑐᑦ? ᑕᐃᔅᓱᒪᓂᓕ ᐱᖓᓲᔪᓐᖏᒻᒪᑕ 

ᐋᓐᓂᐊᓯᐅᖅᑎᕗᑦ ᒪᕐᕈᐃᓐᓇᐅᔪᒻᒪᑎᒃ? 

 

ᐊᒻᒪ ᐅᖃᕋᑖᑦᑎᐊᕐᒥᔪᑎᑦ ᑎᓴᒪᐅᓕᕋᔭᕐᖓᑕ 

ᐃᓚᖓ ᐃᖅᑲᓇᐃᔮᖓ ᐃᓱᓕᕝᕕᔅᓴᖃᕐᓂᐊᕐᓗᓂ. 

ᖃᓄᖅ ᐱᖓᓱᓂᒃ ᐊᕝᕙᖓᓗ 

ᐋᓐᓂᐊᓯᐅᖅᑎᖃᕐᓂᐊᖅᑭᑖ ᐃᓚᖓ ᐅᓪᓘᑉ 

ᐊᕝᕙᐃᓐᓇᖓᓂ ᐃᖅᑲᓇᐃᔭᖃᑦᑕᕐᓗᓂ ᐅᕝᕙᓘᓐᓃ 

ᑎᓴᒪᓪᓚᕆᐅᓂᐊᕋᓗᐊᖅᑲ? 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓗᓕᐅᖅᑲᕙᓪᓚᐃᒐᔅᓯ. ᑕᐃᒪ 

ᐊᖏᔪᖅᑳᖃᕐᒥᒻᒪᑕ ᑖᒃᑯᐊ 

ᐋᓐᓂᐊᖅᑕᐃᓕᓕᕆᔨᒃᑯᑦ. ᑖᓐᓇᖃᐃ 

ᐋᓐᓂᐊᓯᐅᖅᑎᑐᐃᓐᓇᐅᑎᑐᐃᓐᓇᐅᖏᑦᑑᒐᓗᐊᖅ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᐊᓪ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᑦᑎᐊᓂᐊᕐᖓᑦ ᑕᐃᒪ 

ᐋᓐᓂᐊᓯᐅᖅᑎᐅᖃᑕᐅᔪᖅ ᐅᓪᓘᑉ ᐃᓚᐃᓐᓇᖓᓂ 

ᐋᓐᓂᐊᓯᐅᖅᑎᐅᑉ ᐱᓕᕆᐊᔅᓴᖏᓐᓂ 

ᐱᓕᕆᐊᔅᓴᑖᖅᑎᑕᐅᑲᓐᓂᑐᐃᓐᓇᖅᓯᒪᕙ? ᖃᓄᖅ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): 

ᑐᖏᓕᕋᐅᓇ, ᒥᔅ ᑮᓇᐃᓐᓇᖅ ᑐᑭᖓᓂ 

ᓇᓗᓇᐃᖅᓯᑎᓚᐅᕐᓂᐊᕋᒃᑯ ᐃᖅᑲᓇᐃᔭᑲᐃᓐᓇᓲᖅ 

ᐋᓐᓂᐊᓯᐅᖅᑎ ᖃᓄᖅ ᑐᑭᖃᕐᒪᖔᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᑮᓇᐃᓐᓇᖅ.  

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓴᓂᑭᓗᐊᖅ ᐊᖏᔪᖅᑳᖃᕐᖓᑕ ᑕᑲᓇᓂ 

ᐋᓐᓂᐊᓯᐅᖅᑎᓄᑦ, ᐱᖓᓱᓂᒃ 

ᐋᓐᓂᐊᓯᐅᖅᑎᑐᐃᓐᓇᖃᑦᑕᖅᑯᑦ ᐊᒻᒪᑦᑕᐅᖅ 

ᐃᓱᒪᓕᕆᔨᒥᒃ ᐋᓐᓂᐊᓯᐅᖅᑎᖃᕆᓪᓗᑎᑦ. ᒫᓐᓇ 

ᑕᐃᓐᓇ ᐃᓱᒪᓕᕆᔨ ᐋᓐᓂᐊᓯᐅᖅᑎ 

ᐃᓄᖃᓐᖏᑦᑐᖅ ᐃᖅᑲᓇᐃᔮᖓ ᒪᑐᐃᖓᔫᒐᓗᐊᖅ 

ᐃᓚᖓᑦᑕᐅᖅ ᐃᖅᑲᓇᐃᔮᓪᓚᕆᒻᒧᑦ 

ᐃᖅᑲᓇᐃᔭᖅᑎᓪᓚᕆᒻᒧᑦ ᐃᓐᓄᑦᑕᐅᓯᒪᓐᖏᒻᒪᑦ 

ᐃᖅᑲᓇᐃᔭᖅᑎᑲᐃᓐᓇᖅᑎᖔᒧᑦ 

ᐃᓐᓄᑦᑕᐅᑎᑲᐃᓐᓇᖅᓯᒪᒐᑦᑎᒍ. 

 

ᑕᕝᕙᓂ ᑖᒃᑯᓂᖓ ᐃᖅᑲᓇᐃᔭᖅᑎᖃᑦᑕᖅᑯ ᒫᓐᓇ 

ᓴᓂᑭᓗᐊᕐᒥ. ᑕᐃᒪ ᐃᓛᓐᓂᒃᑯᑦ 

ᐃᖅᑲᓇᐃᔭᖅᑐᐃᓐᓇᐅᓐᖏᑲᐃᓐᓇᖃᑦᑕᓂᐊᖅᑐᔅᓴᐅ 

ᒪᑕ. ᑕᕝᕙᓕ ᒫᓐᓇ ᐋᖅᑭᓯᒪᔪᖅ ᐱᖓᓱᑦ  

ᐋᓐᓂᐊᓯᐅᖅᑎᑐᐃᓐᓇᐃᑦ ᐊᒻᒪᓗᑦᑕᐅᖅ ᐃᓱᒪᓕᕆᔨ 

ᐋᓐᓂᐊᓯᐅᖅᑎ ᓴᓂᑭᓗᐊᕐᒥ ᐃᖅᑲᓇᐃᔭᕆᐊᖃᖅᑯ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ  

ᑮᓇᐃᓐᓇᖅ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓗᒥ ᐅᓪᓗᒥᓕ ᐃᖅᑲᓇᐃᔭᖅᑎᖏᑦ 

ᓈᒻᒪᓪᓚᕆᓕᖅᑳᑦ ᐃᓗᐃᑦᑑᓕᖅᑲᑦ ᓴᓂᑭᓗᐊᕐᒥ? 

ᐱᖓᓱᓂᒃ ᐋᓐᓂᐊᓯᐅᖅᑎᖃᖅᑐᒍᑦ 

ᐋᓐᓂᐊᓯᐅᖅᑎᓪᓚᕆᓐᓂᒃ ᐃᖅᑲᓇᐃᔮᓪᓚᕆᓕᓐᓂᒃ 

ᐊᒻᒪ ᐊᑕᐅᓯᕐᒥᒃ ᐃᖅᑲᓇᐃᔮᖓ ᐃᓱᓕᕝᕕᖃᕐᓗᒍ 

ᓇᓗᓇᐃᖅᓯᒪᔪᒥᒃ ᐋᓐᓂᐊᓯᐅᖅᑎᖃᖅᑐᒍᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅ ᑮᓇᐃᓐᓇᕐᒧᑦ ᑭᐅᔭᐅᑎᓐᓂᐊᕋᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᑮᓇᐃᓐᓇᖅ.  

 

ᑮᓇᐃᓐᓇᖅ (ᑐᓵᔨᑎᒍᑦ): ᐊᑕᐅᓯᖅ ᐄᖅᑲᓇᐃᔮᖅ 

ᓱᓕ ᐃᓐᓄᑦᑕᐅᒌᖅᓯᒪᓐᖏᑦᑐᖅ 

ᐃᖅᑲᓇᐃᔭᑲᐃᓐᓇᖅᑎᒧᑦ ᐃᓐᓄᑦᑕᐅᓯᒪᔪᖅ ᐊᒻᒪ 

ᐃᓱᒪᓕᕆᔨ ᐋᓐᓂᐊᓯᐅᖅᑎ ᓄᖅᑲᕋᑖᔪᒻᒥᒻᒪᑦ 

ᐊᓯᐊᓂᒃ ᕿᓂᕆᐊᖃᓕᕐᒥᔪᖑᑦ. ᐊᖏᔪᖅᑳᖓ 

ᐱᓕᕆᑲᐃᓐᓇᕆᐊᖃᓲᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᐃᖅᑲᓇᐃᔭᑲᐃᓐᓇᖅᑎᑕᐅᔪᖅ ᑎᑭᑦᑕᖅᑐᒥᑦ 

ᐋᓐᓂᐊᓯᐅᖅᑎᖃᖅᑎᑕᐅᓪᓗᓂ, ᓱᒻᒪᓄᓇ 

ᐃᖅᑲᓇᐃᔮᓪᓚᕆᕈᖅᑎᒐᓱᓐᖏᓚᓯᐅᒃ, 

ᐃᖅᑲᓇᐃᔭᑲᐃᓐᓇᖅᑎᒧᑦ ᐃᓐᓄᔅᓯᒪᕕᓯᐅᒃ?  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒥᔅ ᑮᓇᐃᓐᓇᕐᒧᑦ ᑖᓐᓇ 

ᑭᐅᔭᐅᑎᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅ 

ᑮᓇᐃᓐᓇᖅ. 

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᓐᓂᐊᖅᑕᐃᓕᓕᕆᔨᒃᑯᑦ ᐸᕐᓇᑦᑐᑦ ᐃᖅᑲᓇᐃᔮᔅᓴᒥ 

ᑖᔅᓱᒥᖓ ᓴᖅᑭᔮᖅᑎᑦᑎᓂᐊᕐᓗᑎᒃ 

ᒫᓐᓇᕈᓘᓛᖅᑐᖅ, ᓴᖅᑮᓛᓕᖅᑐᒍᑦ ᒫᓐᓇᕈᓗᒃ 

ᐊᒻᒪᓗ ᐅᑭᐊᔅᓵᒥ ᐃᓐᓄᔅᓯᒪᖁᓛᖅᑕᕗᑦ.  

ᒫᓐᓇᕈᓗᖅᑲᐃ ᑕᖅᑲᐅᖓ ᐃᖅᑲᓇᐃᔮᔅᓴᐅᓪᓗᓂ 

ᓴᖅᑭᓛᓕᖅᑕᕋᓗᐊᕗᑦ, ᑭᓯᐊᓂ ᒫᓐᓇ 

ᐃᓐᓄᔅᓯᒪᑲᐃᓐᓇᖅᑕᕗᑦ 

ᐃᖅᑲᓇᐃᔮᖃᑲᐃᓐᓇᖅᑎᑕᑎᓐᓄᑦ ᐃᓱᓕᕝᕕᖃᕐᓗᒍ 

ᐋᓐᓂᐊᓯᐅᖅᑎᖃᖁᓪᓗᒋᑦ ᓈᒻᒪᑦᑐᓂᒃ ᓴᓂᑭᓗᐊᕐᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔪᖓ ᒫᓐᓇ ᐋᓐᓂᐊᕕᑦᑎᓐᓂ 

ᐱᖓᓱᐃᓐᓇᐅᒻᒪᑕ ᐋᓐᓂᐊᓯᐅᖅᑏᑦ ᐊᖏᕐᕋᔅᓴᖏᑦ, 

ᑎᓴᒪᑦᑖᕐᓂᐊᖅᑲᑕ ᐃᓪᓗᑖᒃᑲᓐᓂᕆᐊᖃᕋᔭᕐᒥᔪᑦ. 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑐᔅᓯᕋᕐᕕᒋᓯᒪᕕᓯᐅᒃ 

ᐃᓪᓗᑲᓐᓂᔅᓴᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅ ᑮᓇᐃᓐᓇᐅᑉ ᑖᓐᓇ 

ᑭᐅᓂᐊᕐᖓᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅ 

ᑮᓇᐃᓐᓇᖅ. 

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᓕ ᑖᓐᓇ ᐱᓯᒪᓐᖏᓇᒃᑯ, 

ᖃᐅᔨᒋᐊᒃᑲᓐᓂᕈᓐᓇᖅᑕᕋᓗᐊᕋ ᐃᓪᓗᒥᑦ  

ᑐᔅᓯᕋᖅᓯᒪᒻᒪᖔᑕ ᐋᓐᓂᐊᖅᑕᐃᓕᓕᕆᔨᒃᑯᑦ 

ᑕᐃᔅᓱᒧᖓ ᐃᖅᑲᓇᐃᔭᖅᑎᔅᓴᓐᓄᑦ. ᐊᓐᓂᐊᓯᐅᖅᑏᑦ 

ᓯᕗᓪᓕᐅᑎᑕᓕᒫᖏᓐᓄᑦ 

ᓯᕗᓪᓕᐅᖃᑕᐅᒋᐊᖃᓲᖑᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᒋᕙᔅᓯ ᓇᓗᓇᐃᖅᓯᒐᔅᓯ ᒥᓂᔅᑖ 

ᐃᖅᑲᓇᐃᔭᖅᑎᓯᓗ ᓴᓂᑭᒃᓗᐊᕐᒥ 

ᖃᓄᐃᓐᓂᕆᔭᖏᓐᓂᑦ. 

 

ᐅᑎᒃᑲᓂᕐᓗᖓ ᒪᐃ 23-ᒥ ᐊᐱᖅᑯᑎᒋᔪᔭᓐᓄᑦ, 

ᑭᐅᔭᐅᓚᐅᖅᓯᒪᒐᒪ ᐋᓐᓂᐊᓯᐅᖅᑏᑦ ᐱᓪᓗᒋᓂᓛᒃ 

ᐊᐱᕆᒐᒪ. ᐃᓱᒪᓕᕆᔨᒥᑦ ᐋᓐᓂᐊᓯᐅᖅᑎᒥᑦ 

ᐊᐱᖅᑯᑎᖃᓚᐅᖅᓯᒪᒐᒪ. ᐃᓱᒪᓕᕆᔨᒥᑦ 

ᐋᓐᓂᐊᓯᐅᖅᑎᑖᓛᕆᕕᑖ ᓴᓂᑭᓗᐊᕐᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᐅᓯᕆᖅᑲᐅᔭᕋ ᑖᓐᓇ ᐃᓱᒪᓕᕆᔨ, 

ᐊᓐᓂᐊᓯᐅᖅᑎ. ᑕᕝᕙ ᑖᓐᓇ ᐃᖅᑲᓇᐃᔮᖅ 

ᐅᖃᐅᓯᕆᖃᑦᑕᕋᑖᓪᓚᕆᑦᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᓇᓗᓇᐃᖅᓯᑦᑎᐊᕋᕕᑦ. ᑕᐃᓐᓇ 

ᐃᓐᓄᔅᓯᒪᓐᖏᑦᑐᖅ ᐃᓱᒪᓕᕆᔨᐅᑉ, 

ᐋᓐᓂᐊᓯᐅᖅᑎᐅᑉ ᐃᓂᔅᓴᖓ ᖃᖓ 

ᐃᓐᓄᓛᖅᑭᓯᐅᒎᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᐅᕋᑖᕐᒥᔭᕋᓗᐊᕋ ᑖᓐᓇ, 

ᐅᖃᒃᑲᓐᓂᓚᐅᕐᓚᒍ ᒥᔅ ᑮᓇᐃᓐᓇᖅ ᐅᖃᕋᑖᖅᑐᖅ 

ᐅᑭᐊᔅᓵᒥ ᐃᓐᓄᒍᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᖃᓄᐃᔅᓴᖏᒃᑯᕕᑦ 

ᐅᖃᒐᓛᑲᐃᓐᓇᕈᒪᒐᒪ ᐊᐱᕆᓚᐅᓐᖏᓂᓐᓂ. ᑕᐃᒪ 

ᐋᓐᓂᐊᕕᓕᐊᖅᑐᓂ ᐊᐅᓚᖃᑦᑕᕆᐊᖃᕐᓂᖅ 

ᐃᓚᒋᔭᐅᒻᒪᑦ ᑕᕝᕙᓂ ᑮᓇᐅᔭᔅᓴᖏᓐᓂ, 

ᐊᐱᖅᓱᕈᑎᒋᕈᓘᔭᖃᑦᑕᖅᓯᒪᒐᒃᑯ. ᒫᓐᓇ 

ᐅᖃᒐᓛᑲᐃᓐᓇᓚᐅᕐᓗᖓ ᐊᐱᖅᓱᑲᓐᓂᓐᖑᓱᒃᑲᒪ.  

 

ᒥᓂᔅᑕ ᐊᖏᖅᓯᒪᓕᕇᕐᖓᑦ 

ᐊᑐᓐᖏᔾᔫᒥᒐᓱᐊᕈᒪᒻᒪᑕᒎᖅ ᑖᒃᑯᓂᖓ 

ᑮᓇᐅᔮᓘᕙᑦᑐᓂᒃ ᖃᖓᑦᑕᐅᑕᐅᒋᐊᖃᖅᐸᑦᑐᓂᒃ, 

ᑮᓇᐅᔭᓂᒃ ᑐᔅᓯᕋᒃᑲᓐᓂᕆᐊᖃᓛᓐᖏᓐᓇᒥ. 

ᑕᕝᕙᓂᑐᐊᖅ ᓴᓂᕐᕙᖅᓯᒪᔪᓂᑦ $60 ᒥᓕᐊᒦᒻᒪᑕ 

ᐊᐅᓪᓚᕈᑎᔅᓴᐃᑦ ᐋᓐᓂᐊᕕᓕᐊᖅᑐᓄᑦ ᐊᒻᒪᓗ $54 

ᒥᓕᐊᓐ ᐅᖓᑖᓃᒃᑭᓪᓗᑎᒃ ᐋᓐᓂᐊᕕᓐᓄᑦ 

ᐊᑭᓕᐅᑎᔅᓴᐃᑦ ᑕᐅᓇᓂ ᖃᓪᓗᓈᓂ. 

ᖄᖓᒍᒃᑲᓐᓂᖅ ᐃᓱᒪᓕᕆᓂᕐᒧᑦ ᐅᐃᕆᓯᒪᓂᕐᒧᓪᓗ 

ᐃᑲᔪᖅᑕᐅᔭᕆᐊᓖᑦ ᓄᓇᕗᑦ ᓯᓚᑖᓂ 

ᑕᒪᔾᔮᓘᑦᑕᕆᕗᑦ, ᐃᓐᓇᑐᖃᐃᓪᓗ 

ᐃᑲᔪᖅᑕᐅᔾᔪᑎᒋᒋᐊᖃᓲᖏᑦ ᖃᓪᓗᓈᓂ, 

ᐃᓅᓱᑦᑐᐃᓪᓗ ᑕᒪᔾᔭᒐᓛᓘᒻᒪᑕ 

ᐊᑭᓕᖅᓱᕆᐊᖃᖅᐸᑦᑕᕗᑦ. 

 

ᑕᒫᓂ ᐱᓕᕆᕕᑦᑕᖃᕆᐊᖃᓪᓚᕆᒃᑲᓗᐊᕐᖓᑦ 

ᓄᓇᕗᒻᒥ. 

 

ᒥᓂᔅᑕ ᐃᖅᑲᓇᐃᔭᖃᑎᖃᖁᓪᓚᕆᑦᑕᕋ 

ᐃᖅᑲᓇᐃᔭᖅᑎᒥᓂᒃ ᐃᓕᑕᖅᓯᓗᑎᑦ ᓄᓇᕗᒻᒧᑦ 

ᓯᓚᑖᓄᑦ ᑮᓇᐅᔭᐃᔭᖅᑐᔪᐊᖅᐹᓘᕙᒃᑲᑦᑕ. ᑖᒃᑯᐊᓗ 

ᐱᓕᕆᕕᑦᑖᕋᓱᓐᓂᖏᓛᒃ 

ᐋᓐᓂᐊᕕᑦᑖᑲᓐᓂᕋᓱᒃᑲᓐᓂᕈᓘᔭᕐᓂᓪᓗ 

ᖃᐅᖏᓐᓇᖅ ᓴᖅᑭᔮᖏᒻᒥᔫᒐᓗᐊᖅ ᑭᓯᐊᓂ ᑖᓐᓇ 

ᑐᓴᖅᑕᐅᑲᓐᓂᖁᓪᓚᕆᒃᑲᒃᑯ ᑕᒪᑐᒥᖓ  



ᕿᑎᖅᑰ, ᒪᐃ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᐸᒐᐅᕙᑦᑐᓂᒃ ᓄᓇᕗᒻᒥ 

ᒪᑐᐃᖓᑎᑦᑏᓐᓇᒐᓱᒐᓱᐊᖁᓪᓗᒍ. 

 

ᑕᒪᐅᖓ ᑐᕌᖓᔪᓂᒃ ᐊᐱᖅᓱᑲᐃᓐᓇᓐᖑᓱᒃᑲᒪ. 

ᑕᐃᒪᐃᓛᒃ ᒪᓕᒐᐃᑦ ᖃᑉᓯᑲᓪᓚᐃᑦ 

ᕿᒥᕐᕈᐊᖅᑕᐅᒋᐊᕐᓂᐊᓕᕐᒪᓂᕋᖅᑕᐅᓯᒪᒻᒪᑕ ᑕᐃᒪ 

ᐊᒃᓱᕈᕐᓇᑐᒃᑰᑦ ᐱᔭᒃᓴᖃᖅᖢᑎᑦ ᐊᒥᓱᓂᒃ 

ᐱᓕᕆᐊᓕᕈᑉᓯ. 

 

ᑕᐃᒪ 2014-15-ᒥᑦ ᐊᒡᓛᑦ ᑕᐃᒪ ᒪᕐᕉᓐᓂᒃ 

ᐱᓕᕆᐊᑦ ᓄᑖᓐᖑᖅᑎᒐᔅᓴᖃᕐᓂᐊᕋᑉᓯ 

ᑎᑎᕋᖅᓯᒪᔪᑦ ᐱᖅᑯᑎᖏᑕ ᐃᓗᐊᓂ ᒪᓕᒐᕆᔭᑉᓯ. 

ᑕᐃᒪᓕ ᐅᓇ ᐃᓱᒪᓕᕆᓂᕐᒧᑦ ᐱᔾᔪᑕᐅᔪᖅ ᐊᒻᒪᓗ 

ᖃᑉᓯᐅᓂᖏᑦ ᐋᓐᓂᐊᕕᒻᒧᓕᐊᖃᑦᑕᖅᐸᑦ 

ᐊᐅᓪᓚᖃᑦᑕᖅᑐᐃᑦ ᑕᐃᒪ ᑕᐃᒪᑭᐊᖅ ᖃᖓ 

ᑕᒪᒃᑯᐊ ᐱᓕᕆᐊᕆᔭᐅᔪᓐᓇᖅᓯᔪᒫᖅᐸᑦ?  

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): 

ᑭᐅᓚᐅᖅᓯᒪᒐᓗᐊᕐᒥᔭᕋ ᑖᒻᓇ ᑭᓯᐊᓂ 

ᑭᐅᓚᐅᕐᒥᓚᒍ ᑕᐃᒪ ᖃᓄᐃᓕᐅᕐᓂᐊᕐᒪᖔᑦᑕ. 

ᑕᐃᒪᐃᓛᒃ ᒥᑭᑦᑑᒻᒥᔫᒻᒥᔪᒥᒃ ᐋᖅᑭᒋᐊᕈᑎᒥᒃ 

ᐱᒋᐊᕈᒪᓂᐊᖅᑐᒍᑦ ᐅᑭᐊᒃᓵᖅ 2014 ᐊᒻᒪ 

ᐃᓱᒪᓕᕆᔨᕐᒧᑦ 2015 ᐃᓱᒪᓕᕆᓂᕐᒧᑦ ᐊᒻᒪ 

ᑕᒪᒃᑯᓄᖓ ᐅᐱᕐᖔᖑᔪᒫᖅᑐᒥ 2016 

ᐊᐅᓪᓚᖃᑦᑕᖅᑐᓄᑦ ᐊᒻᒪ ᑕᐃᒃᑯᐊ ᐅᐱᕐᖔᖓᓂ 

2015-ᖓᓂ ᒪᓕᒐᖏᑦ. ᑕᐃᒪ ᑖᒃᑯᐊ 2017 

ᐃᓱᒪᓕᕆᓂᕐᒧᑦ ᓄᑖᖑᖅᑕᖅᐸᓪᓕᐊᒋᐊᕈᒫᖅᑕᕗᑦ 

ᑖᒃᑯᐊᒐᓴᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ:  ᖁᔭᓐᓇᒦᒃ, ᒥᓂᔅᑕ ᐃᐊᓪ. ᒥᔅᑕ 

ᕼᐃᒃᔅ.  

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᐅᕙᖓ ᑕᐃᒪ ᐊᐱᕆᓚᐅᖅᓯᒪᓐᖏᑦᑐᖓ 

ᑕᐃᒃᑯᓂᖓ. 

 

ᑕᐃᒪ, ᐃᒃᓯᕙᐅᑖᖅ, ᑖᒃᑯᓇᓂ 

ᓯᕗᓪᓕᐅᑎᔪᒪᔭᔅᓯᓐᓂᒃ 2014-15-ᒥ ᑕᐃᑲᓂ 

ᐱᑕᖃᕐᒪᑦ ᐱᓕᕆᐊᖃᕈᒫᕐᓂᕋᖅᖢᓯ. ᑕᒪᒃᑯᓄᖓ 

ᐋᓐᓂᐊᖅᑕᐃᓕᑎᑦᑎᖃᑦᑕᓂᕐᒥᒃ 

ᐃᖢᐊᖅᓴᖅᑕᐅᔪᓄᑦ ᐃᖢᐊᖅᓴᐃᔨᓂᓪᓗ ᑕᒫᓂ 

ᐋᓐᓂᐊᕐᕕᓐᓂ ᖁᐱᕐᕈᑖᖅᑕᐃᓕᖁᓪᓗᒋᑦ 

ᐋᓐᓂᐊᓂᖅᑖᖅᑕᐃᓕᖁᓪᓗᒋᓪᓘᓐᓃᑦ ᐊᓯᒥᓐᓂᒃ. 

ᑕᐃᒪ ᑖᓐᓇ ᖃᓄᖅ ᐱᑕᖃᖅᑎᓐᓇᒍ 

ᐊᒃᑐᐃᓂᓯᒪᓂᖃᖅᐹ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒥᓂᔅᑕ 

ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᐱᓯᒪᓪᓚᑦᑖᖏᑦᑐᖓᐅᒐᓗᐊᖅ, 

ᐃᒃᓯᕙᐅᑖᖅ. ᑕᐃᒪᐃᒻᒪᑦ ᐊᐱᕆᓂᐊᖅᐸᕋ ᒥᔅ 

ᑮᓇᐃᓐᓇᖅ ᑖᔅᓱᒥᖓ ᑭᐅᖁᓗᒍ.  

 

ᐃᒃᓯᕙᐅᑕᖅ: ᒥᔅ ᑮᓇᐃᓐᓇᖅ. 

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐃᓚᒋᔭᖓᑕ ᑭᐅᔾᔪᑦ ᐃᓛᒃ ᑕᐃᒪᐃᓛᒃ 

ᑕᒪᒃᑯᐊ ᐋᓐᓂᐊᖅᑐᑦ ᐃᖢᐊᖅᓴᖅᑕᐅᔪᐃᑦ ᓘᒃᑖᓪᓗ 

ᐋᓐᓂᐊᓕᖅᑖᖃᑦᑕᖁᓇᒋᑦ. 

ᐋᓐᓂᐊᓂᑦᑖᖃᑦᑕᖏᓐᓂᔪᑎᔅᓴᖏᓐᓄᑦ ᑕᐃᒪᐃᓛᒃ 

ᐃᒪᓐᓇ ᑐᑭᓕᐊᕈᑎᔅᓴᓂᒃ 

ᖃᓄᐃᓕᐅᖃᑦᑕᕆᐊᖃᕐᒪᖔᑕ ᐃᖢᐊᖅᓴᐃᓂᕐᒥᒃ 

ᐃᒪᓐᓇᐃᑦᑐᓂᒃ ᐋᓐᓂᐊᕐᓂᖃᖅᑐᓂᑦ 

ᖃᓂᒋᔭᖃᓗᐊᖅᑕᐃᓕᑦᑖᕐᓗᑎᑦ 

ᐊᑦᑐᖅᑕᐅᑦᑎᐊᓕᖅᑎᐊᖅ ᑕᐃᒪᓐᓇᓗᕿᕈᓘᔭᖅ 

ᐋᖅᑭᓱᖅᓯᒪᔪᓂᒃ ᒪᓕᒐᒃᓴᓂᑦ ᑐᑭᓕᐊᕈᑎᔅᓴᓂᒃ.  

 

ᑕᐃᒪ ᐸᐃᑉᐹᒥᒃ 

ᐋᖅᑭᓱᖅᑕᐅᓯᒪᔪᑕᖃᖃᑦᑕᕋᓗᐊᕐᒪᑦ ᐅᖃᓕᒫᒐᔅᓴᒥᒃ  

ᒪᓕᑦᑕᐅᖃᑦᑕᑐᔅᓴᓂᒃ 1,2,3 ᓯᒪᔪᓂᒃ ᑕᐃᒃᑯᓇᓂ 

ᑕᐅᑐᑦᑕᐅᓲᓂ ᓂᕕᖓᓲᓂ 

ᑕᑯᒋᐊᖅᑕᐅᖃᑦᑕᕈᓐᓇᖅᑐᓂᒃ 

ᖃᓄᐃᓕᐅᖃᑦᑕᕆᐊᖃᕐᒪᖔᑕ ᖃᓄᖏᓐᓇ 

ᐅᖃᒐᐅᓲᖅ. ᑕᒪᒃᑯᓂᖓᕋᓗᒃ ᓇᑎᕐᒦᖃᑦᑕᖅᑐᐃᑦ. 

ᑕᒪᒃᑯᐊᓗ ᓴᓗᒻᒪᖅᓴᐃᔾᔪᑎᕋᓗᐃᑦ ᑕᒪᒃᑯᐊ 

ᐃᕐᒥᐅᑏᑦ ᑕᐃᒪᐃᑦᑐᕋᓗᐃᑦ ᐊᒻᒪ 

ᐃᕐᒥᕐᕕᒋᔭᐅᔪᕋᓗᐃᑦ ᑕᒪᒃᑯᐊ ᐋᓐᓂᐊᓇᖅᑐᓂᒃ 

ᓯᐊᒻᒪᖅᑎᒍᑕᐅᖃᑦᑕᕆᐊᖃᓐᖏᓐᓂᖏᓐᓂ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᔅ ᑮᓇᐃᓐᓇᖅ. 

ᑕᕝᕙᓂ ᐃᖅᑲᐃᑎᓪᓗᓯ ᒪᑉᐱᖅᑐᒐᖓᓃᒃᑲᑦᑕ 

ᖃᓪᓗᓈᑎᑐᑦ H-ᑲ, ᐃᓄᒃᑎᑐᑦ ᓯ-6. 

ᑲᔪᓯᕙᓪᓕᐊᓗᑕ,. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᐃᑉᐸᒃᓵᓂ 

ᐊᐱᖅᑯᑎᒋᔭᐅᖅᓯᒪᓗᐊᒐᕋ Non insured health 

benefit-ᖁᓐᓂ ᑖᓐᓇ ᐱᔪᓐᓇᖅᑎᑕᐅᔪᑦ ᐃᓄᐃᑦ. 

ᑭᐅᓚᐅᖅᑑᒐᓗᐊᖅ ᑭᓯᐊᓂ ᑐᑭᓯᓪᓚᕈᒋᐊᖅᑯᖓ. 

 

ᐆᑑᑎᒋᓗᒍ ᒪᓕᒐᓕᐅᖅᑎᐅᖃᑎᒋᔭᕋ ᕼᐊᓂᑦᓯᐊᒻᓂ 

ᐅᖅᓱᖅᑑᕐᒥᐅᑕᖅ ᐃᓅᖃᑎᒋᒐᒃᑯ. 

ᖃᓄᑲᓪᓚᐅᓂᖃᕋᔭᖅᐸ ᐅᕝᕙᓘᕝᕙ 

ᑲᒪᒋᔭᐅᑦᑎᐊᑐᓪᓗᐊᖅᐱᑕ ᐊᔾᔨᒌᒥᑦ eligible 

ᐃᓄᐃᑦ ᖃᓄᖅ ᑕᒪᓐᓇ ᑐᑭᖃᕐᒪᖔᑦ ᓯᕗᓪᓕᖅᐹᒥ 

ᐊᐱᖅᑯᑎᒐ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᐃᓄᐃᑦ 

ᑲᓇᑕᓕᒫᑦᑎᐊᒥ ᓇᑭᓐᖔᑐᐃᓐᓇᕋᓗᐊᖅᐸᑕ 

ᓇᒥᑐᐃᓐᓇᖅ ᑲᓇᑕᒥ ᓄᓇᕗᒻᒥᑐᐃᓐᓇᐅᖏᑦᑐᖅ 

ᐃᓄᓕᒫᑦᑎᐊᖅ ᐃᓕᑕᕆᔭᐅᓯᒪᔪᐃᑦ ᑕᕝᕙᓂ 

ᐃᖅᑭᓖᓪᓗ. ᓇᑯᕐᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᓇᓗᓇᐃᕆᐊᕋᕕᐅᒃ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᒪ’ᓇᒫᖅᑐᒍ ᒥᓂᔅᑕ ᑖᒻᓇ ᑐᑭᓯᓐᓇᑦᑎᐊᓕᕐᒪᒍ,  

ᑐᑭᓯᓐᓇᑦᑎᐊᖅᐹᓕᖅᑐᒥ ᑭᐅᒻᒪᒍ. ᐅᓇᓕ 

ᐊᐱᖅᑯᑎᒋᓂᐊᓕᕋᒐ ᐊᓯᐊᓄᑦ ᓅᓪᓗᖓ. 

ᐊᐅᓚᓂᕐᒧᑦ ᐸᕐᓇᐅᑎᖓᓐᓂ 103, ᑖᓐᓇ 

ᓯᕗᓪᓕᖅᐹᖅ professional practice. 

ᐅᖃᖅᓯᒪᒻᒪᑦ ᑭᖑᓪᓕᖅᐹᖓᓂ, (ᑐᓵᔨᑎᒍᑦ) 

ᑕᒪᒃᑯᓂᖓ ᐊᐅᓚᑦᓯᓂᐊᕐᓂᕋᖅᑐᑎ 

ᐊᔪᖏᓂᖅᑖᕈᑕᐅᕙᑦᑐᓂ ᐊᒻᒪᓗ 

ᑎᑎᕋᖅᑐᖅᑕᐅᓗᑎ ᑕᒪᒃᑯᐊ ᐸᐃᑉᐹᖁᑎᑖᕐᓗᑎ 

ᐊᔪᖏᒍᑎᓂᑦ. ᑕᐃᒪ ᐊᐱᕆᔪᒪᔪᖓ ᑕᒪᒃᑯᐊ 

ᐋᓐᓂᐊᓯᐅᖅᑎᑦ ᖃᑦᓯᑦ 

ᑕᐃᒪᐃᑦᑐᖅᑖᖅᑎᑕᐅᓯᒪᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐃᒃᓯᕙᐅᑖᖅ. 

ᑖᓐᓇ ᓵᓐᓃᖏᒻᒪᑦ ᒪᓕᒐᓕᐅᖅᑎᑎᓐᓄᑦ, ᑖᒃᑯᓄᖓ 

ᐃᓪᓗᒧᑦ ᑐᓂᒍᓐᓇᖅᑐᒍ, ᐃᔅᓯᕙᐅᑖᖅ ᐃᕝᕕᑦ 

ᐊᖅᑯᑎᒋᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓴᖅᑭᑦᑐᓐᓇᖅᓯᒍᑯᐅᒃ 

ᐱᓂᐊᓕᖅᐸᕗᑦ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ. ᐊᒻᒪᓗ ᐊᔪᕐᓇᖏᑉᐸᑦ 

ᐊᕕᑦᑐᖅᓯᒪᔪᓂᒃ ᖃᑉᓯᑦ ᓚᐃᓴᓐᓯᖃᖅᑐᐃᑦ 

ᓄᓇᓕᒋᔭᑉᑎᓐᓂ ᐆᑑᑎᒋᓗᒍ ᖃᒪᓂᑦᑐᐊᒥ 

ᐊᓪᓕᒋᐊᕋᓘᒐᑉᑕ ᓇᔭᓐᖑᐊᓪᓗ 

ᐊᕐᕕᓂᓕᐅᔭᕆᐊᖃᖅᑰᖅᑐᑎ, ᖃᑉᓯᑦ 

ᓚᐃᓴᓐᓯᒪᒻᒪᖔᑕ ᑐᑭᓯᒍᐊᖅᑐᖓ ᑖᓐᓇ 

ᐅᖃᐅᓯᑐᐃᓐᓇᖅ.  

 

ᑭᓯᐊᓂᓕ ᐅᓇ ᑐᒡᓕᖓᓕᑉᑕᐅᖅ mental health 

and addictions. ᑖᒻᒪ ᐱᓕᕆᐊᕆᕙᓚᐅᖅᑐᒍ 

14-ᓂ ᐊᕐᕌᒍᓂ. ᐱᖓᔪᒋᔮᓂ 

ᒪᓕᒐᓕᐅᖅᑎᐅᓚᐅᖅᑐᓂᑦ, ᑖᓐᓇᓕ 

ᐊᐱᖅᑯᑎᒋᓂᐊᓕᖅᐸᕋ ᑕᐃᑉᓱᒪᓂᐅᓚᐅᖅᑐᖅ 

ᐱᖓᔪᒋᔮᓂ ᒪᓕᒐᓕᐅᖅᑎᐅᔪᓂᑦ 

 

mental health and addictions frame work 

.ᐃᓱᒪᖃᓚᐅᖅᓯᒪᒻᒪᑕ ᑕᒪᒃᑯᐊ 

ᐋᖓᔮᕐᓇᖅᑐᓕᕆᔩᑦ, ᐃᓄᓕᕆᔩᑦ, ᐱᓕᕆᔨᒋᔭᐃᑦ. 

ᐃᓚᖏᑦ ᕼᐋᒻᓚᒃᑯᓐᓂ ᐱᓕᕆᔨᐅᓚᐅᖅᑐᑦ  

ᒐᕙᒪᒃᑯᓐᓄᑦ ᐱᓕᕆᔨᓐᖑᖅᑎᑕᐅᓂᐊᓚᐅᕐᒪᑕ. 

ᑕᒪᓐᓇ ᐊᑐᖅᑕᐅᕙ ᓱᓕ. ᒪ’ᓇ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᐊᐱᕆᒋᐊᒃᑲᓂᖅᐸᖅᑲᐃ 

ᑐᑭᓯᑦᑎᐊᖅᑰᖏᓐᓇᒪ. ᓇᑯᕐᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 

ᑐᑭᓯᓇᖅᓯᑎᒋᐊᕈᓐᓇᕈᕕᐅᒃ. ᐊᑏᑐᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᖃᑉᓗᓈᑑᕐᓗᖓ. (ᑐᓵᔨᑎᒍᑦ) ᑕᐃᑉᓱᒪᓂ 

ᐱᖓᔪᖏᓐᓂ ᒪᓕᒐᓕᐅᖅᑎ 

ᓂᕈᐊᖅᑕᐅᓯᒪᓚᐅᖅᑎᓪᓗᒋᑦ. ᑕᐃᑉᓱᒪᓂ 

ᐃᖅᑲᓇᐃᔭᖅᑎᐅᓚᐅᖅᓯᒪᒐᒪ ᒐᕙᒪᒃᑯᓐᓂ ᐅᑭᐅᓂ 

14-ᓂ. ᑕᐃᒪ ᑕᐃᒃᑯᐊ ᐋᖓᔮᓇᖅᑐᓕᕆᔩᑦ 

ᑕᐃᒪᐃᑦᑐᓂᓪᓗ ᐊᔪᕈᑎᓕᓐᓂ ᑕᒫᓂ ᓄᓇᓕᓐᓂ 

ᐱᓕᕆᔨᑖᕐᓂᐊᕈᒪᓚᐅᖅᓯᒪᒻᒪᑕ  ᕼᐅᒻᒪᓚᒃᑯᓐᓄᑦ 

ᐃᖅᑲᓇᐃᔭᖅᑎᒋᔭᐅᒻᒫᕐᓗᑎ ᑭᓯᐊᓂ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑏᑦ ᐃᓕᑕᕆᔭᐅᓯᒪᓂᖃᕋᓗᐊᕐᓗᑎ. 

ᑕᐃᒪ ᑖᓐᓇ ᑲᔪᓯᒋᐊᖅᑎᑕᐅᓚᐅᖅᓯᒪᒻᒪᖔᑦ 

ᐊᐱᕆᔪᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐃᒃᓯᕙᐅᑖᖅ. 

ᑕᒪᓐᓇ ᑐᓴᐅᒪᓗᐊᖏᓇᒃᑯ 

ᖃᐅᔨᒋᐊᑦᑎᐊᕈᓐᓇᖅᑕᕗᑦ ᕿᒥᕐᕈᓇᕐᓗᒍ. ᓇᑯᕐᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᑐᑭᓯᖅᑰᖅᐳᖓ ᑕᒪᓐᓇ ᓇᓗᓇᐃᒃᑲᓐᓂᓚᐅᕐᓗᓯᐅᒃ 

ᐅᑎᕈᓐᓇᖅᓯᑐᐊᕈᔅᓯ ᐅᕗᖓ ᑲᑎᒪᔨᓄᑦ 

ᑐᓂᓛᖅᑕᓯ. ᑕᐃᒫᒃ ᑐᑭᓯᑦᑎᐊᖅᐳᖓ, ᒥᓂᔅᑕ 

ᐃᐊᓪ. 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᑐᑭᓯᓇᓱᓐᓂᐊᖅᐸᕗᑦ ᖃᓄᐃᓕᖓᓕᕐᒪᖔᖅ, 

ᖃᓄᐃᓕᖓᔪᖅᑕᖃᕐᓂᖅᐸᑦ ᑐᑭᓯᓐᓂᕈᑦᑕ 

ᑐᓴᖅᑎᑦᑎᓛᖅᐳᒍᑦ. ᓇᖁᕐᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐃᐊᓪ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᑕᐃᒪᓐᓇ ᑭᐅᒐᔅᓯ. ᑕᐃᒪ 

ᐃᖏᕐᕋᔪᓕᕆᓂᖅ ᐱᔾᔪᑎᒋᓪᓗᒍ ᐊᐅᓪᓚᖃᑦᑕᖅᑐᑦ 

ᐋᓐᓂᐊᕐᕕᓕᐊᖃᑦᑕᖅᑐᑦ ᑕᐃᒪ ᐱᔾᔪᑎᒋᓪᓗᒋ ᑕᐃᒪ 

ᑖᓐᓇ ᐱᔾᔪᑎᑕᓕᒻᒪᕆᐊᓘᒻᒪᑦ ᐊᒥᓱᓂᒃ. 

 

ᑕᐃᒪ ᑖᒃᑯᐊ ᐃᓕᖅᑯᓰᑦ ᐊᐅᓪᓚᖅᑖᕈᑎᓄᑦ 

ᐋᓐᓂᐊᕐᕕᓕᐊᖅᑐᓄᑦ. ᑕᐃᒪ ᐊᒥᓱᐊᓗᐃᑦ 

ᐊᐅᓪᓚᖃᑦᑕᕐᒪᑕ ᖃᒪᓂᑦᑐᐊᕐᒥᑦ, 

ᐱᓚᑦᑕᐅᔭᖅᑐᐸᑦᑐᐃᑦ. ᑕᐃᒪ ᐅᐊᓇᐸᒡᒧᑦ 

ᑎᑭᑦᑕᕌᖓᒥ, ᐃᓛ ᐊᐱᕆᔭᐅᖃᑦᑕᕐᒪᑕᒎ ᐃᓚᖏ 

ᖃᓄᐃᒻᒪᑦ ᐅᖃᖅᑐᓕᔭᖃᑦᑕᖏᑉᐱᓯ. ᐃᓛ ᑕᐃᒃᑯᐊ 

ᐱᓚᑦᑕᐅᓯᒪᓕᕋᖓᒥ 10 ᐅᖁᒪᐃᑎᒋᔪᓂᑦ 

ᐅᖓᑖᓂᑦ ᑎᒍᒥᐊᖃᑦᑕᖁᔭᐅᓲᖑᖏᒻᒪᑕ ᑕᐃᒪ 

ᓯᐊᓛᓕᔭᕐᓗᑎᒃ, ᐱᔨᑦᑎᖃᑎᒋᔭᕐᓗᑎᑦ 

ᐱᔨᑲᑖᔅᓴᒥᓂᑦ ᓇᔅᓴᖃᑦᑕᖁᔭᐅᓯᒪᒐᓗᐊᕐᖓᑕ 

ᑕᐅᓄᖓᔅᓴᕌᖓᑕ. ᑖᓐᓇ ᐃᓱᒪᒋᔭᐅᓯᒪᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐊᐅᓪᓚᖃᑦᑕᖅᑐᑦ ᑕᒪᕐᒥᒃ 

ᐊᔾᔨᒌᖏᑦᑐᓂᑦ ᐱᔾᔪᑎᑕᖃᖅᐸᒻᒪᑕ, ᑕᒫᓂ ᓄᓇᕗᑦ 

ᓯᓚᑖᓂ ᐊᐅᓪᓚᕌᖓᒥ ᐋᓐᓂᐊᕐᕕᓐᓄᑦ 

ᐅᐸᑦᑕᒥᓐᓄᑦ. ᑕᐃᒪᓕ ᕿᒥᕐᕈᐊᕆᐊᖃᕋᔭᖅᑕᕗᑦ 

ᑕᒪᒃᑯᐊ ᐊᔾᔨᒌᖏᑦᑐᓂᒃ ᐱᔾᔪᑎᖃᔪᐃᔪᑦ. ᒥᔅ 

ᑮᓇᐃᓐᓇᖅ ᐅᓇ ᓇᓗᓇᐃᖅᓯᒋᐊᒃᑲᓐᓂᖁᓂᐊᖅᑕᕋ,  

ᑲᑎᒪᔾᔪᑎᒋᕋᑖᓚᐅᕋᑦᑎᒍ ᑖᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑮᓇᐃᓐᓇᖅ. 

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑲᑎᒪᔪᖃᕋᑖᓚᐅᕐᒪᑦ ᑲᖏᖠᓂᕐᒥ, ᑕᐃᑲᓂ 

ᑲᓇᑕᒥ ᐋᓐᓂᐊᖅᑕᐃᓕᑎᑦᑎᔩᑦ, ᑮᓇᐅᔭᓕᕆᔩᑦ, 

ᐋᓐᓂᐊᖅᑐᓕᕆᔨᒃᑯᑦ, ᓄᓇᕗᑦ ᒐᕙᒪᐃᓂ, ᐊᒻᒪ 

ᐊᐅᓚᑦᑎᔨᐅᖃᑦᑕᖅᑐᑦ ᑮᓇᐅᔭᓂᑦ ᐊᒻᒪ ᑕᐃᒃᑯᐊ 

ᐊᐅᓪᓚᕈᑎᒃ ᐊᑭᓕᖅᑐᐃᖃᑦᑕᓲᑦ. ᑕᐃᒪ ᑖᒃᑯᐊ 

ᖃᐅᔨᓴᖅᑕᐅᓚᐅᕐᒪᑕ ᑲᑎᒪᔾᔪᑎᒋᔭᐅᓚᐅᐱᑦᑐᑦ 

ᒪᓕᒐᒃᓴᑦ. 

 

ᑕᐃᒪ ᐅᓇ ᐅᖃᐅᓯᕆᔭᐃᑦ ᐱᔾᔪᑎᒋᔭᐃᑦ, 

ᐃᖅᑲᓇᐃᔭᖅᑎᑯᓐᓄᑦ ᑐᓂᔭᐅᓚᐅᕐᒪᑕ. ᑕᐃᒪᓕ 

ᐋᓐᓂᐊᕐᕕᓐᓂᑦ ᐅᖃᐅᑎᔭᐅᓯᒪᓂᕗᑦ ᒪᓕᑦᑐᒍ 

ᑕᐃᒪᓐᓇ ᐱᓚᑦᑐᖅᑕᐅᔭᖅᑐᖅᑐᓂᑦ 

ᐱᖃᑎᖃᕆᐊᖃᕐᒪᖔᑕ, ᐋᒡᒐᓘᕝᕙ 

ᐃᓱᒪᓕᐅᕈᑎᖃᓲᖑᔭᕗᑦ. 

 

ᐅᖃᓪᓚᖃᑎᒌᖏᓐᓇᑦᑎᐊᕋᓗᐊᖅᑐᒍᑦ 

ᐃᖅᑲᓇᐃᔭᖅᑎᓕᒫᑦ ᓄᓇᕘᒥ ᐊᔾᔨᒌᓂ 

ᒪᓕᒐᔅᓴᖃᖃᑦᑕᖁᓪᓗᒋᑦ ᑐᑭᓕᐊᕈᑕᐅᔪᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇᓗ ᑭᐅᔭᐅᒐᒪ ᖁᔭᒋᔭᒃᑲ ᑖᒃᑯᐊ. ᑕᐃᒪᖃᐃ 

ᑖᓐᓇ ᓄᐃᖅᑲᐅᔭᕋ ᐱᔾᔪᑎᒋᓪᓗᒍ, ᓘᑦᑕᖑᔪᖅ 

ᑕᐅᓇᓂ, ᐃᓱᒪᒋᔭᖃᓚᐅᕐᒪᑦ ᐱᓚᑦᑕᐅᕌᓂᑉᐸᑦ 

ᑕᐃᓐᓇ ᐱᓚᓐᓂᐊᖅᑕᓂ ᓄᑭᖃᑦᑎᐊᓚᖏᒻᒪᑦ. 

ᑕᐃᒪ ᐃᓱᒫᓗᒋᔭᖃᓚᐅᕐᒪᑦ. ᖃᓄᐃᒻᒪ ᑕᐃᓐᓇ 

ᐱᖃᑎᖃᖅᑎᑕᐅᓐᓂᖏᒻᒪᖔᑦ ᐃᑲᔪᖅᑎᒃᓴᒥᓂᒃ. 

ᑕᐃᒪ ᖃᐅᔨᒪᖏᓚᐅᕐᓂᒪᖅᑲᐃ. 

ᑕᐃᒪ ᐊᑕᐅᓯᒃᑲᓂᕐᒥᓪᓕ ᑕᕝᕙ ᐊᐱᕆᒍᒪᔪᖓ, 

ᑖᒃᑯᐊ ᐊᔪᖏᑦᑐᐃᑦ ᐱᔾᔪᑎᒋᓪᓗᒋᑦ, 

ᐃᓱᐊᖅᓴᐃᔨᕋᓗᐃᑦ, ᐋᓐᓂᐊᓲᖅᑎᕋᓗᐃᑦ. ᖃᓄᖅ 

ᑖᒃᑯᐊ ᖃᐅᔨᓴᖅᑕᐅᒐᔪᑎᒋᔭᑦ ᑖᒃᑯᐊ ᐊᒦᓱᐊᓘᒻᒪᑕ 

ᓄᓇᓕᑉᑎᓐᓂ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐆᒧᖓ ᒥᓂᔅᑕᒧᑦ 

ᑐᓂᖅᑳᖅᑎᓐᓇᒍ ᑕᐃᒪ ᐃᖅᑲᓇᐃᑎᒋᐊᖅᑐᖓ 

ᐅᕙᒻᓂᒃ ᐃᓕᑉᓯᓐᓂᒡᓗ. ᑕᐃᒪ ᑐᑭᓯᐊᑦᓯᐊᖁᑉᓗᓯ 

ᑏᕖᒃᑯᑦ ᓈᓚᐅᑎᒃᑯᓗᓘᓐᓃᑦ ᖃᐅᔨᒪᑎᑦᓯ. ᑕᐃᒪ 

ᑐᓵᔨᒋᔭᕗᑦ ᐃᓱᒪᒋᖃᑦᑕᕆᐊᖃᑉᑎᒍ 

ᐊᖑᒪᓇᓱᖃᖅᑕᕆᐊᖃᕐᒪᑕ ᐅᖃᖅᐸᓪᓕᐊᔭᑉᓯᓐᓂᒃ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᑖᓐᓇ ᑭᐅᔭᑦᑎᑦᑐᒪᓪᓗᒍ ᒥᔅ ᑮᓇᐃᓐᓇᕐᒧ. ᓇᑯᕐᒦᒃ 

 

ᐃᒃᓯᕙᐅᑕᖅ: ᒥᔅ ᑮᓇᐃᓐᓇᖅ. 

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᑉᑯᐊ ᐋᓐᓂᐊᓯᐅᖅᑎᓗᒃᑖᑦ ᓇᔭᓐᖑᐊᓗᒃᑖᖅ 

ᑖᒃᑯᐊ ᑕᐃᒪᓐᓇ ᐊᔾᔨᒌᓂᒃ 

ᐱᓕᕆᔾᔪᓯᖃᖃᑦᑕᕆᐊᓖᑦ ᑕᐃᒪ 

ᐱᓕᕆᑎᑕᐅᒋᐊᕌᖓᑕ ᑎᑎᖅᑲᖅᑖᖅᐸᑦᑐᑦ ᓱᓇᓂᒃ 

ᐱᓕᕆᖃᑦᑕᕆᐊᖃᕐᖓᒥ. ᐅᖃᐅᑎᔭᐅᓱᕐᒪᑕ 

ᐸᐃᒃᐹᖅᑖᓯᒪᒋᐊᖃᕐᓂᕋᖅᑕᐅᓪᓗᑎ 

ᐊᔪᓐᖏᔾᔪᑎᖃᕐᓗᑎᒃ. ᑕᐃᒪ ᐃᓕᓯᒪᑦᓯᐊᕐᓗᑎᒃ 

ᐋᓐᓂᐊᓯᐅᖅᑎᐅᓂᕐᒥᒃ, ᑕᐃᒪᓐᓇ 

ᐱᓕᕆᔭᖅᑐᖅᑕᕆᐊᖃᕐᒪᑕ ᐅᑭᐅᖅᑕᖅᑐᒥ. ᑕᐃᒪ 

ᑖᓐᓇ ᓚᐃᓴᑖᖅᑎᑕᐅᓯᒪᓐᖏᑉᐸᑕ ᐊᔪᖏᑦᑐᑦ 

ᐱᓕᕆᔪᓐᓇᕋᔭᓐᖏᑦᑐᐃᑦ ᓄᓇᕘᒥ 

ᐋᓐᓂᐊᕐᕕᖏᓐᓂ.  

 

ᐱᑕᖃᕐᓂᖅᐸᑦ ᐋᓐᓂᐊᓲᖅᑎᑦ ᐱᔾᔪᑎᒋᓪᓗᒍ 

ᐊᔪᓐᖏᓐᓂᖏᓐᓂᒃ ᐅᕐᓂᓪᓗᒍᑎᑕᖃᕋᓗᓐᓂᖅᐸᑦ 

ᐊᔪᕋᓱᒋᔭᐅᓗᑎᒃ. ᑕᐃᒪ ᑲᑐᔾᔨᖃᑎᒌᑦᑕᖃᕐᒪᑦ 

ᓄᓇᑦᓯᐊᕐᒥ ᓄᓇᕘᒥᓗ ᖃᐅᔨᓴᖃᑦᑕᓲᓂᒃ. ᑕᐃᒃᑯᐊ 

ᐱᓕᕆᔩᑦ ᐃᓚᖏᑦ ᐃᓚᒋᔭᐅᔪᐃᑦ ᐊᔪᓐᖏᔾᔪᑎᖏᑦ 

ᓈᒻᒪᑦᓯᐊᕋᓗᐊᕐᒪᖔᑕ ᖃᐅᔨᓴᖅᑎᖁᑎᖃᖅᐸᒻᒪᑕ.  

ᑕᐃᒪ ᐱᓕᕆᖃᑎᒋᖃᑦᑕᖅᑕᕋᓗᐊᕗᑦ ᑕᒪᒃᑯᐊ 

ᐋᓐᓂᐊᓯᐅᖅᑎᓕᕆᔨᒃᑯᑦ ᓄᓇᓕᖕᓂ ᓇᔭᓐᖑᐊᑦ. 

ᑭᓯᐊᓂ ᑕᒪᕐᒥᒃ ᓇᔭᖑᐃᑦ ᓄᓇᕘᒥ 

ᐊᔪᓐᖏᔾᔪᑎᖃᓗᒃᑖᕆᐊᓖᑦ ᐃᖢᐊᖅᓴᐃᔪᓐᓇᕐᓂᕐᒥᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐃᒃᓯᕙᐅᑖᖅ. 

ᒪ’ᓈᒻᓚᖅᖢᒍ ᑭᔾᔪᑎᒋᔮᓄᑦ. ᑕᒪᑉᓱᒧᖓ ᒥᒃᓵᓄ 

ᕼᐅᓕ ᐊᐱᕆᓂᐊᕋᒪ. ᖃᒪᓂ’ᑐᐊᕐᒥ ᐃᓄᐃᑦ 

ᐊᒥᕼᐅᔾᔫᒻᒪᑕ 2,400-ᖑᓪᓗᐊᖅᑐᐃᑦ 

ᓄᓇᓕᒋᔭᑉᑎᖕᓂ ᐊᒻᒪ ᐃᓚᑎᑉᓈᑉᑎᓐᓂ 

ᐅᔭᕋᖅᑕᕆᐊᖃᒻᒫᓕᖅᖢ. ᑖᒻᓇᐅᑎᓪᓗ 

ᖃᒪᓂᑦᑐᐊᕐᒥ ᓇᔭᓐᖑᐊᑦ ᐊᕐᕕᓂᓕᐅᔭᕆᐊᖃᖅᖢᒃ 

ᑭᕼᐃᐊᓂ ᑖᒻᓇ ᐊᕐᕕᓂᓕᐅᔭᕆᐊᖃᕐᓂᖓᑦ 

ᓇᓪᓕᓚᐅᖅᕼᐃᒪᓐᖏᒻᒪᑦ. ᑖᒻᓇᐅᑎᑉᓗᒍ 

ᓄᕙᖕᓇᕐᔪᐊᓕᕌᖓᑦ ᑐᑭᕼᐅᒪᓯᐊᑐᖓ ᓇᔭᓐᖑᐊᑦ 

ᐱᓕᕆᓪᓗᐊᖢᔾᔫᕙᖕᒪᑕ. 

 

ᑭᕼᐃᐊᓂ ᓄᕙᖕᓇᕐᔪᐊᓕᕌᖓᑦ ᐊᒥᕼᐅᑦ 

ᐃᓄᖓᑦᑕᓕᕌᖓᑕ ᒥᓐᖑᖅᑐᖅᐸᓪᓕᐊᑉᓗᑎᒃ 

ᓇᕙᓐᖑᐊᑦ ᐃᓚᖏᑦ ᕼᐃᕙᓂᒐᐅᒐᓗᐊᕌᖓᒥᒃ 

ᐃᒥᕼᐃᒥᐊᖃᑦᑕᓕᕌᖓ ᑕᒪᓐᓇ 

ᖁᕕᐊᓇᓐᖏᓕᖅᐸᖕᒪᑦ ᐃᓄᖓᔫᑎᓖᒃ 

ᕼᐃᕙᓂᑦᑕᖅᑎᓪᓗᒋᑦ, ᑖᒻᓇᑉᓗᓂ ᐊᒻᒪᓗ ᐃᓚᖏᑦ 

ᐃᓄᖓᔪᕐᒧᑦ ᐃᓅᖓᔫᑎᓗᒡᒧᓪᓘᓐᓃᑦ 

ᑭᐅᒪᒥᐊᓕᕌᖓᑕ ᑕᒪᓐᓇ ᓈᖕᒪᓐᖏᒻᒪᑦ. 

 

ᖃᓄᕐᓕ ᑕᒪᓐᓇ ᑲᒪᒋᔭᐅᕙᒃᐸ? ᒪ’ᓇᓴ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᐱᓇᓱᐊᕈᓯᑦᑎᓐᓂ ᐊᐱᖁᑦᑎᖃᖅᑎᓪᓗᒍ 

ᐋᓐᓂᐊᖅᓯᐅᑦᑎᓂ ᓄᓇᓕᖓᓐᓂ, 

ᑭᐅᒌᓚᐅᕋᓗᐊᕐᒥᒐᒃᑯ. ᓇᑯᕐᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᐅᕙᓃᑦᑐᒍᒃ ᒪᑉᐱᖅᑐᕋ ᖃᓪᓗᓈᑎᑑᖓᔪᓂ H-6, 

ᐃᓄᒃᑎᑑᖓᔪᓂ ᓯ-6. ᒫᓐᓇ 

ᐊᑎᖁᑎᖃᕈᓐᓃᖅᑐᖓ. ᒥᔅᑕ ᔪᐊᓇᑎ. 

ᓴᒡᓗᑎᑲᐅᖅᑐᕋᕕᖓ. ᐃᓕᓴᕆᕙᒋᑦ. 

 

ᔪᐊᓇᓯ: ᓇᑯᕐᒦᒃ, ᐃᒃᓯᕙᐅᑖᖅ. 

ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᒋᕋᑖᖅᑕᖓᓐᓄᑦ 

ᑐᑭᓯᒋᐊᒃᑲᓐᓂᕈᒪᓕᕐᒥᒐᒪ, ᑖᓐᓇ business plan-

ᖓᓐᓂ ᐊᐅᓚᔾᔪᑎᓄᑦ ᐸᕐᓇᐃᑎᓂᒃ profession 

practice ᒥᑦᓵᓄᑦ. ᑕᐃᒃᑯᐊ ᑖᓐᓇᒎᖅ 

ᐊᐅᓚᑦᓯᔨᐅᖃᑕᐅᒻᒪ ᐊᒻᒪᓗ ᓚᐃᓴᓐᑖᓂᖏᓐᓂᓪᓗ 

ᐋᓐᓂᐊᓯᐅᕐᓂᕐᒧᑦ ᑐᕌᖓᔪᓄᑦ. ᑕᐃᒃᑯᐊ 

Registered Nurses Association of NWT and 

Nunavut (ᐊᑎᓕᐅᖅᑕᐅᓯᒪᖃᑕᐅᔪᑦ 

ᐋᓐᓂᐊᓯᐅᖅᑏᑦ ᓄᓇᑦᓯᐊᕐᒥ ᓄᓇᕗᒻᒥᓗ) 

ᑕᐃᒃᑯᓇᓐᖓᑦ ᐱᓕᕆᖃᑎᒌᓲᖑᓂᖏᓐᓂᑦ 

ᓇᓗᓇᐃᔭᐃᑦᑎᐊᕆᐊᒃᑲᓐᓂᕈᓐᓇᕐᒪᖔᑕ 

ᑐᑭᓯᒋᐊᒃᑲᓐᓂᕈᒪᒐᒃᑯ ᑕᒪᓐᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᑖᓐᓇ ᐱᓯᒪᓐᖏᓇᒃᑯ, ᑭᐅᒍᓐᓇᓐᖏᑕᕋ. ᓇᑯᕐᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᒋᔭᖓ 

ᓚᐃᓴᑖᖅᑎᑦᑎᔨᐅᖃᑕᐅᕚ ᐅᕝᕙᓘᓐᓃᑦ 

ᑕᐃᓐᓇᖔᖅ ᐋᓐᓂᐊᓯᐅᖅᑎᓄᑦ ᑲᑐᔾᔨᖃᑎᒌᑦ 

registered nurses association ᑕᐃᒃᑯᐊᖔᑦ 

ᓚᐃᓴᑖᖅᑎᑦᑎᔨᐅᒻᒪᖔᑕ ᖃᐅᔨᒪᒻᒪᖔᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᔪᐊᓇᓯ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᒥᔅ ᑮᓇᐃᓐᓇᕐᒧᑦ ᑭᐅᑎᑦᑐᒪᓪᓗᒍ. ᓇᑯᕐᒦᒃ, 

ᐃᒃᓯᕙᐅᑖᖅ.  



ᕿᑎᖅᑰ, ᒪᐃ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

267 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᑮᓇᐃᓐᓇᖅ. 

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᓐᓂᐊᓯᐅᖅᑏᑦ ᐊᑎᓕᐅᖃᑕᐅᓯᒪᔭᕆᐊᓕᒃ, 

ᐋᓐᓂᐊᓯᐅᖅᑎᐅᒐᒥ ᑕᐃᒃᑯᓄᖓ ᑲᑐᔾᔨᖃᑎᒌᓄᑦ 

ᐊᑎᓕᐅᖅᑕᐅᓯᒪᔭᕆᐊᓕᒃ, ᒪᓕᒋᐊᓕᒃ 

ᒪᓕᒐᖏᓐᓂᑦ, ᐊᑎᓕᐅᖅᑕᐅᓯᒪᓗᓂ 

ᐋᓐᓂᐊᓯᐅᖅᑏᑦ ᐊᑎᖁᑎᖏᓐᓂᑦ. ᑕᐃᒃᑯᐊ ᐃᒪᓐᓇ 

ᐱᖅᑯᓯᖃᒐᔪᑦᑐᑦ ᓚᐃᓴᖏᑦ ᐃᖅᑲᓇᐃᔭᕈᓐᓇᕐᓗᓂ 

ᓄᓇᕗᒻᒥ, ᓚᐃᓴᑖᖅᑐᖅᑕᐅᓲᑦ ᓄᓇᕗᒻᒥ 

ᐃᖅᑲᓇᐃᔭᕈᓐᓇᕐᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑮᓇᐃᓐᓇᖅ. 

ᓇᓗᓇᐃᑦᑎᐊᕋᕕᐅᒃ. ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᑭᐅᑦᑎᐊᕐᒪᑦ ᑕᒪᑐᒧᖓ. ᐊᓯᐊᓅᕐᓗᖓ, ᑕᐃᒃᑯᐊ 

ᐊᖏᕐᕋᒥᓐᓂᒃ ᐸᐃᕆᔭᐅᕙᑦᑐᐃᑦ ᒥᔅᓵᓄᑦ 

ᐊᐱᕆᒍᒪᓕᕐᒥᒐᒪᑦᑕᐅᖅ. ᑕᕝᕙᓃᖅᑰᕐᒥᒻᒪᑦ, ᑕᒻᒪᕈᒪ 

ᖃᐅᔨᑎᑕᐅᓂᐊᖅᑯᖓ. ᖃᐅᔨᒃᑲᓐᓂᕈᒪᓪᓗᖓ 

ᖃᑦᑎᓂᒃ homecare workers-ᑕᖃᕐᒪᖔᑦ 

ᑭᒡᒐᖅᑐᖅᑕᕐᓂᑦ ᐅᕙᖓ ᓄᓇᓕᓐᓂ, ᑭᒻᒥᕈᕐᒥ 

ᑭᓐᖓᕐᓂᓪᓗ? ᑖᒃᑯᐊ ᑐᑭᓯᐅᒪᔾᔪᑎᖏᑦ 

ᐱᓯᒪᔭᐅᑉᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᕈᓐᓇᑐᐃᓐᓇᖅᑐᖓ ᑭᒻᒥᕈᕐᒥ 

ᐊᕐᕌᒍᒥ ᐃᖅᑲᓇᐃᔭᖅᑑᒃ ᒪᕐᕉᒃ ᐋᓐᓂᐊᓯᐅᖅᑏᒃ 

ᒫᓐᓇ ᐃᖅᑲᓇᐃᔭᖅᑎᒋᔭᐅᔫᒃ, ᐃᓛᓐᓂᒃᑯᑦ 

ᐊᑕᐅᓯᕐᒥᑦ ᐃᖅᑲᓇᐃᔭᖅᑎᐅᓚᐅᑲᐱᓪᓚᖃᑦᑕᖅᑐᖅ 

ᐋᓐᓂᐊᓯᐅᖅᑎᒥᑦ. ᑭᒻᒥᕈᕐᒥ ᐊᖏᕐᕋᓕᕆᔩᑦ, ᑖᓐᓇ 

ᓱᕐᕋᔅᓯᒪᓐᖏᑦᑐᖅ. 

 

ᐊᖏᕐᕋᓕᕆᔨ ᑕᐃᓐᓇ ᐊᑐᐃᓐᓇᐅᑎᑕᐅᒻᒥᔪᖅ ᓱᓕ 

ᐊᖏᕐᕋᕆᔭᐅᔪᓂᑦ ᓄᓇᓕᓐᓂ ᑭᓐᖒᒪᔪᑦ, 

ᐊᖏᕐᕋᕆᔭᐅᔪᓂᑦ ᐸᖅᑭᔭᕆᐊᓖᑦ 

ᐅᓄᖅᓯᒋᐊᖅᑕᐅᔭᕌᖓᑕ ᐋᖅᑭᓱᖅᑕᐅᒐᔪᑦᑐᖅ 

ᓇᓗᓇᐃᖅᑕᐅᓯᒪᔪᖅ ᐃᑲᔪᖅᑕᐅᔭᕆᐊᓕᒃ ᑕᐃᓐᓇ 

ᐃᑲᔪᖅᑕᐅᓗᓂ. 

 

ᑭᒃᑯᑐᐃᓐᓇᑦᑎᐊᓂ ᑕᐃᒪ ᑐᒃᓯᕋᐅᑎᓕᐅᕈᓐᓇᖅᑐᖅ 

ᐊᖏᕐᕋᖓᓂ ᐃᑲᔪᖅᑕᐅᔪᒪᒍᑎᒃ 

ᐋᓐᓂᐊᓯᐅᖅᑎᓄᓪᓗ ᐅᖃᕐᓗᑎᒃ, ᐋᓐᓂᐊᓯᐅᖅᑎᐅᑉ 

ᕿᒥᕐᕈᓇᓚᐅᕐᓗᓂᐅᒃ ᖃᐅᔨᒋᐊᕐᓗᓂ ᖃᓄᑎᒋ  

ᐃᑲᔪᖅᑕᐅᔭᕆᐊᖃᖅᑎᒋᒻᒪᖔᖅ ᑖᓐᓇ ᐃᓄᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᔅᑕ ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ, ᐃᒃᓯᕙᐅᑖᖅ. ᐊᒻᒪᓗ ᑖᒃᑯᐊ 

referrals-ᖑᓂᕋᖅᑕᖏ, ᑖᒃᑯᐊ ᓇᓗᓇᐃᕆᐊᓖᑦ 

ᐋᓐᓂᐊᕐᕕᖓᓐᓄᑦ ᐅᕝᕙᓗ ᓇᒧᑦ ᓇᓗᓇᐃᕋᔭᖅᑲᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᐄ. ᓇᑯᕐᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕗᖓ 

ᓅᒍᒪᓕᕐᒥᔪᖓ ᑕᐃᒃᑯᐊ ᐋᓐᓂᐊᕕᓕᐊᖃᑦᑕᖅᑐᑦ 

ᐃᖏᕐᕋᔾᔪᑎᓄᑦ $59 

ᒥᓕᐊᖏᓐᓃᓐᓂᕋᖅᑕᐅᓯᒪᒻᒪᑕ ᑐᔅᓯᕋᖅᑕᐅᔪᑦ. 

ᑕᕝᕙᓂ ᐃᓚᒋᔭᐅᕚ ᑐᔪᕐᒥᕕᐅᖃᑦᑕᖅᑐᖅ ᑕᒫᓂ 

ᑕᒻᒫᑕᕐᕕᒃ, ᑖᓐᓇ ᐃᓚᒋᔭᐅᕚ ᐊᐅᓚᓂᖓᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᔪᐊᓇᓯ. 

ᓇᓗᓇᐃᖅᓯᕕᐅᓚᐅᖅᑕ, ᒥᔅ ᐃᐊᓪ, ᒥᓂᔅᑕ ᐃᐊ. 

ᒪᒥᐊᑉᐳᖓ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᓯᐊᕈᐊᐃ. ᐄ, ᑖᓐᓇ ᑕᑯᓐᓈᖅᑕᖓ NIHBᑯᑦ 

ᑮᓇᐅᔭᖁᑎᐊ. ᓇᑯᕐᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ, ᐅᓇ ᒥᔅᑕ ᔪᐊᓇᓯᐅᑉ 

ᐊᐱᖅᑯᑎᒋᖅᑰᕋᑖᖅᑕᖓ, ᑕᕝᕙᓂ $59 ᒥᓕᐊᓐ, 

ᐱᔪᒪᓇᓱᐊᖅᑕᒃᓯᓐᓂ ᐅᖃᐅᓯᖃᖅᑐᖅ, 

ᐃᖏᕐᕋᔾᔪᑎᓄᑦ. ᐊᐱᖅᑯᑎᒋᖅᑰᖃᐅᔭᖓ ᑕᕝᕙᓂ 

ᐃᓚᒋᔭᐅᒻᒪᖔᖅ ᑖᒃᑯᐊ ᑐᔪᕐᒥᕕᐅᖃᑦᑕᖅᑐᑦ 

ᐊᐅᓚᔾᔪᑎᖏᑦ. ᑕᒻᒪᖏᒃᑯᒪ? ᑕᒻᒪᖏᑦᑐᖓᒎᖅ. 

ᑕᐃᒪᓐᓇᒎᖅ ᐊᐱᒐᓇᓱᑦᑐᖅ. ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᐄ, ᓇᑯᕐᒦᒃ 

ᒪᓕᓕᖅᑯᖓ. ᓇᑯᕐᒦᒃ ᐃᒃᓯᕙᐅᑖᖅ ᐊᒻᒪᓗ ᓇᑯᕐᒦᒃ  



ᕿᑎᖅᑰ, ᒪᐃ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

268 

ᐊᐱᖅᑯᑎᖓᓄᑦ. ᑖᓐᓇ ᑕᑯᓐᓈᖅᑕᓯ $59.81 

ᒥᓕᐊᓐᖑᖅᑰᖅᑐᖅ. ᑖᒃᑯᓄᖓ 

ᑐᐊᕕᕐᓇᑐᓕᕆᔨᒃᑯᓐᓄ ᐊᒻᒪᓗ ᐃᖏᕐᕋᓂᖏᓐᓄᑦ 

ᖃᖓᑕᓲᑦ ᐱᔾᔪᑎᖃᖅᑐᖅ. ᓇᑯᕐᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᓇᓗᓇᐃᖅᓯᒐᕕᑦ, ᒥᓂᔅᑕ ᐃᐊᓪ. ᒥᔅᑕ ᔪᐊᓇᓯ. 

 

ᔪᐊᓇᓯ: ᑖᒃᑯᐊ ᑐᒃᓯᕋᖅᑕᐅᖃᑦᑕᖅᓯᒪᔪᐃᑦ 

ᐃᖏᕐᕋᔾᔪᑎᓄᑦ, ᐊᖏᓪᓕᒋᐊᖅᓯᒪᒻᒪᑦ 2013-14 

ᐊᕐᕌᓂᓂᒃ. ᖃᓄᐃᓕᐅᖃᑦᑕᖅᓯᒪᕙᓪᓕᐊᑭᐊᖅ 

ᑖᒃᑯᐊ ᓇᓚᐅᑦᑖᖃᑦᑕᖅᑕᖏᑦ ᑮᓇᐅᔭᐃᑦ 

ᐊᑐᕈᒫᕐᓂᐊᖅᑐᑦ, ᓈᒻᒪᓈᖅᓯᒪᑦᑎᐊᕋᓗᐊᕐᒪᖔᑕ, 

ᐃᓛᒃ acurate-ᖑᔾᒨᒥᒋᐊᖅᑐᓂᑦ 

ᓇᓚᐅᑦᑖᕋᓱᐊᖃᑦᑕᑎᓪᓗᒋᑦ ᐃᖏᕐᕋᔾᔪᑎᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᔪᐊᓇᓯ. ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᒥᔅᓴᐅᓴᒃᑕᐅᓯᒪᔪᑦ ᑭᖑᓂᑦᑎᓐᓂ 

ᐊᑐᖅᑕᐅᖃᑦᑕᖅᓯᒪᔪᑦ ᐊᑭᓕᐅᑎᕕᓂᖏᑦ 

ᐊᑐᖅᑕᐅᓪᓗᑎᒃ. ᑕᐃᒪᓐᓇ ᐋᖅᑭᒃᓱᖅᑕᐅᓯᒪᔪᑦ 

ᐊᕐᕋᒍᑕᒫᑦ ᐅᓄᖅᓯᕙᓪᓕᐊᑎᒋᔪᑦ, ᑕᐃᒪᓐᓇᑎᒋ 6 

ᐳᓴᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑖᓐᓇ ᓇᓗᓇᐃᕋᕕᐅᒃ. 

ᐅᕙᓃᑲᑦᑕᐃ ᖃᓪᓗᓈᑎᑑᖓᔪᓂᑦ H 6, ᐃᓄᒃᑎᑐᑦ ᓯ 

6. ᑖᒃᑯᐊ ᐱᓕᕆᐊᕆᔭᕗᑦ ᐋᓐᓂᐊᖃᕐᓂᕐᒧᑦ, ᒪᒥᐊᓇᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐱᓕᕆᕝᕕᐅᑉ 

ᓇᐃᓈᕈᑎᖓ ᐋᓐᓂᐊᖃᕐᓂᕐᒧᑦ ᐱᔨᑦᑎᕈᑎᑦ. 

ᑲᑎᑦᑐᒋᑦ, ᒥᔅᑕ ᒥᑭᓐᖑᐊᖅ ᐃᓵᑉᐲᑦ? ᐊᑏᒎᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ 

ᐱᕕᑲᑦᑎᑲᓐᓂᕋᒻᒪ. ᐊᑕᐅᓯᕐᒥᑦ 

ᐊᐱᕆᑐᐃᓐᓇᕈᐊᖅᑐᖓ (ᑐᓵᔨᑎᒍᑦ) ᐊᒻᒪ ᑕᒻᒪᕈᒪ 

ᐅᖃᐅᔪᓐᓇᑕᖓ ᐊᑕᐅᓯᕐᒥᑦ ᐊᐱᖅᑯᑎᒃᓴᖃᕋᒪ 

ᐃᓱᒪᓕᕆᓂᕐᒧᑦ, ᐊᒻᒪ ᐊᔪᐃᓕᐅᕈᑕᐅᖃᑦᑕᖅᓯᒪᔪᑦ 

ᐱᖓᔪᖓᓐᓂᑦ ᒪᓕᒐᓕᐅᖅᑏᑦ 

ᓂᕈᐊᖅᑕᐅᓯᒪᑎᓪᓗᒋᑦ. ᑕᐃᔅᓱᒪᓂ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ 

ᐊᕗᑎᑦᑎᓕᖅᑎᓪᓗᒋᑦ, ᐊᑲᐅᓂᖅᓴᐅᒐᔭᓚᐅᖏᒻᒪᑦ 

ᐃᓄᓕᕆᔨᒃᑯᓐᓄᑦ ᑖᓐᓇ ᑲᒪᒋᔭᐅᑉᐸ. ᖃᓄᖅ 

ᐃᓱᒪᓕᐅᕈᑕᐅᓐᓂᕐᒪᑦ? ᖃᓄᐃᒻᒪᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓃᑎᑕᐅᖏᓐᓇᓂᖅᐸ 

ᑖᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᑭᓐᖑᐊᖅ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᐅᔪᓐᓇᖏᓐᓇᒃᑯ ᑖᓐᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐃᐊᓪ, 

ᐊᒻᒪᑦᑕᐅᖅ ᐊᐱᖅᑯᑎᒃᓴᖃᕋᑖᕋᕕᑦ ᐊᑕᐅᓯᕐᒥ 

ᓂᕋᖅᑲᐅᒐᕕᑦ ᐊᑕᐅᓯᕐᒥᑦ. 

 

ᑕᕝᕙᓃᑉᐳᒍᑦ ᒪᑉᐱᖅᑐᒐᖓ H-6. ᐅᑯᐊ 

ᐅᖃᐅᓯᕆᓚᐅᕐᒥᓚᒃᑲ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, 

ᐱᓕᕆᕝᕕᐅᑉ ᓇᐃᓈᕈᑎᖓ, ᐋᓐᓂᐊᖃᕐᓂᕐᒧᑦ 

ᐱᔨᑦᑎᕈᑎᑦ. ᑲᑎᑦᑐᒋᑦ ᐊᐅᓚᔾᔪᑎᑦ. 

ᐋᖅᑭᐅᒪᔾᔪᑎᓪᓗ ᓂᕈᐊᖅᑕᐅᔪᒃᓴᑦ. 

$257,890,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᓚᐅᕆᑦᑎ 

ᐃᓄᑦᑎᑑᖓᔪᓂ ᓯ-3, ᖃᓪᓗᓈᑎᑑᖓᔪᓂᑦ H-3. 

ᐱᓕᕆᕝᕕᐅᑉ ᓇᐃᓈᕈᑎᖓ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐊᕕᑦᑐᖅᓯᒪᓂᖏᑦ 

ᐊᑭᓕᕆᐊᓖᑦ. ᑲᑎᒃᖢᒋᑦ ᐊᐅᓚᔾᔪᑎᑦ 

ᐋᖅᑭᐅᒪᔾᔪᑎᓪᓗ ᓂᖁᐊᖅᑕᐅᔪᒃᓴᑦ. 

$298,947,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᑖ ᑖᓐᓇ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕝᕕᖓ 

ᐱᔭᕇᕐᓂᕋᖅᖢᑎᒍ. 

 

>>ᐃᓪᓚᖅᑐᑦ 

 

ᖁᔭᓐᓇᒦᖑᔪᓯ. ᒥᓂᔅᑕ ᒫᓐᓇ ᑖᔅᓱᒥᖓ ᐱᔭᕇᕋᑦᑕ. 

ᒥᓂᔅᑕ ᐱᔭᕇᕈᑎᒥᒃ ᑭᖑᓪᓕᖅᐹᒥ 

ᐅᖃᐅᓯᔅᓴᖃᕐᓂᕈᕕᑦ ᒫᓐᓇ ᐱᕕᖃᖅᑎᑉᐸᒋᑦ. 

ᒥᓂᔅᑕ ᐃᐊᓪ. 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᓇᑯᕐᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐊᐱᖅᑯᑎᒋᔭᐅᖅᑲᐅᔪᑦ 

ᐱᓪᓗᒋᑦ ᑲᑎᒪᔨᐅᔪᓂᑦ ᑕᐃᒪ ᐅᖃᐅᓯᖃᕈᒪᔪᖓ 

ᑕᒪᒃᑯᓂᖓ ᐃᓚᖏᓐᓂ 

ᐊᐱᖅᑯᑎᒋᔭᐅᖃᑦᑕᓚᐅᖅᑐᓂᑦ ᑕᒪᒃᑯᐊ ᓲᕐᓗ 

ᐋᓐᓂᐊᖅᑕᐃᓕᒪᓂᕐᒧᑦ ᖃᐅᔨᓴᖃᑦᑕᖅᑐᑦ ᐊᒻᒪᓗ 

ᐊᑐᖅᑐᐊᖅᑕᐅᔪᓂᑦ ᐃᓪᓗᓂᑦ ᐊᓯᖏᓐᓂᓪᓗ. ᑖᒃᑯᐊ 

ᐃᓚᐅᑎᑦᑎᕚᑦ ᓇᒻᒥᓂᕆᔭᐅᔪᓂᑦ ᐃᓪᓗᓂ? 

 

ᑕᒪᒃᑯᐊ ᖃᐅᔨᓴᖅᑎᐅᖃᑦᑕᖅᑐᑦ ᓇᒻᒥᓂᖃᖅᑐᓂᑦ 

ᐃᓪᓗᒋᔭᐅᔪᓂᑦ ᖃᐅᔨᓴᖃᑦᑕᖏᑦᑐᑦ ᑭᓯᐊᓂ 

ᑐᒃᓯᕋᕐᕕᐅᕌᖓᒥ ᑕᐃᒪᓐᓇ ᖃᐅᔨᓴᖃᑦᑕᕐᒪᑕ. 

ᑕᐃᒪᓐᓇ ᒪᓕᒐᑎᒍᑦ ᐱᔪᓐᓇᕐᓂᖃᖏᒻᒪᑕ 

ᓇᒻᓂᖃᖅᑐᓂᒃ ᐃᓪᓗᓂᑦ. 

 

ᑖᒃᑯᐊ ᖃᐅᔨᓴᖅᑎᐅᖃᑦᑕᖅᑐᑦ 

ᐋᓐᓂᐊᖅᑖᖅᑕᖃᖏᒃᑲᓗᐊᕐᒪᖔᑕ ᑕᕝᕙᓂ ᐃᒪᕐᓂ 

ᑕᒪᒃᑯᐊ ᖃᐅᔨᓴᖃᑦᑕᖅᑐᑦ ᐃᒥᖅᑕᕐᕕᓐᓂ ᑖᒃᑯᓂᖓ 

ᒥᓗᑲᕐᕕᓂᓪᓗ ᐃᒥᖅᑕᐅᖃᑦᑕᖅᑐᓂ 

ᓄᓇᓯᐅᑎᓂᓪᓗ ᐃᒥᖅᑕᐅᑎᓂᑦ. ᐊᒻᒪᓗ 

ᐱᓕᕆᐊᖃᖃᑦᑕᕆᓪᓗᑎ 414-ᓂ ᖃᐅᔨᓴᖅᓯᒪᔪᑦ 

ᓄᓇᕗᒥ ᑕᐃᒪᓐᖓᓂ ᐄᐳᕈ 1, 2013-ᖑᓚᐅᖅᑐᒥ 

91 ᕿᑎᕐᒥᐅᓂᑦ, 118 ᑭᕙᓪᓕᕐᒥ ᐊᒻᒪᓗ 205 

ᕿᑭᖅᑖᓗᒻᒥ. 

 

ᑕᐃᒪ ᑕᓪᓕᒪᐅᓪᓗᑎ ᖃᐅᔨᓴᖅᑎᐅᖃᑦᑕᖅᑐᑦ 

ᐋᓐᓂᐊᖅᑕᖃᖏᒃᑲᓗᐊᕐᒫᑦ ᕿᑎᕐᒥᐅᓂᑦ, 

ᐃᖃᓗᑦᑑᑦᑎᐊᕐᒦᑦᑐᓂ ᐊᑕᐅᓯᖅ ᑭᕙᓪᓕᕐᒥ 

ᑲᖏᖅᖠᓂᕐᒥᐅᑕᐅᓪᓗᓂ ᐊᒻᒪᓗ ᐊᑕᐅᓯᖅ 

ᕿᑭᖅᑖᓗᒻᒥᐅᑕᐅᓪᓗᓂ ᐸᓐᓂᖅᑑᒥ ᐊᒻᒪᓗ ᒪᕐᕉᒃ 

ᐃᖃᓗᓐᓂ. ᐃᖅᑲᓇᐃᔭᖅᑎᑦ ᑖᒃᑯᐊ 

ᐃᖅᑲᓇᐃᔮᖅᑖᕋᓱᓐᓂᖏᓐᓄᑦ ᑕᐃᒪᓐᓇ 

ᐃᓐᓄᑦᑕᐅᔪᒃᓴᐃᑦ ᐱᑕᖃᕐᒪᑕ ᖃᖏᖅᖠᓂᕐᒥᑲᓐᓂᖅ 

ᐸᓐᓂᖅᑑᒥᓗ ᑖᓐᓇ ᐃᓄᑦᑕᐅᔪᔅᓴᐅᓕᓚᐅᕐᒪᑦ. 

 

ᐊᐱᖅᓱᖅᑕᐅᕙᓪᓕᐊᓂᐊᖅᑐᖅ ᕿᑭᖅᑖᓗᒻᒥ 

ᑳᓐᑐᕌᖃᕐᓂᖏᑦ. ᑖᒃᑯᐊ ᑭᒍᓯᕆᓂᕐᒧᑦ ᓲᕐᓗ 

ᒪᓕᑦᑕᐅᑎᐊᖅᑐᖅ ᐊᒻᒪᓗᑦᑕᐅᖅ ᑰᔾᔪᐊᕐᒥ  

ᑭᒍᓯᕆᔭᐅᖃᑦᑕᕐᓂᖏᑦ ᓲᕈᓯᑦ ᑕᐃᒪᓐᓇ  

ᐱᔭᐅᓯᒪᓗᑎᓪᓗ. 

 

ᓱᕈᓯᑦ ᑕᒪᒃᑯᐊ ᐅᑕᖅᑭᑎᑕᐅᔪᑦ ᑭᒍᓯᕆᔭᐅᓂᐊᖅᑐᑦ 

ᐱᓚᑦᑕᐅᓗᑎᑦ, ᓯᓂᒃᑎᑕᐅᓗᑎᑦ ᒪᐃ 22-

ᖑᓚᐅᖅᑐᒥ 2014, ᑲᑎᓪᓗᒋᑦ ᑕᒪᕐᒥᓕᒫᖅ 574-

ᖑᕗᑦ ᓄᓇᕗᓕᒫᒥ. 

 

ᑖᒃᑯᐊ ᑲᒪᒋᔭᐅᓂᖏᑦ ᑳᓐᑐᕌᖃᕐᓂᖏᑦ 

ᑐᔪᕐᒥᕕᐅᖃᑦᑕᖅᑐᑦ ᖃᐅᔨᓴᖅᑕᐅᖃᑦᑕᕐᓂᖏᑦ, 

ᑖᒃᑯᐊ ᑳᓐᑐᕌᕆᔭᐅᔪᑦ ᐃᒪᓐᓇ ᐱᑕᖃᕐᒪᑦ 

ᑎᑎᕋᖅᓯᒪᔪᓂᑦ ᑖᓐᓇ ᑳᓐᑐᕌᖅᑎᐅᔪᒥ 

ᓴᓗᒪᑦᑎᐊᖅᑐᒦᑎᑦᑎᒋᐊᖃᕐᒪᑕ, ᐃᒪᓐᓇ 

ᐋᓐᓂᐊᓇᖏᑦᑎᐊᕋᓗᐊᕐᒪᖔᑦ, ᓇᒻᒪᓯᐊᕐᓗᓂ 

ᐋᓐᓂᐊᖅᑐᓕᕆᔨᒃᑯᑦ ᒪᓕᓪᓗᒋᑦ ᐊᒻᒪᓗ 

ᐊᐅᓚᑦᑎᓗᑎ ᑕᒪᒃᑯᓂᖓ ᑲᒪᑦᓯᐊᖃᑦᑕᕐᓗᑎ 

ᐋᖅᑭᑦᑕᐅᒋᐊᖃᖅᑐᓂ ᑕᒪᒃᑯᐊ 

ᐊᐅᓪᓛᑦᑎᐊᕈᓐᓇᖁᓪᓗᒋᑦ ᑐᔪᕐᒥᑯᐅᔪᑦ. ᑖᒃᑯᐊ 

ᐅᓗᕆᐊᓇᖏᒃᑲᓗᐊᕐᒪᖔᑕ ᑕᒪᒃᑯᐊ 

ᐋᓐᓂᐊᖅᑕᐃᓕᒪᓂᕐᒧᑦ ᑕᕝᕙᓂ ᑐᔪᕐᒥᕕᐅᔪᓂ. 

 

ᐊᒻᒪᓗ ᖃᐅᔨᓴᖅᑕᐅᖃᑦᑕᖅᑐᑎ ᑐᔪᕐᒥᕕᐅᔪᑦ 

ᑕᒪᒃᑯᓄᖓ ᐋᓐᓂᐊᖅᑖᖏᒃᑲᓗᐊᕐᒪᖔᑕ 

ᖃᐅᔨᓴᖅᑎᐅᖃᑦᑕᖅᑐᓄᑦ 

ᐅᓗᕆᐊᓇᖅᑕᐃᓕᒪᑎᑦᑎᔨᖏᓪᓗ ᑕᐃᒪᓐᓇᒃ 

ᐱᓕᕆᐊᖃᖃᑦᑕᖅᑐᑎᒃ ᑕᒪᒃᑯᓂᖓ, 

ᖃᐅᔨᒃᑲᖅᑕᐅᖃᑦᑕᖅᑐᑕᓗ ᐃᓐᓄᑦᑕᐅᒋᐊᖃᖅᑐᓂᒃ 

ᐱᓕᕆᔨᖃᓐᖏᓕᕌᖓᑕ. 

 

2013-14-ᒥ 17,082-ᖑᓚᐅᖅᑐᑦ ᐅᑎᒧᓪᓗ 

ᖃᖓᑦᑕᕐᓂᖃᓚᐅᖅᑐᖅ ᐋᓐᓂᐊᕕᓐᓄᑦ, 1 

ᐳᓴᐅᖏᑦᑐᕐᓘᓐᓃᑦ ᐱᔭᕐᓂᖏᑦᑐᖅᓯᐅᓚᐅᖅᑐᑦ 

ᖃᖓᑦᑕᖅᑎᑕᐅᒐᓲᑎᓂᒃ. 

 

ᐃᓱᓕᔾᔪᑎᒋᓗᒍ ᖁᔭᓐᓇᒦᕈᒪᔭᒃᑲ 

ᐃᖅᑲᓇᐃᔭᖅᑎᖁᑎᒃᑲ, ᑐᖏᓕᕋ ᒥᔅ ᑭᓇᐃᓐᓇᖅ 

ᐊᒻᒪᓗ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔨ, ᔫᕼᐋᓐ 

ᒋᓚᐅᑎᒪᓐ. ᖁᔭᓐᓇᒦᒃ 

ᐊᐱᖅᑯᑕᐅᖃᑦᑕᖃᑦᑕᓚᐅᖅᑐᓄᑦ ᑲᑎᒪᔨᓄᑦ. 

ᖁᔭᓐᓇᒦᒃ ᐊᒻᒪ ᑲᔪᓯᒋᐊᕋᓱᓐᓂᐊᖅᐳᖓ 

ᐅᖃᐅᓯᐅᔪᑦ ᐃᓚᖏᓐᓂᑦ ᑕᕝᕙᓂ 

ᐱᓇᓱᐊᕈᓯᑦᑎᓐᓂ. ᑲᑎᒪᔨᓕᒫᑦ ᖁᔭᓐᓇᒦᖅᐸᒃᑲ. 

(ᑐᓵᔨᒃᑰᖏᑦᑐᖅ) ᓇᑯᕐᒦᒃ. 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᓂᔅᑐ ᐊᒻᒪᓗ 

ᐱᓗᐊᖅᑐᒥᒃ ᖁᔭᓐᓇᒦᕈᒪᓪᓗᑎᒃ ᐃᔅᓯᕙᐅᑕᐅᓪᓗᖓ 

ᑕᐃᒃᑯᐊ ᐊᐱᖅᑯᑎᒋᖃᑦᑕᓚᐅᖅᑕᕗᑦ 

ᐅᑎᕐᕕᒋᓂᐊᕐᓇᕋᓚᐅᖅᑕᑎᑦ 

ᑐᓴᖅᓵᓕᔪᒻᒪᕆᐊᓗᒋᒐᑦᑎᒍ 

ᓂᕆᐅᓐᖏᑦᑎᐊᒻᒪᕆᖅᑰᖅᖢᑕ ᐃᓛᑎᒍᑦ 

ᖁᔭᓐᓇᒦᕈᑎᒋᓗᐊᖅᐸᕗᑦ ᑖᓐᓇ 

ᑐᓴᖅᓴᕋᐃᑦᑐᓐᓇᕋᑦᑎᒍ. ᒫᓐᓇ 

ᑲᔪᓯᕙᓪᓕᐊᓂᐊᕋᑦᑕ. 

 

ᐃᖅᓱᖅᑏ, ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᐊᕝᕖᖅᑎᑦᑐᓐᓇᕈᕕᒋᑦ. ᑭᖑᓪᓕᕐᒥᒃ 

ᐱᓕᕆᐊᖃᕐᓂᐊᖅᑐᒍᑦ ᒐᕙᒪᓕᕆᔨᒃᑯᑦ, ᓄᓇᓕᓐᓂ 

ᒐᕙᒪᒃᑯᓐᓄᑦ ᐱᔨᑦᑎᖅᑎᒃᑯᑦ. ᑭᓯᐊᓂ 

ᑲᔪᓯᒋᐊᓚᐅᓐᖏᓂᑦᑎᓐᓂ 10-ᒥᓂᒥᒃ 

ᓄᖅᑲᖓᓂᐊᖅᑐᒍᑦ. ᖁᔭᓐᓇᒦᒃ. 

 

>>ᓄᖅᑲᑲᐃᓐᓇᖅᑐᑦ 16:47ᒥ ᑲᔪᓯᒃᑲᓂᖅᑐᑎᓪᓗ 

16:58ᒥ 

 

ᒪᓕᒐᒃᓴᖅ 02 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2014-2015 - ᕼᐋᒻᓚᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᒫᓐᓇ ᑲᔪᓯᓂᐊᕋᑦᑕ. ᑖᒃᑯᐊ 

ᐱᓕᕆᐊᕆᓂᐊᓕᕐᒥᔭᕗᑦ ᓄᓇᓕᓐᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ. ᑖᒃᑯᓄᖓ 

ᒪᑉᐱᖅᑐᕋᖏᓐᓄᐊᓚᐅᓐᖏᓐᓂᑦᑎᓐᓂ, 

ᐃᒻᒥᒃᑰᖅᑐᓂᒃ, ᒥᓂᔅᑐ ᓴᒻᒪᖅᑐᖅ ᑕᑲᓇᓂ 

ᐊᐱᖅᓱᖅᑕᐅᕕᒻᒦᑉᐸᒌᕐᒪᑦ. ᐊᐱᕆᔪᒪᓪᓗᒍ 

ᐃᑲᔪᖅᑎᒋᓂᐊᖅᑕᕐᓂᒃ ᐅᕝᕙᓘᓐᓃᑦ ᑕᕝᕙᓂ 

ᐊᐱᖅᓱᖅᑕᐅᕕᒻᒦᖃᑎᖃᕈᒪᒻᒪᖔᖅᐱᑦ. ᒥᓂᔅᑐ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᐄ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐱᓰ 

ᑖᓐᓇ ᒥᓂᔅᑐ ᐃᖅᑲᓇᐃᔭᖅᑎᖏᑦ ᑕᕝᕙᓂᓘᓐᓃᑦ 

ᐊᐱᖅᓱᖅᑕᐅᕕᒻᒦᖃᑎᒋᔪᒪᔭᖏᑦ, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, ᑖᒃᑯᐊ 

ᑕᕝᕙᓃᖃᑎᒋᓂᐊᖅᑕᖏᑦ ᐃᓯᖅᑎᑲᐃᓐᓇᓚᐅᒃᑭᑦ. 

 

ᖁᔭᓐᓇᒦᒃ ᐃᖅᓱᖅᑏ. ᒥᓂᔅᑐ ᓴᒻᒪᖅᑐᖅ, 

ᓇᓗᓇᐃᖅᓯᒪᑦᑎᐊᕐᓂᐊᕐᒪᑦ ᑲᑎᒪᔾᔪᑎᕕᓂᑦᑎᓐᓂ 

ᐊᒻᒪᓗ ᖃᐅᔨᒪᑦᑎᐊᖁᓪᓗᑕ ᑖᒃᑯᐊ ᑭᒃᑰᒻᒪᖔᑕ 

ᐅᖃᐅᑎᓚᐅᖅᑎᒍᑦ ᑭᒃᑯᓐᓂᒃ 

ᐊᐱᖅᓱᖅᑕᐅᕕᒻᒦᖃᑎᖃᕐᒪᖔᖅᐱᑦ? ᒥᓂᔅᑐ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᐱᖃᑎᒋᔮᒃᑲ ᐅᑉᓗᒥ ᑐᖏᓕᕋ ᓗᐃᑦ 

ᒍᕇᓐ, ᑕᓕᖅᐱᓐᓃᑦᑐᖅ, ᐊᒻᒪᓗ ᑮᓇᐅᔭᓕᕆᔨᕗᑦ 

ᐊᖓᔪᖅᑳᖑᔪᖅ ᐱᓕᕆᕕᒋᔭᑉᑎᓐᓂ ᑯᐃᓵᓐ ᒧᐃᔪ 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳᖅ ᓴᒻᒧᖅᑑᖅ. 

(ᑐᓵᔨᑎᒍᑦ) ᒥᔅᑕ ᒍᕇᓐ ᒥᔅᑕ ᒧᐃᔪ ᑐᓐᖓᓱᒋᑦᓯ 

ᑕᑦᕗᖓ ᐊᒻᒪᓗ ᐅᖃᕐᕕᒃᒧᑦ. ᒫᓐᓇ 

ᑲᔪᓯᕙᓪᓕᐊᓂᐊᕋᑦᑕ ᑲᔪᓯᕙᓪᓕᐊᑐᐃᓐᓇᖅᑐᑕᓗ 

ᐊᖓᔪᖅᑳᖅ ᒥᓂᔅᑕ ᐱᒋᐊᖅᑐᒃᓯᔪᑎᓂᒃ 

ᐅᖃᐅᓯᒃᓴᖃᕈᕕᑦ ᒫᓐᓇ ᐱᒋᐊᕈᓐᓇᖅᓯᔪᑎᑦ. ᒥᓂᔅᑕ 

ᓴᒻᒧᖅᑑᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᒻᒪᕆᐊᓗᒃ (ᑐᓵᔨᑎᒍᑦ) 

ᖃᐃᑎᑕᐅᒍᓐᓇᕋᒪ ᑲᑎᒻᒪᓂᐅᓕᖅᑎᓪᓗᒍ 

ᕿᒥᕐᕈᓂᐊᖅᓱᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᓗ 2014-15 ᐊᑐᕈᒫᕐᓂᐊᖅᑐᓂᒃ 

ᐸᓐᓇᒃᓯᒪᔾᔪᑎᒋᔭᒃᑎᓐᓂᒃᓗ. 

 

ᑕᐃᒪ ᐱᓕᕆᑦᓯᐊᖅᓯᒪᒐᑕ ᑐᑭᓯᐅᒪᓪᓗᑕᓗ 

ᐅᖃᓪᓚᖃᑎᒋᑦᓱᑕ ᑲᑎᒻᒪᔨᕋᓛᑦ ᐱᖃᑎᒋᓪᓗᒋᑦ 

ᑐᓐᖓᓱᒃᑎᒃᐸᒃᑲᓗ ᑕᒪᒃᑯᐊ ᐃᓱᒫᓗᑎᒋᔭᐅᔪᑦ 

ᑲᑎᒻᒪᔨᐅᖃᑎᒻᒪ ᐱᔾᔪᑎᒋᔭᖏᑦ ᑕᒪᒃᑯᐊ 

ᐱᓕᕆᐊᕆᓂᐊᕐᓗᒋᑦ ᓄᓇᕘᑉ ᒐᕙᒪᒃᑯᖏᑦᑕ 

ᓄᓇᕘᒥᐅᑕᐅᔪᓄᑦᓗ. 

 

ᐃᒃᓯᕙᐅᑖᖅ, ᑖᒃᑯᐊ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᑦ ᓱᓕ ᕼᐋᒻᓚᒃᑯᑦ ᒐᕙᒪᒃᑯᖏᓐᓂᑦ 

ᓱᓕ ᐱᓕᕆᖃᑎᖃᖃᑦᑕᖅᑐᑦ ᑕᒪᒃᑯᐊ 

ᐅᖅᓱᐊᓗᓕᕆᓂᖅ ᐱᓪᓗᒍ ᐊᒻᒪ ᓂᐅᕕᕐᓃᑦ  

ᑐᑭᓯᑎᒃᓯᒋᐊᕈᑏᑦ ᐱᖁᑎᖏᓐᓂᑦᓗ 

ᐊᐅᓚᒃᓯᔨᐅᓂᕐᒥᑦ ᑲᒪᔨᐅᓂᕐᒥᑦ. 

 

ᑖᒃᑯᐊᓕ ᐅᖅᓱᐊᓗᓕᕆᔨᒃᑯᖏᑦ ᒐᕙᒪᒃᑯᑦ 

ᐱᖃᓯᐅᔾᔭᐅᑎᓪᓗᒋᑦ ᑖᒃᑯᐊ ᒐᕙᒪᓕᕆᔨᒃᑯᑦ 

ᑲᑎᒃᑐᒋᑦ $420 ᒥᓕᐊᓂᒃ ᑮᓇᐃᔭᒃᓴᖁᑎᖃᖅᐸᑦᑐᑦ 

ᐃᖅᑲᓇᐃᔭᖅᑎᖃᖅᑐᑎᒃ 370-ᓂᒃ ᓄᓇᕘᒥᓕᒫᒥ. 

ᑖᒃᑯᐊ ᓂᕆᐅᒋᔭᕗᑦ 

ᑮᓇᐅᔭᖃᕆᐊᖃᓐᓂᐊᖅᑐᕆᔭᕗᑦ ᐱᖃᓯᐅᔾᔨᒻᒪᑕ 

ᐃᓚᒋᐊᖅᓯᓂᕐᒥᑦ $1.12 ᒥᓕᐊᓂᒃ. 

 

ᑖᒃᑯᐊ ᐅᖅᓱᐊᓗᓕᕆᔨᒃᑯᑦ ᓱᓕ ᐊᐅᓚᒃᓯᖃᑦᑕᖓᑕ 

ᐅᖅᓱᐊᓗᒃᑖᖑᒋᐊᓕᒃᓂᒃ ᒑᓯᑖᖑᒋᐊᓕᒃᓂᒃᓗ 

ᓄᓇᕘᑉ ᒐᕙᒪᒃᑯᖏᓐᓄᓐ ᑕᒪᒃᑯᐊ ᐅᖅᓱᐊᓗᐃᑦ 

ᐊᑭᖏᑦ ᐊᑭᑦᑐᕆᐊᖅᓯᒪᖕᒪᑕ ᒪᕐᕉ ᐊᕐᕌᒎᓕᖅᑑᒃ 

ᐊᓂᒍᖅᓯᒪᔪᑦ ᑕᒪᓐᓇ ᐱᔾᔪᑎᒋᓪᓗᒍ ᑕᐃᒃᑯᐊ 

ᐊᑭᒋᕙᓚᐅᖅᑕᖏᑦ ᒥᑭᓗᐊᓕᓚᐅᖓᑕ 

ᐊᖑᒻᒪᑎᒍᓐᓇᐃᓕᓚᐅᖓᑕ ᑕᐃᒫᑦᓕ 

ᐊᑭᑦᑐᕆᐊᕆᔭᕆᐊᖃᓕᓚᐅᖅᑐᒍᑦ 

ᐊᐅᓚᒃᓯᔾᔪᑎᒋᔭᒃᑎᓄᑦᑕᐅᖅ 

ᑭᓇᐅᔭᕈᑎᒋᓯᒪᔭᒃᑎᓐᓄᑦ ᐅᑎᖅᑎᒃᓯᒐᓱᒃᑐᑕ. 

ᓄᓇᕘᑉᒥ ᓱᓕ ᐅᖅᓱᐊᓗᐃᑦ ᐊᑭᖏᑦ ᒑᓰᑦᓗ ᓱᓕ 

ᐊᑭᑭᓐᓂᖅᓴᐅᕗᑦ ᑲᓇᑕᒥ ᐊᓯᖏᓐᓂ 

ᓂᕆᐊᖅᑕᐅᕕᐅᓯᒪᔪᓂ. 

 

ᐄᐳᕈ 1-ᖑᑎᓪᓗᒍ, 2013-ᒥ ᓄᓇᓕᓐᓂᑦ 

ᒐᕙᒪᒃᑯᓐᓂᓗ ᐱᔨᑦᑎᖅᑎᒃᑯᓐᓂᓗ ᓄᑖᓂᒃ 

ᕼᐋᒻᓚᓄᑦ ᑭᓇᐅᔭᖃᖅᑎᒃᓯᒍᑎᒃᓴᓂᒃ ᓴᖅᑮᓚᐅᖅᑐᑦ 

ᑖᓐᓇ ᓴᓇᔭᐅᓯᒪᔪᖅ 

ᖃᐅᔨᒋᐊᕕᐅᓯᒪᕈᓗᔭᖅᓯᒪᓪᓗᑎᒃ ᒪᐃᔭᐃᑦ 

ᕼᐊᒪᓚᒃᑯᑦ ᑎᑎᕋᖅᑎᖏᑦ ᐊᒻᒪᓗ ᕼᐊᒪᓚᒃᑯᑦ 

ᑲᑐᔾᔨᖃᑎᒌᖏᑦ ᑎᑎᕋᖅᑎᓪᓗ ᑲᑐᔾᔨᖃᑎᒌᖏᑦ. 

ᑖᒃᑯᐊ ᓴᖅᑭᔮᑦᓯᐊᓪᓚᕆᑦᑐᒃᑯᑦ 

ᑮᓇᐅᔭᖃᖅᑎᑎᒃᓯᓯᒪᔪᑦ ᓄᓇᓕᖕᓂᑦ 

ᒐᕙᒪᒃᑯᓐᓂᐅᓯᒪᔪᓂᒃ ᒐᕙᒪᒃᑯᕆᔭᐅᔪᓂᒃ ᐊᒻᒪᓗ 

ᐱᐅᒋᔭᐅᖃᑦᑕᖅᓯᒪᓪᓗᑎᒃ. 

 

ᐊᕐᕌᒍ ᐱᖓᓱᒃ ᓈᒐᐃᒻᒪᑕ ᕿᒥᕐᕈᔭᐅᖃᑦᑕᖅᑐᑦ 

ᓈᒻᒪᒃᑲᓗᐊᕐᒪᖔᑕ. ᑕᑦᕙᓂ ᐊᕐᕌᒍᑦᑎᓐᓂ 

$45,550,000-ᓂᒃ ᑮᓇᐅᔭᓂᒃ 

ᓄᓇᓕᖕᓅᖅᑐᖃᓐᓂᐊᖅᑐᖅ ᑕᑦᕘᓇ. ᐊᕐᕌᓂᓂᑦ 

$45,175,000 ᑖᓐᓇ ᐊᑭᑦᑐᕆᐊᕋᕐᔪᓐᓂᖅ 

ᐊᐅᓚᒍᑎᒃᓴᖏᓐᓂᒃ ᓴᓇᒋᐊᖅᓯᒍᑎᒃᓴᖏᓐᓄᑦᓗ 

ᓄᓇᓕᖕᓄᑦ ᑐᓂᔭᐅᒐᔭᕐᒥᔪᖅ ᓄᓇᓕᖕᓄᑦ. 

 

ᐊᒻᒪᑕᐅᖅ ᑖᒃᑯᐊ ᕼᐋᒻᓚᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ ᐃᓕᓴᑎᒃᓯᔩᑦ  

ᐃᑲᔪᖅᓱᖅᑕᐅᖏᓐᓇᕐᒥᔪᑦ ᓴᖏᔪᐊᓗᒃᒥᓐ ᐊᕐᕌᒍᓂᒃ 

ᕿᓕᐅᓗᐊᖅᑐᓂᒃ ᐊᐅᓚᓕᖓᑕ ᓄᓇᓖᑦ 

ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖏᓐᓂᒃ 

ᐃᓕᓴᑎᒃᓯᕙᒃᑐᑎᒃ ᑕᐃᒫᒃ ᐱᔭᕆᐅᓴᑎᒃᓯᕙᒃᑐᑦ 

ᐱᒍᓐᓇᖅᓯᑎᓯᑲᓐᓂᐸᑦᑐᑦ ᐱᔨᑦᓯᕋᐅᑎᓂᒃ 

ᑐᓂᕐᕈᑎᖃᕈᓐᓇᓯᓂᖅᓴᕈᑎᒃᓯᓪᓗᑎᒃ. ᑕᐃᒫᑦᓗ 

ᓄᓇᓕᖕᓂ ᐃᓕᓐᓂᐊᖅᓲᖑᒻᒪᑕ 

ᐊᑭᑭᓐᓂᖅᓴᐅᖃᑦᑕᓲᖑᕗᑦ ᑖᒃᑯᐊ ᓱᓕ ᑖᒃᑯᓂᖓ 

ᑮᓇᐅᔭᖃᖅᑎᒃᓯᓐᓇᓱᒃᑐᒍᑦ. 

 

ᐃᒃᓯᕙᐅᑖᖅ, ᐃᒥᕐᒧᑦ ᓚᐃᓴᖃᖅᑎᒃᓯᓂᖅ 

ᓚᐃᓴᓐᓂᖏᑦᓗ ᒪᓕᒃᓯᐊᖅᑎᒃᓯᒐᓱᓐᓂᖅ 

ᐱᔭᕆᐊᑐᓯᒪᔪᖅ ᓄᓇᕘᒥ ᓄᓇᓕᖕᓂ. ᑖᒃᑯᐊ 

ᐱᓕᕆᔨᕗᑦ ᕼᐋᒻᓚᓂᑦ 

ᐱᓕᕆᖃᑎᖃᕈᓗᔭᖃᑦᑕᖅᓯᒪᔪᑦ ᑕᒪᒃᑯᐊ ᐃᒥᕐᒧᑦ 

ᓚᐃᓴᖏᑦ ᓄᑖᕈᖅᑎᑕᐅᒐᓗᐊᕐᒪᖔᑕ ᐊᒻᒪᓗ 

ᒪᓕᒃᑕᐅᑦᓯᐊᕋᓗᐊᕐᒪᖔᑕ. ᑕᑦᕙᓂ ᑭᓇᐅᔭᒃᓴᑎᓐᓂ 

ᐃᓚᒋᐊᖅᓯᓯᒪᔪᒍᑦ ᐊᐅᓚᒃᓯᔨᑖᕈᒻᒪᓪᓗᑕ ᑕᒪᑐᒥᖓ 

ᖃᒪᖃᑦᑕᓂᐊᖅᑐᒥᒃ ᑕᒫᓂᓗ ᕼᐋᒻᓚᐃᑦ 

ᖃᐅᔨᒪᔨᑕᖏᓐᓂᒃ 

ᐃᖅᑲᓇᐃᔭᖃᑎᖃᖃᑦᑕᓂᐊᕐᓗᑎᒃ ᓚᐃᓴᖏᑦ 

ᓄᑖᕈᕆᐊᖅᑎᑕᐅᒐᓱᒃᑎᓪᓗᒋᓐ. 

 

ᐊᕐᕌᒍᓐᓂᒃ ᒪᕐᕉᓂᒃ ᐊᓂᒍᖅᑐᖃᖅᓯᒪᓕᖅᑐᖅ 

ᑖᒃᑯᐊ ᐱᖑᐊᖅᑐᓕᕆᔨᒃᑯᑦ ᐅᑎᓚᐅᖅᓯᒪᖕᒪᑕ 

ᑕᑦᕗᖓ ᒐᕙᒪᓕᕆᔨᒃᑯᓐᓄᑦ. ᑖᒃᑯᐊᓕ ᓄᓇᕗᒻᒥ 

ᑕᐱᕇᑦ ᐱᖃᑕᐅᕋᑖᓚᐅᕐᖓᑕ 2014-ᒥ 

ᐅᑭᐅᖅᑕᖅᑐᒥᐅᑕᐃᑦ ᐱᓐᖑᐊᕕᔾᔪᐊᑎᓪᓗᒋᑦ 

ᐊᓛᓯᑲᒥ ᑖᓐᓇ ᐊᐅᓚᑦᑎᐊᓪᓚᕆᑦᑐᐋᓘᔪᔪᖅ 

ᖁᕕᐊᓇᔪᒋᓪᓗᓂᓗ ᐱᓐᖑᐊᖅᑎᖁᑎᑦᑎᓐᓄᑦ 

ᑕᐃᒃᑯᐊᓗ ᐱᓐᖑᐊᖃᑎᖃᕈᓐᓇᔪᒻᒪᑕ 

ᓴᖅᑭᔮᖅᑎᑎᓪᓗᑎᓪᓗ ᐃᓕᖅᑯᓯᕐᒥᓂᒃ 

ᓯᓚᕐᔪᐊᕐᒥᐅᓕᒫᓄᑦ ᑕᑯᓐᓈᖅᑕᐅᑎᓪᓗᒋᑦ.  

 

ᐊᖏᖃᑎᒌᒍᑎᖃᖅᓯᒪᒐᑦᑕ ᐅᐊᓕᓂᕐᒥ 

ᓇᓚᐅᑦᑖᖅᑐᓕᕆᔨᒃᑯᖏᓐᓂ 

ᐱᓐᖑᐊᖅᑐᓕᕆᔨᒃᑯᖏᓪᓗ ᐱᖓᔪᐊᓂ 

ᓇᓚᐅᑦᑖᕈᑎᑖᕐᕕᒻᒥ ᐃᓚᓯᓚᐅᕐᒥᔪᑦ ᓄᓇᕗᒻᒧᑦ 

ᑕᕝᕙᓂ ᐊᕐᕌᒎᑦᑎᓐᓂ. ᒫᓐᓇ 

ᐊᖏᖃᑎᒌᖃᑎᒋᒐᓱᑦᑕᕗᑦ ᑖᒃᑯᐊ 

ᓇᓚᐅᑦᑖᕈᑎᓕᕆᔨᖏᑦ ᐅᐊᓕᓂᕐᒥ ᑎᓴᒪᒃᑲᓂᕐᓂ  



ᕿᑎᖅᑰ, ᒪᐃ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᓐᓂ ᓇᓚᐅᑦᑖᕈᑎᑖᕐᕕᓐᓂ 

ᓴᖅᑮᒍᓐᓇᖏᒃᑲᓗᐊᕐᒪᖔᑕ 2015-ᒥ. 

 

ᑕᒪᓐᓇ ᐊᖏᓪᓕᒋᐊᖅᑕᐅᓂᖓ ᑮᓇᐅᔭᓂᑦ 

ᒐᕙᒪᒃᑯᓐᓄᑦ ᓴᖅᑮᖏᓐᓇᖃᑦᑕᕐᖓᑦ ᐊᒻᒪᑦᑕᐅᖅ 

ᑖᒃᑯᐊ ᐃᓕᐅᖅᑲᖅᑕᐅᔪᑯᓘᕙᑦᑐᑎᑦ ᑮᓇᐅᔭᐃᑦ 

ᐱᓐᖑᐊᖅᑐᓕᕆᓂᕐᒧᑦ ᑐᕌᖓᔪᓂᒃ.  

 

ᐃᒃᓯᕙᐅᑖᖅ, ᑲᔪᓰᓐᓇᓂᐊᖅᑐᒍᑦ 

ᐱᕙᓪᓕᐊᑎᑦᑎᓗᑎᑦ ᒪᓕᒐᖅᑎᒍᑦ 

ᐊᐅᓚᑕᐅᒍᑎᔅᓴᖓᓂ ᓄᓇᕗᒻᒥ ᐃᓗᓕᐅᕐᓂᕐᒧᑦ 

ᒪᓕᒐᐃᑦ ᐱᖁᔭᖓᓂ. ᑖᒃᑯᐊ ᐊᐅᓚᑦᑎᐊᖅᓯᒪᔪᓂ 

ᒪᓕᒐᕐᓂᓪᓗ ᐊᑐᑦᑎᐊᖅᓯᒪᔪᓂᒃ ᑎᒍᓯᖃᑦᑕᖅᓯᒪᔪᑦ 

ᑲᓇᑕᐅᑉ ᐃᓗᐊᓂ ᐊᒻᒪ ᐊᕕᑦᑐᖅᓯᒪᓂᕋᓛᖏᑕ 

ᐊᑐᖅᐸᑦᑕᖏᓐᓂ. 

 

ᑕᒪᓐᓇ ᖃᐅᔨᓴᕐᓂᖅ ᐱᔭᕇᖅᑕᐅᒐᔭᖅᑐᖅᓴᐅᔪᖅ 

2014 ᐃᓱᓕᓚᐅᓐᖏᓐᓂᖓᓂ ᑕᐃᒫᓪᓗ ᒪᓕᒐᕐᓂ 

ᐃᓕᐅᖅᑲᐃᒍᓐᓇᓛᖅᑐᒍᑦ 2015 

ᐱᒋᐊᕋᑖᒥᓂᐅᑎᓪᓗᒍ. ᑖᒃᑯᐊ ᒐᕙᒪᓕᕆᔨᒃᑯᑦᑕᐅᖅ 

ᑲᑎᒪᔨᕋᓛᓂᑦ ᓴᖅᑮᓯᒪᒻᒥᔪᑦ ᐃᓪᓗᓕᐅᕐᓂᕐᒧᑦ 

ᐅᖃᐅᔾᔨᒋᐊᖅᑎᐅᒐᔭᖅᑐᓂᒃ ᑖᒃᑯᐊ 

ᑲᑎᒪᒋᐊᖔᖅᑐᒥᓂᐅᓪᓗᑎᑦ ᒪᑦᓯᐅᑎᓪᓗᒍ 2014-ᒥ.  

 

ᐃᒃᓯᕙᐅᑖᖅ, ᒐᕙᒪᓕᕆᔨᒃᑯᑦ ᓱᓕ ᑲᔪᓰᓐᓇᖅᑐᑦ 

ᐱᐅᓯᒋᐊᖅᓯᕙᓪᓕᐊᓪᓗᑎᑦ ᐃᒥᓕᕆᔾᔪᑎᓂᑦ 

ᑭᓈᓗᓕᕆᔾᔪᑎᓂᒃ ᓴᓂᓕᕆᔾᔪᑎᓂᓪᓗ ᓄᓇᓕᓕᒫᓂ 

ᓄᓇᕗᒻᒥ. 

 

ᑖᒃᑯᐊ ᑎᐅᓪᕼᐊᐅᓯ ᓯᓚᑦᑐᓴᕐᕕᒃᑯᑦ 

ᐊᔪᕆᖅᓱᐃᔾᔨᕙᓪᓕᐊᒻᒥᔪᑦ ᑭᓱᓄᑦ 

ᐊᒃᑐᖅᑕᐅᒍᓐᓇᕐᒪᖔᑕ ᐃᒥᓕᕆᔾᔪᑏᑦ. ᑕᐃᒫᒃ ᑕᕝᕙ 

ᖃᐅᔨᒪᓕᕈᑦᑕ ᓄᓇᕗᒻᒥ 

ᐊᑐᓕᖁᔭᓕᐅᕈᓐᓇᕋᔭᖅᑐᒍᑦ ᒐᕙᒪᒃᑯᑦ 

ᒪᓕᒐᓕᕆᔨᖏᓐᓄᑦ ᓈᒻᒪᑦᑐᓂᒃ 

ᒪᓕᑦᑕᐅᔭᕆᐊᓕᓐᓂᒃ ᒪᓕᒐᓕᐅᕋᓱᓪᓗᑕ ᓄᓇᕗᒻᒥ 

ᐅᑭᐅᖅᑕᖅᑐᒥᓪᓗ ᑭᓈᓗᓕᕆᔾᔪᑎᔅᓴᓂᒃ.  

 

ᑖᒃᑯᐊ ᐱᖁᑎᑦᑕ ᐱᖁᑎᑦᑎᓐᓂ ᐊᐅᓚᑦᑎᔩᑦ ᓱᓕ 

ᐱᐅᓯᒋᐊᖅᓯᕙᓪᓕᐊᖏᓐᓇᖅᑐᑦ ᓄᓇᕗᑦ 

ᒐᕙᒪᒃᑯᖏᑕ ᓱᕋᔾᔭᐃᖅᓯᒪᓂᕐᒧᑦ 

ᐃᖅᑲᓇᐃᔭᕐᓂᕆᕙᑦᑕᖏᓐᓂ ᐊᒻᒪᑦᑕᐅᖅ  

ᐊᑐᑯᑖᓂᖅᓴᐅᑎᑦᑎᒐᓱᐊᖃᑦᑕᖅᑐᑎᑦ ᐃᓪᓗᓂᑦ 

ᓴᓇᑦᑎᐊᖅᓯᒪᑏᓐᓇᕋᓱᑦᑐᒋᑦ.  

 

ᐱᓕᕆᐊᑦᑎᓐᓂᑦ ᕿᒥᕐᕈᐊᖅᑐᒍᑦ ᑕᒪᒃᑯᐊ 

ᓴᓇᒋᐊᖅᑕᐅᒋᐊᖃᖅᑎᑦᑎᓂᕆᕙᑦᑕᕗᑦ 

ᐋᖅᑭᒋᐊᖅᑕᐅᒋᐊᖃᓐᖏᒃᑲᓗᐊᕐᒪᖔᑕ 

ᐊᓪᓗᐃᓯᒪᓐᖏᒃᑲᓗᐊᕐᒪᖔᑕᓘᓐᓃᑦ 

ᖃᐅᔨᓴᖅᑕᐅᒋᐊᖃᖅᐸᑦᑐᓂᒃ ᐊᒻᒪᑦᑕᐅᖅ 

ᐆᒻᒪᖅᑯᑎᓂᒃ ᖃᐅᔨᓴᕐᓂᕐᕗᑦ ᐆᑦᑐᕋᕐᓂᕗᑦ 

ᐃᖃᓗᓐᓂ ᐱᔭᕇᖅᓯᒪᓕᕐᒥᔪᖅ. 

 

ᒫᓐᓇ ᖃᓄᐃᓐᓂᕐᒪᖔᖅ ᖃᐅᔨᓴᕐᓂᕐᒦᓕᖅᑐᑕ 

ᓯᕗᓪᓕᖅᐹᒥ ᐊᕐᕌᒍᒥ. ᖃᐅᔨᔭᕇᖅᑐᒍᑦ 

ᐆᒻᒪᖅᑯᑎᓂᒃ ᐊᑐᓐᖏᓂᖅᓴᐅᓕᕋᑦᑕ ᑕᐃᒫᓪᓗ 

ᒐᕙᒪᑐᖃᒃᑯᓐᓂ ᑐᒃᓯᕋᒃᑲᓂᖅᓯᒪᒻᒥᔪᒍᑦ 

ᑕᐃᒪᐃᑦᑐᓴᐃᓐᓇᕐᒥ ᓴᖅᑮᒍᒪᓪᓗᑕ ᑭᕙᓪᓕᕐᒥ. 

ᑕᒪᒃᑯᐊ ᐃᓚᓖᑦ ᖃᐅᒪᓂᒃ 

ᐅᐃᔾᔮᑎᑦᑎᓗᐊᓐᖏᑦᑐᓂᒃ ᐊᒻᒪᑦᑕᐅᖅ 

ᐃᓄᖃᕋᓗᐊᕐᒪᖔᖅ ᐃᓄᖃᓐᖏᒻᒪᖔᕐᓘᓐᓃᑦ 

ᖃᐅᔨᓴᐅᑎᓂᒃ ᐃᒻᒥᓂᒃ ᖃᒥᓲᓂᒃ ᐊᒻᒪ ᓯᕿᓂᕐᒧᑦ 

ᐆᒻᒪᖅᑯᑎᓕᐅᕐᓂᕐᒥᒃ.  

 

ᐃᒃᓯᕙᐅᑖᖅ, ᑖᒃᑯᐊ ᓄᓇᕗᒻᒥ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑏᑦ ᓱᓕ ᑮᓇᐅᔭᓂᒃ 

ᐃᓕᐅᖅᑲᐃᖏᓐᓇᓐᖑᓱᑦᑐᑦ ᖃᕋᓴᐅᔭᓕᕆᓂᖅ 

ᑕᒪᓐᓇ ᐋᖅᑭᒋᐊᖅᑕᐅᖁᓪᓗᒍ ᐊᒻᒪᑦᑕᐅᖅ 

ᓯᐊᒻᒪᐸᓪᓕᐊᑐᐃᓐᓇᕐᒥᔪᒍᑦ ᐊᓯᖏᓐᓂᒃ ᒐᕙᒪᒃᑯᑦ 

ᐊᓪᓚᕝᕕᖃᐅᕈᓘᔭᖅᑐᑎᑦ ᓄᓇᓕᓐᓂ ᐊᒻᒪᑦᑕᐅᖅ 

ᑕᒪᒃᑯᐊ ᑐᓴᐅᒪᖃᑎᒌᒍᑏᑦ 

ᐱᐅᓯᕙᓪᓕᐊᑐᐃᓐᓇᕐᒥᔪᑦ ᐃᓛᒃ ᓄᓇᓕᓐᓂ 

ᑐᓴᐅᒪᖃᑎᒌᓐᓃᑦ. ᒐᕙᒪᓕᕆᔨᒃᑯᑦ 

ᐊᖏᖅᓯᒪᓂᖃᑦᑎᐊᖅᑐᑦ ᑐᓴᐅᒪᖃᑎᒌᓐᓂᕐᒥᒃ 

ᐱᐅᓯᕚᓪᓕᑎᑦᑎᒐᓱᓐᓂᐊᕐᓗᑎᑦ 

ᒐᕙᒪᒃᑯᓕᒫᑦᑎᐊᓂᒃ. 

 

ᑕᐃᒫᒃ ᑐᓴᐅᒪᖃᑎᒌᒍᑎᔅᓴᑦᑎᐊᕙᓐᓂᒃ 

ᐋᖅᑭᑦᑎᕆᒐᓱᓐᓂᐊᖅᑐᑦ ᐃᒫᒃ 

ᐱᖓᓱᐊᖅᑎᒻᒪᕆᓪᓗᒍ ᓱᒃᑲᓕᓂᖅᓴᓂᒃ 

ᐱᔨᑦᑎᕋᐅᑎᓂᒃ ᓴᖅᑭᔮᖅᑎᑦᑎᒍᒪᒧᑦ. ᓯᕗᒧᑦ 

ᐃᓱᒪᑦᑎᐊᕐᓂᖅ ᐊᒻᒪ ᓄᑖᑦ ᓴᖅᑭᐸᓪᓕᐊᔪᑦ 

ᐱᓕᕆᔾᔪᑏᑦ ᐊᑐᕐᓗᒋᑦ ᑖᒃᑯᐊ ᒐᕙᒪᓕᕆᔨᒃᑯᑦ 

ᓄᑖᓂᑦ ᖃᕋᓴᐅᔭᓄᑦ ᑲᓱᕈᑎᐅᒍᓐᓇᓂᐊᖅᑐᓂᒃ  

ᐊᑐᕈᓐᓇᕐᓂᐊᓕᕐᖓᑕ 

ᐱᔨᑦᑎᕋᑦᑎᐊᓂᖅᓴᐅᓕᕈᒪᓗᑎᑦ ᓄᓇᕗᒻᒥᐅᓂᑦ.  

 

ᐃᒃᓯᕙᐅᑖᖅ, ᑖᒃᑯᐊ ᐊᑦᑕᓇᖅᑐᓕᕆᔨᕗᑦ 

ᐊᔅᓱᕈᖅᓯᒪᒻᒥᔪᑦ ᐱᐅᓯᕚᓪᓕᑎᑦᑎᒐᓱᑦᑐᑎᑦ 

ᐸᖅᓴᐃᓂᐅᖃᑦᑕᖅᑐᓂᒃ ᕿᓂᕐᓂᐅᖃᑦᑕᖅᑐᓂᓪᓗ. 

ᐱᓕᒻᒪᓴᕆᑎᑦᑏᓐᓇᖅᑐᒍᑦ ᐃᓕᓴᑎᑦᑏᓇᖅᑐᒍᑦ 

ᐸᖅᓴᐃᔪᓕᕆᔨᓂᒃ ᕼᐋᒻᓚᓂᒃ ᑭᒃᑯᑐᐃᓐᓇᕐᓂᓪᓗ 

ᐸᓖᓯᒃᑯᓐᓂ ᐃᑲᔪᓲᓂᒃ ᐅᓇᓕᓐᓂᓪᓗ 

ᐸᖅᓴᐃᔪᖃᖅᑎᓪᓗᒍ. 

 

ᐸᖅᓴᖅᑕᐅᔭᕆᐊᓖᑦ ᐊᒥᓱᕈᖅᐸᓪᓕᐊᑐᐃᓐᓇᕐᖓᑕ 

ᓄᓇᕗᒻᒥ. 2013-ᖑᑎᓪᓗᒍ 222-ᖑᓚᐅᖅᑐᑦ 

ᕿᓂᖅᑕᐅᔭᕆᐊᓖᒃ 450-ᓂᒃ ᐃᓄᓐᓂᒃ. ᑕᒪᒃᑯᐊ 

ᓇᒦᒻᒪᖔᖅᐱᑦ ᓴᖅᑭᖅᑕᐅᑎᒋᔾᔪᑏᑦ spot-

ᖑᑎᕋᖅᑕᐅᕙᓕᖅᑐᐃᑦ 

ᐊᑐᖅᑕᐅᖏᓐᓇᖃᑦᑕᖁᔭᕋᓗᐊᕗᑦ ᐊᓯᕙᕐᓂᐅᓴᔪᓄᑦ 

ᓄᓇᒃᑯᑦ ᐃᒪᒃᑯᓪᓘᓐᓃᑦ.  

 

ᑮᓇᐅᔭᖅᑖᕆᕙᔭᕋᓗᐊᕗᑦ ᑲᑐᔾᔨᓪᓗᑕ 

ᑐᐊᕕᕐᓇᖅᑐᓕᕆᔾᔪᑎᒋᕙᔪᔭᕗᑦ ᒐᕙᒪᑐᖃᒃᑯᓐᓂᑦ 

ᐊᓯᐅᔨᓯᒪᓕᕋᑦᑎᒍ ᑕᒪᓐᓇ ᐊᑦᑐᐃᓯᒪᒻᒥᔪᖅ 2013-

ᒥ. ᐊᓯᖏᓐᓂᑦ ᑮᓇᐅᔭᖅᑖᕐᕕᔅᓴᓂᑦ 

ᐃᓇᖐᔾᔪᑎᔅᓴᓂᑦ ᑖᔅᓱᖓ ᕿᓂᕋᓗᐊᖅᑐᒍᑦ.  

 

ᓄᓇᕗᒻᒥᑦᑕᐅᖅ ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑏᑦ, 

ᐱᖃᑎᒋᓪᓗᒋᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑕ 

ᑐᐊᕕᕐᓇᖅᑐᓕᕆᔨᖏᑦ ᐸᕐᓇᐅᑎᓕᐅᖅᓯᒪᓕᖅᑐᑦ 

ᑕᕝᕗᖓᓗ ᒪᓕᒐᓕᐅᕐᕕᒻᒧᑦ ᐊᕐᕌᒍᑦᑎᓐᓂ ᑕᕝᕙᓂ 

ᓴᖅᑭᓂᐊᖅᑕᕗᑦ. ᐊᒻᒪᑦᑕᐅᖅ ᐊᑐᐊᒐᕐᓂᑦ 

ᑎᑎᕋᖅᓯᒪᓕᕐᒥᔪᒍᑦ ᐊᓯᑦᑎᓐᓄᑦ 

ᐊᑐᖅᑕᐅᒍᓐᓇᓂᐊᖅᑐᓂᑦ 

ᑐᐊᕕᕐᓇᖅᑐᓕᕆᔾᔪᑕᐅᓗᑎᒃ.  

 

ᐃᒃᓯᕙᐅᑖᖅ, ᑖᒃᑯᐊ ᐅᖃᐅᓯᖅᑲᑲᐃ 

ᑐᑭᓯᕚᓪᓕᓇᖅᑎᑦᑎᒐᓗᐊᖅᑲᑦ ᐱᓕᕆᕕᒐ 

ᖃᓄᐃᓕᐅᕐᒪᖔᖅ ᑐᕌᒐᖏᓐᓂᑦ ᒐᕙᒪᒃᑯᑦ 

ᑎᑭᐅᑎᑎᑦᑎᒐᓱᐊᖅᑐᑕ. 

 

ᐱᔨᑦᑎᕋᖅᑎᐅᒐᑦᑕᐃᓛᒃ ᐊᒻᒪᑦᑕᐅᖅ ᐱᔨᑦᑎᕋᕐᓂᕗᑦ 

ᐱᐅᓯᕚᓪᓕᖅᑎᕈᒪᔭᕋᓗᐊᕗᑦ 

ᐃᑲᔪᖃᑦᑕᖅᑕᓕᒫᑦᑎᓐᓄᑦ ᐊᒻᒪᓗ  

ᑲᑐᔾᔨᖃᑎᖃᕐᓂᐊᖅᑐᒍᑦ ᐊᓯᑦᑎᓐᓂᑦ ᒐᕙᒪᒃᑯᑦ 

ᐱᓕᕆᔨᐅᖃᑎᑦᑎᓐᓂᑦ, ᕼᐋᒻᓚᓂᓪᓗ ᑕᕝᕗᖓ 

ᓯᕗᒧᑦ ᐊᓪᓗᖅᑕ ᑎᑭᐅᑎᑦᑎᐊᕋᓱᓪᓗᑕ.  

 

ᐊᐱᖅᑯᑎᔅᓴᖃᕐᓂᕈᔅᓯ ᒫᓐᓇ ᒪᑐᐃᖓᑦᑎᐊᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑑᖅ. 

ᑲᑎᒪᔨᕋᓛᑦ ᐃᔅᓯᕙᐅᑕᖓ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑯᓐᓄᑦ ᒪᑐᐃᖅᓯᒍᑎᓂᑦ 

ᐅᖃᐅᓯᔅᓴᖃᖅᑳ? ᒥᔅᑕ ᕋᒻᐴᑦ, ᑲᔪᓯᒋᐊᑐᐃᓐᓇᕆᑦ.  

 

ᕋᒻᐴᑦ (ᑐᓵᔨᑎᒍᑦ):ᖁᔭᓇᒦᒃ ᐃᒃᓯᕙᐅᑖᖅ. 

ᖁᕕᐊᓱᑦᑐᖓ ᒪᑐᐃᖅᓯᔾᔪᑎᓂᒃ ᐅᖃᕈᓐᓇᕆᐊᒃᓴᖅ 

ᐱᓪᓗᒋᑦ ᑖᒃᑯᐊ ᑲᑎᒪᔨᕋᓛᑦ ᐱᓕᕆᐊᓖᑦ 

ᓄᓇᓕᓐᓂᑦ ᐱᕙᓪᓕᐊᔪᓕᕆᓂᕐᒥᓪᓗ, 

ᕿᒥᕐᕈᓂᕆᔪᔭᖏᓐᓂᑦ 2014-2015 

ᑮᓇᐅᔭᖅᑐᕈᑎᒃᓴᖏᓐᓂᑦ ᐊᒻᒪᓗ 2014-2017 

ᐊᐅᓚᑦᑎᓂᕐᒧᓐ ᐸᕐᓇᐅᑎᖏᓐᓂᑦ ᑕᐃᒃᑯᐊ 

ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᕋᖅᑏᑦ 

ᐱᓕᕆᕕᖓᑕ. 

 

ᑲᑎᒪᔨᕋᓛᑦ ᑕᑯᒻᒪᑕ ᑖᔅᓱᒪ ᐱᓕᕆᕕᐅᑉ 

ᑐᒃᓯᕌᖏᓐᓂᒃ 2014-2015 ᐊᐅᓚᒍᑎᒃᓴᖏ 

ᓱᕋᔾᔭᐃᖅᓯᓯᒪᒍᑎᒃᓴᖏᓪᓗ $220.757 ᒥᓕᐊᓐ 

ᑖᓚᐃᑦ ᐊᖏᓪᓕᒋᐊᖅᓯᒪᓕᕐᒪᑕ 5.9 ᐳᓴᒥᒃ 

ᑕᐃᒪᓐᖓᓂᑦ ᑖᓐᓇ ᐱᓕᕆᕕᒃ ᓴᖅᑮᓚᐅᖅᓯᒪᒻᒪᓐ 

ᑮᓇᐅᔭᖅᑐᕈᑎᒃᓴᖏᓐᓂᑦ 2013-2014-ᒥ.  ᑕᕝᕙᓂ 

ᐱᓕᕆᕕᒻᒥ ᐃᖅᑲᓇᐃᔮᑦ 368−ᖑᕗᑦ. ᑖᒃᑯᐊ 8ᓂ 

ᐃᖅᑲᓇᐃᔮᓂᒃ ᐃᓚᓯᒪᕗᑦ ᑕᐃᔅᓱᒪᓂᓂᑦ 2013-

2014 ᑮᓇᐅᔭᖅᑐᕈᑎᒃᓴᖏᑦ 

ᓴᖅᑭᖅᑕᐅᓚᐅᔪᑎᓪᓗᒋᑦ. 

 

ᒥᓂᔅᑕ ᓴᖅᑭᔮᓚᐅᔪᑎᓪᓗᒍ ᑲᑎᒪᔨᕋᓛᑦ 

ᑲᑎᒪᑎᓪᓗᒋᑦ, ᒪᓕᒐᓕᐅᖅᑏᑦ ᐅᓄᖅᑐᑲᓪᓚᓐᓂᒃ 

ᐃᓱᒫᓘᑎᒋᔭᒥᓂᒃ ᐃᓱᒫᓗᓇᖅᑐᓂᓪᓗ 

ᐅᖃᐅᓯᖃᔪᔪᑦ ᒥᓂᔅᑕᒧᓐ. 

 

ᑲᑎᒪᔨᕋᓛᑦ ᑕᑯᔪᑦ ᑖᔅᓱᒪ ᐱᓕᕆᕕᐅᑉ 

ᓯᕗᓪᓕᐅᑎᑕᖏᑦ 2014-2015 ᑮᓇᐅᔭᓕᕆᔾᔪᑏᑦ 

ᐊᕐ`ᕌᒍᖓᓂ ᐃᓚᖃᕐᒪᑕ ᐋᖅᑭᒋᐊᕆᔾᔪᑎᐅᔪᓂᒃ 

ᓂᐅᕕᖅᑕᖅᑏᑦ ᓴᐳᔾᔭᐅᒍᑎᖏᓐᓂᒃ ᐱᖁᔭᕐᒥᒃ. 

ᑖᓐᓇ ᐱᖁᔭᖅ ᐋᖅᑭᒋᐊᖅᑕᐅᔪᒪᔪᖅ 

ᒪᓕᒐᖃᖅᑎᑕᐅᓂᒃᑯᑦ ᓱᒋᐊᖅᑕᐅᔪᓐᓇᖁᓪᓗᒋᑦ 

ᓯᒃᑭᒥᒃ ᑮᓇᐅᔭᕈᖅᑎᑦᑎᒐᓱᐊᕐᓗᓂ  



ᕿᑎᖅᑰ, ᒪᐃ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

274 

ᐊᑭᒋᑎᑕᐅᕙᑦᑐᓂᒃ, ᑮᓇᐅᔭᓂᒃ 

ᐊᐅᓪᓛᖅᑎᕆᓂᐊᕐᓗᓂ ᐊᑭᒋᑎᑕᐅᕙᑦᑐᓂᒃ, ᐊᒻᒪᓗ 

ᑮᓇᐅᔭᖅᑖᕈᑎᒃ ᐊᑭᓕᓛᖅᑕᒥᓂᒃ ᐊᑐᖅᐸᑦᑐᑦ 

ᐊᑐᕐᕕᓐᓂᑦ ᒪᓕᒐᓕᐅᕐᕕᒻᒥ ᐃᓱᒫᓗᒋᔭᐅᓪᓗᑎᒃ 

ᐅᖃᐅᓯᐅᖃᑦᑕᖅᓯᒪᓕᕐᒪᑕ ᐊᒥᓱᐊᖅᑎᑲᓪᓚᑦᑐᑎᒃ, 

ᐊᒻᒪᓗ ᑖᒃᑯᐊ ᑲᑎᒪᔨᕋᓛᑦ ᑲᔪᖏᑦᑎᐊᖅᑐᑦ 

ᑕᑯᔪᒪᓪᓗᑎᒃ ᐋᖅᑭᒋᐊᕆᓂᐅᔪᓂᒃ 

ᐅᐊᑦᑎᐊᕈᕈᓗᐊᓚᐅᓐᖏᓐᓂᖓᓂ. 

 

ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᕋᖅᑏᑦ 

ᓯᕗᓪᓕᐅᓪᓗᑎᒃ  ᐱᓕᕆᐊᖃᕆᐊᖃᕐᓂᖃᖅᐳᑦ 

ᓄᓇᕗᑦ ᒐᕙᒪᒃᑯᖏᑕ ᓂᐅᕕᖅᑕᕐᓂᖏᓐᓂᒃ ᐊᒻᒪᓗ 

ᐅᓂᒃᑳᓕᐅᖃᑦᑕᕆᐊᖃᖅᑐᑎᒃ ᐊᕐᕌᒍᑕᒫᖅᓯᐅᑎᓂᒃ 

ᐅᖃᐅᓯᐅᓗᑎᒃ ᑳᓐᑐᕌᒃᑯᑦ ᐱᓕᕆᑎᑕᐅᕙᑦᑐᑦ, 

ᓂᐅᕕᕐᓂᐅᕙᑦᑐᑦ, ᐊᒻᒪᓗ ᐊᑐᖅᑐᐊᕐᓂᐅᕙᑦᑐᑦ. 

ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᕋᖅᑏᑦ ᒥᓂᔅᑕᖓ 

ᐱᓕᕆᐊᖃᕆᐊᖃᕐᓂᓕᒃ ᖃᐅᔨᒪᒋᐊᕐᓂᕐᒥᒃ ᑕᒪᒃᑯᐊ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᖑᒋᐊᓖᑦ 

ᒪᓕᒐᓕᐅᕐᕕᒻᒧᓐ ᓴᖅᑭᖅᑕᐅᕙᒃᑲᓗᐊᕐᒪᖔᑕ 

ᖄᖏᐅᑎᓗᐊᓐᖏᓪᓗᑎᒃ. ᑲᑎᒪᔨᕋᓛᑦ ᐅᖃᖅᑐᑦ 

ᐃᓱᒫᓗᑦᑐᑎᒃ ᑕᐃᒃᑯᐊ ᒐᕙᒪᒃᑯᑦ 2012-2013 

ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᑦ ᒪᓕᒐᓕᐅᕐᕕᒻᒧᑦ 

ᓱᓕ ᓴᖅᑭᖅᑕᐅᓚᐅᖅᓯᒪᓐᖏᒻᒪᑕ. 

 

ᐃᒃᓯᕙᐅᑖᖅ, ᒫᑦᓯ 1, 2012-ᒥ, ᒪᓕᒐᓕᐅᕐᕕᒃ 

ᖃᐅᔨᒃᑲᖅᑕᐅᔪᒻᒪᓐ ᑖᒃᑯᐊᒎᖅ ᓄᓇᕗᑦ ᒐᕙᒪᒃᑯᖏᑦ 

ᐱᒋᐊᖅᑎᑦᑎᓛᕐᒪᑕ “ᐃᓗᑐᔪᓂᒃ ᐃᓗᐊᓂᒃ 

ᐊᐅᓚᓂᖓᓂᒃ ᕿᒥᕐᕈᓂᕐᒥᒃ ᒐᕙᒪᒃᑯᑦ 

ᓂᐅᕕᖅᑕᕐᓂᕆᕙᑦᑕᖏᓐᓂᒃ.”   ᑕᒪᓐᓇ 

ᐱᓕᕆᐊᖑᓂᖓ ᐊᑕᐅᑦᑎᒃᑰᖃᑎᖃᕆᐊᓕᒥᓂᖅ 

ᓄᓇᕗᒻᒥ ᓇᒻᒥᓂᖃᐅᑎᓕᓐᓄᑦ ᐃᑲᔫᑏᑦ 

ᕿᒥᕐᕈᔭᐅᑎᓪᓗᒋᑦ ᑕᐃᒃᑯᓄᖓ 

ᐱᕙᓪᓕᐊᔪᓕᕆᓂᕐᒧᓐ ᐃᖏᕐᕋᔪᓕᕆᓂᕐᒧᓐ 

ᐱᓕᕕᖓᓄᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᓐ 

ᑎᒥᖁᑎᖓᓄᑦ.  

 

ᐃᒃᓯᕙᐅᑖᖅ, ᐊᒥᓱᑲᓪᓚᓐᓂᒃ ᐃᓱᒫᓗᓇᖅᑐᓂᒃ 

ᓴᖅᑮᔪᖃᖅᓯᒪᓕᕐᒪᓐ ᒪᓕᒐᓕᐅᕐᕕᒻᒥ ᐱᔾᔪᑎᓕᓐᓂᒃ 

ᐃᓱᒫᓗᓇᖅᑐᓂᒃ ᒐᕙᒪᒃᑯᑦ 

ᑳᓐᑐᕌᔅᓯᓂᕆᕙᑦᑕᖏᓐᓂᒃ 

ᓂᐅᕕᕐᓂᕆᕙᑦᑕᖏᓐᓂᓪᓗ, ᐱᖃᓯᐅᔾᔭᐅᓪᓗᓂ 

ᐊᐱᖅᑯᑎ ᑕᐃᒃᑯᐊ ᒫᓐᓇ ᐅᕐᓂᓗᒃᓴᕐᕖᑦ ᑲᑎᒪᔩᑦ 

ᐃᓇᖏᖅᑕᐅᒋᐊᖃᓐᖏᒃᑲᓗᐊᕐᒪᖔᑕ ᓄᑖᒧᓐ 

ᑎᒥᐅᔪᒧᓐ ᐱᓕᕆᐊᖃᕈᓐᓇᖅᑎᑕᐅᔪᓂᒃ 

ᐊᑕᖐᓂᖅᓴᐅᔪᓂᒃ ᐅᕐᓂᓗᒃᓴᖅᑐᓂᒃ ᐱᔾᔪᑎᓕᓐᓂᒃ 

ᒐᕙᒪᒃᑯᑦ ᑳᓐᑐᕌᑖᖅᑎᓯᒪᔭᖏᓐᓂᑦ 

ᐊᑐᕆᐊᖅᓯᒪᔪᓂᒃ ᖃᐅᔨᒋᐊᕐᓂᓪᓚᕆᓐᓂᒃ  

ᐅᖓᑕᖏᖅᓯᔪᓂᒃ ᐊᑐᖅᑎᑦᑎᑐᐃᓐᓇᓂᕐᒥᒃ 

ᓄᓇᕗᒻᒥ ᓇᒻᒥᓂᖃᐅᑎᓖᑦ ᐃᑲᔫᑎᖏᓐᓂᑦ. 

ᑲᑎᒪᔨᕋᓛᑦ ᒥᓂᔅᑕᒥᒃ ᓴᖅᑮᖁᔨᓪᓚᕆᑦᑑᒐᓗᐊᑦ 

ᖃᐅᔨᔭᒥᓂᕐᓂᒃ ᒐᕙᒪᒃᑯᑦ ᐃᓗᑐᔪᓂᒃ 

ᕿᒥᕐᕈᔭᐅᓂᕆᔪᔭᖓᓂᒃ ᐱᔾᔪᑎᓕᒻᒥᒃ ᒐᕙᒪᒃᑯᑦ 

ᓂᕈᐊᕐᓂᕆᓲᖏᓐᓂᒃ 

ᐅᐊᑦᑎᐊᕈᕈᓗᐊᓚᐅᓐᖏᓐᓂᖓᓂ ᑕᐃᒫᒃ 

ᒪᓕᒐᓕᐅᖅᑎᓕᒫᑦ ᒪᓕᒐᓕᐅᕐᕕᒻᒥ 

ᐃᓱᒪᒃᓴᖅᓯᐅᕈᑎᖃᕈᓐᓇᓂᐊᕐᒪᑕ ᖃᐅᔨᔭᒥᓂᕐᓂᒃ 

ᐊᑐᓕᖁᔭᓕᐊᒥᓂᕐᓂᓪᓗ.  

 

ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᕋᖅᑏᑦ 

ᐱᓕᕆᐊᖃᕆᐊᖃᕐᓂᖃᕐᒪᑕ ᒐᕙᒪᒃᑯᑦ 

ᑮᓇᐅᔭᖃᖅᑎᑦᑎᒍᑎᓪᓗᐊᑕᖏᓐᓂᒃ ᓄᓇᓕᓐᓄᑦ, 

ᐱᖃᓯᐅᑎᓪᓗᒋᑦ ᓄᓇᓖᑦ ᒐᕙᒪᖏᓐᓂ 

ᑮᓇᐅᔭᖃᖅᑎᑦᑎᒍᑏᑦ, ᐃᒥᕐᒧᓐ ᑭᓈᓗᒧᓪᓗ 

ᐊᐅᓚᑦᑎᒍᑎᒃᓴᐃᑦ ᑮᓇᐅᔭᓐ, ᐊᒻᒪᓗ ᐃᖏᕐᕋᓲᓄᑦ 

ᓱᓇᒃᑯᑖᓄᑦ ᐊᑕᐅᑦᑎᒃᑯᑦ ᑮᓇᐅᔭᖅᑖᖃᑦᑕᕐᓂᖏᑦ. 

ᑖᔅᓱᒪ ᐱᓕᕆᕕᐅᑉ ᑐᒃᓯᕋᖏᑦ 2014-2015 

ᑮᓇᐅᔭᖅᑐᕈᑎᒃᓴᓂ ᐱᖃᓯᐅᔾᔨᓯᒪᒻᒪᑕ 

ᑮᓇᐅᔭᖅᑐᕈᑕᐅᓛᖅᑐᒋᔭᐅᔪᓂᒃ ᑕᒫᓂᐸᓗᒃ $60 

ᒥᓕᐊᓐᓂᒃ ᑕᕝᕙᓂ ᑕᓪᓕᒪᓂ 

ᑮᓇᐅᔭᖃᖅᑎᑦᑎᕕᒋᓲᖏᓐᓂ ᐊᖏᓛᖏᓐᓂ. 

 

ᑲᑎᒪᔨᕋᓛᑦ ᑕᑯᔪᑦ ᑖᔅᓱᒪ ᐱᓕᕆᕕᐅᑉ 

ᐊᑐᐊᒐᖁᑎᖏᑦ ᑕᒪᑐᒥᖓ ᑲᒪᔾᔪᑏᑦ 

ᐱᖃᓯᐅᑎᓪᓗᒍ ᐃᒥᕐᒧᓐ ᑭᓈᓗᒻᒧᓪᓗ 

ᐃᑲᔫᓯᐊᖅᑎᑦᑎᓂᕐᒧᓐ ᐊᑐᐊᒐᖓ, 

ᐃᓱᓕᕝᕕᒃᓴᒥᓂᖏᑦ ᖄᖏᐅᑎᓯᒪᔫᔮᓕᕐᒪᑕ. 

ᑲᑎᒪᔨᕋᓛᑦ ᒥᓂᔅᓴᒥᒃ ᑲᔪᖏᖅᓴᐃᕗᑦ 

ᖃᐅᔨᒪᒋᐊᖁᔨᓪᓗᑎᒃ ᑕᒪᒃᑯᓂᖓ ᐊᑐᐊᒐᕐᓂᒃ 

ᐊᑐᖅᑕᐅᓪᓚᕆᓲᓂᒃ ᕿᒥᕐᕈᔭᐅᕙᒃᑲᓗᐊᕐᒪᖔᑕ 

ᓄᑖᕈᕆᐊᖅᑕᐅᕙᒃᑲᓗᐊᕐᒪᖔᑕᓗ, ᖃᖓᒃᑰᑦ 

ᕿᒥᕐᕈᔭᐅᖃᑦᑕᕐᓂᖏᑦ ᐋᖅᑭᒃᓯᒪᓗᑎᒃ. 

 

ᐃᒃᓯᕙᐅᑖᖅ, ᑖᔅᓱᒪ ᐱᓕᕆᕕᐅᑉ ᑐᒃᓯᕌᖏᑦ 

2014−2015 ᑮᓇᐅᔭᖅᑐᕈᑎᒃᓴᓂ ᒥᒃᓴᐅᓯᓯᒪᔪᓂ 

ᐱᖃᓯᐅᔾᔨᓯᒪᒻᒪᑕ $850,000-ᓂᒃ ᑮᓇᐅᔭᓂᒃ 

ᓄᓇᓖᑦ ᒐᕙᒪᖏᑕ ᓇᓪᓕᐅᒃᑯᒫᖏᑕ 

ᐊᐅᓪᓛᕈᑎᒃᓴᖏᓐᓂᒃ, “ᐃᑲᔫᑕᐅᓂᐊᕐᓗᑎᒃ 

ᐊᑭᓕᕆᐊᓕᖏᑕ ᐃᓚᒋᐊᖅᓯᒪᓂᖏᓐᓄᑦ ᓄᓇᓖᑦ 

ᓇᓪᓕᐊᒃᑯᒫᖏᓐᓄᑦ, ᐊᒻᒪᓗ 

ᐊᑐᓕᖅᑎᑦᑎᓂᐊᕐᓗᑎᒃ ᐱᖁᑎᓂᒃ 

ᐊᓯᐅᔨᑦᑕᐃᓕᓂᕐᒧᓐ ᐱᓕᕆᓂᐅᔪᓂᒃ, 

ᓵᓐᖓᑦᑎᓗᐊᕆᐊᕐᓗᑎᒃ ᐃᓕᓐᓂᐊᖅᑎᑕᐅᓂᕐᓂᒃ 

ᐃᑭᑦᑐᓕᕆᓂᕐᒥᒃ ᐊᒻᒪᓗ ᐃᑭᑦᑕᐃᓕᒪᑎᒃᑎᓂᕐᓂᒃ.” 

ᑲᑎᒪᔨᕋᓛᑦ ᐃᑲᔪᖅᓰᔪᑦ ᒐᕙᒪᒃᑯᓐ ᑲᔪᓰᓐᓪᓇᖅᑐᒥᒃ 

ᐃᑲᔪᖅᓰᓂᕆᕙᑦᑕᖏᓐᓂᑦ ᓄᓇᓖᑦ ᒐᕙᒪᖏᑕ  



ᕿᑎᖅᑰ, ᒪᐃ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓪᓕᐅᒃᑯᒫᓕᕆᔨᖏᓐᓂᑦ ᑖᕗᖓ ᓯᕗᓂᑦᑎᓐᓄᑦ 

ᓇᒻᒥᓂᖅ ᑮᓇᐅᔭᖃᖅᑎᓪᓗᑎᒃ 

ᐊᐅᓚᒍᓐᓇᖅᓯᓚᐅᓐᖏᓐᓂᖏᓐᓂ ᐊᒻᒪᓗ 

ᓂᕆᐅᓐᓂᐊᖅᐳᑦ ᑐᓴᖅᑎᑕᐅᖃᑦᑕᓂᐊᕐᓂᕐᒥᓂᒃ 

ᑕᒪᑐᒪ ᒥᒃᓵᓄᑦ. 

 

ᑖᔅᓱᒪ ᐱᓕᕆᕕᐅᑉ 2009-2010 ᐊᐅᓚᑦᑎᓂᕐᒧᓐ 

ᐸᕐᓇᐅᑎᖓ ᐅᖃᖅᓯᒪᒻᒪᓐ ᑕᐃᓐᓇᒎᖅ 

“ᑲᑐᔾᔨᖃᑎᖃᖅᑐᑎᒃ ᐱᓕᕆᓂᖓᓐ ᐃᑲᔪᖅᓰᓪᓗᑎᒃ 

ᒪᓕᒐᓕᕆᔨᒃᑯᓐ ᐱᓕᕆᕕᖓᓂᑦ 

ᐱᔭᕆᐊᑭᓪᓕᑎᕆᒐᓱᐊᖅᑎᓪᓗᒋᑦ ᓄᓇᒥᒃ ᕿᒥᕐᕈᔾᔪᑏᑦ 

ᑎᑎᖅᑐᐃᔾᔪᑏᓪᓗ ᓴᖅᑮᓛᕐᒪᑕᒎᖅ ᐊᒥᓲᓂᖅᓴᓂᒃ 

ᓇᒻᒥᓂᖅ ᐊᖏᕐᕋᑖᖅᑐᓂᒃ ᐊᒻᒪᓗ 

ᑲᔪᓰᓐᓇᕈᓐᓇᖅᑐᓂᒃ ᓄᓇᓕᓐᓂ ᑐᓐᖓᕕᓕᓐᓂᒃ 

ᒪᑭᒪᐅᑎᓂᒃ.” ᑖᔅᓱᒪ ᐱᓕᕆᕕᐅᑉ 2014-2017 

ᐊᐅᓚᑦᑎᓂᕐᒧᓐ ᐸᕐᓇᐅᑎᖓ ᐅᖃᖅᓯᒪᒻᒪᓐ ᒪᕐᕉᒡᒎᖅ 

ᓯᕗᓪᓕᐅᑎᖃᓯᐅᔾᔭᖏᒃ 2014-2015 

ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ ᑕᒪᒃᑯᐊᖑᒻᒪᑕ 

“ᓄᓇᓕᓐᓂᑦ ᐱᓕᕆᖃᑎᖃᕐᓗᑎᒃ ᓱᒋᐊᖅᓯᒐᓱᐊᕐᓗᑎᒃ 

ᐃᓱᒫᓘᑕᐅᔪᓂᒃ ᐱᔾᔪᑎᓕᓐᓂᒃ ᓄᓇᒥᒃ 

ᐱᕙᓪᓕᐊᑎᑦᑎᓂᕐᒥᒃ ᐊᒻᒪᓗ ᓄᓇᒥᒃ 

ᐊᑐᐃᓐᓇᐅᑎᑦᑎᓂᕐᒥᒃ ᐊᖏᕐᕋᖃᕐᕕᒃᓴᓄᑦ 

ᓇᒻᒥᓂᖃᐅᑎᖃᕐᕕᔅᓴᓄᓪᓗ ᐃᓪᓗᓄᑦ” ᐊᒻᒪᓗ 

“ᐊᑐᐃᓐᓇᕈᐃᓗᑎᒃ ᐱᕙᓪᓕᐊᑎᑦᑎᓗᑎᓪᓗ 

ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᓂᒃ ᓄᓇᒥᒃ 

ᓂᕈᐊᕈᑎᖃᖅᑎᑦᑎᓂᕐᒧᓐ ᐋᖅᑭᑦᑕᐅᓯᒪᔪᒧᓐ 

2015ᒧᓐ.” 

 

ᑲᑎᒪᔨᕋᓛᑦ ᓴᓐᖏᓈᖅᑐᒍ ᐱᒻᒪᕆᐅᑎᑦᑎᕗᖅ ᑖᔅᓱᒪ 

ᐱᓕᕆᕕᐅᑉ ᖃᓂᒃᓴᕐᓗᓂ 

ᐱᓕᕆᖃᑎᖃᕆᐊᖃᕐᓂᖓᓂᒃ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ ᑖᒃᑯᐊ ᐱᓪᓗᒋᑦ. ᑖᔅᓱᒪ 

ᐱᓕᕆᕕᐅᑉ ᑎᑎᕋᕆᐊᓐᖓᐅᑎᖓ 2014-2017 

ᐊᐅᓚᑦᑎᓂᕐᒧᓐ ᐸᕐᓇᐅᑎᖓ ᐅᖃᖅᓯᒪᔪᖅ ᑖᓐᓇᒎᖅ 

ᐱᓕᕆᕕᒃ “ᐱᐊᓂᒃᓯᒪᓕᕐᒪᓐ ᑎᑎᖅᑐᐃᑎᐊᕐᓂᕐᒥᒃ 

ᓱᓕᔪᓂᒃ ᐱᖁᑎᒋᔭᐅᔪᓂᒃ ᐊᒻᒪᓗ ᐱᖁᑏᑦ 

ᖃᓄᐃᒻᒪᖔᑕ ᐱᓕᕆᕕᓕᒫᖏᓐᓂ.”  

ᐅᖃᖅᓯᒪᒋᓪᓗᓂᑦᑕᐅᖅ ᐃᓚᖓᒡᒎᖅ ᓯᕗᓪᓕᐅᑎᑕᖏᑕ 

2014-2015 ᑕᒪᓐᓇᐅᒻᒪᓐ “ᐱᔭᕇᖅᓯᓂᖅ 

ᐱᕙᓪᓕᐊᑎᑕᐅᓂᖓᓂᒃ ᐸᕐᓇᐅᑎᒃᓴᐅᑉ 

ᓱᒋᐊᖅᓯᔾᔪᑕᐅᒐᔭᖅᑑᑉ ᓄᓇᓖᑦ ᒐᕙᒪᒃᑯᓪᓗ 

ᐱᖁᑎᖏᑕ ᓱᕋᔾᔭᐃᖅᓯᒪᑎᑕᐅᒋᐊᖃᕐᓂᖏᓐᓂᑦ.” 

 

ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᒥᓂᔅᑕᒥᑦ 

ᓴᖅᑮᖁᔭᐅᓪᓗᓂ ᒪᓕᒐᓕᐅᕐᕕᒻᒧᓐ ᐊᔾᔨᖓᓂᒃ ᓄᑖᒥᒃ 

ᐱᓕᕆᕖᑦ ᑎᑎᕋᖅᑕᐅᓯᒪᓂᖏᓐᓂᒃ ᐊᒻᒪᓗ 

ᖃᓄᐃᓕᕐᒪᖔᑕ ᐅᓪᓗᒥ ᐅᖃᐅᓯᐅᓯᒪᓂᖏᓐᓂᒃ 

ᐅᓂᒃᑳᓕᐊᒥᓂᕐᓂᒃ ᐱᔪᓐᓇᖅᓯᑐᐊᖅᐸᓐ. ᑕᒪᓐᓇ 

ᑐᓴᖅᑕᐅᑉᐸᓐ ᐃᑲᔪᕐᓂᖃᕋᔭᕐᒪᓐ ᒪᓕᒐᓕᐅᖅᑎᓕᒫᓄᑦ 

ᒪᓕᒐᓕᐅᕐᕕᒻᒥ ᐊᒻᒪᓗ ᐃᓚᓕᐅᑎᓯᒪᒍᓐᓇᓂᐊᖅᑐᓂ  

ᐃᑲᔪᖅᓰ ᐅᓪᓗᒥᒨᖓᔪᓂᒃ ᑐᑭᓯᒃᑲᓐᓂᕈᑎᒃᓴᓂᑦ 

ᐱᑕᖃᖅᑎᑦᑎᓗᓂ ᓴᖅᑭᖅᑕᐅᖃᑦᑕᖅᓯᒪᔪᓂᒃ 

ᓯᕗᓂᑦᑎᓐᓂ ᑕᐃᑲᓂ ᑲᑎᖅᓱᖅᓯᒪᔪᓂ ᓄᓇᓕᓐᓂ 

ᒪᑭᒪᐃᓐᓇᕈᑎᒃᓴᓂ ᐸᕐᓇᐅᑎᓂ 

ᓴᓇᔭᐅᖃᑦᑕᖅᓯᒪᔪᓂ ᑐᕌᖓᔪᓂᒃ ᓄᓇᓕᓐᓄᑦ 

ᓄᓇᕗᒥ. 

 

ᕕᕝᕗᐊᕆ 28, 2014-ᒥ, ᑖᓐᓇ ᐱᓕᕆᕕᒃ 

ᓴᖅᑮᓚᐅᖅᑐᖅ ᑐᒃᓯᕋᐅᑎᓂᒃ ᑐᑭᓯᒃᑲᓐᓂᕈᑎᒃᓴᓂᒃ 

ᐸᕐᓇᐅᑎᐅᔪᓐᓇᖅᑐᓂᒃ ᑎᓯᔪᓂᒃ 

ᓴᓂᓕᕆᔾᔪᑕᐅᓛᖅᑐᓂᒃ ᓄᓇᕗᒧᓐ.  ᑖᓐᓇ 

ᐱᒐᓱᐊᕈᒪᔪᓂᒃ ᑐᒃᓯᕋᐅᑎ ᒪᑐᓚᐅᖅᑐᖅ ᒫᑦᓯ 28, 

2014-ᒥ.  ᑖᔅᓱᒪ ᐱᓕᕆᕕᐅᑉ 

ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᖓ ᐅᖃᖅᓯᒪᒻᒪᓐ 

“ᑲᑐᔾᔨᖃᑎᒌᓐᓂᕐᒥᒃ ᒐᕙᒪᒃᑯᓐᓂᑦ 

ᓇᒻᒥᓂᖃᐅᑎᓕᒻᒥᓪᓗ ᐋᖅᑮᔪᖃᓚᐅᕐᒪᓐ ᐃᖃᓗᓐᓂ 

ᒥᕝᕕᓕᕆᓂᐅᓂᐊᖅᑐᒥ ᐊᒻᒪᓗ ᑕᐃᒫᔅᓴᐃᓐᓇᐸᓗᒃ 

ᐱᒋᐊᔅᓴᖅ ᖃᐅᔨᓴᕐᒪᑕ ᓄᓇᕗᓕᒫᒥ ᓴᓂᓕᕆᓂᖅ 

ᑕᐃᒫᒃ ᑲᒪᒋᔭᐅᒍᓐᓇᓛᕐᒪᖔᖅ. ᑕᒪᓐᓇ 

ᓇᒻᒥᓂᖃᐅᑎᓕᓐᓄ ᒐᕙᒪᒃᑯᓐᓄᓪᓗ 

ᑲᑐᔾᔨᖃᑎᒌᓐᓂᐊᔪᓐᓇᖅᑐᖅ 

ᖃᐅᔨᒋᐊᖅᑕᐅᖃᑦᑕᐃᓇᕐᓂᐊᕐᒪᓐ.” 

 

ᐃᒃᓯᕙᐅᑖᖅ, ᑕᖅᑲᒃᑯᓄᖓ 

ᑐᓴᐅᒪᔭᐅᓂᖅᓴᐅᓕᖅᑐᓂ ᓱᒋᐊᖅᑕᐅᒋᐊᖃᕐᓂᖏᑦ 

ᐱᑐᖃᐅᓕᖅᑐᑦ ᓄᓇᕗᒥ ᓱᓕᓂᕆᕖᑦ ᐊᒻᒪᓗ 

ᓄᑖᓂ ᐱᓕᕆᔾᔪᑎᒃᓴᓂ ᕿᓂᕆᐊᖃᓕᖅᑐᑎᒃ, 

ᐃᓚᒋᓪᓗᒍ ᐃᑭᑦᑎᕕᓕᐅᕐᓂᖅ, ᑖᒃᑯᐊ ᑲᑎᒪᔨᕋᓛᑦ 

ᑲᔪᖏᖅᓴᐃᕗᑦ ᒥᓂᔅᑕᒥᒃ ᒪᓕᒐᓕᐅᕐᕕᒻᒧᓐ 

ᐅᓂᒃᑳᕆᐊᖅᑐᖁᔭᐅᓪᓗᓂ ᐱᔪᓐᓇᖅᓯᑐᐊᓪᓚᕆᑉᐸᓐ 

ᐅᖃᐅᓯᖃᕐᓗᓂ ᐱᓕᕆᕕᖓᑕ ᒫᓐᓇᕈᓘᔪᔪᖅ 

ᑐᒃᓯᕋᐅᑎᒋᔪᔭᖓᓂᑦ ᑐᑭᓯᒃᑲᓐᓂᕈᑎᒃᓴᓂᒃ 

ᐸᕐᓇᐅᑎᐅᔪᓐᓇᖅᑐᓂᒃ ᑎᓯᔪᓂᒃ 

ᓴᓂᓕᕆᔾᔪᑕᐅᓛᖅᑐᓂᒃ ᓄᓇᕗᒧᓐ.  

 

ᐃᒃᓯᕙᐅᑖᖅ, ᑕᒪᑐᒧᖓ ᐊᑦᑐᐊᓂᓕᒃ 

ᐃᓱᒫᓗᓇᕐᒥᔪᖅ ᐱᔾᔪᑎᖃᖅᐳᖅ ᐃᒥᐅᑉ 

ᐱᐅᒋᐊᖃᕐᓂᖓ ᓄᓇᕗᒥ. ᒪᓕᒐᓕᐅᖅᑏᑦ 

ᐃᖅᑲᐅᒪᓂᐊᖅᐳᑦ ᒪᓕᒐᓕᐅᕐᕕᒻᒥ ᐅᖃᖅᑐᖃᔪᒻᒪᓐ 

ᑕᕝᕙᓂ ᐊᕐᕌᒍᑦᑎᓐᓂ ᖃᑦᑎᒻᒪᕇᒃᑭᐊᕉᖅ ᓄᓇᕗᒥ 

ᓄᓇᓖᑦ ᒪᓕᖏᒻᒪᑕ ᒪᓕᑦᑕᐅᔭᕆᐊᓕᓐᓂᑦ 

ᐃᒥᓕᕆᓂᕐᒧᓐ ᓚᐃᓴᖏᓐᓂ ᒪᓕᒋᐊᓕᖏᓐᓂᑦ.  

ᑖᔅᓱᒪ ᐱᓕᕆᕕᐅᑉ ᑎᑎᕋᕆᐊᓐᖓᐅᑎᖓ 2014-

2017 ᐊᐅᓚᑦᑎᓂᕐᒧᓐ ᐸᕐᓇᐅᑎᖓ ᐅᖃᖅᓯᒪᔪᖅ 

ᒪᕐᕉᒡᒎᖅ ᓯᕗᓪᓕᐅᑎᓐᓂᐊᖅᑕᖏᒃ 2014-2015 

ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ ᑖᒃᑯᐊᖑᒻᒪᑎᒃ “ 

ᓄᓇᓕᓐᓂ ᐃᓕᓐᓂᐊᑎᑦᑎᒋᐊᖅᑐᕐᓗᑎᒃ ᐃᒥᕐᒥᒃ 

ᖃᐅᔨᓴᕐᓂᕐᒥᒃ” ᐊᒻᒪᓗᒎᖅ  



ᕿᑎᖅᑰ, ᒪᐃ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

“ᐱᓕᕆᖃᑎᖃᕐᓂᐊᕐᓗᑎᒃ ᑲᓇᑕᒥ 

ᓄᓇᖃᖅᑳᖅᓯᒪᔪᓕᕆᔨᒃᑯᓐᓂᑦ 

ᐅᑭᐅᖅᑕᖅᑐᓕᕆᔨᒃᑯᓐᓂᑦ ᐊᒻᒪᓗ ᓄᓇᕗᒥ 

ᐃᒥᓕᕆᓂᕐᒧᓐ ᑲᑎᒪᔨᖏᓐᓂᑦ ᓴᓇᓗᑎᒃ 

ᐃᒥᓕᕆᓂᕐᒧᓐ ᓚᐃᓴᓂᒃ 

ᒪᓕᑦᑎᐊᓕᕈᑕᐅᔪᓐᓇᖅᑐᓂᒃ ᓄᓇᕗᒥ.” 

 

ᑲᑎᒪᔨᕋᓛᑦᑕᐅᖅ ᑕᑯᒻᒥᔪᑦ ᑖᒃᑯᐊᒎ ᒪᕐᕉᒃ 

ᐱᓕᕆᐅᑉ ᑐᕋᒐᖏᒃ 2014-2015-ᒧᑦ ᐊᒻᒪᓗ 

2015-2016-ᒧᑦ ᐅᑯᐊᖑᒻᒪᑎᒎᖅ “ᓴᓇᓂᐊᕐᓗᑎᒃ 

ᐊᕙᑎᓕᕆᓂᕐᒧᓐ ᐸᕐᓇᐅᑎᓂᒃ ᑖᔅᓱᒧᖓ ᓄᓇᓖᑦ 

ᑭᓈᓗᓕᕆᓂᕐᒧᓐ ᐸᕐᓇᐅᑎᖏᓐᓂᑦ, ᒪᓕᓪᓗᒋᑦ 

ᐊᖏᖃᑎᖃᕐᓂᐅᓯᒪᔪᖅ ᑲᓇᑕᒥ ᐊᕙᑎᓕᕆᓂᕐᒧᓐ 

ᒥᓂᔅᑕᐃᑦ ᑲᑎᒪᔨᕐᔪᐊᖏᓐᓂᑦ,” ᐊᒻᒪᓗ 

“ᑐᒃᓯᕋᕐᓗᑎᒃ ᓈᒻᒪᓈᕆᐊᖅᓯᒪᔪᓂᒃ ᑭᓈᓗᓐᓄ 

ᖃᐅᔨᒪᔾᔪᑕᐅᔪᓐᓇᖅᑐᓂᒃ ᓄᓇᕗᒥ  ᑲᓇᑕᐅᑉ 

ᐊᕙᑎᓕᕆᓂᕐᒧᓐ ᒥᓂᔅᑕᐃᑦ ᑲᑎᒪᔨᕐᔪᐊᖏᓐᓄᑦ.” 

 

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᐊᑕᐅᓯᐊᕋᑎᒃ 

ᒪᓕᒐᓕᐅᕐᕕᒻᒥ ᐅᖃᐅᓯᖃᖃᑦᑕᖅᓯᒪᒻᒪᑕ 

ᐱᒻᒪᕆᐊᓘᓂᖓᓂᒃ ᐃᒥᐅᑉ ᐃᒥᖅᑕᐅᕙᑦᑑᑉ 

ᐊᑦᑕᓇᕆᐊᖃᓐᖏᓐᓂᖓᓂᒃ 

ᐱᐅᔭᕆᐊᖃᕐᓂᖓᓂᓪᓗ ᓄᓇᕗᒥ. 

 

ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᓐᓇ ᐱᓕᕆᕕᒃ 

ᓴᓇᖁᔭᐅᓪᓗᓂ ᒪᓕᒐᓕᐅᕐᕕᒧᓪᓗ ᓴᖅᑮᖁᔭᐅᓪᓗᓂ 

ᐃᓗᓕᖅᑐᔪᓂᒃ ᐊᕐᕋᒍᑕᒫᖅᓯᐅᑎᓂᒃ ᐅᓂᒃᑳᓂᒃ 

ᐱᔾᔪᑎᓕᓐᓂᒃ ᐃᒥᑦᑎᐊᕙᓕᕆᓂᕐᒥᒃ ᓄᓇᕗᒻᒥ 

ᓄᓇᓕᓕᒫᖏᓐᓂ. ᑲᑎᒪᔨᕋᓛᑦᑕᐅᖅ ᑕᑯᒻᒥᔪᑦ 

ᐊᒥᓱᑲᓪᓚᓐᓂᒃ ᐃᒥᕐᒥᒃ ᖃᐅᔨᓴᖃᑦᑕᕆᐊᖃᕐᓂᕐᓂᒃ 

ᐱᑕᖃᖅᐸᒌᕐᒪᓐ ᑕᐃᑲᓂ ᑭᒃᑯᑐᐃᓐᓇᕐᓄᑦ 

ᐃᒥᓕᕆᓂᕐᒧᓐ ᒪᓕᒐᖏᓐᓂ ᓴᓇᔭᐅᓯᒪᔪᓂᒃ 

ᒐᕙᒪᒃᑯᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᓐ 

ᐱᖁᔭᖓᓂ. 

 

ᓄᑖᖅ ᐃᓪᓗᓕᐅᕐᓂᕐᒧᓐ 

ᖃᓄᐃᓕᖓᒋᐊᖃᕐᓂᖏᓐᓄᑦ ᐱᖁᔭᖅ 

ᑲᔪᓯᑎᑕᐅᔪᔪᖅ ᒪᓕᒐᓕᐅᕐᕕᒻᒥ 2012-ᒥ. ᑖᔅᓱᒪ 

ᐱᓕᕆᕕᐅᑉ ᑎᑎᕋᕆᐊᓐᖓᐅᑎᖓ 2014-2017 

ᐊᐅᓚᑦᑎᓂᕐᒧᓐ ᐸᕐᓇᐅᑎᖓᑕ ᐅᖃᖅᓯᒪᔪᖅ 

ᐃᓚᖓᒡᒎᖅ ᑐᕌᒐᖏᑕ 2014-2015-ᒥ 

ᑕᒪᓐᓇᐅᒻᒪᓐ “ᓴᓇᓂᖅ ᓄᑖᓂᒃ ᒪᓕᒐᕐᓂᒃ 

ᐃᓗᐊᓅᕋᔭᖅᑐᓂᒃ ᐃᓪᓗᓕᐅᕐᓂᕐᒧᓐ 

ᖃᓄᐃᓕᖓᒋᐊᖃᕐᓂᖏᓐᓄᑦ ᐱᖁᔭᕐᒧᓐ.” 

ᐃᓗᓕᖏᓐᓂ 23 ᐊᒻᒪᓗ 24 ᐱᖁᔭᕐᒦᑦᑑᒃ 

ᐊᑐᓕᑕᐃᓐᓇᔪᒻᒪᑎᒃ ᓰᑏᕝᕙ 2013ᒥ. ᑖᒃᑯᐊ 

ᐃᓗᐊᓃᑑᒃ ᐱᔪᓐᓇᓕᖅᑎᑦᑎᔫᒃ ᓴᖅᑮᔪᓐᓇᓂᕐᒥᒃ 

ᓄᓇᕗᒻᒥ ᐃᓪᓗᓕᐅᕐᓂᕐᒧᓐ ᐅᖃᐅᔾᔨᒋᐊᖅᑎᐅᔪᓂᒃ  

ᑲᑎᒪᔨᕋᓛᓂᒃ.  ᐊᒥᓱᑲᓪᓚᐃᑦ ᑲᑎᒪᔨᐅᓂᐊᖅᑐᑦ 

ᑎᒃᑯᐊᖅᑕᐅᔪᔪᑦ ᒫᑦᓯᐅᑎᓪᓗᒍ ᑕᕝᕙᓂ 

ᐊᕐᕌᒍᑦᑎᓐᓂ. ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᓐᓇ 

ᒥᓂᔅᑕ ᐱᒋᐊᖅᑎᑦᑎᖁᔭᐅᓪᓗᓂ 

ᐊᐅᓚᐃᓐᓇᓂᐊᖅᑐᒥᒃ ᐊᕐᕌᒍᒪᑖᖅᓯᐅᑎᓂᒃ 

ᐅᓂᒃᑳᓕᐊᒥᓂᕐᓂᒃ ᓴᖅᑮᖃᑦᑕᖁᔭᐅᓪᓗᓂ 

ᒪᓕᒐᓕᐅᕐᕕᒻᒧᓐ ᐅᖃᐅᓯᓕᓐᓂᒃ ᑲᑎᒪᔨᕋᓛᑦ 

ᓱᓕᕆᓐᓂᕐᒪᖔᑕ. 

 

ᐃᒃᓯᕙᐅᑖᖅ, ᑕᕝᕙᓂ ᐊᕐᕌᒍᑦᑎᓐᓂ, ᒪᓕᒐᓕᐅᖅᑏᑦ 

ᓈᓚᓐᓂᖃᖅᑎᑦᑎᓚᐅᕐᒪᑕ ᐱᓪᓗᒋᑦ 

ᐅᓂᒃᑳᓕᐊᒥᓂᖏᑦ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ 

ᐊᑦᑕᓇᖅᑐᓕᕆᓂᕐᒥᒃ ᐃᓕᓴᕕᓐᓂ ᐸᐃᕆᕕᓐᓂᓗ 

ᓄᓇᕗᒥ. ᑲᑎᒪᔨᕋᓛᑦ ᑕᑯᔪᑦ ᑖᔅᓱᒪ ᐱᓕᕆᕕᐅᑉ 

ᑎᑎᕋᕆᐊᓐᖓᐅᑎᖏᓐᓂ 2014-2017 

ᐊᐅᓚᑦᑎᓂᕐᒧᓐ ᐸᕐᓇᐅᑎᖏᓐᓂ ᐅᖃᖅᓯᒪᒻᒪᑕ 

ᐃᓚᖓᒡᒎᖅ ᑐᕌᒐᖏᑕ 2014-2015-ᒥ ᑕᒪᓐᓇᐅᒻᒪᓐ 

“ᕿᒥᕐᕈᓂᖅ ᒫᓐᓇ ᒪᓕᒐᐅᔪᓂᒃ ᐃᓗᐊᓃᑦᑐᓂᒃ 

ᐃᑭᑦᑐᖃᖅᑕᐃᓕᑎᑦᑎᓂᕐᒧᓐ ᒪᓕᒐᐅᑉ ᐊᒻᒪᓗ 

ᖃᓄᐃᓕᖓᒋᐊᖃᕐᓂᖏᓐᓄᑦ ᐊᑦᑕᓇᖅᑐᓕᕆᓂᕐᒧᓪᓗ 

ᐱᖁᔭᕐᒥ ᖃᐅᔨᒪᔾᔪᑕᐅᓂᐊᖅᑐᓂᒃ ᒪᓕᒃᑲᓗᐊᕐᒪᖔᑕ 

ᐃᓪᓗᓕᐅᕐᓂᕐᒧᓐ ᖃᓄᐃᓕᖓᒋᐊᖃᕐᓂᖏᓐᓄᑦ 

ᒪᓕᒐᕐᒥᒃ.” 

 

ᑖᓐᓇᑦᑕᐅᖅ ᐱᓕᕆᕕᒃ ᓇᓗᓇᐃᖅᓯᓯᒪᒻᒥᔪᖅ 

“ᐱᓕᕆᖃᑎᖃᕐᓂᐊᕐᒪᓐ ᐃᓕᓐᓂᐊᖅᑐᓕᕆᔨᒃᑯᓐᓂᑦ 

ᐱᔭᕇᖅᓯᒐᓱᓪᓗᑎᒃ ᐊᑐᓕᖅᑎᑦᑎᓗᑎᓪᓗ ᐃᑭᐊᓚᒥ 

ᐊᑦᑕᓇᖅᑐᓕᕆᓂᕐᒥᒃ ᐸᕐᓇᓂᕐᒧᓐ ᐊᑐᐊᒐᕐᓂᒃ 

ᐃᓕᓐᓂᐊᕕᓐᓄᑦ” ᐊᒻᒪᓗ “ᓴᓇᕙᓪᓕᐊᓗᑎᒃ 

ᐊᑐᓕᖅᑎᑦᑎᒍᑎᒃᓴᓂᒃ ᐸᕐᓇᐅᑎᓂᒃ 

ᐊᖏᓪᓕᒋᐊᕆᓂᐊᖅᑐᓂᒃ ᐃᑭᐊᓚᒥ 

ᐊᑦᑕᓇᖅᑐᓕᕆᓂᕐᒥᒃ ᐸᕐᓇᓂᕐᒧᓐ ᐊᑐᐊᒐᕐᓂᒃ 

ᐱᖃᓯᐅᔾᔨᓗᑎᒃ ᐊᓯᖏᓐᓂᒃ ᐃᓪᓗᖁᑎᐅᔪᓂᒃ 

ᐊᓯᖏᓐᓂ ᒐᕙᒪᒃᑯᑦ ᐱᓕᕆᕕᖏᓐᓂ.” 

 

ᑲᑎᒪᔨᕋᓛᑦ ᑕᑯᔪᑦ ᐃᓱᒫᓗᑦᑐᑎᒃ ᑖᔅᓱᒪ ᐱᓕᕆᕕᐅᑉ 

2013-ᒥ ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓂ ᓄᓇᕗᑦ 

ᖃᑦᑎᕆᔨᕐᔪᐊᖓᑕ ᐱᓕᕆᐊᕆᒋᐊᓕᖏᑦ ᒪᓕᑦᑐᒋᑦ 

ᐃᑯᐊᓪᓚᑦᑕᐃᓕᑎᒃᑎᓂᕐᒧᓐ ᐱᖁᔭᖏᓐᓂ ᓱᓕ 

ᓴᖅᑭᖅᑕᐅᓚᐅᖅᓯᒪᓐᖏᒻᒪᑦ ᒪᓕᒐᓕᐅᕐᕕᒻᒧᓐ. 

 

ᑖᓐᓇ ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᕋᖅᑏᑦ 

ᐱᓕᕆᕕᖓ ᐱᓕᕆᐊᖃᕆᐊᖃᕐᓂᖃᕐᒪᓐ 

ᑐᐊᕕᕐᓇᖅᑐᓕᕆᓂᕐᒧᓐ ᐱᖁᔭᕐᒥᒃ ᐊᒻᒪᓗ 

ᐊᐅᓚᑕᐅᓂᖓᓂᒃ ᓄᓇᕗᑦ 

ᑐᐊᕕᕐᓇᖅᑐᓕᕆᔨᖏᓐᓂ. ᑖᔅᓱᒪ ᐱᓕᕆᕕᐅᑉ 

2011-2012 ᐊᕐᕌᒍᑕᒫᖅᓯᐅᑎᖓ ᐅᓂᒃᑳᖅ 

ᐃᓗᐊᒎᖓᔪᖅ ᑐᐊᕕᕐᓇᖅᑐᓕᕆᓂᕐᒧᓐ ᐱᖁᔭᖓ 

ᒪᓕᑦᑐᒍ ᓴᖅᑭᖅᑕᐅᓚᐅᖅᓯᒪᔪᖅ ᒪᓕᒐᓕᐅᕐᕕᒻᒧᓐ  



ᕿᑎᖅᑰ, ᒪᐃ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓅᕖᕝᕙ 1, 2012-ᒥ. ᑭᓯᐊᓂᓕ 2012-2013 

ᐊᒻᒪᓗ 2013-2014 ᐊᕐᕌᒍᑕᒫᖅᓯᐅᑎᖏᑦ 

ᐅᓂᒃᑳᓕᐊᖑᒋᐊᓖᑦ ᒪᓕᒐᓕᐅᕐᕕᒻᒧᓐ ᓱᓕ 

ᓴᖅᑭᖅᑕᐅᓚᐅᖅᓯᒪᓐᖏᒻᒪᑕ ᓱᓕ.  

 

ᑲᑎᒪᔨᕋᓛᑦ ᓴᓐᖏᔪᒥᒃ ᐃᑲᔪᖅᓰᓂᖃᕐᒪᑕ 

ᐱᓕᕆᕕᒻᒧᓐ ᐱᒋᐊᖅᑎᑕᐅᔪᓂᒃ 

ᐱᓕᕆᖃᑎᖃᕋᓱᓐᓂᕐᓂᒃ ᖃᓂᒃᓴᕐᓗᑎᒃ ᓄᓇᓕᓐᓂᒃ 

ᐸᖅᓴᐃᔨᓂᒃ ᐱᓕᕆᐊᖃᕐᓗᑎᒃ ᐃᓱᒫᓗᒋᔭᐅᕙᑦᑐᓂᒃ 

ᐱᓕᒻᒪᒃᓴᕆᐊᖃᕐᓂᕐᓂᒃ ᐊᒻᒪᓗ 

ᓱᓇᒃᑯᑖᖅᑖᕆᐊᖃᕐᓂᕐᓂᒃ. 

 

ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᔾᔪᑎᒃᑲ ᐅᖃᐅᓯᒃᓴᒃᑲ 

ᐃᓱᓕᑉᐳᑦ ᐱᔾᔪᑎᓖᑦ ᑐᒃᓯᕌᖑᔪᓂᒃ 2014-2015 

ᑮᓇᐅᔭᖅᑐᕈᑎᒃᓴᓂᒃ ᐊᒻᒪᓗ 2014-2017 

ᐊᐅᓚᑦᑎᓂᕐᒧᓐ ᐸᕐᓇᐅᑎᖏᓐᓂ ᓄᓇᓕᓐᓂᑦ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᐅᖃᓕᒫᔪᑯᓂ. (ᑐᓵᔨᑎᒎᖏᑦᑐᖅ) ᓇᒻᒥᓂᖅ 

ᒪᑉᐱᖅᑐᒐᕐᓄᑦ. ᑖᒃᑯᓄᖓ ᐱᒋᐊᕈᑕᐅᔪᓄᑦ 

ᐅᖃᐅᓯᒃᓴᑐᐃᓐᓇᖅᑕᖃᖅᐸᑦ ᒫᓐᓇ 

ᐱᕕᖃᖅᑎᒃᓯᔪᒻᒪᓪᓗᖓ. ᐅᖃᐅᓯᓴᑐᐃᓐᓇᖅᑕᖃᕐᐹ. 

ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᕆᔪᒪᔪᖓᖃᐃ ᑕᑦᕙᓂ ᐅᖃᖅᓯᒪᓂᕋᒻᒪᑦ  $12 

ᒥᓕᐊᒥᒎᖅ ᐊᒥᓲᓂᖅᓴᐅᔪᒪᓂᐊᕐᓂᕋᓗᐊᕐᒪᑕ 

ᓱᓇᐅᔪᒪᖅᐸ ᑖᓐᓇ $12 ᒥᓕᐊᓐ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᖕᓇᑲᖅ. ᒥᓂᔅᑕ 

ᓴᒻᒧᑦᑑᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᑭᓇᐅᔭᖁᑎᒋᔭᒃᐳᑦ 

ᐊᖏᓪᓕᕆᐊᖅᓯᒪᖕᒪᑦ $12,360,000 

ᐊᔾᔨᒌᖏᑦᑐᒥᒃ ᑕᒪᒃᑯᐊ ᐃᓪᓗᖁᑎᒋᔭᒃᐳᑦ 

ᓄᓇᓕᖕᓂ ᐃᒡᓗᖁᑎᒋᔭᐅᔪᑦᓗ 

ᐊᐅᓪᓛᕈᑕᐅᓂᖏᓐᓄᑦ ᐊᑭᖏᓐᓄᑦ $2 ᒥᓕᐊᓐ 

ᐅᖓᑖᓂ ᐊᒻᒪᓗ ᐊᐅᔭᒃᑯᑦ ᐅᒥᐊᕐᔪᐊᒃᑯᑦ ᑕᒪᒃᑯᐊ 

ᑎᑭᑉᐸᑦᑐᑦ ᐊᑭᖏᑦ $300,000-ᒥᒃ 

ᐊᖏᓪᓕᒋᐊᓚᐅᕐᒪᓐ ᐊᒻᒪᓗ ᑕᒪᒃᑯᐊ ᖃᕆᑕᐅᔭᒃᑯᑦ  

ᐊᑐᖅᑕᐅᕙᒃᑐᑦ ᑐᓴᒪᔾᔪᑎᓕᕆᔩᑦ ᐊᒻᒪᓗ $4 

ᒥᓕᐊᓂᒃ ᐊᖏᓪᓕᒋᐊᖅᓯᒪᔪᖅ. ᑕᒪᒃᑯᐊ 

ᑎᑎᕋᖅᑎᓪᓗᓐᓃᑦ ᐊᑐᖅᑐᐊᖅᐸᑦᑕᕗᑦ ᒐᕙᒪᓂᑦ 

ᐊᑐᖅᑐᐊᖅᑕᐅᕙᒃᑐᑦ $2 ᒥᓕᐊᑲᓴᓐᓂᒃ 

ᐊᖏᓪᓕᒋᐊᖅᓯᒪᖕᒪᑦ ᐊᒻᒪᓗ 

ᑮᓇᐅᔭᓕᐅᖅᑕᐅᕙᑦᑐᑦ ᐱᓕᕆᔨᖁᑎᒃᑕ 

ᐊᖏᓪᓕᐊᒋᐊᖅᓯᒪᓂᖓᓄᑦ ᐊᖅᑭᒋᐊᖅᑕᐅᓂᖓᓄᑦ 

$580,000 ᐊᒻᒪᓗ ᐱᓐᖑᐊᖅᑐᓕᕆᓂᕐᒧᑦ 

$306,000 ᐃᓚᒋᐊᖅᓯᒪᔪᑦ ᐊᒻᒪᓗ 

ᓂᐅᕕᖅᑕᐅᕙᒃᑐᑦ ᑲᑐᕋᓐᓄᑦᓗ ᐃᑲᔪᖅᑎᓄᑦ 

ᑲᒪᔨᐅᓂᐊᖅᑐᓄᑦ ᒪᕐᕉᓂᒃ ᐱᓕᕆᔨᑖᓚᐅᕋᑦᑕ. 

ᕿᓂᕐᓂᒃ ᑭᓇᐅᔭᖓ ᐊᖏᓪᓕᒋᐊᖅᑕᐅᓯᒪᔪᖅ 

$250,000 ᐊᒻᒪᓗ ᐃᖅᑲᓇᐃᔭᖅᑎᑖᓚᐅᕋᑦᑕ 

ᐊᐅᓚᒃᓯᔨᐅᔪᒥᒃ ᓄᓇᓕᖕᓂ ᐱᓕᕆᐊᓂᒃ 

$303,000-ᒥᒃ ᑖᓐᓇ ᐊᖏᓪᓕᒋᐊᖅᓯᒪᔪᖅ 

ᐃᓚᒋᐊᕈᑕᐅᓯᒪᔪᖅ ᐊᒻᒪᓗ ᑕᒪᒃᑯᐊ ᓄᑖᑦ 

ᐊᑐᕐᒃᑐᐊᕋᑦᓴᐅᓃᑦ $794,000-ᓂᒃ 

ᐊᖏᓪᓕᒋᐊᖅᓯᒪᔪᑦ ᐊᒻᒪᓗ ᐅᖅᓱᒧᑦ 

ᐊᑭᓕᖅᑐᕆᐊᖃᖅᑕᕗᑦ ᐊᖏᓪᓕᒋᐊᓚᐅᕐᒪᑦ 

ᐃᓚᒋᐊᖅᓯᒪᔪᖅ $621,000. ᑖᒃᑯᐊ ᑕᕝᕙ 

ᑲᑎᓗᑦᑖᖅᑐᒋᑦ $12,360,000-ᖑᔪᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓴᒻᒧᖅᑐᖅ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᐊᑐᖅᑐᐊᑕᐅᑦᑕᖅᑐᑦ ᐅᑭᐅᓄᑦ ᐊᒥᓱᓄᑦ 

ᐃᓪᓗᕐᔪᐊᓄᑦ. ᑖᒃᑯᐊ ᓇᒻᒥᓂᖅ ᐱᓕᕆᔩᑦ 

ᐊᑐᖅᑐᐊᕐᔭᐅᔪᑎᒃᓴᖏᓐᓂᖑᑯᐊ ᑐᕌᖓᔪᐃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᒐᕙᒪᒃᑯᑦ ᑎᑎᕋᕐᕖᑦ 

ᐊᑐᖅᑐᐊᕐᓂᕆᔭᖏᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᐃᒪ ᐅᖃᐅᓯᖃᓚᐅᕋᑉᑕ ᑕᒪᒃᑯᓂᖓ ᐅᖅᓱᐊᓗᒻᒥ 

ᓂᐅᕕᖅᑕᓂᕐᒥᑦ. ᖃᓄᐃᑦᑐᒥ ᐃᓱᒪᒋᔭᖃᖅᐱᓯ 

ᖃᓄᖅ ᑕᒃᑯᐊ ᐅᖅᓱᐊᓗᐃᑦ 

ᐊᑭᓕᓗᓐᓂᓴᐅᖅᑕᑑᓪᓗᐊᕐᒪᖔᑕ ᐊᔪᕐᓇᖏᑉᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᒡᓕᒐ ᑕᒪᑐᒥᖓ 

ᑲᒪᒋᔭᖃᓚᐅᖅᓯᒪᒻᒪᑦ, ᓈᒻᒪᒋᔭᐅᓐᓂᖅᐸᑦ 

ᑭᐅᖁᒐᓗᐊᖅᑐᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ 

ᓂᐅᕕᕈᓐᓇᖃᑦᑕᕐᕋᓱᔅᓯᒪᒐᑦᑕ ᓯᕗᓂᑲᓪᓚᑐᖄᒍᑦ, 

ᑕᒫᓂ ᐅᐱᕐᖔᒥᓘᓐᓃᑦ ᓱᓕ ᖃᐅᔨᒪᓇᕐᓂᖅᐸᑦ 

ᑕᒪᒃᑯᐊ ᐊᑭᑦᑐᕈᒫᖅᑑᔮᖃᑦᑕᓂᖅᐸᑕ ᓯᓚᕐᒧᐊᒥ 

ᐅᖅᓱᐊᓗᐃᑦ ᐊᖏᔪᒥ ᓂᐅᕕᕐᓂᐊᕐᓗᒋᑦ. 

 

ᑕᐃᒪᓐᓇ ᓂᐅᕕᖅᐸᒌᖃᑦᑕᖅᓯᒪᓚᐅᖅᑐᒍᑦ 

ᓄᓇᒃᑰᕈᑎᕐᔪᐊᓄᑦ ᐊᖏᔪᓄᑦ ᐊᑐᖅᑕᐅᕙᑦᑐᓂ 

ᐊᒻᒪᓗ ᓯᑭᑑᕋᓗᓐᓄᑦ, ᐊᐅᓚᐅᑎᓄᓪᓗ 

ᐊᑐᖅᑕᐅᕙᑦᑐᓂ ᐱᓗᐊᖅᑐᒥᓪᓕ ᑕᒪᒃᑯᐊ 

ᓄᓇᓯᐅᑎᑯᑖᓄᖅ ᐊᑐᖅᑕᐅᓲᓄᑦ ᐅᖅᓱᕆᔭᐅᓲᑦ 

ᐊᖏᓪᓕᒋᐊᖅᓯᒪᓕᕐᒪᑕ ᑕᐃᒪᑖᒃᑯᐊ ᓯᓚᕐᔪᐊᒥ 

ᐊᑭᑦᑐᓂᖅᓴᐅᔾᔪᑕᐅᖃᑦᑕᓕᕐᒪᑕ. 

 

ᑕᐃᒪᓕ ᐊᐅᔭᒃᑯᑦ ᐊᑐᖅᑕᐅᖏᓂᖅᓴᐅᔪᑦ ᑕᒪᒃᑯᐊ 

ᐅᖅᓱᐊᓘᓂᖅᓴᐅᔪᐃᑦ, ᒑᓴᓖᒻᒪᕆᐅᖏᓂᖅᓴᐃᑦ. 

 

ᑕᐃᒪ ᑖᒃᑯᐊ ᑳᓐᑐᕌᖅᑎ ᑕᐃᒃᑯᓂᖓ 

ᓂᐅᕕᖅᑎᒍᓱᑦᑕᑎᓐᓂ ᓯᕗᓂᐊᒍᑦ 

ᓂᐅᕕᖁᓯᓪᓚᑐᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᒍᕇᓐ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᒃᑯᑦ) 

ᖃᓄᐃᓘᓕᖅᐱᑕ ᐊᕐᕋᒍᒋᔭᑦᑎᓐᓂ ᐅᖅᓱᐊᓗᒻᒧᑦ  

ᐊᑭᖏᓐᓂ. ᓂᐅᕕᖅᓵᓕᖃᑦᑕᖅᐱᑖ 

ᐊᑭᑭᓈᖅᓯᓪᓗᑕ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑖᑦᓱᒪ 

ᑭᐅᔪᓐᓇᖅᐸᒍᓈᒻᒪᓈᕐᓂᖓᓂᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓴᒻᒧᖅᑐᖅ. ᒥᔅᑕ 

ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᕐᕌᒍᒋᔭᖓᓂ ᑮᓇᐅᔭᓕᕆᓐᓇᐅᑉ. ᓂᐅᕕᓚᐅᕋᑦᑕ 

ᐅᖅᓱᐊᓗᒻᒥ, ᓂᐅᕕᖅᓵᓕᓪᓗᑕ $22 ᒥᓕᐊᓂᑦ, 

22,000 ᖃᓪᓗᑏᑦ ᒑᓴᓖᑦ ᑕᐃᒪᓐᓴᐃᓕᖓᑎᓪᓗᒍ 

ᒪᕐᕉᓂ ᐱᔾᔪᑎᖃᖅᖢᑕ ᑕᐃᒪᐃᓕᒐᒧᒃᑲᑦᑕ. 

 

ᐃᒪᓐᓇᐃᒐᔪᒻᒪᓪᓕ ᑖᒃᑯᐊ 

ᒑᓴᓖᖅᑖᖑᒋᐊᖃᓲᖑᒐᑦᑕ ᐊᑐᖃᑦᑕᖅᑕᕗᑦ 

ᐊᐅᔭᒃᑯᑦ ᐅᑭᐅᒃᑯᓪᓗ ᐊᔾᔨᒌᖃᑦᑕᖏᒻᒪᑎ. 

ᓂᐅᕕᕆᐊᖃᖃᑦᑕᕋᑦᑕ ᑭᐅᐅᖅᓯᐅᑎᒥᑦ ᒑᓴᓖᒥᑦ 

ᓄᓇᕗᒻᒥ ᐊᑐᖅᑕᐅᓂᐊᖅᑐᒥ ᐊᒻᒪᓗᑦᑕᐅᖅ 

ᓂᐅᕕᕈᓐᓇᖅᑕᕗᑦ ᐅᖅᓱᐊᓗᓕᕆᔨᒃᑯᓐᓂᑦ ᐅᑭᐅᒃᑯᑦ 

ᐊᒻᒪ ᐅᐱᕐᖓᕌᖓᑦ ᑭᓯᐊᓂ ᓂᐅᕕᕈᓐᓇᖃᑦᑕᕋᑦᑎᒍ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᒥᔅ 

ᐊᖕᓇᑲᖅ ᓱᓖ? ᐊᑏ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒻᒪᖃ ᐅᖃᐅᓯᖃᕋᑦᑕ ᒐᓴᓖᒥᑦ ᓂᐅᕕᕐᓂᕐᒥᑦ 

ᖃᓄᕐᓕ ᓂᐅᕕᖅᑐᒍ ᒑᓴᓖ ᑕᐃᓐᓇ ᖃᓄᕐᓕ 

ᖃᐅᔨᓴᖅᑕᐅᖃᑦᑕᖅᐸ ᐅᖅᓱᐊᓗ ᓈᒻᒪᒃᑲᓗᐊᕐᒪᖔᑦ. 

ᑭᖑᓂᑦᑎᓐᓂ ᒑᓴᓘᕐᓘᑎᒥᑦ ᓂᐅᕕᖃᑦᑕᖅᓯᒪᒻᒪᑕ 

ᒐᕙᒪᒃᑯᑦ ᓯᑭᑑᓄᓪᓗ ᓱᕋᑦᑎᕆᔾᔪᑕᐅᓪᓗᓂ 

ᐊᒻᒪᓗᑦᑕᐅᑦ ᓄᓇᓯᐅᑎᓄᑦ. 

 

ᒑᓴᓘᕐᓘᑎᖃᓚᐅᖅᓯᒪᒐᑦᑕ ᑕᐃᑦᓱᒪᓂ. ᖃᓄᖅ 

ᐃᓱᒪᕋᑖᖅᑐᖓᓂ ᖃᓄᐃᑦᑐᒥ ᒐᓴᓖᒥᑦ 

ᐱᐅᓯᖃᖅᐱᓯ ᓂᐅᕕᕐᓂᐊᖅᑎᓪᓗᓯ, ᖃᓄᕐᓕ 

ᐱᐅᓯᖃᖅᐱᓯ, ᖃᓄᐃᑦᑑᓗᓂ ᑕᒻᒪᖏᑦᑑᓗᓂ 

ᐱᔪᓐᓇᕐᒪᖔᖅᓯᖑᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 



ᕿᑎᖅᑰ, ᒪᐃ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑐᖏᓕᕋᓗ 

ᐊᖏᖃᑎᒌᔅᓯᒪᒐᓐᓄᑦ, ᑕᐃᒃᑯᐊ ᐊᑦᑐᐊᓂᖃᖅᑐᑦ 

ᐅᖅᓱᐊᓗᓕᕆᓂᕐᒧᑦ, ᑖᔅᓱᒪ ᑭᐅᖃᑦᑕᕐᓂᐊᕐᒪᒋᑦ 

ᐅᖅᓱᐊᓗᓕᕆᔨᒻᒪᕆᐅᒻᒪᑦ, ᖃᓄᐃᒃᓴᖏᒃᑯᕕᑦ, ᒥᔅᑕ 

ᒍᕇᓐ ᑭᐅᔪᓐᓇᖅᑎᒃᑯᕕᐅᒃ, ᑭᐅᖁᒐᓗᐊᖅᑐᒍ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓴᒻᒧᖅᑐᖅ. ᒥᔅᑕ 

ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᖓᑦ ᑖᓐᓇ ᐱᔾᔪᑎᐅᓚᐅᖅᓯᒪᔪᖅ 2001-02ᒥ 

ᐅᖅᓱᐊᓗᓪᓘᑎᖃᓚᐅᖅᓯᒪᑎᓪᓗᑕ ᓄᓇᕗᑦ 

ᒐᕙᒪᒃᑯᖏᑦ, ᑕᐃᒃᓱᒪᓂ 

ᐃᖅᑲᓇᐃᔭᖃᑎᖃᓚᐅᖅᓯᒪᒻᒪᑕ ᖃᐅᔨᓴᖅᑏᑦ 

ᑲᑎᒪᖏᓐᓂᑦ, ᒪᓕᒐᓕᐅᖁᓪᓗᒋᑦ 

ᓇᓗᓇᐃᖅᓯᒪᑦᑎᐊᖅᑐᓂᑦ ᒑᓴᓖᒧᑦ 

ᓂᐅᕕᐅᑕᐅᖃᑦᑕᕐᓂᐊᖅᑐᓂᑦ ᒪᓕᒐᖏᑦ 

ᐋᖅᑭᓱᑦᑕᐅᑦᑎᐊᑲᓐᓂᓚᐅᖅᓯᒪᒻᒪᑕ. 

 

ᕿᒥᕐᕈᓇᕐᓂᖃᖃᑦᑕᕐᒪᑕ ᖃᐅᔨᓴᐃᓪᓗᑎᒃ 

ᐅᖅᓱᐊᓗᒻᒥ, ᖃᐅᔨᓴᖅᑕᐅᖏᓐᓇᑲᑕᑦᑐᓂ ᒑᓴᓖ 

ᑖᓐᓇ. ᖃᑦᑕᐅᔭᕐᒦᑎᑕᐅᓚᐅᑲᑦᑎᓪᓗᒍ ᐅᒥᐊᕐᔪᐊᕐᒧᑦ 

ᓄᑦᑎᖅᑕᐅᒻᒪᑦ ᖃᐅᔨᓴᖅᑕᐅᒋᓪᓗᓂ, ᓄᓇᓕᖕᓂᓗ. 

ᑕᐃᒪᓐᓇ ᖃᐅᔨᓴᕈᑎᕈᓘᔭᓗᐃᑦ ᒪᓕᒐᖃᖅᑐᑦ 

ᐅᖅᓱᐊᓗᓂᑦ, ᐊᑐᖅᑕᐅᖃᑦᑕᖅᑐᑦ. ᒐᕙᒪᒃᑯᑦ 

ᒪᓕᒐᖏᓐᓂᑦ ᐋᖅᑭᒃᓱᖅᑕᐅᓯᒪᓪᓗᑎᑦ ᑕᒪᒃᑯᐊ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒍᕇᓐ. 

ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᒻᒪᖃ ᐅᖃᐅᓯᖅ ᑕᒪᓐᓇ ᕿᓂᕋᓗᐊᕋᒪ 

ᐱᐅᑦᑎᐊᕋᓗᐊᕐᒪᖔᖅ. 

 

ᖃᐅᔨᓴᖅᑕᐅᖃᑦᑕᕐᓂᖓ ᑕᒪᒃᑯᓄᖓ 

ᐊᑐᓕᖅᑎᑕᐅᒻᒪᑕ, ᓲᕐᓗ ᐊᔾᔨᒌᖏᑦᑐᑎᒍ 

ᖃᐅᔨᓴᖅᑕᐅᖃᑦᑕᑐᓄ ᐅᖅᓱᐊᓗᒃ ᑖᓐᓇ. 

ᖃᐅᔨᖃᑦᑕᖅᓯᒪᕕᓰ ᖃᐅᔨᓴᐃᑎᓪᓗᓯ,  

ᖃᐅᔨᓴᖅᑕᐅᓚᐅᖅᑐᓂ 

ᓂᐅᕕᕈᓐᓃᑳᓪᓚᖃᑦᑕᖅᓯᒪᕕᓯᐅᒃ ᕿᓂᖅᑕᓯ 

ᐊᔾᔨᒋᓐᖏᓐᓂᖓᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᖕᓇᑲᖅ. ᒥᓂᔅᑕ ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖃᓄᐃᔅᓴᖏᒃᑯᕕᑦ ᑭᐅᑎᑦᑐᒪᑦᑕᖅᐸᕋ ᑐᖏᓕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᓂᓕᕐᓚᒍ ᒥᔅᑕ 

ᒍᕇᓐᒧ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔭᒃᑯᑦ, ᖃᐅᔨᒪᓪᓚᕆᐊᓗᖏᑦᑐᖓ 

ᑕᐃᒪᓐᓇᐃᑦᑐᓂᑦ ᒑᓴᓖ ᖃᐅᔨᓴᖅᑕᐅᓚᐅᖅᑐᓂ 

ᐱᔭᐅᖏᑳᓪᓚᑦᑐᓂ, ᐅᑎᖅᑎᑕᐅᓗᓂ. 

ᑕᐃᒪᐃᑦᑐᖃᓚᐅᖅᓯᒪᓐᖏᒻᒪᔅᓱᓕ. 

ᖃᐅᔨᓴᖅᑕᐅᓚᐅᖅᑎᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓅᑉᐸᓪᓕᐊᓗᖓ ᐊᓯᐊᓄᑦ ᐊᐱᖅᑯᑎᒃᓴᖃᕈᒪᓪᓗᖓ. 

ᐅᖃᓚᐅᕋᕕᑦ ᑕᒪᒃᑯᓂᖓ ᑲᓇᑕᒥᐅᓂᑦ 

ᐊᔾᔨᑲᓴᒋᒐᑦᑎᒍᒎᖅ. ᖃᓄᕐᓕ ᑕᐃᒪᓐᓇ 

ᐊᑯᓂᐅᑎᒋᔪᖅ ᓂᕆᐅᒋᕕᐅᒃ 

ᐊᑐᖅᑕᐅᓂᐊᕐᓂᖓᓂᑦ?. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ (ᑐᓵᔨᑎᒍᑦ) ᐊᖓᔪᖅᑳᖅ 

ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑐᖏᓕᕋ 

ᑭᐅᑎᒃᑲᓐᓂᕈᒪᕙᕋ. 

ᐃᒃᓯᕙᐅᑕᖅ: ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔾᔮᖏᑦᑐᒍᑦ ᑭᓯᐊᓂ ᐊᕐᕌᒍᕗᑦ ᐃᓱᓕᑉᐸᑦ, 

ᐊᓯᔾᔨᖅᑕᐅᓯᒪᓕᕐᒪᖔᑕ ᐊᕐᕌᒍᒋᔭᑦᑎᓐᓂ 

ᐊᑦᑐᐃᓂᖃᕐᓂᐊᕐᒪᖔᑦ, ᒫᓐᓇᐅᔪᖅ ᐅᖅᓱᐊᓗᒃ 

ᓄᑦᑎᖅᑕᐅᓂᖏᑦ, ᑖᓐᓇ ᓱᕋᓗᐊᕌᓗᖏᒻᒪᑦ 

ᐅᓯᑲᖅᑕᖅᑕᐅᓂᖓᑕ ᐊᑭᖓ. ᐊᓯᔾᔨᖅᑕᐅᑉᐸᑦ 

ᓄᓇᔪᐊᕐᒥ ᐅᖅᓱᐊᓘᒃ ᐊᑭᖏᑦ 

ᐊᑦᑐᐃᔪᓐᓇᖅᑑᒐᓗᐊᖅ ᐊᑭᖓᓂᑦ ᐅᖅᓱᐊᓘᑉ. 

 

ᑭᓯᐊᓂᓕ ᒫᓐᓇ ᑎᑭᑦᑐᒍ ᓂᕆᐅᖏᑦᑎᐊᖅᑐᒍᑦ 

ᐊᓯᔾᔩᔪᖃᕐᓂᐊᕐᒪᖔᑦ ᐅᖅᓱᐊᓗᐃᑦ ᐊᑭᖏᓐᓂ. 

ᑕᒪᓐᓇ ᐊᓯᔾᔨᓛᖅᑐᖅᓴᐅᔫᒐᓗᐊᖅ 

ᐊᓯᔾᔨᕈᓐᓇᖅᑑᒐᓗᐊᖅ ᒫᓐᓇᒥᑦ ᑕᐃᒃᓱᒪᓂ 

ᕿᒥᕐᕈᕐᓇᓕᕈᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. 

ᐅᖃᐅᓯᒃᓴᐃᑦ, ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 

ᑐᓴᕈᒥᓇᖅᑐᖅ ᑖᓐᓇ. 

 

ᑕᐃᒪᓐᓇ ᐊᑉᐸᓯᓐᓂᖅᓴᐅᖁᓇᖅᑑᒐᓗᐊᖅ 

ᐊᒻᒪᓗᑦᑕᐅᖅ ᓅᑉᐸᓕᐊᒍᒪᔪᖓ ᑖᒃᑯᓂᖓ 

ᒪᓕᖃᑦᑕᕐᓂᕐᒧᑦ ᒪᓕᒐᕐᓂᑦ. ᓄᓇᓕᕗᑦ ᐃᓛᒃ 

ᒪᓕᖃᑦᑕᖏᒻᒪᑕ ᐃᒪᐅᑉ ᒪᓕᒐᖏᓐᓂᑦ, 

ᐃᒪᖃᖅᑎᑦᑎᓂᐅᑉ. ᖃᓄᐃᓕᐅᖅᑐᓯᓕ 

ᕼᐋᒻᒪᓚᒃᑯᓐᓂᑦ ᐃᑲᔪᖅᑐᐅᔾᔪᑎᖃᕐᓂᐊᖅᐱᓯ ᐊᒻᒪ 

ᑭᖑᓪᓕᕐᒥ ᐱᓕᕆᓂᐊᖅᑕᓯ ᑭᓲᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦ, ᒥᔅ ᐊᖕᓇᑲᖅ. (ᑐᓵᔨᑎᒍᑦ) 

ᑕᒻᒪᖏᒃᑯᒪ ᒥᔅ ᐊᖕᓇᑲᖅ ᐅᖃᐅᓯᖃᖅᑰᖅᑐᑦ 

ᒪᑉᐱᒐᖅ ᑎᓴᒪᖓᓐᓂ ᐅᖃᐅᓯᕆᖅᑲᐅᔭᔅᓯᓐᓄᑦ. 

ᒥᓂᔅᑕ ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᐊᐱᖅᑯᑎᒋᔭᖓ ᑕᒪᕐᒥᓗᒃᑖᖅ  

ᓄᓇᖁᑎᓗᒃᑖᕗᑦ ᓄᓇᕗᒻᒥ ᓄᓇᖁᑎᒋᔭᖅᐳᑦ 

ᐱᓕᕆᖃᑎᒋᔭᖅᐳᑦ ᑕᒃᑯᐊ ᑕᒪᕐᒥᓗᒃᑖᖅ 

ᐋᖅᑭᐅᒪᓗᒃᑖᖏᒻᒪᑕ. ᐃᓚᖏᑦ ᐊᓐᖑᑎᓯᒪᔫᒐᓗᐃᑦ 

ᑭᓯᐊᓂ ᑕᒪᕐᒥᓗᒃᑖᒃ ᑕᒪᓐᓇᐃᖏᒻᒪ. ᑖᓐᓇ 

ᐱᓕᕆᖃᑎᒋᕝᕙᓪᓕᐊᒐᑦᑎᒍ ᑕᐃᒃᑯᐊ ᒐᕙᒪᑐᖃᒃᑯᑦ 

ᒪᓕᒐᐅᖁᔭᖏᓐᓂᒃ ᐊᓐᖑᑎᖁᑉᓗᑎᒍ 

ᐊᓐᖑᑎᑎᓐᓇᖢᑎᒍ, ᒫᓐᓇ ᐱᓕᕆᖃᑎᒋᒐᑉᑎᒍ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑕᐅᑐᒃᖢᒋᑦ ᒪᒃᐱᒐᑦ 6, ᒪᑐᐃᕆᐊᕈᑎᖕᓂ 

ᐅᖃᐅᓯᖃᖃᐅᒐᕕᑦ ᐱᐅᓯᒋᐊᖅᑕᐅᓪᓗᒋ ᓄᓇᓕᖕᓂ 

ᐊᐅᓚᑦᑎᔾᔪᑎᐅᖃᑦᑕ ᐃᒥᖅᑕᐅᑏᑦ ᒥᓪᓗᐊᕈᑏᑦ 

ᐊᒻᒪ ᑕᖏᓕᓐᓄᑦ ᐊᑦᑐᑯᓄᑦ ᐃᒋᑦᑎᕖᑦ. ᐊᒻᒪ 

ᐃᖅᑲᓇᐃᔭᖃᑎᖃᕋᓱᑐ ᓯᓚᑦᑐᓴᕐᕕᒡᔪᐊᖓᓂᒃ 

Dalhousie ᑕᐃᒃᑯᓄᖓ ᐃᕐᖓᓗᖕᓂᑯᓂᒃ 

ᑮᓈᓗᓂᒃ ᓴᓇᔾᔪᑕᐅᓂᐊᖅᑐᓂᒃ. ᖃᓄᐃᑦᑑᒡᓗᑎᒃ 

ᐱᓕᕆᔾᔪᑎᒋᕕᓯᐅᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. ᑕᒪᒃᑯᐊ 

waste water ᓲᕐᓗ ᑯᕕᕋᖅᑕᖅᑕᐅᕙᒃᑯᑦ ᑕᒪᒃᑯᐊ 

ᐃᒪᐃᑦ ᓴᓗᒪᐃᒃᑐᖅᑲᐃ ᖃᓄᓪᓚᒃᑖᖅ 

ᐅᖃᐅᓯᕆᓂᖅ ᓇᓗᒐᓗᐊᖅᑕᕋ. ᑭᓯᐊᓂ ᑕᐃᒃᑯᐊ 

Dalhousie ᓯᓚᒃᑐᓴᕐᕕᒡᔪᐊᖅ ᐱᓕᕆᖃᑎᒋᑉᓗᑎᒍ 

ᖃᐅᔨᓴᓚᐅᖅᓯᒪᒐᑦᑕ ᖃᓄᖅ ᑕᒪᓐᓇ 

ᐊᐅᓪᓛᑦᑎᐊᒃᑲᓐᓂᕋᔭᕐᒪᖔᖅ ᓄᓇᓖᑦ ᑕᒪᒃᑯᐊ 

ᑯᕕᑦᑕᕐᓂᕆᕙᒃᑕᖏᑦ ᐃᒪᓐᓇ ᓲᕐᓗ 

ᓄᓇᖁᑎᒃᑎᖕᓄᑦ 

ᐊᑦᑐᓯᓗᐊᖅᑕᐃᓕᑎᓐᓇᓱᔾᔫᒥᒃᑲᓐᓂᖅᖢᒋᑦ 

ᖃᐅᔨᓴᓚᐅᖅᓯᒪᖕᒪᑕ. 

 

ᑕᐃᒪ ᒫᓐᓇ ᖃᐅᔨᓴᖅᑕᐅᓂᕆᓚᐅᖅᓯᒪᔭᖓ 

ᖃᐅᔨᕙᓪᓕᐊᓕᕋᑦᑎᒍ ᑕᐃᒃᑯᐊ ᐋᖅᑭᒃᑕᐅᓚᐅᖅᑐᑦ 

ᐊᑐᕐᓗᒋᑦ ᐊᖅᑯᑎᒋᓗᒋᑦ ᓄᓇᓕᖁᑎᕗ  

ᐱᓕᕆᖃᑎᒋᒋᐊᕐᓂᐊᕋᑦᑎᒍ ᑕᒪᑐᒪ ᒥᒃᓵᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᑐᐃᓐᓇᑦ. 

ᒥᔅᑕ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᐄ, ᑕᕝᕙᓂᑦᑕᐃᓐᓇ 

ᐱᐅᓯᒋᐊᖅᑕᐅᓗᑎᒃ ᓄᓇᓕᖕᓂᒃ ᐃᒥᖅᑕᐅᑏᑦ, 

ᐆᒃᑑᑎᒋᓗᒍ ᐊᐅᓱᐃᑦᑐᖅ ᑐᓴᖅᓯᒪᒐᒪ 

ᐃᒥᖅᑕᕐᕕᖓᑦ ᐃᒪᑭᑦᑐᑯᓘᓕᕐᒪᑦ ᐆᒃᑑᑎᒋᓗᒍ. 

ᐅᓂᒃᑳᒐᓛᒍᓐᓇᖅᐲᑦ ᖃᓄᖅ 

ᐃᖅᑲᓇᐃᔭᖃᑎᖃᕐᒪᖔᔅᓯ ᕼᐋᒻᒪᓚᐅᔪᓂᒃ. 

ᐃᒪᓕᕆᓂᕐᒧᑦ ᖃᓄᖅ ᐃᖅᑲᓇᐃᔭᖃᑎᖃᕐᒪᖔᔅᓯ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᓂᔾᔪᑎᒋᔪᓐᓇᕈᒃᑯᑦ 

ᑐᖏᓕᕆᔭᒻᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᔾᔪᑎᒋᓪᓗᒍ ᐃᒪᖅᑕᕐᕕᑦ ᕼᐋᒻᓚᐃᑦ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᑦ ᐱᓕᕆᕕᖓᑦ 

ᖃᐅᔨᓴᐃᓕᕐᒪᑕ ᐃᒥᖅᑕᕐᕕᓕᒫᑦᑎᐊᖏᓐᓂᒃ 

ᓄᓇᓕᐅᔪᑦ. ᑖᒃᑯᐊ ᒫᓐᓇ ᐊᐅᓪᓗᒃᑎᓐᓇᓱᒃᑐᒍᑦ 

ᖃᐅᔨᓴᐃᓪᓗᑕ. ᑕᒪᒃᑯᐊ ᐃᓚᖏᑦ ᐃᒥᖅᑕᕐᕕᖏᑦ 

ᐃᒪᐃᕈᓕᖃᑦᑕᕐᒪᑕ ᓄᓇᓕᖕᓂᒃ, ᐊᓯᐊᓂᒃ 

ᐃᒥᖅᑕᕐᕕᒃᓴᒥᒃ ᐊᑐᖅᑕᐅᔪᓐᓇᖅᑐᒥᒃ 

ᕿᓂᕈᑕᐅᒡᓗᑎᒃ. ᐃᒥᖅᑕᕐᕕᖓᑦ 

ᐃᒪᐃᕈᑲᓪᓚᓕᕐᓂᖅᐸᑦ. 

 

ᑖᓐᓇ ᐱᔾᔪᑎᒋᓪᓗᒍ ᖃᐅᔨᓴᖅᑕᐅᓂᖏᑦ 

ᐱᔭᕇᖅᑕᐅᕙᓪᓕᐊᓕᖅᑐᖅ. ᐃᑎᓂᖓᓗ ᓄᓇᓕᖕᓂ 

ᐃᒥᖅᑕᕐᕕᖓᑕ ᖃᐅᔨᓴᖃᑦᑕᖅᑕᕗᑦ ᐊᒻᒪᓗ ᓇᓂ 

ᐊᑐᐃᓐᓇᖅᑕᖃᕐᒪᖔᖅ ᐃᒥᖅᑕᕐᕕᐅᔪᓐᓇᕋᔭᖅᑐᒥᒃ 

ᐃᒪᐃᕈᑎᓕᖅᑎᓪᓗᒋᑦ, ᐃᓛᒃ ᐃᒥᖅᑕᕐᕕᖏᑦ 

ᐃᒪᐃᕈᓕᖅᑎᓪᓗᒋᑦ ᓄᓇᓕᖕᓂ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒍᕇᓐ. 

ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᑯᒪᖅᑯᑏᑦ ᒥᐊᓂᕆᔭᓂᖏᓐᓄᑦ ᖃᐅᔨᓴᕈᑎᑦ 

ᐆᒃᑑᑕᐅᖕᒪᒡᒍᖅ, ᐅᓂᒃᑳᕈᓐᓇᖅᐲᑦ ᑭᓲᒪᖔᖅ 

ᑖᓐᓇ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ energy management initiatives 

ᐱᒋᐊᓚᐅᖅᓯᒪᒐᑦᑎᒍ ᑕᕝᕙᓂ 2007-ᒥ ᖃᐅᔨᓴᖅᑐᑕ 

ᑕᒪᒃᑯᓂᖓ ᐃᓪᓗᕐᔪᐊᓂᑦ ᒐᕙᒪᒃᑯᓐᓂ ᐊᑐᖅᑕᐅᔪᓂᑦ 

ᑕᕝᕙᓂ ᐃᖃᓗᓐᓂ. ᑕᐃᒃᑯᐊ ᖃᐅᔨᓴᖅᑕᐅᓂᖏᑦ 

ᖃᐅᔨᓚᐅᖅᓯᒪᒐᑦᑕ 20-ᐳᓴ energy savings 

ᖃᐅᔨᒐᑦᑕ ᐊᒻᒪᓗ ᑕᒪᒃᑯᐊ ᐃᒪᕐᓄᓪᓗ ᐊᒻᒪᓗ 

ᖃᓄᑭᐊᖅ ᑕᒫᓂ ᐆᒻᒪᖅᑯᑏᖅᑲᐃ, ᐅᒃᑳᑦ 

ᐹᕐᕆᐊᓚᒡᒍᓯᓕᒃ ᐊᑐᖅᑕᐅᓂᖏᓐᓄᑦ ᑕᒪᒃᑯᐊ 

ᑕᒪᕐᒥᓗᑦᑖᖅ ᖃᐅᔨᓴᖅᑕᐅᓪᓗᑎᒃ 

ᐱᓕᕆᐊᖑᓚᐅᖅᓯᒪᒻᒪᑕ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑑᖅ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᑭᐅᒐᕕᑦ ᑖᔅᓱᒧᖓ. ᓄᐊᑦᑎᓚᐅᖅᓯᒪᒐᔅᓯ 

ᑐᓴᕋᔅᓴᓂᒃ ᑖᒃᑯᓂᖓ, ᓄᐊᑦᑎᓚᐅᖅᑐᓯ ᖃᓄᕐᓕ 

ᑮᓇᐅᔭᓂᒃ ᐊᑐᓐᖏᓂᖅᓴᐅᔪᓐᓇᕈᑎᒋᔭᐅᓚᐅᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᓯᕋᖅᑎᒃᑯᓐᓄᑦ, ᒥᔅᑕ 

ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᖃᐅᔨᓴᖅᑕᐅᓂᑰᓚᐅᖅᓯᒪᔪᑦ ᐊᔾᔨᒌᓐᖏᑦᑐᓂᒃ 

ᖃᐅᔨᓴᓚᐅᖅᑎᓪᓗᒋᑦ ᐊᒻᒪᓗ ᑖᒃᑯᐊ 

ᖃᐅᔨᓴᕐᓂᕆᓂᐊᖅᑕᕗᑦ ᐊᓯᖏᓐᓄᑦᑕᐅᖅ ᐃᖃᓗᐃᑦ 

ᓯᓚᑖᓄᑦ ᐱᓕᕆᐊᖑᓂᐊᕐᒪᑕ. 

 

ᑕᐃᒪᐃᓛᒃ ᑕᐃᓐᓇ ᐊᐱᖅᑯᓯᕆᔭᖓᓄᑦ 

ᑭᐅᔾᔪᑎᓪᓚᑦᑖᖓᓂ ᐃᒪᓐᓇ ᖃᓄᓪᓚᑦᑖᖅ 

ᐋᖅᑭᐅᒪᓚᐅᕐᒪᖔᑦ ᓇᒻᒥᓂᖅ ᑭᐅᓂᖅ ᐊᔪᕋᒃᑯ, 

ᑐᓂᔾᔪᑎᒋᔪᓐᓇᕈᒃᑯ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒍᕇᓐ. 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐃᓚᒋᔭᐅᓪᓗᓂ ᑖᒃᑯᓇᓂ ᐋᖅᑭᔅᓱᐃᒍᑕᐅᓚᐅᖅᑐᓂᒃ 

ᐃᓪᓗᕐᔪᐊᓂᑦ ᓄᓇᕗᑦ ᒐᕙᒪᒃᑯᖏᑕ 

ᐃᓪᓗᕐᔪᐊᖁᑎᖏᓐᓂᑦ ᑕᕝᕙᓂ ᐃᖃᓗᓐᓂ. 

ᖃᓪᓗᓈᑦ ᓄᓇᖓᓐᓂᒦᓐᖔᖅᑐᒥᒃ ᓲᕐᓗ 

ᑳᓐᑐᕌᑦᑎᐅᔪᒥᒃ ᐱᓕᕆᔨᑖᓚᐅᕋᑦᑕ 

ᖃᐅᔨᓴᕐᓂᐊᖅᑐᒥᑦ ᑖᒃᑯᐊ ᕿᒥᕐᕈᔭᐅᔪᓐᓇᖁᓪᓗᒋᑦ 

ᐃᓪᓗᕐᔪᐊᑦ ᑕᒪᒃᑯᐊ ᐅᒃᑳᑦ ᐊᒻᒪᓗ ᖃᐅᒻᒪᖅᑯᑏᑦ 

ᐊᑐᓗᐊᖅᑕᐃᓕᒪᓂᖅᓴᐅᔪᓐᓇᖁᓪᓗᒋᑦ 

 

ᐊᖏᖃᑎᒌᒍᑎᖃᓚᐅᕐᒪᑕ ᐊᕐᕌᒍᓄᑦ ᖁᓕᓄᑦ. 

ᑕᐃᒪᓐᓇ ᐋᖅᑭᔅᓯᓚᐅᖅᐳᒍᑦ ᖃᐅᒻᒪᖅᑯᑎᓂᒃ 

ᐊᑐᓗᐊᖅᑕᐃᓕᒪᓂᕐᒧᑦ, ᑕᐃᒪᓐᓇ 

ᐅᑎᕐᓂᐊᕋᓱᒋᔭᐅᓚᐅᕐᒪᑕ ᑕᒪᒃᑯᐊ 

ᐊᑭᑐᓚᐅᕋᓗᐊᖅᑐᑎᒃ 

ᐊᑲᐅᓂᖅᓴᐅᓕᕐᓂᐊᕐᓂᕋᖅᑕᐅᓚᐅᕐᒪᑕ 

ᐊᑯᓂᑲᓪᓚᐅᓂᐊᖅᑐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐅᖃᐅᓯᖃᕈᒪᔪᖓ ᑐᓴᐅᒪᖃᑦᑕᐅᑎᓂᕐᒧᑦ. 

ᑖᒃᑯᐊᖃᐃ ᓄᓇᕗᑦ ᒐᕙᒪᒃᑯᖏᑦ 

ᓄᑖᓐᖑᖅᑎᑦᑎᓂᐊᖅᐸᑦ ᑕᒪᒃᑯᓂᖓ ᖃᕆᑕᐅᔭᒃᑯᑦ 

ᐱᑐᔅᓯᒪᐅᑎᒋᔭᐅᔪᓂᑦ ᐊᓯᐊᓂᒃ ᐱᖃᓕᖅᑎᓪᓗᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᓯᕋᖅᑎᒃᑯᓐᓄᑦ, ᒥᔅᑕ 

ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑑᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒐᕙᒪᐅᓪᓗᑕ ᐊᑐᓛᖑᖃᑦᑕᖅᑰᕋᑦᑕ 

ᑕᒪᒃᑯᓂᖓ ᖃᕆᑕᐅᔭᓄᓪᓗ ᐊᖅᑯᑕᐅᕙᑦᑐᓂᒃ 

ᐊᒻᒪᓗ ᑕᓚᐴᓂᒃ, ᐅᖃᓘᑎᓂᒃ 

ᐊᑐᕐᔪᐊᓛᖑᕙᑦᑐᔅᓴᐅᒐᑦᑕ ᓄᓇᕗᑦ ᐃᓗᐊᓂ 

ᐊᒻᒪᓗ ᖃᐅᔨᓴᐃᓐᓇᕋᑦᑕ ᖃᓄᖅ ᑕᒪᓐᓇ 

ᐋᖅᑭᒃᑲᓐᓂᕋᔭᕐᒪᖔᑦ, ᐱᐅᓂᖅᓴᓂᓪᓗ ᑕᐃᒃᑯᓂᖓ 

ᐊᑐᕋᔅᓴᐅᔪᓂᒃ ᐱᑕᖃᓕᓐᖏᒻᒪᖔᖅ 

ᖃᐅᔨᓴᐃᓐᓇᓲᖑᒐᑦᑕ. ᑭᓯᐊᓂ ᖃᓄᓪᓚᑦᑖᖅ 

ᑕᒪᒃᑯᐊ ᐱᓕᕆᐊᖑᒻᒪᖔᑕ ᑖᓐᓇ  

ᑐᓴᑦᑎᐊᕈᒪᓐᓂᕈᔅᓯᐅᒃ ᑭᓯᐊᓂ ᑐᓂᓂᐊᖅᐸᕋ 

ᑖᔅᓱᒧᖓ ᑐᒡᓕᕆᔭᕐᓄᑦ. ᓈᒻᒪᒋᓐᓂᕈᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑑᖅ. ᒥᔅᑕ 

ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐱᔾᔪᑎᒋᓪᓗᒋᑦ ᑕᒪᒃᑯᐊ ᓄᑖᓐᖑᖅᑎᑕᐅᓂᖏᑦ 

ᑕᒪᒃᑯᐊ ᐅᖄᓚᐅᑎᕋᓛᑦ 3G 

ᓴᓐᖏᓂᖃᓕᖅᑑᒐᓗᐊᑦ ᓲᕐᓗ 3-ᖑᓂᕋᖅᑕᐅᔪᓂᒃ. 

ᐋᖅᑭᐅᒪᖃᑎᖃᖅᑐᒍᑦ ᑖᒃᑯᓂᖓ Bell 

ᐅᖄᓚᐅᑎᓕᕆᔨᒃᑯᖏᓐᓂ ᑕᕝᕙᓂ ᐊᕐᕌᒍᒥ. ᑕᐃᒪ 

ᓇᐸᔪᖅᑖᕈᑦᑕ ᓄᑖᒥ ᕿᒥᕐᕈᑲᓐᓂᕐᓂᐊᖅᑐᒍᑦ 

ᓄᑖᓂᒃ ᑕᒪᒃᑯᐊ ᐅᖄᓚᐅᑎᕋᓛᑦ ᓲᕐᓗ 

ᐊᑐᖅᑕᐅᔪᓐᓇᕋᔭᕐᒪᖔᑕ 3-ᓂᒃ 

ᓴᓐᖏᓂᖃᓕᕐᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᓴᕈᒥᓇᖅᐳᖅ. ᐊᑕᐅᓯᕐᒥᒃ 

ᐊᐱᖅᑯᑎᔅᓴᖃᕋᒪ. ᑖᒃᑯᐊ ᐱᐊᓂᓐᓂᐊᖅᐳᑦ 

ᒪᑐᐃᕈᑎᒋᖅᑲᐅᔭᖏᓐᓄᑦ ᐅᖃᐅᓯᖃᓕᕌᖓᑕ 

ᑕᒪᒃᑯᓂᖓ ᑐᐊᕕᕐᓇᖅᑐᓕᕆᒍᑕᐅᒐᔭᖅᑐᓂᒃ 

ᑲᑐᔾᔨᖃᑎᒌᓪᓗᑕ ᑲᓇᑕᐅᑉ ᒐᕙᒪᒃᑯᖏᓐᓂ 

ᐱᓕᕆᖃᑎᖃᕋᔅᓯᒎᖅ ᐊᓯᖏᓐᓂᓪᓗ 

ᑮᓇᐅᔭᖅᑖᕈᒪᓯᒪᓪᓗᓯ. 

 

ᑕᒪᓐᓇ ᖃᓄᐃᓕᐅᕈᑎᒋᓯᒪᕕᓯᐅᒃ ᐊᓯᖏᓐᓂ 

ᑮᓇᐅᔭᓂᒃ ᓇᓂᓯᒍᓐᓇᓂᕐᒧᑦ ᓇᑭᑐᐃᓐᓇᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᓱᓕ ᒐᕙᒪᑐᖃᒃᑯᑦ ᒫᓐᓇ 

ᐅᖃᓗᖃᑎᒋᔭᖅᐳᑦ ᐅᖃᖃᑎᒋᖃᑦᑕᖅᑕᕗᑦ ᑕᒪᓐᓇ 

ᑮᓇᐅᔭᖅ ᐅᑎᖅᑎᑕᐅᒃᑲᓐᓂᕋᔭᓐᖏᒻᒪᖔᖅ ᑕᐃᓐᓇ 

ᓴᑐᖅᑕᐅᓂᑰᓚᐅᖅᓯᒪᔪᖅ. ᒫᓐᓇ 

ᐅᕙᑦᑎᓐᓂᑐᐃᓐᓇᑦᑎᐊᒻᒪᕆᒃ GN-ᖑᓪᓗᑕ 

ᑕᒪᒃᑯᓄᖓ ᑐᐊᕕᕐᓇᖅᑐᓄᑦ ᑮᓇᐅᔭᓂᒃ  



ᕿᑎᖅᑰ, ᒪᐃ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

283 

ᐅᕙᑦᑎᓐᓂᑐᐃᓐᓇᑦᑎᐊᒻᒪᕆᒃ ᐱᓕᕆᓇᓱᒃᑲᑦᑕ. 

ᑕᐃᓐᓇ ᓲᕐᓗ ᑕᐃᔅᓱᒪᓂ ᑮᓇᐅᔭᒋᕙᓚᐅᖅᑕᕗᑦ 

ᓇᑉᐸᓪᓗᐊᑐᐃᓐᓇᖓᓂ ᒫᓐᓇ ᑮᓇᐅᔭᖃᓕᕋᑦᑕ 

ᑕᐃᓐᓇ ᓴᑐᖅᑕᐅᓚᐅᖅᓯᒪᑎᓪᓗᒍ. ᑭᓯᐊᓂ 

ᑕᐃᒃᑯᓄᖓ ᒐᕙᒪᑐᖃᒃᑯᓐᓄᑦ 

ᐅᖃᖃᑎᖃᐃᓐᓇᖅᑐᒍᑦ ᑕᒪᓐᓇ 

ᐅᑎᖅᑕᐅᓇᔭᓐᖏᒻᒪᖔᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. 

ᐅᖃᐅᓯᔅᓴᑐᐃᓐᓇᐃᑦ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑏ 

ᓇᑭᑦᑐᖅ ᒪᒃᐱᒐᕐᒥ ᓯᑕᒪᖓᓐᓂ ᒪᑐᐃᕈᑎᒋᔭᕐᓂ 

ᐱᔪᓐᓇᖅᑎᑕᐅᒍᒪ. ᑖᒃᑯᐊᑐᐃᓐᓇᐃᑦ ᑮᓇᐅᔭᑦ 

ᐱᖃᑦᑕᖅᑕᖏᓐᓂ ᑕᑯᒃᑲᓐᓂᕈᒪᒐᓗᐊᕋᒪ. 

 

ᑖᒃᑯᐊ ᑲᑐᔾᔨᖃᑎᒌᓄᑦ ᐅᐸᑦᑕᐅᓯᒪᒐᒪ 

ᑕᖅᑭᐅᓯᒪᓕᖅᑐᓂᒃ ᓇᓗᓇᐃᖅᓯᓯᒪᒻᒪᑕ ᑕᒪᒃᑯᓂᖓ 

ᑮᓇᐅᔭᖅᑐᕈᑎᔅᓴᐅᒐᔭᖅᑐᓂᒃ 

ᐱᒃᑲᓐᓂᕆᐊᖃᖅᑕᐅᒐᓗᐊᖅᑐᓂᒃ 

ᐱᓐᖑᐊᖅᑐᓕᕆᒍᑎᐅᓂᐊᖅᑐᓂᒃ. ᑖᒃᑯᐊ 

ᑐᑭᓯᐅᒪᑎᑕᐅᒐᒪ ᐃᒪᓐᓇ ᐊᕐᕌᒍᒥ ᑕᐃᒪ ᐊᐃᐳᕈᓪ 

1-ᒥ ᓲᕐᓗ ᐃᓱᓕᕝᕕᖃᖃᑦᑕᕐᒪᑕ ᑕᐃᒪᓐᓇ 

ᑮᓇᐅᔭᓂᒃ ᑐᒃᓯᕌᕋᓗᐊᖅᖢᑎᑦ ᑭᓯᐊᓂ ᓄᑖᒧᑦ 

ᐊᕐᕌᒍᒧᑦ ᑐᒃᓯᕋᕈᓐᓇᖅᑎᑕᐅᖃᑦᑕᕐᒪᑕ ᓲᕐᓗ 

ᐊᑯᓐᓂᖓᓂ ᐱᓕᕆᐊᕆᔭᐅᓐᖏᑦᑐᒥ 

ᐱᑕᖃᖅᑑᔮᕐᒪᑦ. 

 

ᑖᓐᓇᖃᐃ ᓱᓕᕙ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓯ 

ᐋᖅᑭᓯᒋᐊᕈᓐᓇᖅᐸᑦ ᑕᒪᒃᑯᐊ ᑐᒃᓯᕋᕐᓂᐊᖅᑐᑦ 

ᑮᓇᐅᔭᓂᒃ ᓄᖒᑎᓯᒪᓕᖅᑎᓪᓗᒋᑦ ᐃᓛᒃ ᐊᕐᕌᒍᒧᑦ 

ᐃᓱᓕᔅᓯᒪᓕᖅᑎᓪᓗᒋᑦ 

ᐱᒃᑲᓐᓂᕈᓐᓇᖃᑦᑕᕋᔭᕐᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᑭᓯᔭᐅᑦᑎᐊᓂᐊᕐᒪᑦ  

ᖃᓄᐃᓕᖓᓪᓚᑦᑖᕐᒪᖔᑦ ᑖᓐᓇ ᑐᖏᓕᕋᓄᒃ 

ᑐᓂᔪᒪᒐᓗᐊᖅᖢᒍ.  

 

ᐃᒃᓯᕙᐅᑕᖅ: ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑲᑎᒪᔨᐅᔪᖅ ᓱᓕᑦᑎᐊᖅᑐᖅ. ᑖᒃᑯᐊ 

ᑮᓇᐅᔭᖅᑖᕆᔭᐅᖃᑦᑕᖅᑐᑦ 

ᐱᓐᖑᐊᖅᑐᓕᕆᓂᐅᓂᐊᖅᑐᒧᑦ ᓄᓇᓕᓐᓂ ᑖᒃᑯᐊ 

ᑮᓇᐅᔭᑦ ᐊᑐᖅᑕᐅᓐᖏᑐᐊᖅᐸᑕ 

ᐊᐅᓚᒍᑕᐅᖃᑦᑕᕐᒪᑕ ᑮᓇᐅᔭᑦ ᐊᕐᕌᒍᒧᓪᓗ 

ᐃᓱᓕᖃᑦᑕᖅᖢᑎᑦ ᐊᕐᕌᒍ ᐊᓂᒍᕌᖓᑦ. 

 

ᐅᖃᓪᓚᖃᑎᒌᔅᓯᒪᔭᒃᑲ ᑖᒃᑯᐊ ᐱᓐᖑᐊᖅᑐᓕᕆᔨᒃᑯᑦ 

ᐃᒪᓐᓇᐃᓕᐅᕋᑦᑕ ᑕᐃᒪᓐᓇ 

ᑐᒃᓯᕋᐅᑕᐅᓐᖏᖔᕐᓗᑎᑦ ᑕᐃᒪᓐᓇ ᓲᕐᓗ 

ᑐᓂᖃᑦᑕᕈᒪᓪᓗᒋᑦ ᐊᑐᖅᑕᐅᔪᓂᐊᖅᑐᓂᒃ 

ᓄᓇᓕᓕᒫᓄᑦ ᐱᓐᖑᐊᖅᑐᓕᕆᒍᑕᐅᓂᐊᖅᑐᓂᒃ 

ᓯᕗᓂᔅᓴᐅᓂᐊᖅᑐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ):  ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋ ᒥᓂᔅᑕᐅᑉ ᑐᖏᓕᖓ ᑕᐃᒪᓐᓇ 

ᐅᖃᕐᒪᑦ. ᐄ ᑕᐃᒪ ᐆᑦᑐᑎᒋᒍᒪᓪᓗᒍ ᑖᒃᑯᐊ 

ᐅᖃᐅᓯᕆᔭᒃᑲ ᑎᒥᐅᔪᑦ ᐱᓐᖑᐊᖅᑎᑦᑎᒍᒪᑉᐸᑕ 

ᐱᓇᓱᐊᕈᓯᓕᒫᕐᒧ ᐱᒋᐊᕐᓂᐊᖅᑐᓂᓗ ᒫᑦᓯ 28 

ᓲᕐᓗ ᐊᐃᐳᕈ 3 ᒧᑦ ᑎᑭᓐᓂᐊᕐᓗᓂ 

ᐱᓐᖑᐊᕈᑕᐅᔪᖅ. ᑕᐃᒪᐃᑦᑑᑎᓪᓗᒍ ᑮᓇᐅᔭᓂᖅᑲᐃ 

ᑐᒃᓯᕋᕈᓐᓇᖅᐸᑦ ᑕᐃᒪᓐᓇ ᐅᖃᐅᓯᕆᔭᖓ 

ᒪᓕᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᐊᖓᔪᖅᑳᖅ 

ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᐃᓈᕐᓗᒍ ᑭᐅᒍᓐᓇᖅᑕᕋ, ᐄ. 

ᖁᔭᓐᓇᒦᒃ 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᒍᑎᒋᔭᖓ ᖁᔭᓐᓇᒦᖅᐸᕋ. ᑕᓪᓕᒪᖓᓂᑦ 

ᒪᑉᐱᒐᓂᑦ ᑕᕝᕙᓂ ᑭᖑᓪᓕᖅᐹᒥ ᐅᖃᖅᓯᒪᒻᒪᑦ, 

ᐃᒪᓐᓇ ᒪᓕᑦᑕᐅᒋᐊᖃᕋᔭᖅᑐᓂᑦ ᓄᓇᕗᒻᒥ 

ᐃᓪᓗᕐᔪᐊᖁᑎᒋᔭᐅᔪᓄᑦ. ᐄ ᑐᑭᓯᐅᒪᒐᒪ ᑕᒪᓐᓇ 

ᐱᓕᕆᐊᖃᕐᒪᑕ ᒫᓐᓇ, ᐱᐊᓂᑦᑕᐅᓂᐊᖅᑐᓂᓗ 

ᐊᕐᕌᒍ ᐃᓱᓕᑉᐸᑦ. ᑖᒃᑯᐊ ᑲᑎᒪᔨᐅᓂᐊᖅᑐᑦ, 

ᑎᒥᐅᓂᐊᖅᑐᑦ ᐃᖅᑲᓇᐃᔭᖅᑎᑖᒃᑲᓂᕐᓂᐊᖅᐹ, 

ᑕᐃᒪᓐᓇ ᖃᐅᔨᓴᕐᓂᕐᒧᑦ ᐃᓪᓗᔪᐊᖁᑎᒋᔭᐅᔪᓂᒃ, 

ᓄᓇᕗᒥ ᑖᒃᑯᐊ ᐃᓪᓗᕐᔪᐊᑦ ᒪᓕᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᐊᖓᔪᖅᑳᖅ 

ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ 

ᐃᖅᑲᓇᐃᔭᖅᑎᓂᑦ ᕿᓂᕐᓂᐊᖅᑐᒍᑦ 

ᓯᕗᓂᒃᓴᐅᓂᐊᖅᑐᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᐊᒻᒪᓗ ᖁᔭᓐᓇᒦᖅᑲᕋ ᒥᓂᔅᑕ ᑭᐅᒻᒪᑦ. ᐊᒻᒪᓗ 

ᑕᕝᕙᓂ ᑕᐃᓐᓇ ᐅᖃᖃᑦᑕᕐᒪᑦ ᑕᐃᒃᑯᐊ ᐃᓪᓗᕐᔪᐊᑦ 

ᒥᒃᓵᓄᑦ ᑲᑎᒪᔨᕋᓛᖅᑕᖃᕐᒪᑕ. ᑖᒃᑯᐊ 

ᐃᖅᑲᓇᐃᔭᖅᑎᐅᕙ, ᐅᕝᕙᓘᓐᓃᑦ  

ᑕᖅᑲᓂᒥᐅᑕᓃᓐᖓᖅᓯᒪᕙᑦ ᑖᒃᑯᐊ ᑲᑎᒪᔨᕋᓛᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓇᒦᒃ, ᒥᔅᑕ ᕼᐃᒃᔅ. ᐊᖓᔪᖅᑳᖅ 

ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑲᑎᒪᔩᑦ ᑖᒃᑯᐊ 

ᒐᕙᒪᒃᑯᓃᓐᖓᖅᑐᓪᓗ ᐊᒻᒪᓗ ᒐᕙᒪ 

ᓯᓚᑖᓃᓐᖓᑐᓂᓪᓗ ᐃᓚᐅᔪᖃᖅᑐᖅ. ᖁᔭᓐᓇᒦ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐅᖃᕈᓐᓇᖅᐲᑦ ᖃᑦᑎᐅᒻᒪᖔᑕ ᑲᑎᒪᔨᕋᓛᓃᑦᑐᑦ 

ᑕᕝᕙᓂ ᑲᑎᒪᔨᕋᓛᒃᑯᓐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᐊᒻᒪᓗ ᐅᖃᕈᒪᓪᓗᖓ ᑖᒃᑯᐊ ᐃᑲᓃᑦᑐᑦ ᐊᑏ 

ᖃᓄᐃᖖᒋᑦᑐ ᐅᖃᓪᓚᖃᑎᒌᓚᐅᕐᓗᓯ 

ᑐᓴᖅᑕᐅᒍᒪᖏᑯᔅᓯ ᑖᒃᑯᐊ 

ᖃᒥᓚᐅᐱᓪᓚᖃᑦᑕᕐᓗᒋᑦ. ᖁᔭᓐᓇᒦᒃ. ᐊᖓᔪᖅᑳᖅ 

ᒥᓂᔅᑕ. 

 

ᐊᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᒪᒥᐊᓇᐅᒐᓗᐊᖅ, ᐃᒃᓯᕙᐅᑖᖅ. ᑖᒃᑯᐊ 

ᐊᒥᐊᖅᓯᒪᔪᓂᑦ ᖃᐅᔨᒪᑦᑎᐊᒐᓛᖏᓐᓇᒪ. 13ᖑᔪᑦ 

ᑖᒃᑯᐊ ᑲᑎᒪᔨᕋᓛᖏᑦ ᑲᑎᒪᔨᐅᖃᑕᐅᔪᑦ. ᑖᒃᑯᐊ 

ᐊᔾᔨᒌᓐᖏᑦᑐᑦ, ᑖᒃᑯᐊ ᒐᕙᒪᒃᑯᓃᓐᖓᖅᑐᑦ, 

ᐊᒻᒪᓗᑦᑕᐅᖅ ᑕᖅᑳᓂᒥᐅᑕᐅᔪᓃᓐᖓᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑑᖅ. ᒥᔅᑕ 

ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᖃᐃ ᐊᒡᒍᖅᑐᖅᓯᒪᔪᑦ, ᐃᓚ 

ᐅᖃᐅᑎᔭᐅᓚᐅᕐᓚᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 



ᕿᑎᖅᑰ, ᒪᐃ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

285 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᐊᖓᔪᖅᑳᖅ 

ᒥᓂᔅᑕ. 

 

ᐊᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᐅᔨᒪᓪᓚᑦᑖᖏᑦᑐᖓ ᐊᑎᖏᓐᓂᑦ, 

ᐅᖃᖁᔨᕙ, ᐅᕝᕙᓘᓐᓃᑦ ᖃᓄᐃᓕᐅᖃᑦᑕᕐᒪᖔᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ (ᑐᓵᔨᑎᒍᑦ) ᑖᒃᑯᐊ 

ᐊᑎᖏᓐᓂᐅᖏᑦᑑᒐᓗᐊᖅ, ᖃᑦᑎᐅᒻᒪᖔᑕ, 

ᓇᑭᓐᖓᕐᒪᖔᑕ ᑖᒃᑯᐊ ᑲᑎᒪᔨᕋᓛᖑᖃᑕᐅᔪᖅᑲᐃ? 

ᐄ, ᐊᖔᒻᒪᑦ, ᐊᑏ ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᖃᐃ ᐅᖃᕈᒪ 

ᖃᓄᐃᓘᖃᑦᑕᕐᒪᖔᑕ ᖃᐅᔨᓂᐊᖅᑐᒃᓴᐅᕗᑎᑦ 

ᓇᑭᓐᖔᕐᒪᖔᑕ. ᑕᐃᒪᓐᓇ ᐃᓪᓗᕐᔪᐊᓂ 

ᑎᑎᕋᐅᔭᖅᑎ, ᓴᓇᔪᓕᕆᔨ ᐊᒻᒪᓗᑦᑕᐅᖅ 

ᖃᑦᑎᕆᔨᒃᑯᓃᓐᖔᖅᑐᖅ, ᑭᒡᒐᑐᖅᑎ ᓄᓇᕗᑦ 

ᐃᓪᓗᓕᕆᔨᕐᔪᐊᑯᓐᓂ ᐊᒻᒪᓗᑦᑕᐅᖅ ᓄᓇᕗᑦ 

ᑐᓐᖓᕕᒃᑯᓃᓐᖔᖅᑐᖅ ᐊᒻᒪᓗᑦᑕᐅᖅ ᑲᑎᒪᔨᐅᔪᖅ 

ᓄᓴᕗᒻᒥ ᐊᔪᕈᑎᖃᖅᑐᑦ ᒪᑭᓐᓇᓱᐊᖅᑏᑦ 

ᑲᑐᔾᔨᖃᑎᒌᒃᑯᖏᓐᓂ ᐊᒻᒪᓗ ᓇᒻᒥᓂᖃᖅᑐᒥ ᑖᒃᑯᐊ 

ᑲᑎᒻᒪᔨᓐᖑᖁᔭᐅᒪᐅᖅᓯᒪᓪᓗᑎᑦ ᓄᓇᕗᑦ 

ᐃᓪᓗᕐᔪᐊᓕᐅᖅᑎᒃᑯᖏᑕ ᑲᑐᔾᔨᖃᑎᒌᒃᑯᖏᓐᓂ 

ᐊᒻᒪᓗᑦᑕᐅᖅ ᓄᓇᓕᓕᕆᔨᒃᑯᓃᖔᖅᑐᓂ 

ᐊᒻᒪᓗᑦᑕᐅᖅ ᐱᖓᓱᑦ ᑲᑎᒪᔨᕋᓛᖑᖃᑕᐅᔪᑦ 

ᑕᐃᒪᓐᓇ ᐅᕙᓐᓄᑦ ᑎᒃᑯᐊᖅᑕᐅᖃᑦᑕᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 

ᑖᒃᑯᐊ ᑐᑭᓯᒋᐊᖅᑎᑕᐅᒻᒪᑕ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ.ᖁᔭᓐᓇᒦᖅᐸᕋᓗ ᒥᓂᔅᑕ. ᑕᐃᒪ ᓱᓕ  

ᑲᑎᒪᔨᒃᑲᓐᓃᑦ ᐱᑕᖃᕆᐊᖃᖅᑰᕐᒪᑕ 

 

ᑖᒃᑯᐊ ᒪᑉᐱᒐᑦ H-6-ᒦᑦᑐᖅ ᐅᖃᐅᓯᖃᕈᒪᒐᒪ 

ᑕᒪᒃᑯᐊ ᓲᕐᓗ ᐱᖁᑎᑦ ᐊᒻᒪᓗ ᐱᖁᑎᒋᔭᐅᔪᑦ 

ᐊᐅᓚᑕᐅᓂᖏᓐᓄᑦ ᑕᐃᒪᓐᓇ ᑖᒃᑯᐊ ᐅᖃᐅᓯᖅᑲᑦ 

ᐱᓕᕆᐊᕆᔭᐅᔪᓂᑦ ᓲᕐᓗ ᐱᓕᕿᐊᖃᓂᐊᕐᒪᑕᒎᖅ 

ᐱᓕᕆᐊᕆᔭᐅᖏᑦᑐᓂ ᒫᓐᓇᐅᔪᖅ 

ᐱᓕᕆᔨᒃᓴᕆᔭᐅᓂᐊᖅᑐᓂᑦ. 

 

ᑖᒃᑯᐊ ᕿᒥᕐᕈᔭᐅᓂᐊᖅᑐᑦ ᓱᓇᐅᒻᒪᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐃᒃᔅ. 

ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ (ᑐᓵᔨᑎᒍᑦ) ᐃᔅᓯᕙᐅᑖᖅ ᐅᑯᐊ 

ᐅᖃᖃᑎᒋᑲᐃᓐᓇᕈᒪᒐᒃᑭ ᐃᖅᑲᓇᐃᔭᖅᑏᕐᒃᑲ 

ᖃᓄᐃᔅᓴᖏᒃᑯᕕᑦ. ᖁᔭᓐᓇᒦᒃ. 

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑖᑦᓱᒧᖓ 

ᓴᓂᓕᑦᑎᐊᓃᑦᑐᒧᑦ ᑭᐅᔭᐅᔪᓐᓇᖅᐸᑦ 

ᑭᐅᔭᐅᑎᓐᓂᐊᕋᒃᑯ. 

 

ᐃᒃᓯᕙᐅᑕᖅ: ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᖏᑦ ᑖᒃᑯᐊ ᐊᓪᓗᖅᑕᐅᓯᒪᔪᕐᔫᔮᖅᑐᐃᑦ 

ᓇᓗᓇᐃᕋᓱᑦᑕᕗᑦ ᐃᖅᑲᓇᐃᔭᖅᑎᖏᑦ ᓄᓇᓕᓐᓂ 

ᓴᓇᔩᑦ, ᐃᓪᓗᓂ ᓴᓇᒋᐊᖅᓯᔩᑦ. 1999-ᒥᓂᑦ 

ᐊᒥᓱᕈᕆᐊᓪᓗᐊᑲᓪᓚᔅᓯᒪᒻᒪᑕ ᓄᓇᕗᑦ ᒐᕙᒪᒃᑯᖏᑕ 

ᐃᓪᓗᖁᑎᖏᑦ ᓄᓇᕘᒥ ᐃᖅᑲᓇᐃᔭᕐᕕᓪᓗ. ᑕᐃᒫ 

ᑕᕝᕙ ᐃᖅᑲᓇᐃᔭᖅᑎᑖᕆᐊᖃᖅᓯᒪᕗᒍᑦ 

ᓴᓇᒋᐊᖃᑦᑕᖅᑎᓂᑦ. ᐄ, ᑕᐃᒪᐃᒃᑲᓗᐊᖅᑎᓪᓗᒍᓗ  

ᑮᓴᐅᔭᓪᓗ ᐃᓚᒋᐊᖅᓯᒪᖏᑦᑎᐊᕆᓪᓗᑎᒃ 

ᒐᕙᒪᓕᕆᔨᒃᑯᓅᖅᑕᐅᖃᑦᑕᖅᑐᑦ 

ᓴᓇᒋᐊᖅᓯᒍᑎᒃᓴᐃᑦ. 

 

ᑕᒪᒃᑯᐊ ᕿᒥᕐᕈᐊᕈᒪᓕᓚᐅᖅᓯᒪᕗᒍᑦ 

ᖃᐅᔨᒐᓱᐊᖅᑐᑕ ᖃᓄᒃᑲᓐᓂᖅ 

ᑮᓇᐅᔭᖅᑖᕆᐊᖃᕋᔭᕐᒪᖔᑦᑕ 

ᖃᐅᔨᒪᔾᔪᑎᒋᓂᐊᖅᑕᑎᓐᓂ 

ᓴᓇᒋᐊᖅᑕᐅᖃᑦᑕᕆᐊᓖᑦ 

ᓱᕋᔾᔭᐃᖅᑕᐅᓯᒪᖃᑦᑕᕆᐊᓖᓪᓗ 

ᐱᓕᕿᐊᖑᖃᑦᑕᓂᐊᕐᒪᑕ ᐊᒻᒪᑦᑕᐅᖅ ᐃᓪᓘᑉ 

ᐊᑐᕈᓐᓃᕐᕕᒋᓂᐊᖅᑕᒥᓂᖓ 

ᐅᖓᕙᕆᐊᖅᑎᒐᓱᐊᕐᓗᒍ ᓴᓇᒋᐊᕐᓗᒍ 

ᐊᑯᓂᐅᓂᖅᓴᖅ ᐊᑐᖅᑕᐅᒍᓐᓇᓂᐊᕐᖓᑦ. 

ᑭᓱᒃᑲᓂᕐᓂᑦ ᐱᒋᐊᖃᓂᐊᕐᒪᖔᑦᑕ ᑕᒪᓐᓇ 

ᓴᖅᑭᕋᓱᓪᓗᒍ ᖃᐅᔨᓴᕿᐊᖃᔪᒐᑦᑕ ᓄᓴᕗᒥ 

ᓴᓇᒋᐊᖅᓯᓂᐅᖃᑦᑕᖅᑐᓂ ᓱᕋᒪᐅᖏᓐᓂᖏᓐᓂ 

ᐱᔾᔪᑎᖃᖅᑐᑕ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒍᕇᓐ.  

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᖏᓕᕆᔭᐃᑦ ᐅᖃᕋᑖᑦᑎᐊᕐᖓᑦ 

ᓱᕋᔾᔭᐃᓯᒪᔾᔪᑎᔅᓴᓂᑦ ᑮᓇᐅᔭᓂ 

ᐃᓚᒋᐊᖅᓯᖃᑦᑎᐊᓚᐅᖅᓯᒪᖏᓪᓚᕆᒻᒪᑦ, ᖃᓗᕐᓕ 

ᑕᐃᒪ ᓱᕋᓚᐅᖏᓐᓂᖏᓐᓂ ᓴᓇᒋᐊᖅᓯᕙᑉᐱᓯ, 

ᓴᓇᒋᐊᖅᓯᒐᓱᑉᐸᑉᐱᓯ ᓯᕗᓂᕆᓂᐊᖅᑕᑎᓐᓂ 

ᓱᕋᓪᓚᕆᑦᑐᐊᓗᑦᑕᖃᖁᓇᒍ ᐊᑭᑐᓂᖅᓵᓗᒻᒥᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ. ᒥᓂᔅᑕ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑖᔅᓱᒧᖓ ᑭᐅᔾᔪᑎᒋᓇᔭᕈᒃᑯ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᒍᕇᓐ.  

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑖᒃᑯᐊ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑏᑦ $16 ᒥᓕᐊᖁᑎᓖᑦ 

ᓱᕋᓚᐅᓐᖏᓐᓂᖏᓐᓂ ᓴᓇᒋᐊᖅᓯᖃᑦᑕᕈᑎᓂᒃ. 

ᒫᓐᓇ ᐊᑐᖅᐸᑦᑕᕗᑦ ᑭᓱᑐᐃᓐᓇᕐᓂᒃ  

ᓴᖅᑭᖅᑐᖃᕋᐃᒻᒪᑦ ᓴᓇᒋᐊᖅᑕᐅᒋᐊᓕᓐᓂᒃ ᐊᒻᒪ 

ᖃᐅᔨᓴᖅᑕᐅᔭᕆᐊᓕᖃᓕᕋᐃᒻᒪᑦ 

ᖃᐅᔨᓴᕈᑕᐅᕙᑦᑐᑎᒃ ᐃᓪᓗᐃᑦ ᐃᓗᓕᖏᑦ 

ᐊᐅᓚᑦᑎᐊᕋᓗᐊᕐᒪᖔᑕ. 

 

ᑕᕝᕙ ᐱᒡᒐᓇᖅᑐᖅᓯᐅᕈᑎᒋᕙᑦᑕᕗᑦ ᓯᕗᓂᑦᑎᓐᓂ 

ᓴᓇᒋᐊᖅᑕᐅᕕᔅᓴᖓᓂ ᐋᖅᑭᑦᑎᕆᒐᓱᒋᐊᔅᓴᖅ. 

ᑕᐃᒫᒃ ᓴᓇᒋᐊᖅᓯᒍᑎᔅᓴᐅᒐᓗᐊᑦ 

ᐅᖓᕙᕆᐊᖅᑕᐅᑐᐃᓐᓇᐸᑦᑎᓪᓗᒋᑦ. 

 

ᑕᐃᒪ ᐃᓪᓘᑉ ᐊᑐᖅᑕᐅᕕᔅᓴᕆᒍᒫᓂᐊᖅᑕᓕᒫᖏᓐᓂ 

ᐊᑐᖅᑕᐅᒍᓐᓇᖏᑲᐃᓐᓇᓲᖑᕘᑦ 

ᐱᑐᖃᕈᓗᐊᖅᓴᕋᐃᓲᖑᕗᑦ. ᑕᐃᒫᒃ ᑕᕝᕙ 

ᐋᖅᑭᒋᐊᕋᓱᔅᓯᒪᒐᓗᐊᖅᐸᕗᑦ ᖃᓄᖅ 

ᒪᑐᐃᖓᑯᑖᓂᖅᓴᐅᖃᑦᑕᕈᓐᓇᓂᐊᕐᒪᖔᑕ 

ᐊᑐᕋᔅᓴᐅᑯᑖᓂᖅᓴᐅᖃᑦᑕᕈᓐᓇᖁᓪᓗᒋᑦ. 

 

ᑮᓇᐅᔭᓂᑦ ᑐᔅᓯᕋᒃᑲᓐᓂᖃᑦᑕᓛᖅᑐᒍᑦ ᑕᒪᑐᒪ 

ᒥᔅᓵᓄᑦ. ᖁᔭᓐᓇᒦᒃ, ᐃᒃᓯᔭᐅᑖᖅ.   

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᑦᑕᐅᖅ ᒪᒃᐱᒐᖓᓂ 6-ᒥ ᐊᕐᕕᓂᕐᒥ 

ᑖᒃᑯᐊᑦᑕᐅᖅ ᐆᒻᒪᖅᑯᓕᕆᓂᕐᒥᒃ 

ᐆᑦᑐᕋᐅᑎᑕᖃᕐᓂᒥᒻᒪᑦ ᐃᖃᓗᓐᓂ 

ᐱᔭᕇᖅᑕᐅᓯᒪᓕᖅᑐᓂᓗ. ᑕᕝᕙᖔᖅᑐᓂᒃ 

ᖃᐅᔨᓴᕐᓂᐅᓚᐅᖅᑐᒥ ᐆᒻᒪᖅᑯᑎᓕᕆᔾᔪᓯᕐᓂᒃ 

ᐃᑲᔫᑎᒋᔪᓐᓇᑕᕐᓂ ᖃᐅᔨᓐᓂᖅᑮᑦ 

ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓄᑦ 

ᐊᑭᑭᓪᓕᒋᐊᖅᑎᑦᑎᒍᑎᒋᔪᓐᓇᕋᔭᖅᑕᖓᓂ 

ᐆᒻᒪᖅᑯᑎᒧᑦ ᐊᑭᓕᖅᓱᖅᑖᓗᒋᕙᑦᑕᖏᓐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᐄ, ᑕᐃᓐᓇ 

ᐅᖃᐅᓯᕆᔭᖓ ᐱᓕᕆᐊᕆᔪᓐᓇᑦᑎᐊᖅᑕᕗᑦ. 

(ᑐᓵᔨᑎᒍᑦ) ᐄ, ᐱᓕᕆᖃᑎᒋᔪᓐᓇᖅᑕᕗᑦ 

ᐃᒡᓗᓕᕆᔨᕐᔪᐊᒃᑯᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᒻᒧᖅᑐᖅ. ᐅᖃᐅᓯᔅᓴᑐᐃᓐᓇᐃᑦ. ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ. ᑖᓐᓇ ᓈᓴᐅᑎᖓᓘᓐᓃᑦ 

ᐅᖃᐅᓯᕆᓐᖏᓚᕋ ᑐᑭᓯᑦᑎᐊᕈᒪᓪᓗᖓ ᑕᕝᕗᖓ 

ᐱᔨᑦᑎᖅᑎᒃᑯᓐᓄᑦ ᓄᓇᓕᓐᓄᑦ ᒐᕙᒪᒃᑯᓐᓄᑦ. ᑕᐃᒪ 

ᑕᓯᓕᕆᖅᑲᐅᒻᒪᑦᑕ ᐃᒥᓕᕆᓪᓗᑎᓪᓗ ᐃᓚᖏᑦ 

ᐃᒥᑦᑎᐊᕆᓐᖏᒻᒪᑕ ᓲᕐᓗ ᓴᓇᐅᒐᕐᓂᒃ ᑕᓯᕐᓂᑦ 

ᓴᓇᓯᒪᒻᒪᑕ. ᑲᒃᑯᐊ ᖁᑦᑎᓐᓂᖅᐹᖁᑎᕗᑦ 

ᐊᔪᕐᓇᖅᑐᒦᓪᓚᑦᑖᖅᑐᑦ ᓇᓗᓇᓐᖏᒻᒪᑕ ᑕᓯᕐᒥ 

ᐃᒪᖃᓐᖏᒻᒪᑕ. ᐅᖃᐅᔾᔭᐅᓚᐅᖅᖢᖓ ᑕᑲᓇᓐᖓᑦ 

ᑕᐃᓐᓇᒎᖅ ᐃᒪᖃᕐᕕᒋᔭᖓᑦ 

ᐊᐅᑉᐸᓪᓕᐊᑐᐃᓐᓇᓕᕐᒪᑦ ᓲᕐᓗ ᐃᓱᒫᓗᑉᐸᓪᓕᐊᔪᑦ 

ᑕᑲᒃᑯᐊ ᖁᑦᑎᑦᑐᒥᐅᑦ ᐊᐅᓱᐃᑦᑐᒥᐅᑦ.  

 

ᑕᐃᒪ ᐊᐱᕆᒐᒃᑯ ᐊᓯᔅᓴᖃᖅᑰᔨᓐᖏᒻᒪᑦ ᑖᓐᓇ 

ᐋᒃᑲᐅᒐᓗᐊᕉᖅ ᑰᒃᑕᓕᐅᒐᓗᐊᕉᖅ ᑭᓯᐊᓂ ᑕᕝᕙᓂ 

ᖃᓂᒋᔭᒻᒪᕆᖓᓂ ᐋᖅᑭᑦᑕᐅᓇᓱᓐᓂᖓᒎᖅ ᑖᓐᓇ 

ᐊᑭᑐᔪᒻᒪᕆᐅᓇᔭᖅᑐᖅ ᓇᓗᓇᓐᖏᒥᒻᒪᑦ 

ᐅᑕᖅᑭᔪᓐᓇᖅᑐᒡᒎᖅ ᑭᓯᐊᓂᒎᖅ ᑕᒪᓐᓇ 

ᐊᐅᑉᐸᓪᓕᐊᓂᖓᓄᑦ ᑕᒪᓐᓇ ᐃᓱᒫᓗᓐᓇᕐᒪᕆᒻᒪᑦ. 

 

ᑕᑲᓐᓇᖃᐃ ᖃᐅᔨᓴᖅᑕᐅᓯᒪᕙ 

ᐃᒪᖃᕈᓐᓃᓛᕆᐊᔅᓴᖏᓐᓂᒃ ᓯᕗᓂᔅᓴᑦᑎᓐᓂ 

ᑖᔅᓱᒥᖓ ᑐᑭᓯᔪᒪᔭᖃᖅᐳᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓲᔪᖅ. ᒥᓂᔅᑕ.  

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᒫᓐᓇ ᖃᓄᖅ ᐋᖅᑭᒐᔭᕐᒪᖔᑦ 

ᑐᑭᓯᓇᓱᒃᖢᑎᒍ ᑲᒪᒋᔭᕋᓗᐊᖅᐳᑦ ᒫᓐᓇᐅᔪᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓴᒻᒧᖅᑐᖅ. ᒥᔅ 

ᓲᔪᖅ, ᓱᓖ? ᒥᔅᑕ ᓲᔪᖅ, ᐅᖃᖅᑭᑲᐃᓐᓇᕆᓇᐃ. 

ᐃᑯᒪᑯᓗᐃᑦ ᐃᑭᒃᐸᑦ. ᒥᔅᑕ ᓲᔪᖅ. 

 

ᓲᔪᖅ: ᑕᐃᒫ? ᐄ, ᖁᔭᓐᓇᒦᒃ ᑭᐅᑦᑎᐊᕋᕕ. ᑖᓐᓇ 

ᐃᓱᒫᓗᒋᔭᐅᔪᖅ ᐃᓛᒃ ᐱᓕᕆᐊᖑᕙᓪᓕᐊᔪᖅ 

ᑐᑭᓯᑦᑎᐊᕋᒃᑯᑦ. ᑖᓐᓇ ᑐᑭᓯᒐᒃᑯᑦ ᐃᓱᓕᑲᐅᑎᖕᒪᑦ. 

 

ᐊᒻᒪ ᑕᐃᓐᓇ ᐱᓕᕆᐊᖑᕋᑖᖅᑐᖅ ᐊᓯᐊᓄᐊᓪᓗᖓ, 

ᓇᐃᑦᑐᑯᓘᓂᐊᕆᓪᓗᓂ, ᑕᐃᒃᑯᐊ ᑕᓚᕘᕋᓛᕈᓗᐃᑦ. 

ᒪᓕᒐᓕᐅᖅᑎᓐᖑᕋᒪ ᑐᓂᔭᐅᓚᖅᓯᒪᒐᒪ, 

ᑕᐃᒪᒃᑐᖃᓐᖏᑦᑎᐊᕋᑕ ᑕᑲᓇᓂ ᐃᒃᐱᐊᕐᔪᖕᒥ 

ᓄᓇᑦᑎᓐᓂ ᑕᒃᑯᓄᖓ ᐊᔪᓐᖏᔾᔪᑎᓂᒃ, 

ᐅᕙᓃᓕᕌᖓ ᐊᔪᕈᓐᓃᖦᖤᖅᐳᖅ, ᑕᖅᑭᓂ 6-ᓂᒃ 

ᐊᖏᕐᕋᓯᒪᓪᓗᖓ ᑕᑯᔭᕋᑐᐃᓐᓇᕆᓪᓗᒍ ᑖᓐᓇ 

ᐃᓗᐊᖃᑦᑕᖏᒻᒪᑦ. ᖃᖓᓕ ᑕᐃᒪ ᑖᓐᓇ ᐃᓛᒃ 

ᑕᑯᔭᐅᔭᕌᖓᒥ ᑕᓚᕘᓕᐊᓘᒐᕖᑦ, 

ᐃᒪᐃᓕᔭᐅᓲᖑᒐᓗᐊᖅᑐᖓ. ᑭᓯᐊᓂ 

ᓄᓇᑦᑎᓐᓄᐊᖔᕋᒪ ᐊᔪᓕᓲᖑᓐᖓᑦ. 

 

ᖃᖓᓕ ᑕᒪᓐᓇ ᓄᓇᑦᑎᓐᓂ ᑕᐃᓐᓇ ᐊᔪᓐᖏᔾᔪᑎ 

ᐋᖅᑭᒃᑕᐅᔪᒫᖅᐸ? ᖁᔭᓐᓇᒦᒃ ᐅᖃᖅᑎᒃᑎᔩ. ᐋᒃᑲ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓲᔪᖅ. ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᑖᔅᓱᒪ ᑲᑎᒪᔨᐅᖃᑎᑦᑕ 

ᐊᐱᖅᑯᓯᕆᔭᖓ, ᐊᐱᖅᑯᑎᑦᑎᐊᕙᐅᒐᓗᐊᖅ. 

ᑭᓯᐊᓂ ᑕᒪᒃᑯᐊ ᑕᓚᕘᕋᓛᖑᓂᕋᖅᑕᐅᕙᒃᑐᑦ 

ᓄᓇᓕᖕᓂ ᒐᕙᒪᒃᑯᓐᓄᑦ ᑲᒪᒋᔭᐅᓐᖏᒻᒪᑕ.  

ᑕᐃᑯᓇᓂᓕ ᑕᓚᕘᓕᕆᔨᓂᒃ ᑲᒪᔨᒋᐅᓲᖑᖕᒪᑕ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓴᒻᒧᖅᑐᖅ. 

ᐊᐱᖅᑯᑎᒃᓴᐅᖏᑦᑐᑦ ᐅᖃᐅᓯᒃᓴᑐᐃᓐᓇᐃᑦ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ., ᐃᒃᓯᕙᐅᑖᖅ. ᑖᓐᓇ 

ᕼᐃᕗᓕᖅᐹᖅ ᐊᐱᖅᑯᑎᒋᓂᐊᒐᕋ ᒪᒃᐱᐊᓂᒃ 

ᐱᖓᔪᐊᓐᓂ, ᕿᑎᑦᓯᐊᒥᐊᖓᓂ ᑖᓐᓇ 

ᐅᖃᐅᕼᐃᖃᕐᒪᑦ ᓄᓇᓕᐅᔪᓂᒃ ᑮᓇᐅᔭᓂᒃ 

ᐃᖏᕐᕋᔾᔪᑎᓂᒃ ᑲᒪᓂᖅ. ᑕᒪᓐᓇᓕ ᖃᓄᖅ 

ᐊᒃᑐᐊᓂᖃᖅᐹ ᓄᓇᓕᒃ ᐊᒃᑐᖅᑕᐅᓪᓗᐊᕌᖓᑦ 

ᐆᒃᑑᑎᒋᓗᒍ ᖃᒪᓂᑦᑐᐊᖅ 

ᐅᔭᕋᑦᑕᕆᐊᖃᓕᖅᑎᓪᓗᒍ ᐃᓄᖏᑦ 

ᐊᒥᕼᐅᓐᖑᕆᐊᓪᓚᒃᑎᑉᓗᒋᑦ ᖃᓄᖅ ᑕᒪᓐᓇ 

ᐃᒃᐱᒋᔭᐅᕙ? ᕼᐃᕗᓪᓕᖅᐹᖅ ᐊᐱᖅᑯᑎᒐ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᑕᒪᒃᑯᐊ ᓄᓇᓕᖁᑎᒋᔭᖅᐳᑦ 

ᕼᐋᒻᒪᓚᐅᔪᓪᓘᓐᓃᑦ ᑮᓇᐅᔭᖅᑖᐸᖕᒪᑕ ᐊᕐᕌᒍᑕᒫᑦ 

ᐊᐅᓪᓛᕈᑎᒃᓴᒥᖕᓂᒃ. ᓱᓇᓂᒃ ᐊᐅᒡᓛᑎᒃᑎᕙᒪᖔᑕ 

ᖃᐅᔨᓴᖅᑕᐅᑦᑎᐊᓚᐅᖅᖢᑎᒃ ᐊᒻᒪᓗ ᑕᒪᒃᑯᐊ 

ᑲᒪᒋᔭᖏᑦ ᐊᐅᓪᓛᖅᑕᖏᑦ ᖃᓄᖅ ᐊᑭᑎᒋᖕᒪᖔᑕ 

ᓱᓇᐅᖕᒫᖔᑕᓗ ᑐᑭᓯᔭᐅᓚᐅᖅᖢᑎᒃ ᑕᐃᓐᓇ 

ᐃᖏᕐᕋᔾᔪᑎᒃᓴᕆᓂᕆᓇᔭᖅᑕᖓ ᐊᕐᕌᒍᑦ ᐃᓗᐊᓂ 

ᑕᒡᕙᓂ ᑐᓂᔭᐅᕙᖕᒪᑕ. 

ᐅᔭᑦᑕᕆᐊᖃᓕᕋᓗᐊᖅᑎᓪᓗᒍ ᖃᒪᓂᑦᑐᐊ ᓱᓕ 

ᑖᒃᑯᐊ ᑲᒪᒋᕙᓚᐊᖅᑕᖏᑦ ᑕᐃᒪᐅᖕᒪᑕ ᓱᓕ. 

ᑕᒪᒃᑯᐊ ᑮᓇᐅᔭᖅᑖᕆᕙᒃᑕ ᓱᓕ ᑕᐃᒪᓐᓇᑦᑎᐊᖅ 

ᐋᖅᑭᒃᓱᖅᑕᐅᕙᓚᐅᕐᒪᑕ ᑕᐃᒪᓐᓇ ᓱᓕ 

ᑲᔪᓯᑐᐃᓐᓇᕐᓂᐊᖅᑐᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ . ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᐊᒻᒪ 

ᒪ’ᓈᒻᒫᖅᖢᒍᖅ ᒥᓂᔅᑕᐅᔪᖅ ᑭᐅᔾᔪᑎᒋᔮᓂᑦ. ᑖᓐᓇ 

ᕼᐅᓕ ᒪᒃᐱᖓᓂᒃ ᐱᖓᔪᐊᓐᓂ, ᐊᓪᓕᖅᐹᖅ. 

ᕼᐅᓇᓂᒃ ᐱᖁᑎᓂᒃ ᑲᒪᒋᔭᖃᖅᐸᖕᒪᖔᑦ 

ᑐᑭᕼᐃᒍᐊᖅᑐᖓ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᑭᓐᖑᐊᖅ. ᒥᓂᔅᑕ. 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᖅᑲᐅᔭᕋ 

$45,550,000 ᑲᑎᓗᒃᑖᕐᖢᒍ 

ᕼᐋᒻᒪᓚᖁᑎᒋᔭᑉᑎᓐᓄᑦ ᓄᓇᓕᖁᑎᒋᔭᑉᑎᓐᓄᑦ, 

ᓄᓇᓖᑦ ᒐᕙᒪᒋᔭᖏᓐᓄᑦ ᐃᖏᕐᕋᔾᔪᑎᒃᓴᐅᑉᓗᓂ 

ᑮᓇᐅᔭᖅ ᑐᓂᓯᒪᔪᖅ. ᐊᕐᕌᓂᒥᒃ 

ᐊᖏᓪᓕᕆᐊᖅᓯᒪᕗ, ᑖᓐᓇ ᑕᐃᒃᑯᐊ ᓄᓇᓕᖕᓂ 

ᓲᕐᓗ  ᒪᑯᐊ ᕼᐋᒪᓚᐃᑦ ᓄᑖᕐᒥᑦ 

ᑎᑎᕋᕐᕕᑦᑖᓚᐅᖅᐸᓪᓗ ᐅᕝᕙᓘᕝᕙ 

ᓄᓇᒃᑰᕈᑕᐅᓯᕐᕕᒻᒥᑦ ᐱᑖᓚᐅᖅᐸᑦ ᑕᒪᒃᑯᐊ 

ᐃᓪᓗᕐᔪᐊᖁᑎᖏᑦ ᐃᖏᕐᕋᔾᔪᑎᔅᓴᕆᓂᐊᖅᑕᖏᓐᓂᑦ 

ᑮᓇᐅᔭᓂᒃ ᐊᑐᕆᐊᖃᕐᒪᑕ. ᑕᕝᕙ ᑖᓐᓇ ᐊᕐᕌᓂᓂᑦ 

ᑮᓇᐅᔭᖅ ᑖᓐᓇ ᒫᓐᓇ ᐊᖏᓂᖅᓴᐅᓕᖅᐳᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑑᖅ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕ, ᐃᒃᓯᕙᐅᑖᖅ. ᐊᒻᒪᓗ 

ᒪ’ᓈᒫᖅᑐᒍ ᒥᓂᔅᑕᐅᔪᖅ ᑭᐅᔾᔪᑎᒋᔮᓂᑦ. 

ᑕᕝᕙᓂᒃᕼᐃᓐᓇᖅ ᕼᐅᓖ ᒪᑉᐱᐊᓂ ᐱᖓᔪᐊᓐᓂᑦ, 

ᖁᓪᓕᖅᐹᖅ ᑖᓐᓇ ᑎᑎᖅᑲᖓ 

ᑐᑭᕼᐃᐊᑦᑎᐊᒥᐊᕋᓗᐊᒐᕋ, ᑭᕼᐃᐊᓂᓕ ᐅᓇ 

ᐊᐱᖅᑯᑎᒋᒍᐊᕋᒐ ᑕᒪᒃᑯᐊ ᐅᖅᕼᐅᐊᓗᐃᓪᓗ, 

ᐅᖅᕼᐅᓪᓗ. 

 

ᐱᒡᒎᑎᖅᑕᐅᓪᓗᑎᒃ ᓄᓇᓕᕋᓛᖑᔪᓂᑦ 

ᐋᖅᑭᑦᑕᐅᕙᒻᒪᑕ ᐃᓚᖏᓪᓗ ᓇᒻᒥᓂᕆᔭᐅᔪᓄᑦ 

ᑲᒪᒋᔭᐅᕙᒃᕼᐅᑎᒃ. ᑕᐃᒃᑯᐊ ᐅᖅᕼᐅᕐᒥᓪᓗ, 

ᐅᖅᕼᐊᓗᒻᒥᓪᓗ ᑲᒪᔨᐅᔪᑦ ᐱᓕᕆᔨᐅᔪᑦ, 

ᒐᕙᒪᒃᑯᓐᓂᑦ ᐱᓕᕆᔨᐅᕙᑦ ᐅᕝᕙᓗ ᐅᕝᕙ 

ᑖᒃᑯᓄᖓ ᓇᒻᒥᓂᖃᖅᑎᐅᔪᓄᑦ? ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒥᑭᓐᖑᐊᖅ. ᐃᒻᒪᖃ 

ᐃᒻᒥᑯᖅᑖᖅᑐᒃᑰᓕᕈᑦᑕ 

ᐊᐱᖅᑯᑎᒋᔪᓐᓇᕐᓂᐊᖅᑕᕋᓗᐊᑎᑦ. ᑭᓯᐊᓂ ᒫᓐᓇ 

ᑭᐅᔭᐅᔪᒪᑉᐸᑦ, ᒥᓂᔅᑕ ᓄᓇᓕᓐᓂ ᒐᕙᒪᒃᑯᓄᓪᓗ 

ᐱᔨᑦᓯᕋᖅᑎᒃᑯᓐᓄᑦ, ᒥᔅᑕ ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᐊᐱᖅᑯᑎᒋᔭᖓ 

ᑐᑭᓯᑦᑎᐊᕐᓂᕈᒃᑯ, ᑕᒪᒃᑯᐊ ᐅᖅᓱᐊᓘᑉ 

ᐊᔾᔭᖅᑐᖅᑕᐅᓂᖏᓪᓘᓐᓃᑦ ᐅᕝᕙᓘᓐᓃᑦ 

ᐅᖅᓱᓕᕆᓂᐅᕙᑦᑐᑦ ᑕᒪᒃᑯᓇᓐᖓᑦ 

ᑳᓐᑐᕌᑎᖑᓂᕋᖅᑕᐅᖃᑦᑕᑦᑎᓐᓂᒃ ᑲᒪᒋᔭᐅᕙᒻᒪᑕ. 

ᐊᔾᔨᒌᓐᖏᑦᑐᑦ ᑳᓐᑐᕌᑦᑎᐅᓲᖑᒻᒪᑕ ᓄᓇᓕᓐᓂ, 

ᐃᓚᖏᑦ ᓇᒻᒥᓂᖃᖅᑐᑦ ᐃᓚᖏᑦ ᑯᐊᐸᒃᑯᓪᓘᓐᓃᑦ,  

ᑕᒪᒃᑯᓇᓐᖓᑦ ᑳᓐᑐᕌᖃᖅᑎᐅᔪᓂᑦ ᑲᒪᒋᔭᐅᕙᑦᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓴᒻᒧᖅᑑᖅ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕ, ᐃᒃᓯᕙᐅᑖᖅ. ᑖᓐᓇ 

ᐊᐱᖅᑯᑎᒐ ᑲᔪᕼᐃᑎᑦᑑᓪᓗᐊᓚᐅᕋᓐᓂ. ᐊᒻᒪᓗ 

ᒪ’ᓈᒻᒫᖅᑐᒍ ᒥᓂᔅᑕᐅᔪᖅ ᐊᐱᖅᑯᑎᓐᓂᑦ 

ᑭᐅᑦᑎᐊᕐᒪᑦ. ᑕᕝᕙᓂᓕ ᒪᑉᐱᐊᖓᓂ 7, 

ᐊᓪᓕᖅᐹᑦᑎᐊᒥᐊᖅ ᕿᓂᖅᑎᓂᒃ 

ᐅᖃᐅᕼᐃᖃᖅᐸᓪᓕᐊᒻᒪᑦ, ᑕᐃᑯᖓ 

ᑭᖑᓪᓕᖅᐹᖓᓄᑦ ᒪᑉᐱᐊᓄᑦ ᑲᔪᕼᐃᒻᒫᖅᑐᓂ.  

 

ᑭᕼᐃᐊᓂᓕ ᑖᓐᓇ ᓄᓇᕗᒻᒥᐅᑕᓗᑦᑖᓄᑦ 

ᐊᑦᑐᐊᕙᒻᒪᑦ ᕿᓂᖅᑕᐅᔪᖃᓕᕌᖓᑦ 

ᐃᓅᖃᑎᒋᔭᑦᑎᓐᓂ ᐱᔾᔪᑎᒋᓗᐊᖅᑐᒍ 

ᐃᒃᑮᕐᓇᕐᓂᖓ ᑕᒪᓐᓇᐅᓪᓗᓂ, ᑭᕼᐃᐊᓂᓕ ᑖᒃᑯᐊ 

ᕿᓂᖅᑎᐅᔪᐃᑦ ᓄᓇᓕᒋᔭᑦᑎᓐᓂ, ᐆᑦᑑᑎᒋᓂᐊᕋᒃᑯ 

ᖃᒪᓂᑦᑐᐊᕐᒥ, ᖃᒪᓂᑦᑐᐊᖅ ᖃᐅᔨᒪᑦᑎᐊᕋᒃᑯ. 

ᑖᒃᑯᐊ ᕿᓂᖅᑏᑦ ᑲᑎᒪᔨᖏᑦ 

ᑎᑎᕋᕐᕕᖃᓐᖏᒻᒪᑕᓘᓐᓃᑦ ᖃᓄᖅ ᑕᒪᓐᓇ 

ᐃᑲᔪᕆᐊᖅᑕᐅᓇᔭᕐᒪᖔᑦ ᕿᓂᖅᑎᐅᔪᐃᑦ 

ᓄᓇᓕᐅᔪᓂᑦ? ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᓯᕋᖅᑎᒃᑯᓐᓄᑦ, ᒥᔅᑕ 

ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᑕᐃᒪ ᒥᓂᔅᑕᓐᖑᖅᑎᓪᓗᖓᓗ 

ᐊᒻᒪᓗ ᑖᒃᑯᐊ ᐱᓕᕆᕝᕕᒋᔭᒃᑲ ᑲᑎᒪᓪᓗᑕ 

ᐅᖃᖃᑎᒌᔅᓯᒪᓕᕋᑦᑕ ᑖᒃᑯᐊ ᐱᓕᕆᖃᑎᒋᓪᓗᒋᑦ 

ᓄᓇᕗᒻᒥ ᓄᓇᓖᑦ ᒐᕙᒪᒃᑯᖏᑕ ᑲᑐᔾᔨᖃᑎᒌᖏᑦ 

ᐊᒻᒪᓗ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᓄᓇᓕᓐᓂ 

ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᖃᓄᖅ ᑕᒪᒃᑯᐊ 

ᕿᓂᕐᓂᐅᑉ ᒥᔅᓵᓄᑦ ᐋᖅᑭᒋᐊᕈᓐᓇᖅᑐᑦ 

ᐅᕝᕙᓘᓐᓃᑦ ᐱᖁᑏᑦ ᐱᔭᕆᐊᖃᖅᑐᑦ, 

ᑎᑎᕋᕐᕖᓪᓘᓐᓃᑦ, ᑲᑎᒪᕕᔅᓴᐃᓪᓗ ᐅᕝᕙᓘᓐᓃᑦ 

ᐊᓯᖏᑦ, ᑕᒪᒃᑯᐊ ᖃᓄᖅ ᐋᖅᑭᒐᔭᕐᒪᖔᑕ. 

 

ᒫᓐᓇ ᐅᖃᖃᑎᒌᑉᐸᓪᓕᐊᒐᓗᐊᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑑᖅ. 

ᐃᖅᑲᐃᑎᒃᑲᓐᓂᕐᓗᓯᐊᐃ ᒫᓐᓇ  

ᐅᖃᐅᓯᔅᓴᑐᐃᓐᓇᕐᓃᓐᓇᓱᒃᑲᓗᐊᕋᑦᑕ, ᑕᒪᒃᑯᐊ 

ᐊᐱᖅᑯᑎᔅᓴᓯ ᐅᑯᓇᓂ ᒪᑉᐱᖅᑐᕋᕐᓃᓕᕈᑦᑕ 

ᑕᐃᑲᓂᖔᖅ ᓇᓕᐊᓐᓂᑐᐃᓐᓇᖅ 

ᐊᐱᖅᑯᑎᒋᑯᔪᓐᓇᕐᓂᐊᖅᑰᔨᒍᔅᓯᐅᒃ, 

ᐅᑕᖅᑭᐅᑎᒋᔪᓐᓇᕈᔅᓯᐅᒃ ᐊᑲᐅᒋᑐᐃᓐᓇᕋᓗᐊᖅᐸᕋ. 

ᑭᓯᐊᓂ ᒫᓐᓇ ᐊᐱᕆᒋᐊᖃᓪᓚᑦᑕᕈᓯᒍᑦᓯ ᑕᑦᕙᓂ 

ᐱᒋᐊᕈᑕᐅᖅᑲᐅᔪᓂ 

ᐃᓱᒪᖅᓱᖅᑐᓯᓚᐅᔭᕈᓐᓇᖅᓱᖓ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᑦᓗᐊᕕᒃ ᐃᒃᓯᕙᐅᑕᖅ. 

ᖁᔭᓐᓇᑦᓯᐊᒻᒫᖅᐳᖅ ᑖᓐᓇ ᐃᖅᑲᐃᔾᔪᑎᒋᔭᐃᑦ 

ᑐᑭᑦᓯᐊᓯᐊᓱᒍ ᒪ’ᓇᑦᓱᑎᓪᓗ. ᑖᓐᓇ ᕿᓂᖅᑏᑦ 

ᒥᑦᓵᓄᑦᑕᐅᖅ ᐊᐱᖅᑯᑎᖃᕋᒪ ᕼᐅᓕ ᓄᓇᕘᓗᒃᑖᒥ 

ᑕᒪᓐᓇ ᐃᓱᒪᒋᔭᐅᓯᒪᕙ ᒥᓂᔅᑑᓕᖅᑎᓪᓗᑎᑦ 

ᐃᓱᒪᑦᓴᖅᓯᐅᖅᓯᒪᕕᑦ ᕿᓂᖅᑏᑦ ᑲᑎᒻᒪᔨᖏᑦ 

ᓇᒧᒃᑭᐊᖅ ᐅᑦᕙᓘᓐᓂᑦ ᐊᕕᒃᑐᖅᓯᒪᔪᓂ 

ᑲᑎᒻᒪᖃᑎᒋᔭᐅᓗᑎᒃ ᐆᑦᑐᑎᒋᓗᒍ ᓄᓇᕘᒥ 

ᐱᖓᓲᓕᖓᒻᒪᑕ (ᑐᓵᔨᑎᒍᑦ) ᐊᕕᒃᑐᖅᓯᒪᐅᖅᑐᑦ  

ᑖᒃᑯᐊ ᐃᓱᒪᒋᔭᐅᔭᓇᕐᐹᓐ ᑎᐊᓐᓇ ᐱᓇᔭᒋᐊᑦᓴᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒥᑭᓐᖑᐊᖅ ᐊᒻᒪ 

ᑐᑭᓯᒐᕕᑦ. ᖃᐅᔨᒪᑦᓯᐊᖅᑐᖓᑦᑕᐅᖅ 

ᐊᐱᖅᓱᕈᒻᒪᐅᓛᖑᖃᑕᐅᔪᖓ 

ᒪᓕᒐᓕᐅᖅᑎᐅᖃᑎᓐᓄᑦ ᐊᒻᒪᑦᑕᐅᖅ 

ᐃᖅᑲᐃᑎᔭᐅᔭᕆᐊᖃᓲᖑᒻᒥᔪᖓ ᐊᓯᓐᓂᒃ 

ᐃᒃᓯᕙᐅᑕᖅᑕᖃᖅᑎᓪᓗᒍ. ᐊᖓᔪᖅᑳᖅ ᒥᓂᔅᑕ 

ᑭᐅᔪᒪᔪᒪᒍᕕᑦ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ ᑕᐃᓐᓇ ᐊᐱᖅᑯᑎᒋᔭᖓ 

ᑲᒪᒋᔪᓐᓇᖅᑕᕗᑦ ᐊᒻᒪᓗ ᖃᓄᖅ ᐊᖅᑭᓱᕋᔭᕐᒪᖔᑦ 

ᐱᓕᕆᐊᕆᑐᐃᓐᓇᕆᐊᖃᓐᓂᐊᖅᑕᕗᑦ. ᑭᓯᐊᓂ 

ᑕᐃᒪ ᐅᐊᑦᓯᐊᖅ ᐅᖃᖅᑲᐅᒐᒪ ᑕᒪᒃᑯᓂᖓ 

ᐱᓕᕆᒃᑲᓐᓂᕈᒪᒐᓗᐊᕐᒃᑐᒍᑦ ᕿᓂᕐᓂᐅᑉ ᒥᑦᓵᓄᑦ 

ᑐᐊᕕᕐᓇᕐᓂᐅᑉ ᒥᑦᓵᓄᑦ ᑭᓯᐊᓂ ᒫᓐᓇ 

ᐅᕙᒍᐃᓐᓇᑯᓗᒃ ᓄᓇᕗᑉ ᒐᕙᒪᐅᓪᓗᑕ ᑮᓇᐅᔭᓂᒃ 

ᐊᐅᓚᑦᓯᓇᓱᒃᑲᑉᑕ ᑕᐃᓇ ᓇᑉᐸᓪᓗᐊᖓᓂᒃ 

ᓴᐱᕕᑦᕕᐅᓚᐅᖅᓯᒪᒐᑉᑕ ᒐᕙᒪᑐᖃᒃᑯᓐᓂᑦ 

ᐱᓕᕆᒃᑲᓐᓂᕈᒪᒐᓗᐊᖅᓱᑕ ᒫᓐᓇ ᑕᐃᓐᓇ 

ᐱᐊᓚᐃᔾᔪᑎᒋᒐᑉᑎᒍ ᑮᓇᐅᔭᖅ ᐊᒥᒐᓐᓂᖓᓄᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳᖅ ᒥᓂᔅᑕ. ᒥᔅᑕ 

ᒥᑭᓐᖑᐊᖅ. 

ᒥᑭᓐᖑᐊᖅ (ᑐᓵᔨᑎᒍᑦ): ᒪ’ᓇᑦᓗᐊᕕᒃ ᐃᒃᓯᕙᐅᑕᖅ. 

ᑕᐃᒪ ᕿᓂᕐᓂᓕᕆᓂᖅ ᐱᔾᔪᑎᒋᓪᓗᒍ ᖃᐅᔨᒪᒐᒪ 

ᓄᐃᑎᑕᐅᓚᐃᕐᒪᑦ ᐅᑭᐅᖅ ᓄᑖᖑᑦᓗᓂ 

ᐱᓕᕆᐊᕆᔭᐅᓚᐅᕐᒪᑦ ᐃᑲᕐᕋᓂᒃ 200-ᓂᒃ 

ᐃᑲᕐᕋᓂᒃ ᑕᒪᒃᑯᐊ ᕿᓂᕐᓂᓕᕆᕙᒃᑐᑦ 

ᐃᓚᖓᕆᐊᖅᑕᕐᔫᓗᐊᓕᖓᑕ ᑕᒫᓐᓂ 

ᐊᑭᓕᕆᐊᑐᔭᒥᓐᓂᒃ ᑲᓇᑕᐅᑉ ᒐᕙᒪᓐᓄᑦ ᓄᓇᕗᑦᓗ 

ᒐᕙᒪᐃᓐᓄᑦ ᑕᑎᓕᕋᐃᒐᒥᒃ ᑕᑯᓯᐊᑦᓴᓂᒃ ᑕᐃᒪ 

ᑭᓯᐊᓂ ᑖᒃᑯᐊ ᕿᓂᖅᑎᑦ ᐊᑐᓂᑦ 

ᐱᓕᕆᐊᖃᕆᐊᖃᔪᒻᒪᑕ ᐊᑕᐅᓯᕐᒥᒃ ᑕᐃᒪ 

ᓯᕗᓂᒃᓴᒥᖅᑲᐃ ᖃᕆᑕᐅᔭᒃᑯᑦ ᐱᑕᖃᓕᕋᔭᖅᐸ 

ᖃᐅᔨᒪᒍᑎᒃᓴᖏᓐᓂᒃ ᒐᕙᒪᐃᑦ ᓄᓇᓕᖕᓂ 

ᕿᓂᖅᑐᕋᓄᒃᓂᑦᓗ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᒥᑭᓐᖑᐊᖅ. ᐊᖓᔪᖅᑳᖅ ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᐃᒪ ᕿᓂᖅᑕᐅᔪᖃᓐᓂᐊᓕᕋᐃᖓᑦ 

ᑖᒃᑯᐊ ᐱᓕᕆᕕᓐᓂ ᑕᒪᒃᑯᓄᖓ 

ᑐᐊᕕᕐᓇᖅᑐᓕᕆᔨᐅᕙᒃᑐᑦ 

ᑐᓴᖅᑎᑕᐅᖏᓐᓇᓲᖑᒻᒪᑕ. ᑕᐃᒪ ᑐᓴᑐᐊᕋᐃᒐᒥᒃ 

ᑕᑦᕙᓂ ᐃᑲᕐᕋᒥ ᐱᒋᐊᕐᒪᑦ ᐃᑯᖓ ᐃᑲᕐᕋᒧᑦ 

ᑎᑭᑦᑐᒍ ᑕᐃᒪ ᑕᒪᒃᑯᐊ ᐃᑲᕐᕋᐃᑦ ᐊᑐᖅᑕᐅᕙᑦᑐᑦ 

ᕿᓂᕐᓂᐅᑉ ᒥᑦᓵᓄᑦ ᓇᓗᓇᐃᖏᑦᓯᐊᖅᓱᑎᒃ 

ᐊᖅᑭᐅᒪᕙᒻᒪᑕ ᑕᐃᒃᑯᐊ ᒪᓕᒃᓗᒋᑦ ᑕᐃᓐᓇ 

ᐊᐱᖅᑯᓯᕆᔭᖓ ᑖᒃᓯᔭᓐᓂᕐᒧᑦ ᐊᑐᖅᑕᐅᔪᓐᓇᖅᑐᑦ 

ᑖᒃᑯᐊ ᐃᖅᑲᕐᕋᐃᑦ ᑎᑎᕋᖅᓯᒪᔪᑦ. ᖁᔭᓐᓇᒥᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳᖅ ᒥᓂᔅᑕ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᑦᓗᐊᕕᒃ ᐃᔅᓯᕙᐅᑕᖅ. ᐊᒻᒪᓗ 

ᑖᒃᑯᐊ ᐅᒃᑯᐃᕈᑎᖏᑦ ᑎᑎᖅᑲᖏᑦ ᕿᓂᖅᑎᓂᒃ 

ᐃᑲᔪᕆᐊᓚᓐᓂᖅ ᐃᑉᐱᓐᓇᓪᓚᕆᒻᒪᑦ 

ᖁᕕᐊᓇᕐᒫᖅᓱᓂ ᑎᑎᖅᑲᓂᒃ ᑎᐊᓐᓇ ᑕᑯᑉᓗᓂ 

ᕿᓂᖅᑎᓂᒃ ᐃᑲᔪᖅᑐᐃᒋᐊᓪᓚᒃᑐᖅ. 

ᑭᖑᓪᓕᐹᖓᓂᓕ ᑖᓐᓇ ᑕᐃᒃᑯᐊ 

ᐊᑐᖅᑕᖅᓯᒪᕙᓗᒋᑦᓗ ᑕᒻᒪᔾᔭᐃᑯᑏᑦ ᕙᑐᓕᒃᑯᑦ 

ᐃᖏᕐᕋᒥᒻᒪᑕ ᑕᐃᓐᓇ ᕙᑐᓖᖅ ᐃᓅᓯᖓ ᐊᑐᕐᓂᖓ  

ᐅᒪᓂᖓ ᐃᕼᐅᓕᒃᐸᑦ ᑖᒻᓇ ᐃᓄᒃ 

ᐃᑯᒪᖏᓕᑐᐊᖅᐸᑦ ᐊᑐᓐᖏᓐᓂᐊᕐᒪᒍ. 

 

ᐃᓱᒪᒃᓴᖅᓯᐅᖅᓯᒪᖃᑕᐅᖁᓪᓗᒋ ᑖᒃᑯᐊ ᑕᒪᔅᓱᒥᖓ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 

ᐃᓕᖅᓯᑲᓗᐊᖅᑎᓪᓗᒍ ᐃᓄᐃᑦ 

ᖃᐅᔨᒪᔭᑐᖃᖓᑦᑕᐅᖅ ᐊᖏᓕᕋᖅᑎᑦᑎᔫᓐᓂᐊᕐᒪᑦ 

ᕿᓂᖅᑎᐅᔪᒥᑦ, ᐃᓛᒃ ᐱᑦᓴᐅᖏᒃᑲᓗᐊᖅᑎᓪᓗᒍ 

ᑕᒪᓐᓇ ᐃᓱᒪᒋᔭᐅᒃᑲᓐᓂᖁᓪᓗᒍ. ᐊᒥᓱᓂᑦ 

ᐅᖃᐅᓯᒃᓴᖃᖅᑐᖓᐅᒐᓗᐊᖅ ᑭᓯᐊᓂ ᐅᑯᓇᓂ 

ᐊᕕᑦᑐᖅᓯᒪᔫᓂᓕᕈᑦᑕ ᐊᐱᖅᓱᒃᑲᓐᓂᕆᐊᕈᒫᖅᑐᖓ. 

ᐃᑲᔪᖅᑐᐃᒋᐊᒃᑲᓐᓂᖅᑐᖓ ᐃᓄᐃᑦ 

ᖃᐅᔨᒪᔭᑐᖃᖓᑦ ᓄᓇᕗᑦ ᖃᐅᔨᒪᒐᑦᑎᒍ. 

ᐅᖃᐅᓯᒃᓴᑐᐃᓐᓇ, ᐊᐱᖅᑯᑕᐅᓐᖏᑦᑐᖅ. ᒪ’ᓇ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. 

ᐅᖃᐅᓯᔅᓴᑐᐃᓐᓇᐃᑦ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᒪ’ᓇᐅᔪᑎᑦ, ᐃᒃᓯᕙᐅᑕᖅ. 

ᑕᐃᒪ ᑕᒫᓂ ᒪᑉᐱᕐᓗᒍ 3, ᑮᓇᐅᔭᓂᑦ 

ᑐᓂᐅᖅᑲᕈᑕᐅᑦᑕᖅᑐᓂᑦ ᑖᒃᑯᓄᖓ ᕼᐋᒻᓚᓄᑦ, 

ᓄᐃᑕᔪᓂᒎᖅ ᑕᐃᓐᓇ 

ᑮᓇᐅᔭᓕᐅᖅᑕᕋᔭᕐᓂᕆᔭᖏᑦ. 

 

ᑕᐃᒫᒃ ᐊᐱᕆᖏᑦᑐᖓ ᖃᓄᖅ ᐊᑐᖅᑕᔪᒻᒪᖔᑕ, 

ᑮᓇᐅᔭᓂᑦ ᑐᓂᓯᔾᔪᑎᒋᔭᑦᑕᒥᓂᑦ ᓄᓇᓕᖕᓄ ᑖᒃᑯᐊ 

ᐃᓄᓐᓄᑦ ᐊᑕᐅᓯᕐᒧᑦ ᐊᒥᓲᓂᖏᓐᓄᑦ ᓄᓇᓕᖕᓂ 

ᐊᑐᖅᑕᐅᕙᑉᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᐊᖓᔪᖅᑳᖅ ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᐊᔪᓐᖏᒃᑯᒪ ᑕᐃᒪ 

ᑖᓐᓇ ᑐᓂᓱᐊᒐᓗᐊᕋᒐ ᑮᓇᐅᔭᓂᑦ ᐃᓱᒪᑕᕐᓄᑦ, 

ᑕᕝᕗᖓ ᓴᓂᓕᕆᔭᕐᓄᑦ, ᒥᔅᑕ ᒧᐃᐅᓪᒧᑦ. 

 

ᐃᒃᓯᕙᐅᑕᖅ: ᒥᔅᑕ ᒧᐃᐅᓪ. 

 

ᒧᐃᐅᓪ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᕼᐋᒻᓚᒃᑯᓐᓄᑦ ᑐᓂᐅᖅᑲᖅᑕᐅᕙᑦᑐᐃᑦ, 

ᑮᓇᐅᔭᖅᑖᕈᑎᖏᑦ ᑐᓐᖓᕕᖃᖃᑦᑕᖏᑦᑐᑦ 

ᖃᑦᑎᓂᑦ ᐃᓄᖃᕐᓂᖓᓄᑦ, ᑭᓯᐊᓂᓕ 

ᐱᖁᑎᒋᔭᖏᓐᓄᑦ ᕼᐋᒻᓚᒃᑯᑦ. ᐃᓪᓗᕐᔪᐃᓪᓗ, 

ᒐᕙᒪᒃᑯᑦ ᐃᓪᓗᖁᑎᖏᑦ ᖃᓄᐃᑦᑑᒪᖔᑕ 

ᒪᓕᑦᑐᒋᑦ. 



ᕿᑎᖅᑰ, ᒪᐃ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᑖᒃᑯᐊ ᐊᑐᖅᑕᐅᖃᑦᑕᓕᓚᐅᖅᑐᑦ ᐊᐃᐳᕈ 

2013. ᑕᐃᒪ ᐅᑭᐅᑦ ᐱᖓᓱᑕᒫᑦ ᑖᒃᑯᐊ 

ᕿᒥᕐᕈᖃᑦᑕᕐᓂᐊᖅᑕᕋᓗᐊᕗᑦ 

ᑐᓂᐅᖅᑲᐃᔾᔪᓯᕆᔭᕗᑦ ᓄᓇᓖᑦ ᕼᐋᒻᓚᖏᓐᓄᑦ, 

ᐊᐅᓚᒍᑎᒃᓴᖏᓐᓄᑦ. ᑕᐃᒪ ᑖᒃᑯᐊ 

ᓈᒻᒪᖃᑦᑕᕋᓗᐊᕐᒪᖔᑕ ᑮᓇᐅᔭᐃᑦ ᓄᓇᓖᑦ 

ᕼᐋᒻᓚᒃᑯᖏᑕ ᐊᐅᓪᓛᕈᑎᒃᓴᖏᓐᓄᑦ. 

 

ᐃᓛᒃ ᑕᐃᒪ ᑖᓐᓇ ᑕᐅᑐᒃᑲᓐᓂᕈᓐᓇᕋᔭᕋᓗᐊᖅᑕᕗᑦ 

ᐊᖏᓂᕆᔭᖏᑦ ᓄᓇᓖᑦ, ᐅᕝᕙᓗ 

ᒥᑭᓂᕆᔭᖏᓪᓘᕝᕙ ᐱᔾᔪᑎᒋᓪᓗᒋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒧᐃᐅᓪ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᖃᐅᔨᒪᓇᕐᓂᐊᕐᒪᑦ ᑐᑭᓯᓂᓇᕐᒪᑦ. ᑕᐃᒪ 

ᕼᐋᒻᓚᒃᑯᑦ ᐱᖁᑎᖃᕐᓂᖅᓴᐅᔭᕌᖓ, 

ᐃᓪᓗᕐᔪᐊᕋᓗᓐᓂᑦ, ᓄᓇᓯᐅᑎᓂᓪᓗ ᐊᓯᖏᓐᓂᓪᓗ 

ᑕᐃᒪ ᑮᓇᐅᔭᖅᑖᕐᓂᖅᓴᐅᕐᔪᐊᖃᑦᑕᖅᐸᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. 

ᐊᖓᔪᖅᑳᖅ ᒥᓂᔅᑕ. 

 

ᐊᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᑭᐅᔾᔪᑎᖓ ᖃᐅᔨᒪᒐᓗᐊᖅᑐᒍ, ᑭᓯᐊᓂ 

ᑖᓐᓇ ᑮᓇᐅᔭᓕᕆᔨᒃ ᑭᐅᔪᓐᓇᖅᐸᑦ. ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒧᐃᐅᓪ. 

 

ᒧᐃᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᖃᓄᐃᓚᑦᑖᕐᒪᖔᖅ ᕼᐋᒻᒪᓚᑦ 

ᐊᐅᓪᓛᖅᑑᓪᓗᐊᕋᔭᖁᓪᓗᒋᑦ, ᐊᐅᓪᓛᕈᑎᒃᓴᖏᓐᓄᑦ, 

ᐃᑭᑦᑕᖅᑐᓂ ᐃᒥᕐᓄ, ᐊᒻᒪ ᐊᑦᑕᑰᖅᑎᒐᓗᓐᓄᓪᓗ 

ᐱᓗᐊᖅᑐᒥᒃ. ᐊᒻᒪᓗ ᐱᓕᕆᔨᖏᓐᓄᑦ 

ᐃᖅᑲᓇᐃᔭᕐᕕᖓᑕ ᑎᑎᕋᕐᕕᖓᓂᓗ. 

 

ᐄ, ᑕᐃᒪ ᐄ ᓇᓗᓇᓐᖏᑦᑐᖅ 

ᐱᖁᑎᖃᕐᓂᖅᓴᐅᐸᑦᑕ ᐊᒥᓲᓂᖅᓴᐅᑉᐸᑕ ᑕᒪᒃᑯᐊ 

ᓯᖁᒻᒫᔨᖃᑦᑕᕆᐊᓖᑦ ᐅᖅᓱᐊᓗᖃᖃᑦᑕᕆᐊᓖᑦ,  

ᐊᒥᓲᓂᖅᓴᐅᒋᐊᖃᕋᔭᖅᑐᑦ 

ᐊᑭᓕᐅᑎᒋᖃᑦᑕᕋᔭᖅᑕᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐆᑦᑐᑎᖃᕐᓂᐊᕋᒪᐃ ᐊᕐᕕᐊᒥᒃ. ᑕᐃᒪ 

ᖃᐅᔨᒃᑲᓐᓂᕐᓂᓗᓪᓗᖓ ᑕᐃᒪ ᐊᕐᕕᐊᒥ 

ᐱᕈᐊᓚᓴᑦᑐᒻᒪᕆᐊᓘᒻᒪᑦ ᑕᒪᒃᑯᐊ 

ᐱᖁᑎᑖᖅᑐᕆᐊᓖᑦ 

ᐊᒥᓱᓐᖑᖅᐸᓪᓕᐊᖏᓐᓇᖅᑐᑎᑦ, ᐊᒻᒪᓗ ᑕᐃᒪ 

ᑐᑭᓯᐊᓂᕋ ᒪᓕᑦᑐᒍ ᑮᓇᐅᔭᖅᑖᖅᑎᑦᑕᖅᑕᓯ 

ᕼᐋᒻᓚᒃᑯᑦ ᒫᓐᓇᐅᔪᖅ ᖃᑦᑎᐅᓂᖏᑦ ᒪᓕᑦᑐᒋᑦ. 

 

ᑕᐃᒪ ᐊᒥᓲᓂᖅᓴᐅᓕᕐᓂᖅᐸᑕ 

ᑮᓇᐅᔭᖅᑖᕆᓇᔭᖅᑕᖏᑦᑕᐅᖅ ᕼᐋᒻᓚᑦ 

ᐊᒥᓲᓂᖅᓴᐅᓕᕋᔭᖅᐹᑦ, ᐃᖏᕐᕋᔾᔪᑎᒃᓴᖏᓐᓄᑦ 

ᑕᒪᒃᑯᓄᖓ ᕼᐋᒻᓚᒃᑯᑦ ᐱᖁᑎᕋᓗᖏᓐᓄᑦ, 

ᐃᓪᓗᖁᑎᖏᓐᓄᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᓄᓇᓖᑦ ᐱᕈᖅᐸᓪᓕᐊᓂᖏᑦ 

ᑕᐅᑐᑦᑕᐅᖏᓐᓇᓲᖑᒻᒪᑕ. (ᑐᓵᔨᑎᒎᓕᖅᑐᖅ) 

ᖃᑉᓗᓈᑎᑑᖔᓕᕋᔭᕈᒪᖃᐃ. ᑕᐃᒪ ᑖᒃᑯᐊ 

ᐱᖁᑎᓗᑦᑖᖏᑦ ᑮᓇᐅᔭᐃᑦ ᖃᓄᕐᓗ 

ᐊᖏᔫᓐᓂᕆᔭᖓ ᑖᒃᑯᐊᓗᑦᑖᑦ ᑕᐅᑐᑦᑕᐅᓱᑦᑐᑦ 

ᑮᓇᐅᔭᓂᑦ ᑐᓂᐅᖅᑲᐃᓂᐊᕐᕌᖓᑕ ᐸᕐᓇᓕᕌᖓᑦᑕ 

ᖃᑉᓯᓂᑦ ᓄᓇᓕᓕᒫᑦᓯᐊᑦ ᓄᓇᕗᒻᒥ 

ᐃᓗᐃᒃᑲᐅᓪᓗᒍ ᐱᒋᐊᖃᕐᒪᖔᑕ ᓲᕐᓗ 

ᐊᒥᓲᓂᖅᓴᓂᒃ ᐃᒡᓗᕐᔪᐊᓕᐅᖅᑐᖃᕐᓂᖅᐸᑦ 

ᐊᖅᑯᓯᐅᖅᑐᖃᕐᓂᖅᐸᓪᓘᓐᓃᑦ ᑕᐃᒪ ᑖᒃᑯᐊ 

ᑮᓇᐅᔭᐃᑦ ᒪᓕᑦᑎᓐᓇᓱᓲᕗᑦ ᖃᑦᓯᐅᓂᖏᑦ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᒋᕙᕋᑦᑕᐅᖅ ᒥᓂᔅᑕ. 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪ ᒥᓂᔅᑕ ᑭᐅᑦᓯᐊᕐᒪᑦ. ᑕᐃᒪ ᐊᓯᐊᓄᑦ ᓅᓪᓗᖓ 

ᓈᒻᒪᓈᕐᓂᖏᒃᑯᒪ, ᐃᒃᓯᕙᐅᑖᖅ, 

ᖃᓚᒥᐊᖅᑑᓪᓗᐊᖅᑕᒻᒪ. ᑕᐃᒪ ᕿᓂᕐᓂᓕᕆᓂᕐᒥᒃ 

ᐱᖃᑎᒋᔭᒪ ᐃᓚᖓ ᐅᖃᖅᑲᐅᒻᒪᑦ ᑕᐃᒪ ᑖᒃᑯᓂᖓ  

ᖃᓄᖅ ᐊᑲᐅᓯᑎᓐᓇᔭᕐᒪᖔᑉᓯᐅᒃ 

ᐊᒃᓱᕈᖅᑐᐋᓘᓂᕋᕈᑉᓯ? 

 

ᑕᐃᒪ ᒥᓂᔅᑕ ᖃᐅᔨᒪᒻᒪᑦ, ᐊᕐᕕᐊᑦ ᓄᓇᖓᑦ 

ᒪᓂᑦᑐᒻᒪᕆᐋᓘᒻᒪᑦ ᒪᓂᕋᕈᔪᐃᓐᓇᕈᔫᒻᒪᑦ 

ᓇᑎᕐᓇᕈᔪᐃᓐᓇᕈᔪᒻᒪᑦ. ᑕᒪᒃᑯᐊ 

ᐃᒃᐱᐊᕐᔪᒻᒥᐅᑕᕋᓛᖅᐸᑦᑕᕗᑦ ᐊᕐᕕᐊᕐᒥᐅᑎᒍᑦ 

ᐅᖃᓘᑎᕋᓛᑦ ᖁᑦᓯᑦᑐᒥ ᐱᒍᓐᓇᖏᒻᒪᑕ ᖁᑦᓯᑦᑐᓂ 

ᖃᖅᑲᓂ ᐅᖓᓯᓐᓂᖅᓴᒧᑦ 

ᐅᖃᓗᒍᓐᓇᓂᖅᓴᐅᔪᓐᓇᖏᒻᒪᑕ. ᑕᐃᒪ 60 km-

ᓚᕋᓗᒻᒥ ᑕᐃᒪᓐᓇ ᐅᖓᓯᑦᑎᒋᔪᒥᒃ ᐅᖓᑖᓂᓘᓐᓃᑦ 

ᐱᑦᑕᓱᕐᒪᑕ. 

 

ᑕᒪᒃᑯᐊ ᐅᖃᓘᑎᕋᓛᑦ ᐃᒃᐱᐊᔪᒻᒥᐅᑕᐃᑦ 

ᐊᑐᖅᑕᐅᓂᖅᓴᐅᒍᓐᓇᓲᖑᒐᓗᐊᕐᒪᑕ ᐃᓛᒃ 

ᐊᒥᓲᓂᖅᓴᐅᓪᓗᑎᓪᓗ ᑕᒪᒃᑯᓂᖓ 

ᖃᖓᑦᑕᖅᑎᑕᐅᓯᒪᔪᓄᑦ ᐅᖄᓚᐅᑎᒥᒃ 

ᐊᑐᕈᓐᓇᖅᑐᓂᒃ. 

 

ᑕᐃᒪ ᒥᓂᔅᑕᖃᐃ ᐅᖃᖃᑎᖃᖅᓯᒪᓐᖏᓚᖅ 

ᑕᒪᒃᑯᓂᖓ ᕼᐋᒻᓚᒃᑯᓐᓄᑦ ᖃᓄᖅ 

ᓇᐸᔪᓕᐅᒃᑲᓐᓂᕈᓐᓇᕐᒪᖔᑕ ᐅᖓᓯᓐᓂᖅᓴᒧᑦ 

ᑎᑭᖃᑎᒋᒍᓐᓇᖁᓪᓗᒋᑦ ᐅᖄᓚᐅᑎᕋᓛᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᐊᐱᖅᑯᑎᖓ ᑲᔪᓯᑎᓐᓂᐊᖅᑲᕋ. ᒥᓂᔅᑕ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᑐᒪ ᒥᔅᓵᓄᑦ 

ᐅᖃᖃᑎᖃᖅᑐᒎᒐᓗᐊᖅ ᑭᓯᐊᓂ ᑐᑭᓯᑦᑎᐊᖁᓪᓗᒍ 

ᒥᓂᔅᑕ ᑭᐅᒋᐊᖁᒐᓗᐊᖅᖢᒍ ᑐᖏᓕᕋᓄᒃ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᑎᓐᓂᐊᖅᑲᕋᓗ. 

ᒥᔅᑕ ᒍᕇᓐ.  

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐅᖃᖃᑎᖃᐃᓐᓇᖃᑦᑕᖅᑐᒍᑦ ᑕᒪᒃᑯᓂᖓ 

ᐅᖃᓘᑎᕋᓛᓂᒃ ᑐᓂᐅᖅᑲᐃᔨᓂᒃ ᑕᒪᒃᑯᐊ 

ᐅᖓᓯᓐᓂᖅᓴᓄᑦ ᐊᑐᖅᑕᐅᔪᓐᓇᖅᓯᓕᕋᔭᖁᓪᓗᒋᑦ 

ᑕᒪᒃᑯᓇᓂ ᓄᓇᓂᑦ ᐳᖅᑐᔪᓂᒃ ᓇᐸᔪᖃᓐᖏᑦᑐᓂᒃ 

ᐅᖓᓯᓐᓂᖅᓴᒧᑦ ᑎᑭᖅᑲᑎᔪᓐᓇᓕᕋᔭᖁᓪᓗᒋᑦ 

ᐅᖄᓚᐅᑎᕋᓛᑦ ᐃᒃᐱᐊᔪᒻᒥᐅᑕᐃᑦ. ᑕᒪᒃᑯᐊ 

ᐊᑐᖅᑕᐅᖃᑕᐅᔪᓐᓇᖅᓯᓕᕋᔭᕐᓂᖏᓐᓂ ᑕᒪᒃᑯᓂᖓ 

ᕿᓂᖅᑐᕋᓗᓐᓄᑦ ᖃᐅᔨᒪᖃᑦᑕᐅᑎᒍᑎᔅᓴᖏᓐᓄᑦ. 

ᑕᐃᒪ ᑖᒃᑯᐊ ᑲᑎᒪᖃᑎᒋᖃᑦᑕᖅᓯᒪᔭᕗᑦ ᑕᒪᒃᑯᐊ 

ᐅᖄᓚᐅᑎᕋᓛᓕᕆᔩᑦ ᖃᓄᖅ ᑕᐃᒪᓐᓇ 

ᑲᒪᒍᓐᓇᕋᔭᕐᒪᖔᑕ ᐃᑲᔪᕈᑎᔅᓴᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒍᕇᓐ. 

(ᑐᓵᔨᑎᒎᕈᓐᓃᖅᑐᖅ) ᐅᕗᓐᖓᓚᐅᖅᑕ ᒪᒃᐱᖅᑐᕋᖓ 

J-4 ᖃᓪᓗᓈᑎᑑᖓᔪᓂᒃ. ᐃᓄᑦᑎᑑᖓᔪᓂᒃ ᔨ-4. 

ᐅᕙᓃᒃᑲᑦᑕ ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᓯᕈᑎᑦ. 

ᐱᓕᕆᕝᕕᐅᑉ ᓇᐃᓈᕈᑎᖓ ᐊᐅᓚᑦᑎᕕᒃ. ᑲᑎᒃᖢᒋᑦ 

ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓄᓪᓗ ᓂᕈᐊᖅᑕᐅᔪᔅᓴᑦ 

$9,491,00. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ. 

ᖃᓪᓗᓈᑎᑑᖓᔪᓂᒃ J-5. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕉᓐᓂᒃ ᐊᐱᖅᑯᑎᔅᓴᖃᕋᒪ ᑖᒃᑯᐊ ᒥᔅᑕ ᓴᕕᑲᑖᖅ 

ᐊᐱᖅᑯᑎᒋᕋᑖᖅᑕᖓᓂ ᐱᔾᔪᑎᒋᓪᓗᒍ ᓄᓇᓖᑦ 

ᕼᐋᒻᓚᖏᑕ ᑮᓇᐅᔭᖅᑖᕈᑎᒋᖃᑦᑕᖅᑕᖏᑦ ᑖᒃᑯᐊ 

ᐅᓄᖅᓯᒋᐊᕌᕐᔪᒻᒪᑕ ᕼᐋᒻᓚᒃᑯᑦ 

ᑮᓇᐅᔭᖅᑖᕈᑎᔅᓴᖏᑦ. ᑖᓐᓇ ᐱᓕᕆᔾᔪᑎᐅᔪᖅ 

ᐊᑐᓕᖅᑎᑕᐅᑎᓪᓗᒍ ᑕᐃᔅᓱᒪᓂ, ᖃᐅᔨᓚᐅᖅᓯᒪᕕᓰ 

ᕼᐋᒻᓚᒃᑯᑦ ᑮᓇᐅᔭᑭᒃᓴᓗᐊᖅᑎᑕᐅᖃᑦᑕᓂᕐᒪᑕ 

ᐅᕝᕙᓘᓐᓃᑦ ᐅᓄᓗᐊᖅᑐᓂᑦ 

ᑮᓇᐅᔭᖃᖅᑎᑕᐅᖃᑦᑕᓂᕐᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

(ᑐᓵᔨᑎᒎᕈᓐᓃᖅᑐᖅ) ᐃᖅᑲᐃᑎᒋᐊᕐᓗᓯ ᑕᕝᕙᓂ J-

5ᒥ ᐊᐱᖅᑯᑎᖃᕆᐊᖃᕐᓂᐊᖃᕋᓱᒋᒍᔅᓯ 

ᐃᓵᑉᐸᒌᕈᓐᓇᖅᑐᓯ ᐊᑎᖅᓯ ᑎᑎᕋᖅᐸᒌᕐᓂᐊᕋᒃᑭᑦ. 

ᒥᓂᔅᑕ ᑭᐅᒋᐊᕈᓐᓇᖅᓯᔪᑎᑦ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑭᐅᔾᔪᓯᖅ ᓇᐃᓈᕐᓗᒍ 

ᐊᐱᖅᑯᑎᒋᔭᖓᓄ ᑖᒃᑯᐊ ᐃᓚᖏᑦ ᓄᓇᓖᑦ 

ᐱᓗᐊᖅᑐᒥ ᑮᓇᐅᔭᖃᖅᑎᑕᐅᖃᑦᑕᖅᓯᒪᓂᑯᐃᑦ 

ᐊᒻᒪ ᐅᖓᑕᐅᔾᔨᓗᐊᖅᑐᑎ 

ᑐᓂᔭᐅᖃᑦᑕᖅᓯᒪᓂᑯᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 



ᕿᑎᖅᑰ, ᒪᐃ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

293 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓴᒻᒧᖅᑐᖅ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ 

ᓄᓇᓕᒃ ᑮᓇᐅᔭᖃᖅᑎᑕᐅᓗᐊᖃᑦᑕᕐᓂᑯᐃᑦ 

ᑭᖑᓂᑦᑎᓐᓂ ᖃᓄᐃᓘᖅᑐᑎ ᐱᓕᕆᔭᐅᓚᐅᖅᐸᑦ 

ᐋᖅᑭᑦᑕᐅᓂᐊᕐᒪᑕ ᑮᓇᐅᔭᐃᑦ ᓈᒻᒪᓈᕐᓗᑎ 

ᑐᓂᔭᐅᖃᑦᑕᓂᐊᕐᒪᑕ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᓄᐃᔅᓴᖏᒃᑯᕕᑦ ᑭᐅᖁᓪᓗᒍ ᑖᓐᓇ 

ᑐᖏᓕᕋ. ᒥᔅᑕ ᒍᕇᓐ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᒥᕐᕈᓇᒌᕋᑦᑕ ᓄᓇᓖᑦ ᐅᓄᑲᓪᓚᑦᑐᑦ 

ᑮᓇᐅᔭᖃᖅᑎᑕᐅᓗᐊᖅᑐᕕᓂᐅᒻᒪᑕ ᑕᐃᔅᓱᒪᓂ 

ᐃᓱᒪᓕᐅᓚᐅᖅᓯᒪᒻᒪᑕ  ᑮᓇᐅᔭᖅᑐᕈᑎᔅᓴᖏᑦ 

ᓄᓇᓖᑦ ᑕᐃᒃᑯᐊ ᑮᓇᐅᔭᖃᖅᑎᑕᐅᓗᐊᖅᑐᑦ, 

ᑮᓇᐅᔭᖅᑖᕆᖃᑦᑕᖅᑕᖏᑦ 

ᐊᑭᑦᑐᕆᐊᖅᑕᐅᔾᔮᖏᑦᑐᑦ ᑭᓯᐊᓂ 

ᐊᑭᓕᒃᓴᖅᑖᐸᓪᓕᐊᓕᖅᐸᑕ. ᑭᓯᐊᓂᓕ ᑕᐃᒃᑯᐊ 

ᓄᓇᓖᑦ ᑮᓇᐅᔭᖃᖅᑎᑕᐅᓗᐊᖏᓐᓂᑯᐃᑦ 

ᐅᓄᖅᓯᒋᐊᖅᑕᐅᓚᐅᖅᑐᑦ ᑮᓇᐅᔭᖅᑐᕈᑎᔅᓴᖏᑦ. 

ᒪᓕᑦᑐᒋᑦ ᑕᐃᒃᑯᐊ ᕿᒥᕈᓇᒍᑕᐅᓚᐅᖅᓯᒪᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒍᕇᓐ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᓕᓐᓂ ᑕᐃᒃᑯᐊ ᐊᑭᑦᑐᕆᐊᖅᑕᐅᔪᑦ 

ᑮᓇᐅᔭᖅᑖᕆᖃᑦᑕᖅᑕᖏᑦ ᕼᐋᒻᓚᒃᑯᑦ, 

ᐆᑦᑑᑎᒋᓪᓗᒍ ᐊᕐᕌᒍᒋᔭᑦᑎᓐᓂ ᐅᖅᓱᐊᓗ ᐊᑭᖓ 

ᐊᑭᑦᑐᕆᐊᖅᓯᒪᓕᕐᒥᒻᒪᑦ. ᑖᓐᓇ 

ᐃᓱᒪᒋᖃᓯᐅᔾᔭᐅᓚᐅᖅᐹ ᑮᓇᐅᔭᓂ  

ᑐᓂᐅᖅᑲᐃᓂᐊᓕᖅᑎᓪᓗᒋᑦ ᓄᓇᓕᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᖃᓄᐃᔅᓴᖏᒃᑯᕕᑦ 

ᑭᐅᖁᓪᓗᒍ ᑖᓐᓇ ᒥᔅᑕ ᒍᕇᓐ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᖅᑭᒋᐊᓚᐅᖅᓯᒪᖏᑕᕗᑦ ᕼᐋᒻᓚᒃᑯᑦ 

ᑮᓇᐅᔭᖅᑐᕈᑎᔅᓴᖏᓐᓂ ᒪᓕᒐᖏᑦ 

ᐊᑭᑦᑐᕆᐊᕐᔪᑕᐅᓂᐊᖅᑐᑦ ᐅᖅᓱᐊᓗ 

ᐊᑭᑦᑐᕆᐊᕋᓗᐊᖅᑎᓪᓗᒍ ᐱᔾᔪᑎᒋᓪᓗᒍ ᐅᖅᓱᐊᓗᒃ 

ᐊᑭᑭᓪᓕᒋᐊᖅᑕᐅᓚᐅᖅᓯᒪᒻᒪᑕ 

ᓱᕐᕋᐃᓚᐅᖅᓯᒪᖏᒻᒪᑕ ᕼᐋᒻᓚᒃᑯᑦ 

ᑮᓇᐅᔭᖅᑐᕈᑎᒃᓴᖏᓐᓂ ᐅᖅᓱᐊᓗᒃ 

ᐊᑭᑭᓪᓕᒋᐊᖅᑕᐅᒐᓗᐊᖅᑎᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒍᕇᓐ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ ᐊᓯᐊᓄᑦ. 

ᐱᓕᕆᕕᓯ ᑐᒃᓯᖃᐅᑎᖃᕐᒪᑕ ᐊᑐᕈᒫᖅᖢᑎ 

ᓄᓇᓕᓐᓂ ᓄᑦᑎᖅᑕᐅᔪᑦ $2.083 ᒥᓕᐊᓂ $1.73 

ᒥᓕᐊᖑᒻᒪᑕ ᑭᓱᒧᑦ ᐱᔾᔪᑎᖃᖅᖢᑎ 

ᒥᑦᓕᒋᐊᖅᑕᐅᕙ ᑖᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᖃᓄᐃᔅᓴᖏᒃᑯᕕᑦ 

ᑮᓇᐅᔭᓕᕆᔨ ᑭᐅᖁᓪᓗᒍ ᒥᔅᑕ ᒧᐃᔪ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒧᐊᔪ. 

 

ᒧᐊᔪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

$713,000-ᓂ ᐃᓅᓴᓪᓕᒋᐊᖅᑐᖅ ᓄᓇᓕᓐᓄᑦ 

ᒪᕐᕉᓄ ᑐᕌᖓᔪᑦ ᑭᓐᖓᐃᑦ ᐊᒻᒪᓗ ᐸᓐᓂᖅᑑᖅ.  



ᕿᑎᖅᑰ, ᒪᐃ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᓄᓇᓕᓐᓂ ᓄᑦᑎᕆᓂᕐᒧᑦ 

ᑮᓇᐅᔭᖅᑐᕈᑎᖏᑦ ᓴᒃᑯᑕᐅᑦᑕᖅᐳᑦ ᐊᒻᒪ 

ᑲᒪᒋᔭᐅᖔᓕᖅᑐᓂ ᓄᓇᓕᓐᓂ ᒐᕙᒪᒃᑯᓐᓄᑦ 

ᐱᔨᑦᓯᖅᑎᒃᑯᑦ ᑲᒪᒋᔭᖏᓐᓂ ᑕᐃᒃᑯᐊ 

ᑲᒪᒋᔭᐅᖔᓕᖅᖢᑎ ᒫᓐᓇᐅᔪᖅ ᑲᒪᒋᔭᐅᓕᖅᑐᑦ 

ᑖᑦᓱᒧᖓ ᐱᓕᕆᕕᑦᑎᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒧᐊᔪ. 

ᐊᐱᖅᑯᑎᒃᓴᐃᑦ J-5ᒥ ᒪᑉᐱᒐᖓᓂ ᐃᓄᑦᑎᑐᑦ ᔨ-5. 

ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒐ ᑐᕌᖓᔪᖅ ᓄᓇᓕᓐᓂ 

ᓄᖑᑦᑎᕙᓪᓕᐊᖏᓪᓗᑎᑦ ᐸᕐᓇᐅᑎᖏᑦ ᓇᓪᓕᐊ 

ᓄᓇᓖᑦ ᐸᕐᓇᐅᑎᖃᖅᐸᑦ ᐃᓚᖏᓪᓗ 

ᐸᕐᓇᐅᑎᖃᖏᓚᑦ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᓯᕋᖅᑎᒃᑯᓐᓄᑦ, ᒥᔅᑕ 

ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑭᑦᑐᒍ ᐱᓕᕆᕗᒍᑦ 

ᓄᓇᓕᓕᒫᑦᑎᐊᑦ ᑕᐃᒪᓐᓇᐃᑦᑐᒥᑦ ᐸᕐᓇᐅᑎᖃᖅᑐᑦ 

ᐅᐸᓗᖓᐃᔭᐅᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑑᖅ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᑭᐅᒻᒥᒐᕕᑦ. ᐱᔾᔪᑎᒋᓪᓗᒋᑦ ᓄᓇᓕᓐᓂ 

ᐱᕙᓪᓕᐊᑎᑦᑎᓂᖅ, ᖃᓄᕐᓕ ᕼᐋᒻᒪᓚᒃᑯᓐᓄᑦ 

ᐊᑯᓚᐃᑎᒋᔪᒥᑦ ᐳᓚᕋᖅᐸᑉᐱᓯ ᐊᔪᕐᓃᖅᓴᖅᑐᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᒥᑭᓐᖑᐊᖅ): ᖁᔭᓐᓇᒦᒃ, ᒥᔅ 

ᐊᖕᓇᑲᖅ. ᒥᓂᔅᑕ ᓄᓇᓕᓐᓂ ᒐᕙᒪᒃᑯᓄᓪᓗ 

ᐱᔨᑦᓯᕋᖅᑎᒃᑯᓐᓄᑦ, ᒥᔅᑕ ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᑲᒪᒋᔭᖃᖅᐸᓪᓕᐊᒐᑦᑕ ᑕᒪᒃᑯᐊ  

ᐱᓕᕆᔨᖁᑎᕗᑦ ᓄᓇᓕᓐᓄᑦ 

ᑕᑯᔭᖅᓵᓕᖃᑦᑕᖁᓪᓗᑎᒍ. (ᑐᓵᔨᑎᒍᑦ) 

ᐅᖃᖃᑎᒋᓯᒪᔭᒃᑲ ᐱᓕᕆᔨᕗᑦ ᒫᓐᓇ, 

ᑕᑯᔪᒪᒐᓗᐊᖅᑐᒍᑦ ᑕᒪᒃᑯᓂᖓ ᐃᖅᑲᓇᐃᔭᖅᑎᕗᑦ 

ᓄᓇᓕᓐᓂ ᕼᐋᒻᓚᒃᑯᓐᓄᑦ ᐳᓚᕋᕐᓂᖅᓴᐅᖁᓪᓗᒋᑦ 

ᐅᖃᐅᓯᖃᖃᑦᑕᕐᓗᑎᒃ ᐃᑲᔪᖅᑐᐃᖃᑦᑕᕐᓂᐊᕐᒪᑕ 

ᕼᐋᒻᓚᖏᓐᓄᑦ ᓄᓇᓖᑦ, ᓂᕆᐅᑦᑐᖓᓗ ᐱᓕᕆᕕᒻᒥ 

ᐃᖅᑲᓇᐃᔭᖅᑎᒃᑲ ᐱᓕᕆᕕᑦᑎᓃᓐᖔᖅᑐᑦ 

ᓄᓇᓕᓐᓄᑦ ᐳᓚᕋᕐᓂᖅᓴᐅᖃᑦᑕᓛᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑑᖅ. ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑭᐅᒐᕕᑦ. ᑭᓯᐊᓂᓕ 

ᐃᓱᒪᑐᐃᓐᓇᓕᖅᑐᖓ ᖃᓄᐃᑦᑐᓂᒃ 

ᐃᓚᐅᓂᖃᖃᑦᑕᖅᓯᒪᒐᔅᓯ, ᓄᑖᓐᖑᖅᐸᑦ ᑖᓐᓇ 

ᖃᓄᐃᓕᐅᖃᑦᑕᖅᓯᒪᒐᔅᓯᓕ ᑭᖑᓂᑦᑎᓐᓂ 

ᓄᓇᓕᓐᓂ ᐃᑲᔪᕋᓱᑦᑐᓯ ᐱᔨᑦᑎᕈᑎᖏᓐᓂᑦ 

ᐊᐅᓚᑦᑎᓇᓱᑦᑎᓪᓗᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᓯᕋᖅᑎᒃᑯᓐᓄᑦ, ᒥᔅᑕ 

ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᓄᐃᔅᓴᖏᒃᑯᕕᑦ ᑖᓐᓇ 

ᑭᐅᖁᑦᖤᖅᐸᕋ ᑐᖏᓕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑑᖅ. ᒥᔅᑕ 

ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᓄᓇᓖᑦ ᑎᑎᕋᕐᕕᐅᓯᒪᔪᑦ ᓇᓗᓇᐃᖅᑕᐅᓯᒪᔪᑦ 

ᑭᓐᖒᒪᔭᖏᑦ ᑕᐃᒃᑯᑎᒎᓇ ᑐᑭᒧᐊᑦᑎᑦᑎᔨᖏᑦ 

ᐊᑐᖅᑕᐅᓪᓗᑎᒃ ᐃᖅᑲᓇᐃᔭᖅᑎᒋᔭᖓᓂᒃ 

ᑐᑭᒧᐊᖅᑎᑦᑎᔨᐅᖃᑦᑕᖅᑐᖅ ᑕᐃᓐᓇ 

ᓄᖑᑦᑎᕙᓪᓕᐊᖏᓪᓗᑎᒃ 

ᐊᑐᒃᑲᓐᓂᖃᑦᑕᕈᓐᓇᕐᓂᕐᒥᒃ ᐱᓕᕆᔨᐅᔪᖅ. ᑕᐃᓐᓇ 

ᐸᕐᓇᐅᑎᓕᐅᖅᓯᒪᔪᖅ ᑲᑎᓐᖓᐅᖅᑐᓂᒃ 

ᐊᑕᐅᑦᑎᒃᑯᓪᓗ ᕼᐋᒻᓚᒃᑯᓐᓂᑦ 

ᐃᖅᑲᓇᐃᔭᖃᑎᖃᖃᑦᑕᖅᑐᖅ.  

ᐊᒻᒪᓗᑦᑕᐅᖅ ᐊᕐᕌᒍ ᐊᓂᒍᖅᓯᒪᓕᖅᑎᓪᓗᒍ 

ᓇᒻᒥᓂᕐᓕ ᐳᓚᕋᖅᓯᒪᔪᖓ ᕼᐋᒻᓚᒃᑯᓐᓄᑦ ᐊᒻᒪᓗ 

ᑲᑎᒪᑎᓪᓗᒋᑦ ᐅᐸᖃᑦᑕᖅᓯᒪᔪᖓ ᐊᒻᒪᓗ 

ᐊᖏᖃᑎᖃᖅᓯᒪᔪᖓ ᕼᐋᒻᓚᒃᑯᓐᓂᑦ, ᓄᓇᓕᓐᓄᑦ 

ᒐᕙᒪᒃᑯᓄᓪᓗ ᐱᓕᕆᕕᖓ ᑖᓐᓇ 

ᐅᐸᓐᖏᓗᐊᖃᑦᑕᓚᐅᕐᒪᑕ, 

ᐅᐸᑦᑕᐅᒃᑲᓐᓂᖃᑦᑕᕆᐊᖃᕐᒪᑕᒎᖅ. 

 

ᑖᓐᓇ ᐱᔾᔪᑎᒋᓪᓗ ᓄᓇᓖᑦ ᑐᒃᓯᕋᕌᖓᑕ 

ᐅᐸᑲᐅᑎᒋᖃᑦᑕᖁᓕᖅᑐᑎᒍ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᒪᕐᕈᐊᖅᑎ ᐊᕐᕌᒍᒥ 

ᓄᓇᓕᓐᓄᑦ, ᐃᓱᒫᓘᑎᒋᔭᖏᑦ ᓄᓇᓖᑦ 

ᑭᐅᔭᐅᑦᑎᐊᖁᓪᓗᒋᑦ. ᓯᕗᒧᐊᑉᐸᓪᓕᐊᓪᓗᑕ 

ᑕᐃᒪᓐᓇ ᓄᓇᓕᓐᓄᑦ ᐳᓚᕋᕐᓂᖅᓴᐅᓕᖅᑐᒍᑦ, 

ᑕᐃᔅᓱᒪᓂᓂᓪᓕ ᐳᓚᕋᕐᓂᖅᓴᐅᓕᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓴᖃᑦᑕᖅᓯᒪᒐᑦᑕ ᕼᐋᒻᓚᒃᑯᑦ 

ᐊᑭᓕᔅᓴᓂᑦᑐᐊᓘᖃᑦᑕᕐᒪᑕᒎᖅ, ᑐᓴᖃᑦᑕᕆᓪᓗᖓ 

ᖃᓄᐊᓗᓪᓖᒃᑯᐊ ᐊᑭᓕᔅᓴᓂᖃᑦᑕᖅᑐᑦ ᐊᑭᓕᔅᓴᖏᑦ 

ᐅᔾᔨᕆᔭᐅᓚᐅᓐᖏᓐᓂᖏᓐᓂᑦ? ᐃᓱᒪᕕᓪᓖ 

ᓄᓇᓕᓐᓄᑦ ᐳᓚᕋᖃᑦᑕᕐᓂᖅᓴᐅᒍᔅᓯ 

ᑭᐅᔪᓐᓇᕋᔭᖅᑐᑦ ᑕᒪᒃᑯᓂᖓ 

ᐊᑲᐅᓐᖏᓕᐅᕈᑕᐅᖃᑦᑕᖅᑐᓂᒃ ᕼᐋᒻᓚᒃᑯᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᓯᕋᖅᑎᒃᑯᓐᓄᑦ, ᒥᔅᑕ 

ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᓇᓖᑦ ᐃᓚᖏᑦ ᐊᑮᑦᑐᖃᓕᓲᖑᒻᒪᑕ, 

ᐃᓛᓐᓂᒃ ᖃᐅᔨᒪᑦᑎᐊᓐᖏᑦᑐᓂᒃ ᑮᓇᐅᔭᓂᒃ 

ᐱᔨᖃᖅᑐᑎᓪᓘᓐᓃᑦ, ᐅᕝᕙᓘᓐᓃᑦ 

ᐊᐅᓚᑦᑎᔨᖃᖅᑐᑎᒃ ᐱᕙᑦᑐᑦ ᐃᓚᖏᑦ ᐊᒻᒪᓗ 

ᑕᐃᒪ ᐅᐊᑦᑎᐊᖅ ᐅᖃᖅᑲᐅᒐᑦᑕ ᒫᓐᓇᒥᑦ 

ᐱᒋᐊᕐᓗᒍ ᑕᑯᔭᖅᑐᒃᑲᓐᓂᖃᑦᑕᕆᐊᕐᓂᐊᓕᕋᑦᑎᒍ 

ᖃᓄᖅ ᐊᐅᓪᓛᑦᑎᐊᕋᓗᐊᕐᒪᖔᑕ 

ᑐᑭᓯᐅᒪᑦᑎᐊᕐᓂᐊᕋᑦᑕ. 

(ᑐᓵᔨᑎᒍᑦ) ᐊᒻᒪ ᐊᔾᔨᒌᓐᖏᕈᓘᔭᖅᑐᑦ ᑕᐃᒃᑯᐊ 

ᐱᔾᔪᑎᐅᖃᑦᑕᕐᒪᑕ ᐊᒃᑐᐃᖃᑦᑕᖅᖢᑎᒃ 

ᑮᓇᐅᔭᕈᑎᒋᔭᐅᖃᑦᑕᑐᑦ ᕼᐋᒻᓚᒃᑯᑦ ᐅᓄᕐᓂᖅᓴᐅᔪᑦ 

ᑕᐃᒃᑯᐊ, ᑮᓇᐅᔭᓕᕆᔪᓐᓇᖏᓐᓄᑦ. ᐃᓚᖏᑦ 

ᓄᓇᓕᖕᓂ ᑮᓇᐅᔭᓕᕆᔭᕆᐊᒃᓴᖅ 

ᐊᔪᓗᐊᕐᓂᖏᓐᓄᑦ ᐊᑭᓕᒃᓴᓂᖃᑦᑕᖅᑐᑦ 

ᑮᓇᐅᔭᓕᕆᔪᓐᓇᖏᓐᓄᑦ. ᑖᒃᑯᐊ ᓄᐊᒃᑐᒪᒐᒃᑎᒍ 

ᐱᓕᕆᕕᑦᑎᓐᓃᑦᑐᖅ ᐊᑲᐅᓐᖏᓕᐅᕈᑎᐅᔪᓕᒫᑦ. 

ᑖᓐᓇ ᐱᔾᔪᑎᒋᓪᓗᒍ ᕼᐋᒻᓚᒃᑯᓐᓂ 

ᐃᖅᑲᐃᔭᖃᑎᖃᖃᑦᑕᕐᓂᖅᓴᐅᓂᐊᖅᑐᒍᑦ ᑕᒪᒃᑯᐊ 

ᐱᔾᔪᑎᐅᔪᑦ ᑲᒪᒋᔭᐅᓂᐊᕐᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᔅᓯᑦ ᕼᐋᒻᒪᓚᐅᔪᑦ ᐊᑭᓕᒃᓴᖃᖅᐸᑦ ᒫᓐᓇ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) 6-ᖑᔪᑦ ᒫᓐᓇ 

ᐊᑭᓕᒃᓴᑎᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑭᓕᒃᓴᖏᑦ ᖃᓄᖅ ᖃᔅᓯᓄᑦ ᑎᑭᑎᒋᓯᒪᕙᑦ? 

ᖃᔅᓯᒥᑦ ᖃᔅᓯᒧᑦ? ᓇᓗᓇᑯᓘᔭᖏᓪᓗ ᖃᓄᖅ 

ᐊᑭᓕᔅᓴᖏᑦ ᖃᔅᓯᒥᑦ ᖃᔅᓯᒧᑦ ᑎᑭᓯᒪᕙᑦ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: $250,000-ᓂᒃ 

$2,000,000-ᒧᑦ ᑎᑭᖦᖢᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓯᔅ ᐊᖕᓇᑲᖅ. 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᓄᓇᓕᐅᔪᖅ ᐊᑭᓕᒃᓴᖃᖅᐸᑦ $2 ᒥᓕᐊᓐᓂᒃ 

ᖃᓄᓕᐅᕈᑎᒋᖃᑦᑕᖅᐱᓯᐅ? ᐃᑲᔪᕋᓱᐊᕐᓂᐊᕐᓗᒍ 

ᑖᓐᓇ ᓄᓇᓕᐅᔪᖅ ᐊᑭᓕᒃᓴᖅᑖᒃᑲᓂᖁᓐᖏᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ ᑭᐅᖁᒐᓗᐊᕋᒃᑯᑦ 

ᒥᔅᑕ ᒍᕇᓐ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒪ ᖃᐅᔨᒍᑦᑕ ᓄᓇᓕᐅᔪᖅ ᑕᐃᒪᓐᓇ 

ᐊᑭᓕᒃᓴᑖᓯᒪᓕᕐᓂᖅᐸᑦ ᑕᐃᒪᓐᓇ 

ᖃᐅᔨᓴᖃᑦᑕᖅᑐᒍᑦ ᑎᑎᖅᑲᖁᑎᖏᓐᓂᒃ ᑮᓇᐅᔭᓂᒃ 

ᐊᒻᒪᓗ ᐱᓕᕆᖃᑎᒋᓗᒋᑦ ᕼᐋᒻᒪᓚᒃᑯᑦ 

ᒪᑭᑉᐹᓪᓕᖅᐸᓕᐊᒍᑎᒃᑲᖏᓐᓂᒃ. ᑕᐃᒪᓐᓇ 

ᐊᑭᓕᒃᓴᖏᑦ ᐊᑭᓕᓵᓕᓂᖅᓴᐅᔪᓐᓇᖁᓪᓗᒋᑦ 

ᐊᕐᕌᒍᓄᑦ ᐱᖓᓱᓄᑦ ᑕᐃᒪᓐᓇ 

ᐊᑭᓕᖅᑐᐃᕙᓪᓕᑎᑕᐅᔪᓐᓇᖁᓪᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒍᕇᓐ. 

ᒥᓯᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒃ ᑭᐅᔭᐅᑦᓯᐊᕋᒪ. ᑕᐃᒪ ᑖᒃᑯᓂᐊ 

ᖃᐅᔨᓴᕈᑕᐅᓯᒪᔪᓂᒃ ᓴᓇᒪᓂᕆᔭᐅᔪᓄᑦ, 

ᑕᐃᒪᓐᓇᓗ ᐃᓕᓐᓂᐊᕆᐊᕈᑎᖃᖃᑦᑕᖅᖢᑎᒃ 

ᐱᒐᑦᑕ. ᖃᓄᖅ ᑐᓴᐅᒪᑎᒃᓯᖃᑦᑕᖅᐱᓯ. ᖃᓄᕉᖅ 

ᑐᒃᓯᕋᖅᑕᐅᔪᓐᓇᖅᐸ ᑕᒪᓐᓇ ᑮᓇᐅᔭᑦ 

ᐃᓕᓐᓂᐊᕆᐊᕈᑎᒃᓴᐃᑦ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᒻᒧᖅᑐᖅ. 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ ᐃᒃᓯᕙᐅᑖᖅ, ᑖᓐᓇ 

ᒥᔅᑕ ᒧᐃᔪ ᑭᐅᓂᐊᖅᐳᖅ. 

 

ᐃᒃᓯᕙᐅᑕᖅ: ᒥᔅᑕ ᒧᐃᔪ. 

 

ᒧᐃᔪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒪᓐᓇ ᐃᓕᓐᓂᐊᕆᐊᕈᓐᓇᐅᑎᐅᒐᔭᖅᑐᒥ 

ᑮᓇᐅᔭᓂᒃ ᐱᑕᖃᖅᑐᒍᑦ $80,000-ᖑᓪᓗᓂ 

ᐊᕐᕌᒍᑕᒫᒧᑦ, ᐃᒪᓐᓇ ᑐᓴᖅᑎᒃᓯᑐᒍᑦ ᒪᕐᕈᐃᑕᖅᖢᑕ 

ᐊᕐᕌᒍᒥ. ᒪᕐᕈᐃᑕᖅᖢᑕ ᑐᓴᖅᑎᒃᓯᔾᔪᑎᖃᖃᑦᑕᑐᒍᑦ, 

ᑖᒃᑯᑎᒎᓇ ᐱᕙᓪᓕᐊᔪᑎᒍᑦ ᐅᑭᐅᖅᑕᖅᑐᒥ 

ᐱᕙᓪᓕᐊᖃᑦᑕᖅᑐᓂᒃ ᐃᓕᖃᑦᑕᖅᖢᑎᒍ, 

ᑐᓴᖅᑎᒃᓯᔾᔪᑎᖃᖃᑦᑕᖅᑐᒍᑦ. 

 

ᐊᒻᒪᓗᒃᑕᐅᖅ ᑖᒃᑯᐊ ᓯᓚᒃᑐᓴᕐᕕᓕᔨᓐᓄᑦ 

ᐃᖅᑲᓇᐃᔭᖅᑎᕗᑦ ᑐᓴᖅᑎᒃᓯᖃᑦᑕᕐᒥᔪᑦ ᑕᒪᒃᑯᐊ 

ᐃᓕᓐᓂᐊᕈᑕᐅᔪᓐᓇᖅᑐᖅ 

ᐊᑐᐃᓐᓇᐅᔾᔪᑕᐅᔪᓐᓇᖁᓪᓗᒋᑦ ᐱᔭᐅᔪᓐᓇᖁᓪᓗᒍᓗ 

ᐃᓕᓐᓂᐊᖅᑐᓄᑦ ᑕᒪᒃᑯᓂᖓ, ᐊᒻᒪᓗ 

ᐃᓕᓐᓂᐊᕐᕕᕐᔪᐊᓄᑦ ᑐᓴᐅᒪᑎᑕᐅᔪᓐᓇᖁᓪᓗᒋᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒧᐊᔨᐊ. ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪ ᑖᑯᐊᓗᒃᑖᑦ ᑮᓇᐅᔭᓗᒃᑖᑦ ᐊᑐᖅᑕᐅᖃᑦᑕᕐᐹᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. 

(ᑐᓵᔨᑎᒍᑦ) ᐄ, ᑕᐃᒪᐃᖃᑦᑕᖅᑐᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪ ᑲᔪᓯᓗᖓ ᑕᐃᒃᑯᐊ ᐃᓐᓇᑐᖃᐃᑦ 

ᑖᒃᓯᔭᓗᐊᖅᑕᐃᓕᒪᒍᑎᒃᓴᖏᑦ ᐃᒪᓐᓇ  

ᑖᒃᓯᔭᐅᔭᕈᑎᒃᓴᖏᓐᓄᑦ 

ᐊᑐᖏᓐᓂᖅᓴᐅᔪᓐᓇᖁᓪᓗᖏᑦ ᑕᑦᕙᓂ ᖃᓯᑦ 

ᐃᓐᓇᑐᖃᐃᑦ ᑕᐃᒪᓐᓇ ᑐᒃᓯᕋᐅᑎᖃᖃᑦᑕᖅᐸᑦ 

ᑖᒃᓯᔭᐃᔭᕈᑎᒃᓴᐅᒐᔭᖅᑐᓂᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᐃᑦᑖᖑᒐᓗᐊᖅ ᑖᒃᑯᐊ 

ᐱᓯᒪᖏᓐᓇᑦᑎᒍ ᑎᑎᕋᖅᓯᒪᔪᑦ ᑭᓯᐊᓂ 

ᑐᓐᓂᐅᑎᒋᔪᓐᓇᕐᓂᐊᖅᑕᕗᑦ ᐅᐊᑦᓯᐊᕈᒃᑲᓐᓂᖅ. 

ᖁᔭᓐᓇᒦᒃ.   

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪᖃᐃ ᐅᖃᒃᑲᓐᓂᕈᓐᓇᖅᐲᑦ ᑕᒪᓐᓇ ᖃᓄᖅ 

ᐊᐅᓚᑕᐅᒪᒐᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. 

(ᑐᓵᔨᑎᒍᑦ) ᑖᒃᑯᐊ ᑐᓂᒍᒪᓕᒃᑭᑦᑕᐅᖅ ᒥᔅᑕ 

ᒍᕇᓐᒧᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒪᓐᓇ 

ᑐᒃᓯᕋᕐᕕᐅᖃᑦᑕᖅᑐᒍᑦ ᐃᑲᔪᖅᑕᐅᔪᒪᔪᓂᒃ ᐃᓛᒃ 

ᐃᖅᑲᓇᐃᔭᖅᑎᑦᑎᓐᓂᑦ ᑖᒃᑯᐊ 

ᐃᑲᔪᖅᑕᐅᔪᓐᓇᖁᓪᓗᒋᑦ ᐃᓐᓇᑐᖃᐃᑦ ᑕᐃᒪᓐᓇ 

ᑖᒃᓯᔭᐃᔭᕈᑎᖏᓐᓄᑦ 

ᐊᑭᓕᐅᑎᒃᓴᔭᕆᒐᔭᖅᑕᖏᓐᓂᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒍᕇᓐ. 

ᒥᔅ ᐊᖕᓇᑲᖅ. 

 

ᐊᖕᓇᑲᖅ: ᓄᓇᕘᒥ ᑖᒃᑯᐊ ᓯᕗᓕᖅᑎᖏᓐᓄᓐ ᓱᕐᓗ 

ᑮᓇᐅᔭᖅᑖᕈᑕᐅᖃᑦᑕᖅᑐᑦ ᑕᐃᒪᓐᓇ ᑖᒃᑯᐊ 

ᐅᓂᒃᑳᕆᒃᑲᓐᕈᓐᓇᖅᐱᒌᑦ 

ᖃᓄᐃᓗᕈᑕᐅᖃᑦᑕᕈᓐᓇᕐᒪᒑᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᓄᑖᑦ ᑖᒃᑯᐊ 

ᒪᐃᔭᐃᑦ ᓂᕈᐊᑕᐅᓵᕋᖓᑕ ᑲᑎᒻᒪᔨᑦᓗ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᖅᑯᑎᒃᓴᖅ ᒥᔅ 

ᐊᖕᓇᑲᖅ. 

 

ᐊᖕᓇᑲᖅ: ᑖᒃᑯᐊ ᓂᐅᕕᖃᑦᑕᖅᑐᓕᕆᓂᕐᒧᑦ 

ᓂᐅᕕᖃᑦᑕᖅᑐᑦ ᓴᐳᒻᒥᒋᔭᐅᓲᖑᒻᒪᑕ ᖃᓄᖅ ᑖᒃᑯᐊ 

ᑮᓇᐅᔭᑦ ᐊᑐᖅᑕᐅᖃᑦᑕᕐᒪᖔᑕ 

ᐅᓂᒃᑳᕋᔾᔪᒍᓐᓇᖅᐱᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᑭᐅᖁᓂᐊᓕᕆᕙᕋ 

ᑐᖏᓕᕋ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒍᕇᓐ.  

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ 

$850,000 ᐊᑐᖅᑕᐅᖃᑦᑕᖅᑐᓐ 

ᐃᓕᓐᓂᐊᖅᑎᑕᐅᖁᓪᓗᒋᑦ ᓄᓇᓕᖕᓂ ᖃᑦᑎᕆᔩᓐ. 

ᑮᓇᐅᔭᖃᖅᑎᑕᐅᖃᑦᑕᕐᒪᑕ 

ᐃᓕᓐᓂᐊᕈᑎᒃᓴᕆᓂᐊᖅᑕᖏᓐᓂᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒍᕇᓐ. 

ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ):  ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᐱᔾᔪᑎᒋᓪᓗᒋᑦ ᓄᓇᓕᖕᓂ 

ᑮᓇᐅᔭᖅᑖᕈᑎᒋᔭᐅᖃᑦᑕᖅᑐᑦ ᐊᑐᐊᒐᖏᑦ 

ᐊᓯᔾᔨᓚᐅᖅᓯᒪᖏᒻᒪᑕ ᐊᕐᕌᒍᓚᐅᖅᑐᒥ ᑖᒃᑯᐊ 

ᑮᓇᐅᔭᑦ ᐅᓄᕐᓂᖏᖃᐃ ᓈᒻᒪᖃᑦᑕᕋᓗᐊᖅᐸᑦ 

ᓄᓇᓕᐅᔪᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᑐᖏᓕᕐᓄᑦ ᑐᓂᔪᓐᓇᕈᒃᑯᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᓯᕗᓪᓕᐹᒥ ᒪᒥᐊᒍᒪᔪᖓ ᑲᑎᒻᒪᔨᐅᔪᒧᓐ ᑭᐅᖃᐅᒐᒪ 

ᓄᓇᓕᖕᓂ ᑖᒃᑯᐊ ᓴᐳᒻᒥᔭᐅᖃᑦᑕᕐᓂᖏᑦ 

ᐱᔾᔪᑎᒋᓪᓗᒋᑦ. $850,000 ᐊᑐᖃᑦᑕᖅᑐᑦ 

ᐃᑲᔪᖅᑕᐅᓗᑎᑦ ᓄᓇᓕᖕᓂ 

ᓇᓪᓕᐅᒃᑯᒫᖅᑖᖁᓪᓗᒋᑦ, ᐃᑲᔪᕈᑎᒋᖃᑦᑕᖅᑕᕗᑦ 

ᓇᓪᓕᐅᒃᑯᒫᖅᑖᕈᑎᒋᔭᐅᒐᔭᖅᑐᓄᑦ ᓄᓇᓕᖕᓄᑦ. 

 

ᐄ, ᑖᒃᑯᐊᓕ ᐱᔾᔪᑎᒋᓪᓗᒋᑦ ᓄᓇᓕᖕᓂ ᑖᒃᑯᐊ 

ᑮᓇᐅᔭᖅᑖᕈᑕᐅᖃᑦᑕᖅᑐᑦ, 

ᓇᓗᓇᐃᖅᓯᓯᒪᖃᑦᑕᖅᑐᒍᑦ 

ᐱᕈᖅᐸᓪᓕᐊᓂᐊᕐᓂᖏᓄᑦ ᐃᓄᒋᐊᓐᓂᖏᑦ. 2012-

ᒥ ᑖᓐᓇ ᐱᓕᕆᐊᕆᓚᐅᖅᓯᒪᓪᓗᒍ. 

ᕿᒥᕐᕈᓚᐅᖅᓯᒪᒻᒪᑕ ᑕᒪᒃᑯᓂᖓ ᖃᓄᑎᒋ 

ᑮᓇᐅᔭᖅᑖᕆᐊᖃᕐᒪᖔᑕ ᐊᕐᕌᒍᓄᑦ ᐱᖓᓱᓄᑦ. 

 

ᑕᐃᒪ ᐅᖅᑲᖅᑲᐅᒐᑦᑕ ᑕᒪᓐᓇ ᐱᓕᕆᐊᕆᔭᖅᐳᑦ 

ᕿᒥᕐᕈᔭᐅᒃᑲᓐᓂᓛᖅᐳᖅ. 

ᖃᐅᔨᓴᖅᑕᐅᑲᓐᓂᕐᓂᐊᖅᑐᖅ ᐊᕐᕌᒍ ᐊᑕᐅᓯᖅ  

ᐊᓂᒍᓚᐅᖏᓐᓂᐊᓂ ᐊᒻᒪᓗ ᐃᒪᓐᓇ 

ᒪᑭᑕᒍᓐᓇᕐᓂᖏᓐᓄᑦ ᐱᔾᔪᑎᒋᓪᓗᒍ 

ᖃᐅᔨᓴᕈᑕᐅᓂᐊᖅᑐᖅ 

ᑮᓇᐅᔭᖃᖅᑎᑦᑎᔪᓐᓇᖁᓪᓗᑕᓗ ᕼᐋᒻᓚᒃᑯᓐᓄᑦ, 

ᓲᕐᓗ ᐊᐅᓚᓂᕆᔭᖏᓐᓄᑦ, ᑕᒪᒃᑯᐊ ᐃᓪᓗᕐᔪᐊᖏᑦ 

ᖃᓄᖅ ᐊᑯᓂᐅᑎᒋᔪᖅ ᒪᑭᑕᒍᓐᓇᕐᓂᐊᕐᒪᖔᑕᓗ. 

 

ᑖᓐᓇ ᐊᑐᐊᒐᖅ ᕿᒥᕐᕈᑦᑎᐊᑲᓂᕐᓂᐊᖅᑕᕗᑦ. 

ᐃᓱᒫᓗᒍᑕᐅᖃᑦᑕᖅᓯᒪᒻᒪᑕ ᒫᓐᓇᐅᔪᖅ 

ᓈᒻᒪᓗᐊᖃᑦᑕᖏᓐᓂᖏᑦ ᕼᐋᒻᓚᒃᑯᓐᓄᑦ. ᑕᐃᒪᓐᓇ 

ᓄᓇᓕᐅᔪᓪᓗ ᓲᕐᓗ ᑲᑕᒃᓯᒪᖃᑦᑕᕐᓂᖏᑦ. 

ᖃᐅᔨᓴᑦᑎᐊᑲᓐᓂᕆᐊᖃᕐᓂᐊᕋᑦᑎᒍ ᑕᐃᒪᓐᓇ 

ᐱᓕᕆᐊᕆᑦᑎᐊᕈᓐᓇᖁᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᒥᓯᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪᓐᓇ ᐃᖅᑲᐃᑳᓪᓚᒃᑲᒪ ᓄᓇᓕᐅᔪᓄᑦ ᑖᒃᑯᐊ 

ᑮᓇᐅᔭᖅᑖᕈᑎᒋᔭᐅᖃᑦᑕᖅᑐᑦ ᑖᒃᑯᐊ 

ᐅᖃᐅᓯᕆᔭᖅᐳᑦ ᑖᒃᑯᐊ ᓲᕐᓗ ᐊᑐᖅᑐᐊᖅᑐᑦ 

ᐃᓪᓗᓂ ᑕᒪᒃᑯᐊ ᐊᑭᓖᑎᑕᐅᖃᑦᑕᕐᒪᑕ ᓲᕐᓗ 

ᐃᒥᖅᑕᖅᑕᐅᕌᖓᑕ. ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ 

ᐊᑭᓖᑎᑕᐅᔾᔪᑎᒋᖃᑦᑕᖅᑕᖏᑦ ᓲᕐᓗ 

ᐊᑭᑐᔪᒻᒪᕆᐊᓘᒻᒪᑕ, ᖃᓄᖅ ᓲᕐᓗ 

ᐱᓕᕆᖃᑎᒋᔭᐅᖃᑦᑕᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᐅᕙᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᖕᓇᑲᖅ. ᐊᖓᔪᖅᑳᖅ ᒥᓂᔅᑕ. 

 

ᐊᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇ ᑭᐅᔭᐅᑦᑎᐊᖁᓪᓗᒍ ᑐᓂᔾᔪᑎᒋᒍᒪᒐᓗᐊᖅᑐᒍ, 

ᐅᕙᖓ ᑐᖏᓕᖓᓄᑦ. 

ᐃᒃᓯᕙᐅᑕᖅ: ᒥᔅᑕ ᒍᕇᓐ. 

 

ᒍᕇᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᓪᓚᖃᑎᒋᓯᒪᔭᕗᑦ ᑖᒃᑯᐊ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᑦ ᐃᓱᒫᓗᒍᑎᖃᓚᐅᕐᒪᑕ 

ᐊᑭᑐᓗᐊᖃᑦᑕᕐᓂᖏᓐᓄᑦ, ᑖᒃᑯᐊ ᐊᑐᖅᑐᐊᖅᑐᑦ 

ᐃᓪᓗᓂ ᐊᑭᓖᓗᐊᖅᑎᑕᐅᖃᑦᑕᕐᓂᖏᓐᓄᑦ, 

ᐃᒥᖅᑕᖅᑕᐅᓪᓗᑎᑦ. 

 

ᑖᒃᑯᐊ ᐅᖃᐅᓯᕆᒐᓗᐊᖅᑐᒋᑦ ᐊᖏᖅᓯᒪᔪᒍᑦ ᑕᒫᓂ 

ᐊᕐᕌᒍᒥ ᓄᑖᖑᓂᐊᖅᑐᒥᑦ ᕿᒥᕐᕈᓂᐊᕋᑦᑕ, ᑕᒪᒃᑯᐊ 

ᐊᑭᓕᐅᑕᐅᖃᑦᑕᖅᑐᑦ ᐃᒥᖅᑕᖅᑕᐅᓂᕐᒧᒃ. 

ᐊᑯᓂᐅᔪᒃᑯᑦ ᕿᒥᕐᕈᓂᐊᖅᑕᕗᑦ 

ᖃᓄᐃᓕᐅᖅᐸᓪᓕᐊᓂᐊᕐᒪᖔᑦᑕ ᓄᓇᓕᓕᒫᓂᑦ. 

ᑕᐃᒪᓐᓇ ᐊᑭᓖᖃᑦᑕᖅᑐᑦ ᑕᐃᒪᓐᓇ ᐱᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᖅᐳᖓ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᑭᐅᔭᐅᒐᒪ. 

ᓄᓇᓕᖕᓂ ᓄᑦᑎᖅᑕᐅᖃᑦᑕᕐᓂᖏᑦ ᐱᓕᕆᐊᒃᓴᐃᑦ, 

ᐱᓪᓗᒋᑦ. ᐃᒪᓐᓇ ᐃᓱᒪᓚᐅᕋᓗᐊᕋᒪ ᑖᒃᑯᐊ 

ᓇᒻᒥᓂᖅ ᑮᓇᐅᔭᖃᕋᓱᒋᓪᓗᒋᑦ, ᑖᒃᑯᓄᖓ 

ᕼᐋᒻᓚᒃᑯᓐᓄᑦ ᐊᑐᖅᑕᐅᓂᐊᖅᑐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. 

ᐊᖓᔪᖅᑳᖅ ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᐄ, 

ᐊᖏᖃᑎᒌᓯᒪᔭᖅᐳᑦ ᕼᐋᒻᓚᒃᑯᑦ, ᑕᒪᒃᑯᐊ ᐱᓪᓗᒋ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᖕᓇᑲᖅ. 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒪᓐᓇᐃᓕᐅᕋᓱᖅᑲᐅᔪᖓ, 

ᓇᓗᓇᐃᖅᑕᐅᖁᖅᑲᐅᔭᕋᓗᐊᕋ ᐊᓯᖏᑦ ᑖᒃᑯᐊ 

ᐃᓕᔅᓯ ᓴᓂᐊᒍᑦ ᐃᖅᑲᓇᐃᔭᕐᕖᑦ, ᑕᐃᒪᓐᓇ 

ᐊᖏᖃᑎᒌᒍᑎᖃᕐᒪᑕ, ᑮᓇᐅᔭᑦ ᒥᒃᓵᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᖕᓇᑲᖅ. 

ᐊᖓᔪᖅᑳᖅ ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑖᓐᓇᖃᐃ ᒥᔅᑕ 

ᒍᕇᓐ ᑭᐅᑉᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᒃᑯᐊ ᓄᓇᓕᖕᓄᑦ ᓄᑦᑎᖅᑕᐅᖃᑦᑕᖅᑐᑦ ᑮᓇᐅᔭᑦ 

ᐊᑐᖅᑕᐅᖃᑦᑕᕐᒪᑕ ᐱᓕᕆᐊᕆᔭᐅᔪᓂᑦ 

ᕼᐋᒻᓚᒃᑯᓐᓄᑦ. ᑕᐃᒪᓐᓇ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᓯᖏᓪᓗ 

ᐃᑲᔪᖅᑕᐅᒍᑎᔅᓴᕆᓂᐊᖅᑕᖏᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐅᖃᐅᓯᕆᑎᓪᓗᑎᒍ ᓄᑦᑎᖅᑕᐅᖃᑦᑕᖅᑐᑦ 

ᑮᓇᐅᔭᑦ, ᖃᓄᖅ ᖃᐅᔨᓯᒪᕕᓯ 

ᐊᒃᓱᕉᑎᒋᔭᐅᓂᖅᐹᖑᖃᑦᑕᖅᑐᑦ ᓄᓇᓕᓐᓄᑦ 

ᕼᐋᒻᓚᒃᑯᓐᓄᑦ ᑖᒃᑯᐊ ᒐᕙᒪᒃᑯᓐᓄᑦ 

ᐱᔨᑦᓯᕋᐅᑕᐅᓂᐊᖅᑐᓂᒃ ᓲᕐᓗ 

ᐊᒥᓱᓐᖑᖅᐸᓪᓕᐊᑐᐃᓐᓇᕐᒪᑕ ᕼᐋᒻᓚᒃᑯᑦ 

ᒐᕙᒪᒃᑯᓐᓄᑦ ᑐᓐᓂᐅᑎᖃᑐᐃᓐᓇᖃᑦᑕᕐᒪᑕ 

ᐱᓕᕆᐊᕆᖃᑦᑕᖅᑕᕕᓂᕐᒥᓂᒃ. ᑕᐃᒪᖃᐃ ᑖᒃᑯᐊ 

ᐅᓂᒃᑳᕆᔪᓐᓇᖅᐱᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ.  

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐱᔾᔪᑎᖃᓗᐊᖅᑐᑦ 

ᐱᓕᕆᒍᓐᓇᕈᑦᑕ ᐱᓕᕆᔨᖃᕈᑦᑕᓗ ᖃᓄᐃᑦᑐᓂᒃ 

ᖃᓄᖅ ᕿᓂᖅᐳᖓ ᐅᖃᐅᓯᕆᓂᐊᖅᑕᕐᓂᒃ, ᐃᒪᓐᓇ 

ᐱᓕᕆᐊᕌᓂᖃᕈᓐᓇᖁᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓴᒻᒧᖅᑐᖅ. ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓂᑦᑎᐊᒻᒪᕆᒃ ᐊᐱᖅᑯᑎᖃᓐᖑᓱᓕᕐᒥᒐᒪ, 

ᐃᒃᓯᕙᐅᑖᖅ. ᑕᐃᒪ ᑖᒃᑯᐊ 

ᐱᖃᑕᐅᓂᖃᓪᓚᕆᓐᓂᕐᖓᑕᒎᖅ 2014 

ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᖅᑐᖃᖅᑎᓪᓗᒍ. 

ᖃᑦᑎᓂᒃ ᑮᓇᐅᔭᐃᕈᑎᒋᓐᓂᖅᑲᕗᑦ ᖃᑦᑎᓪᓗ 

ᐱᓐᖑᐊᖅᑏᑦ ᐃᓚᐅᓐᓂᖅᑲᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᒥᔅ ᐊᖕᓇᑲᖅ. 

ᒥᓂᔅᑕ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᕙᓂ 

ᐱᓯᒪᓐᖏᑎᐊᕐᒥᒐᑦᑎᒍ ᐅᖃᐅᓯᖃᖅᓯᒪᔪᑦ 

ᑖᒃᑯᓂᖓ. ᐱᔪᓐᓇᖅᑕᕗᑦ ᐅᖃᐅᔾᔭᐅᒐᔭᖅᑯᑎᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᖃᓄᐃᔅᓴᖏᒃᑯᔅᓯ ᒪᓕᒐᓕᐅᖅᑎᓕᒫᓄᑦ ᐊᔾᔨᖓᓂᒃ 

ᐱᑎᑦᑎᒐᔭᖅᑯᓯ. ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖑᓕᖅᑐᖅ ᐊᐱᖅᑯᑎᔅᓴᓐᓂ J-5-ᒥ 

ᐱᔾᔪᑎᓕᒻᒥ. ᑕᑯᒻᒥᒐᒪᑦᑕᐅᖅ ᑕᒪᓐᓇ 

ᐱᓕᕆᓂᕆᓂᐊᖅᑕᓯ ᐸᕐᓇᐅᓯᐅᕐᓂᐊᕋᔅᓯ ᓄᓇᒥ 

ᓂᕈᐊᖅᑎᑦᑎᓂᕐᒥᒃ. ᑖᓐᓇ 

ᓂᕈᐊᖅᑎᑦᑎᓂᐅᒐᔭᖅᑐᖅ ᖃᓄᖅ 

ᐋᖅᑭᒃᑲᔭᖅᑭᓯᐅᒃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ.  

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᐄ, 

ᐄᖑᒐᔭᖅᑐᖅ, ᐄᖑᓂᐊᖅᑐᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓴᒻᒧᖅᑐᖅ. 

ᑲᔪᓯᒋᐊᑐᐃᓐᓇᖅᑕ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓂᐊᖅᑲᐅᔭᒃᑲᓕ 

ᐊᐱᖅᑯᑎᒋᔭᐃᓐᓇᐸᓗᒋᑦᑎᐊᕐᖓᒋᑦ 

ᒪᓕᒐᓕᐅᖅᑎᐅᖃᑎᒪ. ᑭᓯᐊᓂᓕ ᒫᓐᓇ 

ᑐᓴᕆᐊᒃᑲᓂᐊᕐᔪᒍᒪᒐᒪ ᐃᓐᓇᑐᖃᐃᓪᓗ 

ᐊᔪᕈᑎᓖᓪᓗ ᐃᑲᔪᖅᑕᐅᔾᔪᑎᒋᖃᑦᑕᖅᑕᖏᓐᓂᒃ 

ᑖᒃᓰᔭᐃᔭᖃᑦᑕᕆᐊᓕᖏᑎᒍᑦ ᖃᓄᖅ ᓄᓇᓕᓐᓂ 

ᑖᒃᓰᔭᐃᔭᖅᑕᖏᓐᓅᖑᑯᐊ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᓱᓕᔪᖅ 

ᓄᓇᓕᓐᓂ ᑖᒃᓰᔭᐃᔭᖅᑕᖏᓐᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

ᑕᒪᓐᓇᒎᖅ ᓱᓕᒻᒪᑦ. ᑲᔪᓯᒋᐊᑐᐃᓐᓇᕆᑦ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᖏᓐᓂᒃ ᑕᑯᓐᖏᑦᑎᐊᕋᒪ ᑲᒪᔾᔪᑎᔅᓴᐅᔪᓂᒃ 

ᐃᓐᓇᑐᖃᕐᓂᑦ ᐊᒻᒪ ᐊᔪᕈᑎᓕᕐᓂᒃ ᐃᖃᓗᓐᓂ. 

ᑕᐃᒪ ᐃᖃᓗᓐᓂ ᓯᑎᒃᑯᓐᓄᑦ 

ᑖᒃᓰᔭᐃᔭᖃᑦᑕᕆᐊᖃᖃᑦᑕᒥᒻᒪᑕ 

ᐃᑲᔫᑎᑐᐃᓐᓇᖃᓐᖏᓇᔅᓰ ᐃᓄᑐᐃᓐᓇᕐᓄᑦ 

ᑕᐃᒪᐃᑦᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕕᖃᖅᑎᑕᐅᒐᓛᒃᑯᑦᑕ 

ᑖᒃᑯᐊ ᓇᓂᒍᓐᓇᖅᑕᕋᓗᐊᕗᑦ ᐊᐱᖅᑯᑏᑦ 

ᑭᐅᔾᔪᑎᖓ ᓇᓂᒍᓐᓇᖅᑕᕋᓗᐊᕗᑦ.  



ᕿᑎᖅᑰ, ᒪᐃ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓴᒻᒧᖅᑐᖅ, 

ᖃᓄᑎᒋ ᐱᕕᖃᕈᒪᕕᐅᒃ 1ᒥᓂᔅ, 2 ᒥᓂᔅ, ᐅᓪᓘᒃ 

ᒪᕐᕉᒃ, ᖃᓄᖅ ᒫᓐᓇᑦᑕᐅᑎᒌ ᐅᑎᕐᓂᐅᓴᕖᑦ 

ᐅᕝᕙᓘᓐᓃᑦ ᐅᑎᓛᑐᐃᓐᓇᖅᑭᑦ ᑭᐅᓗᑎᑦ? ᒥᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑭᐅᓛᑐᐃᓐᓇᓕᖅᑲᕗᑦ 

ᑖᓐᓇ ᒪᓕᒐᓕᐅᖅᑎ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᓇᓗᓇᐃᑦᑎᐊᕋᕕᐅᒃ. ᐊᔾᔨᖓᓂᑦᑕᐅᖅ 

ᐱᒍᒪᓛᕐᒥᔪᒍᑦ. ᑲᔪᓯᒋᐊᑐᐃᓐᓇᕆᑦ, ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᑦᑕᐅᖅ ᒪᒃᐱᒐᖓᓂ ᐊᐃᑉᐹᓂ 

ᒪᒃᐱᕈᕕᐅᖏᓛᒃ ᑕᕝᕙᓂ ᑮᓇᐅᔭᖅᑖᖔᕐᓂᖅ 

ᑖᒃᓰᔭᐃᓐᖏᖔᕐᓗᓂ ᓄᓇᓕᓐᓂ ᒐᕙᒪᒋᔭᐅᔪᐃᑦ 

ᐱᓕᕆᒐᐃᒻᒪᑕ ᓄᓇᕗᑦ ᒐᕙᒪᒃᑯᖏᓐᓄᑦ, ᑖᒃᑯᐊ 

ᑮᓇᐅᔭᐃᔭᕈᑎᖏᓪᓕ ᐃᖃᓗᓐᓄᑦ 

ᓄᓇᓕᐸᐅᔭᖓᓅᖃᑦᑕᑐᔅᓴᐅᒻᒪᑕ ᑖᔅᓯᒧᑦ 

ᓄᐊᑕᐅᔪᑦ. 

 

$400,000-ᒪᕆᐊᓗᓐᓂᑦ ᐃᓚᒋᐊᖅᑕᐅᔪᑦ 

ᐊᑭᑦᑐᕆᐊᖅᑕᐅᔪᒻᒥᒻᒪᑕ ᐊᕐᕌᒎᒃ ᒪᕐᕉᒃ ᓈᓕᖅᑑᒃ. 

ᐃᖃᓗᓐᓂ ᓴᓇᔭᐅᓯᒪᔪᐃᑦ ᐊᒥᓱᑲᓪᓛᓘᒻᒪᑕ 

ᐃᓪᓗᐃᑦ. 

 

ᑕᑯᖅᑲᐅᒻᒥᒐᒪ ᑮᓇᐅᔭᖏᑦ 

ᐃᓚᒋᐊᕋᓱᓐᖏᑦᑎᐊᕋᔅᓯᐅᒃ, 

ᐃᓚᒋᐊᖅᓯᖃᑦᑕᖏᑦᑎᐊᕐᖓᑕ ᑮᓇᐅᔭᖏᑦ. ᑕᒪᓐᓇ 

ᕿᒥᕐᕈᖃᑦᑕᕐᓂᐊᖅᑭᓯᐅᒃ ᐊᑐᖅᐸᓪᓕᐊᓂᖓ 

ᒪᓕᓪᓗᒍ ᐅᕝᕙᓘᓐᓃᑦ ᐃᓕᓴᑎᐊᕐᔪᒍᓐᓇᕿᓐᖔ 

ᖃᓄᖅ ᑖᒃᑯᐊ ᑲᑎᑎᖅᑕᐅᓲᖑᒻᒪᖔᑕ ᐊᒻᒪᓗ 

ᖃᓄᖅ ᑲᑎᑎᖅᑕᐅᖃᑦᑕᕐᓂᐊᕐᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕼᐃᒃᔅ. ᒥᓂᔅᑕ 

ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᓯᕋᖅᑎᒃᑯᓐᓄᑦ, ᒥᔅᑕ 

ᓴᒻᒧᖅᑑᖅ. 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᓂᔾᔪᑎᒋᔪᓐᓇᕈᒃᑯ ᐅᕙᖓ 

ᑐᖓᓕᐊᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓴᒻᒧᖅᑑᖅ. 

ᑐᖏᓕᖓ ᑭᐅᖁᕋᑖᕐᖓᒍ. ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑐᓂᕐᕈᓯᐊᖃᑦᑕᕐᓂᖅ ᑖᒃᓰᔭᐃᔭᓐᖏᖔᕐᓗᓂ ᑖᒃᑯᐊ 

ᐃᖃᓗᓐᓂ ᐱᖁᑎᖏᑦ ᐊᒥᓱᕈᕆᐊᕐᓂᕋᖅᑕᐅᑉᐸᑕ 

ᐊᒻᒪᓗ ᑖᒃᓰᔭᐃᔭᕆᐊᓕᖏᑦ ᐊᑭᑦᑐᕆᐊᖅᑕᐅᑉᐸᑕ 

ᒐᕙᒪᓕᕆᔨᒃᑯᓐᓄᑦ ᑐᔅᓯᕋᕋᔭᖅᑐᑦ 

ᐊᑭᑦᑐᕆᐊᕆᖁᔨᓗᑎᒃ 

ᑮᓇᔭᐅᖅᑖᕆᖔᖅᐸᑦᑕᖏᓐᓂᑦ 

ᑖᒃᓰᔭᐃᔭᖅᑎᑦᑎᓐᖏᖔᖅᑐᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐃᓕᔅᓯᓐᓅᖅᑕᐅᓛᖅᑐᔅᓴᐅᕗᑦ ᑕᐃᒪ 

ᓄᓇᓕᐸᐅᔭᒃᑯᓐᓂᑦ ᐊᑭᑦᑐᕆᐊᕈᑎᒋᒍᒪᓯᒪᔭᖏᑦ 

ᑕᑯᓛᖅᑕᔅᓴᕆᕙᓯ. 

 

ᑕᕝᕙᓂᓕ ᐱᓐᖑᐊᖅᑐᓕᕆᓂᕐᒥᑦ ᐃᖅᑲᓇᐃᔮᓂᑦ 

ᖃᑦᑎᐅᓂᖏᓐᓂᑦ ᑕᑯᒐᒪ, ᑕᕝᕙᓂ 2014-15-ᒧᑦ 

ᑲᑎᑦᑐᒋᑦ 56-ᖑᒐᔭᑐᑎᒃ ᐃᖅᑲᓇᐃᔮᑦ. ᒪᕐᕉᒃ 

ᐊᑐᐃᓐᓇᕈᖅᓴᐃᔨᐅᒐᔭᖅᑑᒃ ᐅᐊᓕᓂᕐᒥ ᑲᓇᑕᒥ 

ᐱᓐᖑᐊᕕᔾᔪᐊᕐᓂᐅᒐᔭᖅᑐᓂᒃ ᐊᒻᒪᓗ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᕐᓂᕐᒥᒃ ᐊᒻᒪᑦᑕᐅᖅ 

ᐸᕐᓇᐅᓯᐅᖅᑐᖃᕐᓂᐊᕐᓂᕆᓪᓗᓂ ᓄᓇᓕᓐᓂ 

ᒐᕙᒪᒃᑯᑦ ᐱᖁᑎᒋᔭᖏᓐᓂᑦ ᓱᕋᔾᔭᐃᖅᓯᓯᒪᓂᕐᒥᑦ. 

 

ᑖᒃᑯᐊᖑᕚᑦ ᐃᖅᑲᓇᐃᔮᑦ 42 

ᑕᐃᒪᐃᑦᑐᓕᕆᔾᔪᑕᐅᓂᐊᖅᑐᐃᑦ ᐊᕐᕌᒎᓛᖅᑐᒦ? 

ᐊᓯᖏᓐᓂᑦ ᓯᕗᓪᓕᐅᑎᖁᔭᔅᓯᓐᓂᑦ 

ᓇᓗᓇᐃᖅᓯᑲᓐᓂᖅᓯᒪᒋᕕᓰ ᑕᐃᒪᐃᑦᑐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  



ᕿᑎᖅᑰ, ᒪᐃ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒥᓂᔅᑕ 

ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ 

ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᓂᖔᕈᒪᔭᕋ ᐊᐱᖅᑯᑎ ᒥᔅᑕ 

ᒍᕇᓐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓴᒻᒧᖅᑑᖅ. ᒥᔅᑕ 

ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᑮᓇᐅᔭᓕᕆᔾᔪᑏᑦ ᐊᕐᕌᒍᒋᓂᐊᖅᑕᖏᓐᓂ 

ᐊᒡᒋᖅᑐᓂᒃ $350,000-ᓂᑦ ᑕᑯᓐᓈᖅᑐᒍᑦ. ᑕᕝᕙ 

ᐊᐅᓪᓚᕈᑎᐅᒐᔭᖅᑐᐃᑦ ᐱᓐᖑᐊᑎᑦᑎᒋᐊᖅᑐᕐᓗᓂ 

ᑲᓇᑕᒥ ᐊᒥᐊᓕᑲᒃᑯᓐᓂᓗ ᓄᓇᖃᖅᑲᖅᑐᒥᓃᑦ 

ᐱᓐᖑᐊᕕᔾᔪᐊᕐᓂᖓᓄᑦ. ᑕᐃᒪ 

ᐊᑭᑦᑐᕆᐊᖁᔨᓛᖅᑐᒍᑦ ᑕᒫᓂᐸᓗᒃ $1 

ᒥᓕᐊᐸᓗᓐᓂᑦ ᐱᓐᖑᐊᕆᐊᖅᑐᖁᔨᓗᑕ 

ᐱᓐᖑᐊᕆᐊᖅᑑᑕᐅᒍᓐᓇᕋᔭᖅᑐᓂᒃ 2015-ᖑᓕᖅᑲᑦ 

ᑲᓇᑕᓕᒫᒥ ᐱᓐᖑᐊᕕᔾᔪᐊᕋᔭᖅᑐᓄᑦ ᐳᕆᓐᔅ ᔪᐊᔾ-

ᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᑕᐅᑦᑎᐊᖏᑦᑐᕈᓘᒐᒪᐃᓛᒃ. ᑕᐃᒪ ᐱᖓᓱᑦ 

ᑕᕝᕙᓂ ᓯᕗᓪᓕᐅᖁᓯᒪᔭᓯ 2015-16-ᒧᓪᓗ 

ᐱᓐᖑᐊᖅᑐᓕᕆᓂᕐᒧᑦ ᑐᕌᖓᔪᑦ ᐊᑕᐅᓯᑐᐊᑦᑎᐊᖅ 

ᑎᑎᖅᓯᒪᒻᒪᑦ. ᓄᓇᓕᓐᓂ ᐱᓐᖑᐊᖅᑐᓕᕆᓂᕐᒥᑦ 

ᐱᔨᑦᑎᕋᐅᑕᐅᕙᑦᑐᓪ, ᑕᕝᕙᓂ 

ᐃᓕᐅᖅᑲᐃᕕᔅᓴᖅᑕᖃᖅᑑᔮᕋᓗᐊᕆᓪᓗᓂ 

ᓄᓇᓕᓐᓂ ᐱᖃᑕᐅᕕᐅᒍᓐᓇᖅᑐᓂ. 

 

ᐃᓛᒃ ᐊᐱᕆᔪᖓ, ᑖᒃᑯᐊ ᓯᕗᓪᓕᐅᖁᓯᒪᔭᖏᑦ 

2015-16 ᖃᑦᑏᓐᓇᕕᔾᔪᐊᕈᓘᔮᕐᖓᑕ. 

ᐸᕐᓇᑲᓐᓂᖅᑭᓰ ᑕᕝᕗᖓ ᐃᓚᓯᓛᕆᐊᔅᓵᖅ 

ᓯᕗᓪᓕᐅᑎᓛᖅᑕᓯᓐᓄᑦ 2015-2016-ᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᓴᒻᒧᖅᑐᖅ. 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᖄᖓᒍᒃᑲᓐᓂᖅ ᑕᐃᒃᑯᐊ 

ᐱᓐᖑᐊᕐᓂᐅᒐᔭᖅᑐᐃᑦ ᐅᖃᐅᓯᕆᕋᑖᖅᑕᖏᑦ 

ᑐᖏᓕᕐᒪ, ᓱᓕᒃᑲᓂᖅᑕᐃᒪ ᐱᑕᖃᒃᑲᓂᕐᒥᒻᒪᑦ. 

ᑭᐅᑦᑎᐊᕈᒪᒧᑦ, ᒥᔅᑕ ᒍᕇᓐᒧ ᑭᐅᔭᐅᖔᖁᔭᕋᓗᐊᕋ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

2014-15-ᒧ ᑖᓐᓇ ᒪᓕᒐᓕᐅᖅᑎ ᓱᓕᑦᑎᐊᖅᑐᖅ 

ᑕᕝᕙᓂ ᐊᒥᑲᓪᓚᓐᓂᑦ ᐱᒋᐊᖅᑎᑦᑎᓛᕋᑦᑕ 2014-

15 ᒫᓐᓇᓕ ᓴᓇᕙᓪᓕᐊᔪᒍᑦ ᐱᖓᓱᓄᑦ ᐊᕐᕌᒍᓄᑦ 

ᐸᕐᓇᐅᑎᒋᓂᐊᖅᑕᑎᓐᓂ 2014-ᒥ 18-ᒧ. ᑕᐃᒪᓕ 

ᑕᐃᒃᑯᐊ ᐸᕐᓇᐅᑎᕗᑦ ᑕᑯᒍᔅᓯᐅᒃ ᑐᓂᒍᑦᑎᒍ 

ᑕᑯᒍᔅᓯᐅᒃ, ᓯᕗᓪᓕᐅᑎᒐᓱᑦᑕᕗᑦ 

ᐃᓚᒋᐊᖃᑦᑕᓂᐊᕐᖓᑕ ᓄᑖᓂ ᐱᒋᐊᖅᑎᒐᔅᓴᓂ 

ᖃᐅᔨᒐᐃᒍᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒍᕇᓐ. 

ᒥᔅᑕ ᕼᐃᒃᔅ. ᒪᒥᐊᓇᖅ ᒥᔅᑕ ᕼᐃᒃᔅ. 

ᑲᔪᓯᒋᐊᑐᐃᓐᓇᖅᑕ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑖᒃᑯᓇᓂ ᐊᐱᖅᓱᕐᓂᐊᖅᑐᖓ ᐸᕐᓇᑕᐅᓯᒪᔪᓂᑦ, 

ᑖᓐᓇ ᓯᕗᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ ᒪᑉᐱᐊᓂ 

149, ᑖᒃᑯᐊ ᐱᖠᕆᔨᐅᓂᕐᒧᑦ ᐃᓕᓐᓂᐊᑲᓐᓂᓂᕐᒧᑦ 

ᑮᓇᐅᔭᑦ ᕼᐋᒻᓚᓂ, ᖃᓄᖅ ᕼᐋᒻᓚᒃᑯᓐᓃ ᐃᑲᔪᖅᑐᑦ 

ᓄᓇᓕᓐᓂ ᑖᒃᑯᐊ ᐃᓕᓐᓂᐊᖅᑎᑕᐃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ ᓴᒻᒧᖅᑐᖅ. 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᑕᖅᑭᑲᐃᓐᓇᕆᔅᓯ 149-

ᓯᐅᕋᑦᑕ. 

 

ᒪᒥᐊᓇᖅ. ᖃᓄᐃᔅᓴᖏᒃᑯᕕᑦ ᑖᓐᓇ 

ᑭᐅᔭᐅᖁᔭᕋᓗᐊᕋ ᑐᖏᓕᓐᓄᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᐊᐱᕆᒃᑲᓐᓂᕈᓐᓇᖅᑳ 149-ᒐᓕᐅᓇ 

ᐅᖅᓱᐊᓗᓕᕆᒻᒪᑦ ᑕᑯᓐᓈᖅᑕᕋᓕ 

ᐅᖅᓱᐊᓗᓕᕆᕋᓐᖓᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒍᕇᓐ. ᒥᔅᑕ 

ᒥᑭᓐᖑᐊᖅ ᒥᓂᔅᑑᓚᑲᐃᓐᓇᕋᕕᐅᒃ, 

ᐃᖅᑲᐃᑎᒋᐊᑦᑎᐊᑐᐃᓐᓇᕆᒃᑭ ᒥᓂᔅᑕᒥ 

ᓴᓂᓕᖃᖔᕋᕕᑦ. ᒥᔅᑕ ᒥᑭᓐᖑᐊᖅ ᐊᑏᒎᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓇᖅ ᖁᕝᕙᓯᒋᐊᖅᑕᐅᑲᐃᓐᓇᕋᒪ. 

 

>>ᐃᓪᓚᖅᑐᑦ 

 

ᐃᖅᑲᓇᐃᔮᕋ ᖁᕝᕙᓯᒋᐊᖅᑕᐅᑲᐃᓐᓇᖅᑐᑯᓘᖓᑦ 

ᐊᐱᖅᑯᑎᒐ 149 ᒪᑉᐱᒐᖓ 149, ᑕᕝᕙᓂ 

ᐸᕐᓇᐅᑎᓂᑦ ᐱᓕᕆᐊᖑᒋᐊᓕᓐᓄᑦ. 

 

ᑖᓐᓇ ᑕᕝᕙ ᖃᐅᔨᒪᔨᑕᔅᓴᓄᖃᐃ 

ᐃᓕᓐᓂᐊᑎᑦᑎᒍᑎᔅᓴᐃᑦ ᐃᓕᓐᓂᐊᕆᐊᕋᔭᐅᖅᑐᓄᑦ 

ᓴᓇᒋᐅᖅᓴᓂᕐᒧᓘᓐᓃᑦ ᐱᓕᕆᒋᐅᖅᓴᓂᕐᒧᑦ 

ᑮᓇᐅᔭᑦ ᑮᓇᐅᔭᑦ ᐃᑲᔫᑏᑦ. ᑖᒃᑯᐊ ᒐᕙᒪᒃᑯᑦ 

ᐃᖅᑲᓇᐃᔭᖅᑎᔅᓴᖏᓐᓄᑐᐊᖅ ᑐᕌᖓᕚᑦ? 

ᐅᕝᕙᓘᓐᓃᑦ ᕼᐋᒻᓚᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᑐᕌᖓᒍᓐᓇᕆᕙᑦ? ᒪᑯᐊ ᐱᓪᓗᒋᑦ ᖃᑦᑎᕆᔩᑦ, 

ᕼᐋᒻᓚᒃᑯᓐᓂᑦ ᐊᑕᓃᑦᑐᐃᓐᓇᕈᔫᒻᒪᑕ ᐊᒻᒪᑦᑕᖅ 

ᑕᐃᒃᑯᐊ ᓄᓇᓕᕆᔩᑦ ᕼᐋᒻᓚᒃᑯᑦ ᓄᓇᓕᕆᔨᖏᑦ 

ᑕᐃᒪᐅᑦᑕᕆᕗᑦ. ᕼᐋᒻᓚᒃᑯᓐᓄᖏᓛᑦ  

ᐊᐅᓚᑕᐅᖃᑦᑕᒥᒻᒪᑕᑦᑕᐅᖅ. ᑕᐃᒃᑯᐊ 

ᐱᖃᑕᐅᒍᓐᓇᕆᕚ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): 

ᐅᓪᓗᑯᑖᕕᔾᔪᐊᕌᓘᒻᒪᓂᓛᒃ ᐅᓪᓗᒥ, ᐃᓛᒃ 

ᐊᑯᓂᐊᓗᒃ ᐅᕙᓃᒃᑲᑦᑕ 

ᑐᒻᒪᒐᓛᑦᑐᖃᑲᐃᓇᕋᓗᐊᕋᐃᑉᐸᑦ 

ᖃᓄᐃᓗᐊᖅᐸᓚᐃᖏᑦᑐᖅ ᒫᓐᓇ ᑕᖃᖅᑲᒐᑦᑕ. 

ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᑐᖏᓕᓐᓄᑦ 

ᑭᐅᔭᐅᖔᖁᓕᕐᒥᔭᕋ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᓕ ᑖᒃᑯᐊ ᐊᑕᖏᐸᓗᑦᑐᑎᑦ ᑮᓇᐅᔭᑦ 

ᓄᖑᖃᑦᑕᖅᑐᑦ, ᖃᕋᓴᐅᔭᓕᕆᔨᓂᒃ ᓯᓚᑦᑐᓴᕐᕕᒻᒥᑦ, 

ᖃᕋᓴᐅᔭᓕᕆᔨᔅᓴᓂᒃ ᐃᖅᑲᓇᐃᔭᖅᑎᑖᖅᐸᑦᑐᑕ 

ᓯᓚᑦᑐᓴᕐᕕᒻᒥ ᑕᕝᕙᓂ ᐱᔭᕇᖅᓯᒪᔪᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᒪ’ᓇᓗ 

ᑭᐅᔭᑦᓯᐊᒻᒫᕋᒪ. ᑕᒡᕙᓂᒃᓴᐃᓐᓇᖅ ᕼᐅᓕ, 

ᐊᓪᓕᑦᓯᐊᖓᓂ ᑖᒻᓇ Senior Citizens & 

Disabled Persons Tax Relieve ᑖᓐᓇ 

ᐊᐱᖅᑯᑎᒋᐊᕙᕋ ᐊᐱᖅᓱᒐᐅᓚᐅᖅᑰᒐᓗᐊᖅ 

ᑭᕼᐃᐊᓂ ᐊᐱᖅᓱᕈᐊᖅᐸᕋ ᓯᕗᓪᓕᖅᐹᕐᒥᒃ. 

ᕼᐅᓇᒥᒃ ᐅᑭᐅᖃᕐᓗᑎᒃ ᐃᓐᓇᕆᔭᐅᔪᖅ ᑕᒪᑦᓱᒥᖓ 

ᑮᓇᐅᔭᕐᒥᒃ ᐃᑲᔫᑎᒥᒃ ᐱᒋᐊᖅᑑᓗᐊᖅᐸᑦ? ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. 65-ᓂᒃ ᐅᑭᐅᓖᑦ ᐅᖓᑖᓄᓪᓗ. 

 

ᐃᒃᓯᕙᐅᑕᖅ:  ᖁᔭᓐᓇᒦᒃ. (ᑐᓵᔨᑎᒍᑦ) ᐅᕙᒍᒃ  

ᓱᓕ ᐱᒍᓐᓇᖅᑎᑕᐅᓐᖏᑦᑐᒍᒃ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᐊᒻᒪᓗ 

ᒪ’ᓈᒻᓛᖅᖢᒍ ᒥᓂᔅᑕᐅᔪᖅ ᑭᐅᔾᔪᑎᒋᔮᓄᑦ. 

ᑖᑉᓱᒪᑉᑕᐅᖅ ᐃᓚᖓᒍᑦ ᑕᒪᐃᓐᓄᑦ ᐃᓐᓇᐅᔪᓄᑦ 

ᐅᕝᕙᓘᓐᓃᑦ ᑎᒥᒥᒍᑦ ᐊᔪᕈᑎᓕᖕᓂᑦ ᐊᓂᓚᔪᕐᓂᑦ 

ᕼᐅᓇᓂᒃᑭᐊᖅ ᐊᑐᕐᓗᑎᒃ 

ᓇᓗᓇᐃᒃᑯᑕᖅᑖᕆᐊᖃᖅᐸᑦ ᑖᑉᓱᒥᖓ 

ᑐᒃᓯᕋᕐᓂᐊᕐᓗᑎᒃ? ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᐄ, ᑕᒪᒃᑯᓄᖓ 

ᐃᓐᓇᕐᓄᓪᓗ ᐊᔪᕈᑎᖃᖅᑐᓄᑦ 

ᓇᓗᓇᐃᒃᑯᑕᖃᑐᐊᖅᐸᑦ ᐊᔪᕋᔭᓐᖏᑦᑐᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓴᒻᒧᖅᑐᖅ. 

(ᑐᓵᔨᑎᒍᑦ) ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᒪ’ᓇᒫᖅᖢᒍ ᑕᒪᑉᓱᒥᖓ ᑐᑭᖓᓂᒃ 

ᐃᓚᒋᐊᖅᑑᓪᓗᐊᖅᐸᒍ ᖁᕕᐊᓇᕋᔭᖅᑐᖅ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖃᐅᔨᒪᖕᒪᕆᓐᖏᑦᑐᖓᒐᓗᐊᖅ ᖃᓄᐃᑦᑐᒥᒃ 

ᖃᐅᔨᒪᖕᒪᖔᖅᐱᑦ ᑭᓯᐊᓂ ᑖᒻᓇ 

ᑮᓇᐅᔭᓕᐅᕐᓂᕆᔭᖏᑦ ᒪᓕᒃᖢᒋᑦ ᑖᒃᑯᐊ 

ᒪᓕᒃᑕᓲᖑᖕᒪᑕ ᐊᑭᓕᕆᐊᕈᑏᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ. ᑕᒡᕙᓂ 

ᑎᑎᕋᖅᕼᐃᒪᖕᒪᑦ (ᑐᓵᔨᑎᒍᑦ) ᑕᒪᑉᑯᐊ ᐃᓐᓇᐃᑦ 

ᑎᒥᒥᒍᓪᓗ ᐊᔪᕈᑎᖃᖅᑐᑦ 

ᐊᑭᓖᒋᐊᖃᓐᖏᓐᓂᖅᓴᐅᖃᑦᑕᖁᓪᓗᒋᑦ  

ᒐᕙᒪᑐᖃᒃᑯᓐᓄᑦ ᓄᓇᕘᓪᓗ ᒐᕙᒪᐃᓄᑦ. 

ᐅᒃᑕᑯᓯᐊᖅᓴᐅᓂᕋᖅᑕᐅᓲᓂᒃ ᐃᓚᖏᓐᓄᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᐄ, ᑕᐃᒪᓐᓇ 

ᐱᕙᒃᑐᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐃᔅᓯᕙᐅᑖᖅ. ᐊᒻᒪᓗ 

ᒪ’ᓇᓈᒫᖅᑐᒍ ᑭᐅᔾᔪᑎᒋᔮ ᒥᓂᔅᑑᔪᖅ. ᑕᕝᕙᓂ 

ᒪᑉᐱᐊᓂ ᑖᒃᑯᓇᓂ ᕼᐅᓕ, ᑭᓯᐊᓂ ᒪᑉᐱᖓᓂ 

150. ᑖᓐᓇ mobile equipment locked 

funding $2,513,000. ᕼᐅᓇᓪᓚᕆᓐᓂᑦ 

ᐱᖏᓕᕆᔾᔪᑎᓂᑦ ᑕᒪᓐᓇ ᐱᓕᕆᐊᖃᕐᒪᖔᑦ, 

ᑕᒪᓐᓇ ᑐᑭᕼᐃᐅᕋᖅᑐᖓ. ᒪ’ᓇ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᓐᓇ ᑮᓇᐅᔭᖅ ᐊᑐᖅᑕᐅᖃᑦᑕᖅᑐᑦ 

ᑕᒪᒃᑯᓄᖓ ᓄᓇᓕᖕᓄᑦ ᐃᑲᔪᕈᓯᐅᖑᑉᓗᓂ ᑕᒪᒃᑯᐊ 

ᓄᓇᒃᑰᕈᑎᑦ ᐊᑐᖅᑕᐅᓂᖏᓐᓄᑦ 

ᓂᐅᕕᐊᖑᓂᖏᓐᓄᑦ ᐊᒻᒪᓗ ᐋᖅᑭᐅᒪᓂᖏᓐᓄᑦ, 

ᐃᑲᔫᓯᕈᑕᐅᕙᑦᑐᖅ ᑖᓐᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓴᒻᒧᖅᑐᖅ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐃᔅᓯᕙᐅᑖᖅ. ᐊᒻᒪᓗ 

ᒪ’ᓇᓈᒫᖅᑐᒍ ᒥᓂᔅᑕᐅᔪᖅ ᑭᐅᔾᔪᑎᒋᔮᓄᑦ. ᑕᕝᕗᖓ 

ᐃᓚᒋᐊᕐᓗᒍ ᐊᐱᖅᑯᑎᖃᖅᐳᖓ. ᐅᖁᒪᐃᑦᑐᓄᑦ 

ᑕᒪᒃᑯᓄᖓ ᐳᐊᕐᕆᑦᑎᔨᕐᔪᐊᕐᓄᑦ 

ᓯᐅᕋᖅᑕᐅᑎᕋᓗᓐᓄᑦ ᑐᕌᖓᑉᓗᓂ ᐊᒻᒪᓗ 

ᐃᓚᒋᐊᕐᖢᓂ ᑕᒪᒃᑯᓄᖓ ᑎᑎᕋᕐᕕᒻᒥᐅᑕᓄᑦ 

ᐊᐅᔭᖅᓯᐅᑎᑦ ᐊᔾᔨᒌᖏᒥᒻᒪᑕ. ᑕᒪᐃᓐᓄᑦ ᑕᒪᓐᓇ 

ᐱᓕᕆᐊᖃᕐᒪᖔᑦ? ᒪ’ᓇ ᐃᔅᓯᕙᐅᑖᖅ. 



ᕿᑎᖅᑰ, ᒪᐃ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

305 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᒥᑭᓐᖑᐊᖅ. 

ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑐᓂᓂᐊᖅᐸᕋ ᑕᐃᒪ ᑖᑦᓱᒧᖓ ᒥᔅᑕ 

ᒍᕆᓐᒧᑦ. 

 

ᐃᒃᓯᕙᐅᑕᖅ: ᒥᔅᑕ ᒍᕆᓐ. 

 

ᒍᕆᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪ 

ᑖᒃᑯᐊ ᑮᓇᐅᔭᐃᑦ ᑐᓂᔭᐅᕙᑦᑐᑦ ᓄᓇᒃᑰᕈᑎᓄᑦ 

ᐊᖏᔪᓄᑦ, ᐱᖁᑎᓄᓪᓗ ᐊᖏᔪᓄᑦ ᑐᕌᖓᒧᐃᑦ. ᐄ, 

ᑕᐃᒪ ᑖᒃᑯᐊ ᐃᑲᔫᑕᐅᒐᔭᖅᑐᐃᑦ ᒐᕙᒪᐃᑦ 

ᑐᓂᕙᑦᑕᖏᑦ ᑕᒪᒃᑯᓄᖓ ᕼᐋᒻᓚᖑᔪᓄᑦ 

ᓄᓇᓯᐅᑎᑖᖃᑦᑕᖁᓪᓗᒋᑦ ᐊᖏᔫᑎᓂᑦ 

ᐊᑭᑐᔫᑎᓂᓪᓗ. ᐊᐳᑕᐃᔭᐃᒍᑎᓂᑦ, 

ᓯᐅᕋᖅᑕᕈᑎᓂᓪᓘᓐᓃᑦ, ᐃᒥᖅᑕᕈᑎᓂᓪᓕ ᑕᒪᒃᑯᐊ 

ᑮᓇᐅᔭᐃᑦ ᐱᔭᐅᕙᑦᑐᐃᑦ ᑕᒪᒃᑯᑎᒎᓇ 

ᑮᓇᐅᔭᖅᑖᕈᑎᒋᕙᑦᑕᖏᑎᒍᑦ ᐃᒪᕐᓄᓪᓗ, 

ᐊᑭᓖᔾᔪᑕᐅᕙᑦᑐᓄᑦ ᑭᓯᐊᓂ ᑖᒃᑯᐊ 

ᑕᒪᒃᑯᓄᖓᓕᒫᖅ ᑐᕌᖓᔪᐃᑦᓄᓇᓯᐅᑎᑯᑖᓄᑦ, 

ᓯᐅᕋᖅᑕᐅᑎᓄᑦ ᐊᒻᒪᓗ ᐳᐊᕐᕆᔭᕈᑎᓄᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕆᓐ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ. ᓄᓇᓖᑦ ᐊᒥᕼᐅᒻᒪᑕ 

ᐊᒃᓱᕉᑎᖃᓗᑉᐹᒫᖅᐸᑦᑐᑕ ᓄᓇᓕᒋᔭᑉᑎᓐᓂ 

ᐅᓗᕆᐊᓇᐃᑦᑐᒦᖁᓪᓗᒋᑦ. ᑖᒻᓇ ᑮᓇᐅᔭᖅ 

ᓄᓇᓕᓗᑦᑖᓄᑦ ᐃᑲᔪᕐᓂᖃᖃᑦᑕᖅᐹ ᐅᕝᕙᓘᕝᕙ 

ᖃᓄᖅ ᐃᕼᐅᒪᒋᕕᓯᐅᒃ? ᒪ’ᓇ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐊᕐᕌᒍᑕᒫᑦ ᑐᓂᓯᖃᑦᑕᖅᑐᒍᑦ 

ᓄᓇᓕᓐᓄᑦ $104,670. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓴᒻᒧᖅᑐᖅ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ. ᑖᒃᑯᓄᖓ Community 

Support Services. ᑕᒪᒃᑭᕐᓗᒋᓪᓕ ᑖᒃᑯᐊ 

ᐱᓂᐊᒐᒃᓴᖏᑦ ᑲᒪᒋᔭᒃᓴᕋᓗᐃᑦ, ᑎᑎᖅᑲᕆᑉᓗᒋᑦ. 

ᑭᓯᐊᓂ ᑕᐃᒪ ᐅᖃᖏᓐᓇᕋᒪ 

ᒪᓕᒐᓕᐅᖅᑎᓐᖑᖅᑎᓪᓗᖓ, ᓄᓇᓕᒃᑯᑦ 

ᐊᑦᑐᒐᐅᓪᓗᐊᓪᓛᖑᓚᐅᕐᒪ’ᓇ ᑕᐃᓐᓇ 

ᐅᔭᕋᑦᑕᕆᐊᖅ ᐅᒃᑯᐃᖅᑎᓪᓗᒍ, 

ᐊᒡᓕᒋᐊᕋᓗᒃᑐᔾᔫᒻᒪ’ᓇ, ᓄᓇᓕᒋᔭᖅᐳᑦ ᐃᓄᐃᓪᓗ 

ᐊᒥᓱᓐᖑᑲᓪᓛᓕᖅᖢᑎ. ᑖᒻᓇᐅᑎᓪᓗᒍ ᐅᕙᓂ ᓇᓂ 

ᓇᓕᐊᓐᓂ ᖃᒪᓂᑦᑐᐊᖅ 

ᐃᑲᔪᖅᑕᐅᕚᓪᓕᖅᑑᓗᐊᖅᐸ? ᐱᔾᔪᑎᒋᓪᓗᒍ 

ᐊᒡᓕᒋᐊᕌᓕᕐᓂᖓᓂᒃ. ᒪ’ᓇ , ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒥᑭᓐᖑᐊᖅ. 

ᐊᖓᔪᖅᑳᖅ ᒥᓂᔅᑕ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᑐᓂᒃᑲᓐᓂᕈᓐᓇᒍᒃᑯ ᒥᔅᑕ ᒍᕇᓐᒧᑦ. 

 

ᐃᒃᓯᕙᐅᑕᖅ: ᒥᔅᑕ ᒍᕇᓐ.  

 

ᒍᕇᓐ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᒃᑯᐊ 

ᓄᓇᓕᓗᒃᑖᑦ ᕼᐋᒻᓚᐃᑦ ᑕᒪᖕᒥᒃ ᑮᓇᐅᔭᖅᑖᖅᐸᒻᒪᑕ 

ᐊᐅᓚᒍᑎᒃᓴᖏᓐᓂᒃ ᓄᓇᓯᐅᑎᓄᑦ 

ᐃᓪᓗᖁᑎᖏᓐᓄᑦᓗ ᐊᒻᒪ ᐱᖁᑎᑖᕈᑎᒃᓴᖏᓐᓄᑦ 

ᐃᖅᑲᓇᐃᔭᖅᑎᖏᑕᓗ ᑮᓇᐅᔭᓕᐅᕈᑎᒃᓴᖏᓐᓄᑦ. 

ᑕᐃᒪ ᑖᒃᑯᐊ ᑐᓐᖓᕕᖃᓚᐅᖅᑐᐃᑦ 

ᖃᐅᔨᓴᓚᐅᖅᑎᓪᓗᒋᑦ ᐅᑭᐅᖓᓂ 2012-ᒥ 

ᖃᓄᐃᑦᑐᓂᒃ ᐊᑐᕆᐊᖃᓐᓂᕋᖃᑦᑕᖅᓯᒪᖕᒪᖔᑕ 

ᓄᓇᓖᑦ. ᑕᒪᒃᑯᐊ ᕼᐋᒻᓚᐃᑦ 

ᓈᒪᐅᑎᖃᑦᑕᕋᔭᕈᓐᓇᖁᓪᓗᒋᑦ ᓱᕐᓗ ᑕᐃᒫᓐᓇ 

ᑮᓇᐅᔭᖅᑖᖃᑦᑕᖅᐱᒌᒐᓗᐊᕐᒪᑕ ᑭᓯᐊᓂ ᑖᓐᓇ 

ᖄᒃᑲᓐᓂᐊᒍᑦ ᑐᓂᔭᐅᒃᑲᓐᓂᕈᑕᐅᓯᒪᖕᒪ’ᓇ. 

ᖁᔭᓐᓇᒦᒃ ᐃᒃᓯᕙᐅᑖᖅ. 



ᕿᑎᖅᑰ, ᒪᐃ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒍᕇᓐ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᐄ ᒪ’ᓇᑦᓗᐊᕕᒃ ᐃᒃᓯᕙᐅᑖᖅ. ᐊᒻᒪᓗ 

ᒪ’ᓇᑦᓛᕚᖅᓱᒍ ᑭᐅᔾᔪᑎᒋᔮᓂᑦ. 

ᐊᐱᖅᑯᑎᒋᓂᐊᑉᑕᓐᓄᑦ ᕼᐋᑦᓯᐊᓗᐊᕕᒃᒪ’ᓇ 

ᓄᓇᓕᒋᔭᒃᑎᓐᓂ ᐃᓄᐃᑦ 

ᐊᒥᓱᕈᖑᕆᐊᓪᓚᒃᑎᓪᓗᒋᑦ 

ᐊᒥᓱᕈᕐᐹᓕᕐᔪᐊᖅᑎᓪᓗᒋᑦᓗ 

ᐱᕙᓪᓕᐊᓪᓚᕆᑦᑎᓗᒍᓗ ᐃᒪᖅᑐᓂᖅᐳᑦ. 

ᐃᒪᐃᔭᐃᓂᕐᓗ ᑯᕕᖅᑕᕐᕕᒃᒧᑦ ᐃᒪᖅᑐᓂᖅᐳᑦ 

ᖃᓄᖅ ᓄᓇᓕᒋᔭᒃᑎᓐᓂ ᐃᒪᖅᑐᓂᖅᐳᑦ 

ᐊᓪᓕᕚᓕᕐᒪ’ᓇ ᓇᓗᓇᖏᒻᒪ’ᓇ. ᑕᒪᓐᓇ ᖃᓄᖅ 

ᑲᒪᒋᔭᐅᕙᓪᓕᐊᕙ ᐅᑦᕙᓘᓐᓂᑦ ᖃᓄᖅ ᑕᐅᑐᒃᑕᐅᕙ 

ᖃᒪᓂᑦᑐᐊᕐᒥ. ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒥᑭᓐᖑᐊᖅ. 

ᐊᖓᔪᖅᑳᖅ ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᐃᒪ ᐃᓛᒃ 

ᐅᖃᐅᓯᕆᓚᐅᖅᓯᒪᖅᑰᖅᑕᕋᓗᐊᕋ 

ᖃᖓᒻᒪᕆᑦᓘᓐᓂᑦ ᐳᐃᒍᑐᐃᓐᓇᖅᐸᕋ ᑭᓯᐊᓂ 

ᑕᒪᒃᑯᐊ ᓄᓇᓕᖁᑎᕗᑦ ᕼᐊᒻᓚᖑᔪᑦ 

ᐱᕈᖅᐸᓪᓕᐊᓂᖏᑦ ᐃᓄᖃᓕᖅᐸᓪᓕᐊᓂᖏᑦ 

ᐃᓕᑕᕆᔭᐅᓲᖑᒻᒪᑕ ᑮᓇᐅᔭᖅᑖᕆᓂᐊᖅᑕᖏᑦ 

ᐊᖅᑭᑦᑐᖅᑕᐅᓕᕋᐃᖓᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓴᒻᒧᖅᑑᖅ. 

ᐅᕙᓃᒃᑲᑦᑕ ᒪᒃᐱᖅᑐᒐᖓᓂ ᐃᓄᒃᑎᑑᖓᔪᓂ 

ᖃᓪᓗᓈᑎᑑᖓᔪᓂ ᔭᐃ 5 ᐃᓄᒃᑎᑑᖓᔪᓂ ᔩ 5 

ᑕᑦᕙᓂ ᐊᐱᖅᑯᑎᒃᓴᖃᖅᑐᖃᖅᐸᑦ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᑭᐅᒃᑯᑦ ᒪᓕᒐᓕᐅᖅᑏᑦ ᑲᑎᒻᒪᓚᐅᖅᑎᓪᓗᒋᑦ 

ᑕᒫᓐᓂ ᑕᐃᒪ ᒥᓂᔅᑐ ᐅᖃᓚᐅᖅᓯᒪᒐᕕᑦ 

ᐊᕿᑦᓱᐃᔪᒫᕐᓂᕋᓚᐅᕋᕕᑦ ᑕᒪᒃᑯᓄᖓ 

ᑮᓇᐅᔭᓕᕆᓂᕋᓗᐃᑦ ᐊᑭᓖᕐᔪᐊᖅᑎᒃᓯᓗᐊᖅᐸᑦᑐᑦ 

ᑭᓇᐅᔭᒃᓴᒃᑖᕈᒪᔪᓂᒃ ᑭᓇᔭᕈᒻᒪᕆᕈᒪᔪᓂᒃ ᑕᐃᒪ 

ᑕᒪᒃᑯᐊ ᑲᒪᒍᒫᓂᐊᕐᓂᕋᓚᐅᕋᕕᑦ ᑕᐃᒪᑭᐊᖅ  

ᑐᓴᖅᑎᒍᓐᓇᖅᐱᑎᒍᑦ ᖃᓄᐃᓗᖅᓯᒪᓕᕐᒪᖔᑉᓯ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓴᕕᑲᑖᖅ. 

ᐊᖓᔪᖅᑳᖅ ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ ᑖᓐᓇ ᓱᓕ ᐱᓕᕆᐊᒋᒐᑉᑎᒍ ᐊᒻᒪ 

ᒫᓐᓇ ᐱᓕᕆᐊᕆᒐᑉᑎᒍ ᐊᖅᑭᐸᓪᓕᐊᓕᖅᑐᖅ. 

ᑖᓐᓇ ᑕᐃᒃᑯᓄᖓ ᓱᕐᓗ ᑲᓇᑕᐅᑉ 

ᐃᓗᐊᓂᑦᑐᓗᒃᑖᓄᑦ ᐊᔾᔨᒋᓕᖅᑎᑕᐅᓗᓂ 

ᐱᓕᕆᐊᕈᓂᐅᔭᕐᒪ’ᓇ ᑭᓯᐊᓂ 

ᐱᐊᓂᓵᖑᔪᒫᓕᕐᒃᑐᒐᓗᐊᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᖓᔪᖅᑳᖅ ᒥᓂᔅᑕ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᐊᓯᐊᓂᒃ ᐊᐱᕆᔪᒪᔪᖓ. 

ᑕᐃᒪ 2014-ᒥᒃ 2017-ᒧᑦ 

ᓯᕗᓪᓕᐅᑎᒃᓯᔪᒫᕐᓂᐊᕐᓂᕋᓚᐅᕐᒪᑕ 2014-15-ᒥ 

ᐱᐊᓂᓐᓂᐊᕐᓂᕋᓚᐅᕋᑉᓯ ᖃᓄᖅ 

ᑲᔪᓯᑎᑕᐅᔪᓐᓇᕋᔭᕐᒪᖔᑕ ᑎᑎᕋᕐᕕᖃᓐᓂᕆᔭᐅᔪᐃᑦ 

ᐊᒻᒪᓗ ᑖᒃᑯᐊ ᐳᓚᕋᓐᓂᐅᖃᑦᑕᓚᐅᖅᓯᒪᔪᑦ ᒫᑦᓯ 

ᐱᒋᐊᓚᐅᖅᓯᒪᔪᑦ 2014ᒥ ᐳᓚᕋᓐᓂᐊᕐᓂᕋᓚᐅᕋᑉᓯ 

ᑖᒃᑯᐊ ᓇᒧᑦ ᐳᓚᕋᓚᐅᖅᐱᓯ ᓇᒧᑦᓗ ᓱᓕ 

ᐳᓚᕋᓐᓂᐊᓕᓵᖅᐱᓯ. ᖁᔭᓐᓇᒦᒃ ᐃᒃᓯᕙᐅᑖᖅ.    

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓴᕕᑲᑖᖅ. 

ᐊᖓᔪᖅᑳᖅ ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓯᕗᓪᓕᖅᐹᖅ ᑕᒪᓐᓇ ᐅᖃᐅᓯᕆᔭᖓ 

ᐊᐅᓪᓛᑦᑎᐊᓕᖅᑐᖅ ᐃᒃᓯᓂᓵᔪᒫᓐᖏᒻᒥᔪᖅᑕᐅᖅ 

ᑕᐃᓐᓇ ᐊᒻᒪᓗ ᒫᓐᓇ ᑕᐃᒃᑯᐊ ᐱᓕᕆᔨᖁᑎᕗᑦ 

ᓄᓇᓕᓐᓄᑦ, ᐱᓗᐊᖅᑐᒥᑦ. (ᑐᓵᔨᑎᒍᑦ) ᓴᖑᔪᓐᓇᕈᒪ 

ᖃᓪᓗᓈᑎᑐᖔᖅ ᐅᖃᓕᕐᓗᖓ. ᑕᐃᒪ ᑕᒪᒃᑯᐊ 

ᐃᓚᖏᑦ ᓄᓇᓖᑦ ᑎᑎᕋᕐᕕᑦᑖᕐᓂᖅᓴᐅᓯᒪᒻᒪᑕ 

ᐊᖓᔪᖅᑲᐅᓯᕆᔪᑦ, ᑕᐃᒪ ᑕᐃᒃᑯᐊ ᐱᓕᕆᔪᒍᑦ 

ᑕᐃᒃᑯᓄᖓ ᐅᐸᑲᑕᓐᓂᖅᓴᐅᔪᐃᑦ. ᐊᕕᑦᑕᖅᓯᒪᔪᐃᑦ  



ᕿᑎᖅᑰ, ᒪᐃ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓚᑦᑎᔨᐅᓪᓗᑎᒃ, ᑕᐃᒪ ᑭᕙᓪᓕᕐᒥ ᓄᓇᓖᑦ 

ᑕᒪᕐᒥᑲᓵᒃ ᐳᓚᕋᓚᐅᖅᑕᕗᑦ ᐊᒻᒪᓗ ᕿᑎᕐᒥᐅᑦ 

ᓄᓇᓕᖏᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓴᒻᒧᖅᑑᖅ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᖅ ᑕᐃᒪ ᑐᑭᑖᓚᐅᖅᐱᓯ ᓇᓕᖏᑦ ᓄᓇᓖᑦ 

ᐳᓛᖅᑕᐅᓂᐊᕐᒪᖔᑕ? ᖃᓄᖅ ᖃᐅᓇᔭᕋᔅᓯ ᓄᓇᒧᑦ 

ᑎᑭᓐᖏᑯᔅᓯ ᑎᑎᕋᕐᕕᖏᑦ ᓈᒻᒪᒃᑲᓗᐊᕐᒪᖔᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᓯᕋᖅᑎᒃᑯᓐᓄᑦ, ᒥᔅᑕ 

ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᒪᓕᒐᒃᓴᖃᖃᑦᑕᖏᑦᑐᒍᑦ ᐅᓇ ᓄᓇᓕᒃ 

ᐱᑕᖃᕐᓂᐊᖅᐳᖅ, ᑕᐃᒪᐃᑦᑕᖏᑦᑐᒍᑦ, ᑭᓯᐊᓂ 

ᕼᐋᒻᒪᓚᐃᒃ ᖃᐃᖁᔨᓯᒪᑉᐸᑕ ᑐᓐᖓᓵᕆᓯᒪᑉᐸᑕ 

ᐅᕙᑦᑎᓐᓂᒃ ᑕᐃᒫᒃ, ᐄ ᑎᑭᒍᓐᓇᖃᑦᑕᖅᑐᒍᑦ. ᑕᐃᒪ 

ᓲᕐᓗ ᐆᑦᑑᑎᒋᓗᒍ ᑖᓐᓇ ᑐᖓᓕᕋᓗ 

ᖃᒪᓂᑦᑐᐊᓕᐊᓚᐅᖅᓯᒪᒐᑦᑕ ᖃᐃᖁᔭᐅᒐᑦᑕ, ᑕᐃᑯᖓ 

ᐅᖃᕆᐊᖅᑐᓚᐅᖅᓯᒪᔪᒍᑦ. ᐃᓛᓐᓂᒃᑯᑦᑕᐅᖅ ᒫᓐᓇ 

ᑎᑭᔾᔫᒦᓐᓇᖃᑦᑕᕐᓂᐊᕋᓗᐊᖅᑎᓪᓗᑕ ᓄᓇᓕᓐᓄᑦ 

ᑕᒪᑐᒪ ᑭᖑᓂᖓᓂ ᑭᓯᐊᓂ ᒫᓐᓇᒧᑦ ᑎᑭᑦᑐᒍ 

ᑕᐃᒪᓐᓇ ᐱᖃᑦᑕᖅᓯᒪᔪᖑᑦ ᖃᐃᖁᔭᐅᓯᒪᓂᕗᑦ 

ᒪᓕᑦᑐᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑑᖅ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᓕᒻᒧᑦ ᐊᑕᐅᓯᕐᒧᑦ ᑐᕌᖓᓗᐊᖅᑑᒐᓗᐊᖅ, 

ᑭᓯᐊᓂ ᐊᕐᕕᐊᓂ ᑕᐃᒪ ᒥᑭᔪᕈᓘᓕᕐᒪ’ᓇ 

ᑎᑎᕋᕐᕕᖓ ᐊᒻᒪᓗ ᒐᕙᒪᓕᕆᔨᒃᑯᓐᓄᑦ ᐊᑦᑐᐊᔨ 

ᓲᕐᓗ ᓚᐃᓴᓕᐅᖅᑎ, ᐊᔾᔨᓕᐅᕆᔨ ᓱᓕ 

ᑎᑎᕋᕐᕕᖁᑎᖃᓐᖏᒻᒪᓪᓘᓐᓃᑦ. ᑖᒃᑯᓇᓂ ᑕᐃᒪ 

ᕿᓂᕈᑎᔪᒪᒐᔭᖅᐱᓯᐅᒃ ᕼᐋᒻᒪᓚᒃᑯᑦ ᐊᕐᕕᐊᓂ 

ᑎᑎᕋᕐᕕᖃᕈᓐᓇᖅᑎᔪᒫᓕᖅᐱᓯᐅᒃ ᐅᕝᕙᓘᓐᓃᑦ 

ᑕᐃᒪᓐᓇᓘᓐᓃᑦ ᓱᓕ ᐃᓱᒪᒋᐊᓐᖏᑉᐱᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᓂᔅᑕ ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᓂᓂᐊᕋᒃᑯ ᑐᖓᓕᕆᔭᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑑᖅ. ᒥᔅᑕ 

ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐱᓕᕆᑎᓚᐅᖅᓯᒪᔭᕗᑦ ᑕᒪᒃᑯᓂᖓ 

ᑎᑎᕋᕐᕕᖃᕐᓂᕋᓗᓐᓂᑦ 

ᐳᓚᕋᖃᑦᑕᓕᖅᐸᓪᓕᐊᓯᒪᓕᕐᒪ’ᓇ, ᑕᐃᒪ 

ᓯᕗᓪᓕᖅᐹᒥ ᐃᒪᓐᓇ ᐱᓕᕆᐊᖃᕋᔭᖅᑐᖅ 

ᑭᕙᓪᓕᓕᐊᕆᐊᖃᒻᒫᖅᑐᑦ ᐊᒻᒪᓗ ᕿᑎᕐᒥᐅᓄᑦ 

ᑕᐃᒪ ᐅᑎᖅᓯᒪᓕᖅᐸᑕ. 

 

ᐅᑎᖅᓯᒪᔪᒫᕐᕕᔅᓴᖃᕐᓂᐊᖅᑐᑦ ᒪᐃ ᓄᓐᖑᐊᓂ. 

ᑕᐃᒪ ᑎᑎᕋᖅᓯᒪᔪᓂᑦ ᐅᖃᓕᒫᒐᕐᒥᑦ ᑐᓂᓯᒪᓕᕈᑦᑕ 

ᑕᐃᒪ ᑐᑭᓯᔪᓐᓇᕈᒫᖅᑐᒍᑦᑎ ᖃᓄᖅ 

ᖃᐅᔨᓴᕐᓂᑯᒥᓂᒃ ᐱᓚᐅᖅᓯᒪᓐᓂᕐᒪᖔᑕ. ᑕᐃᒪ 

ᐃᓱᒪᔅᓴᖅᓯᐅᓕᕋᔭᖅᑐᒍᑦ ᓇᒻᒥᓂᖅᑎᒍᑦ 

ᑎᑎᕋᕐᕕᓕᐅᕋᔭᕐᒪᖔᑕ ᐅᕝᕙᓘᓐᓃᑦ ᓇᒻᒥᓂᖅ 

ᒐᕙᒪᐅᔪᑎᒍᑦ ᐃᓕᓯᒍᓐᓇᕋᔭᕐᒪᖔᑦᑕ 

ᐃᓂᖃᕐᓂᖅᐸᑕ ᑖᒃᑯᐊ ᒫᓐᓇ ᑎᑎᕋᕐᕕᖁᑎᒋᔭᕗᑦ 

ᒐᕙᒪᐅᔪᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᐅᕙᓃᒃᑲᑦᑕ 

ᖃᓪᓗᓈᑎᑑᖓᔪᓂᑦ J-5, ᐃᓄᑦᑎᑑᖓᔪᓂᑦ ᔨ-5. 

ᐱᓕᕆᕝᕕᐅᑉ ᓇᐃᓈᕈᑎᖓ ᓄᓇᓕᓐᓄᑦ 

ᒐᕙᒪᒃᑯᓄᓪᓗ ᐱᔨᑦᓯᖅᑎᒃᑯᑦ ᓄᓇᓖᑦ 

ᐃᑲᔪᖅᑕᐅᔾᔪᑎᖏᑦ. ᑲᑎᑦᑐᒋᑦ ᐊᐅᓪᓚᔾᔪᑏᑦ. 

ᐋᖅᑭᐅᒪᔾᔪᑎᓄᓪᓗ ᓂᕈᐊᖅᑕᐅᔪᔅᓴᑦ 

$76,149,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ 

ᖃᓪᓗᓈᑎᑑᖓᔪᓂᑦ J-6, ᐃᓄᑦᑐᑦ ᔨ-6. ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᖄᓚᐅᓯᕆᔾᔪᑎᓄᑦ ᖃᕆᓴᐅᔭᐃᓪᓗ ᐊᖅᑯᑎᖏᑦ 

ᐅᖄᓚᐅᑎᕋᓛᓪᓗ, 

ᐱᔨᑦᑎᕋᐅᑎᕐᓗᕈᓘᔭᖅᑰᔨᖃᑦᑕᕋᑦᑕ  

ᖃᐅᔨᔪᒪᒐᓗᐊᖅᑐᖓ ᐱᓕᕆᕕᒃᑯᑦ ᑕᒪᑐᒥᖓ 

ᖃᓄᐃᓘᕐᓂᐊᕐᒪᖔᑕ. ᐱᓕᕆᖃᑎᖃᖅᐱᓰ Bell 

Canada-ᑯᓐᓂᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐊᖕᓇᑲᖅ ᐊᒻᒪᓗ 

ᒥᓂᔅᑐ ᑭᐅᒋᐊᓚᐅᓐᖏᓂᕐᓂ ᑕᕝᕙᓂ 

ᐊᐱᖅᑯᑎᖃᓐᓂᐊᕋᓱᒋᒍᔅᓯ 

ᐊᐱᖅᑯᑎᖃᕈᒪᒍᔅᓯᓘᓐᓃᑦ, ᐊᑎᓯ 

ᑎᑎᕋᖅᑕᐅᓯᒪᕙᒌᕐᓂᐊᕐᒪᑕ ᐃᓵᒃᓯᒪᕙᒌᖁᔪᖅ 

ᐅᖃᖅᐸᒌᖁᔪᖅ. ᒥᓂᔅᑐ, ᑭᐅᒋᐊᕈᓐᓇᕈᕕᐅᒃ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. 

(ᑐᓵᔨᑎᒍᑦ) ᐊᒻᒪ ᓱᓖᓛᒃ ᑖᓐᓇ ᑭᐅᔭᐅᑎᒍᓐᓇᕈᒃᑯ 

ᒥᔅᑕ ᒍᕇᒧᑦ. 

 

ᐃᒃᓯᕙᐅᑕᖅ: ᒥᔅᑐ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᖃᖅᓯᒪᒐᓗᐊᖅᑐᒍᑦ ᐃᓱᒫᓘᑎᒋᔭᑦᑎᓐᓂᒃ 

ᐅᖄᓚᐅᓯᕆᔨᒃᑯᓐᓄᑦ ᐅᖄᓚᐅᑎᕋᓛᑦ 

ᐱᐅᓂᕆᔭᖏᑕ ᒥᒃᓵᓄᑦ ᓄᓇᕗᒻᒥ. 

ᐱᓕᕆᖃᑎᖃᐃᓐᓇᕋᓱᒃᑐᒍᑦ ᐅᖄᓚᐅᓯᕆᔨᒃᑯᓐᓂᑦ 

ᖃᓄᖅ ᐱᐅᓯᕚᓪᓕᕈᓐᓇᕋᔭᕐᒪᖔᑕ ᑕᒪᒃᑯᐊ 

ᐅᖃᓘᑎᓯᐅᑏᑦ ᓄᓇᓕᓐᓂ. 

 

ᑕᒪᒃᑯᐊ ᓇᐸᔪᐃᑦ ᐅᖄᓚᐅᑎᕋᓛᖅᓯᐅᑏᑦ 

ᓇᑉᐸᑎᖅᑕᐅᓂᖏᑦ ᓄᑖᑦ, ᓲᕐᓗ ᑕᒫᓂ ᐃᖃᓗᓐᓂ, 

ᑲᖏᖅᖠᓂᕐᒥ ᐃᖃᓗᑦᑑᑦᑎᐊᒥᓗ, ᑕᒪᓐᓇᓗ 

ᓴᖅᑭᕙᓪᓕᐊᓂᐊᕐᓂᖓᓂᒃ ᓄᓇᓕᓕᒫᓂ ᓄᓇᕗᒻᒥ 

ᐱᐅᓯᕚᓪᓕᕋᔭᓐᖑᐊᖅᑐᑦ ᐅᖄᓚᐅᑎᕋᓛᑦ 

ᐊᖅᑯᑎᖏᓐᓂᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᒍᕇᓐ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᖁᔭᓐᓇᒦᓪᓗ ᑖᔅᓱᒥᖓ ᑭᐅᒐᕕᑦ, ᒥᔅᑕ ᒍᕇᓐ. 

ᐱᓕᒻᒪᖅᓴᕈᑎᔅᓯᓂᓪᓕ ᐊᑎᓕᐅᖃᑕᐅᓯᒪᔪᐃᑦ 

ᐃᓕᓐᓂᐊᖅᑎᑕᐅᓂᖏᑎᒍᑦ ᐊᕐᕌᒎᓐᓄᑦ ᒪᕐᕉᓐᓄᑦ, 

ᑕᒪᓐᓇ ᖃᓄᐃᓕᖓᓕᕐᒪᖔᖅ ᑐᓴᕈᒪᒐᓗᐊᖅᑐᖓ,  

ᖃᔅᓰᑦ ᐃᓄᐃᑦ ᐃᓕᓐᓂᐊᖃᑕᐅᕙᓪᓕᐊᓯᒪᓕᕐᒪᖔᑕ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᔅᓯᕙᐅᑖᖅ. ᒫᓐᓇ ᑕᐃᒃᑯᐊ ᑐᓴᕈᒪᔭᖏᑦ 

ᐱᓯᒪᓐᖏᓇᑦᑎᒍ, ᑭᓯᐊᓂ ᐱᓯᒪᓕᕈᑦᑎᒍ 

ᑐᓂᔾᔪᑎᒋᔪᓐᓇᕐᓂᐊᖅᑕᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑭᐅᔾᔪᑎᐊᓄᑦ. ᓂᕆᐅᒋᓂᐊᓕᖅᐸᕋ 

ᑕᒪᓐᓇ. ᐃᒻᒪᖄ ᐅᖃᕈᓐᓇᖅᑐᒃᓴᐅᕗᑎᑦ ᑕᒪᓐᓇ 

ᐃᓕᓐᓂᐊᕐᓂᐅᔫᑉ ᒥᒃᓵᓄᑦ. ᑕᒫᓂᑐᐊᖑᕚ 

ᐃᖃᓗᓐᓂ ᐅᕝᕙᓘᓐᓃᑦ ᐃᓕᓐᓂᐊᕐᓂᖃᕐᓂᐊᕆᕚ 

ᐊᓯᖏᓐᓂ ᓄᓇᓕᓐᓂ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐊᖕᓇᑲᖅ. ᒥᓂᔅᑐ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᐄ, ᖁᔭᓐᓇᒦᒃ. 

(ᑐᓵᔨᑎᒍᑦ) ᑕᒪᓐᓇ ᐃᓕᓐᓂᐊᕐᓂᖅ 

ᓯᓚᑦᑐᓴᕐᕕᑎᒍᑦ ᓄᓇᕘᓕᒫᒥ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᓴᒻᒧᖅᑐᖅ. 

ᐅᕙᓃᒃᑲᑦᑕ ᖃᓪᓗᓈᑎᑐᑦ J-6, ᐃᓄᒃᑎᑐᑦ ᔨ-6. 

ᑲᔪᓯᕙᓪᓕᐊᖑᔮᕐᔪᓪᓗᑕ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐃᔅᓯᕙᐅᑖᖅ. ᑖᑉᑯᓇᓂ 

ᐊᐅᓚᓂᕐᒧᑦ ᐸᕐᓇᐅᑎᖏᓐᓂ, ᒪᑉᐱᖓᓂ 153. 

ᑖᒻᓇ ᕼᐃᕗᓪᓕᖅᐹᖅ ᐊᐱᖅᑯᒋᓂᐊᒐᒐ (ᑐᓵᔨᑎᒍᑦ) 

ᖃᕆᓴᐅᔭᓂᑦ ᐱᒃᑲᐅᔾᔪᓯᐊᑦᑕᖅ ᐊᔾᔨᐸᓗᐊᓂᒃ 

ᓵᓚᒃᓴᖅᑎᑦᑎᓂᖅ. (ᑐᓵᔨᒃᑰᖏᑦᑐᖅ) 

ᓄᓇᕗᒻᒥᐅᑕᓗᑦᑖᓄᑦ ᑖᒻᓇ ᑐᕌᖓᕙ? ᒪ’ᓇ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᒥᑭᓐᖑᐊᖅ. ᒥᓂᔅᑐ. 



ᕿᑎᖅᑰ, ᒪᐃ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

309 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ) 

ᑭᐅᑦᑎᐊᕐᓗᒍ, ᐄ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ 

ᒥᑭᓐᖑᐊᖅ. 

 

>>ᐃᓪᓚᖅᑐᑦ 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ. ᑲᑎᒪᓂᕼᐅᓐᓂᕋᑉᑕ 

ᖁᕝᕙᖅᑎᑕᐅᖏᓐᓇᐅᔭᖅᑰᕋᓗᐊᕋᒪ. ᑭᕼᐃᐊᓂ 

ᖁᕕᐊᓇᑯᓂ ᑖᒻᓇ ᑭᐅᔾᔪᑎᒋᔮ ᒥᓂᔅᑐ 

ᑐᕼᐊᓐᓂᒻᒫᖅᕼᐅᓂ. 

 

ᑖᓐᓇ ᖃᕆᑕᐅᔭᕐᓂᑦ ᐅᑉᓗᒥᐅᓕᖅᑐᖅ ᓄᑕᕋ’ᓈᓂᒃ 

ᐊᓪᓛᑦ ᐊᑐᒐᐅᑦᑎᐊᒥᐊᓕᕐᒪ’ᓇ 

ᒪᒃᑯᒃᑐᓃᓐᓇᐅᖏᑦᑐᕐᓗ ᐊᑦᑐᒥᐊᓂᓪᓗ 

ᑕᒪᐃᓂᒥᐊᓗᑦᑖᖅ ᐊᑐᒐᐅᓕᕐᒪ’ᓇ ᖃᕆᑕᐅᔭᐃᑦ. 

 

ᑕᐃᒪ ᑖᓐᓇ ᑐᑉᓕᐊ ᒪᓕᑦᑐᖅ ᐊᐱᖅᑯᑎᒋᔭᕋ 

ᐃᓕᑕᖅᓯᔾᔪᑕᐅᒻᒪ’ᓇ ᑖᒻᓇ ᖃᕆᑕᐅᔭᕐᒥᒃ 

ᑐᓂᓯᑦᑕᖅᑯᑎᑦ ᑖᒻᓇ ᑐᑭᕼᐃᐅᒪᒐᒃᑯ. ᑕᒪᐃᓐᓂᒃ 

ᐃᓕᓐᓂᐊᕝᕕᓐᓂᑦ ᓄᑲᖅᖠᕐᓄᑦ ᐊᒻᒪᓗ 

ᐊᖓᔪᒡᖠᕐᓄᑦ ᑐᓂᕼᐃᕙᒻᒪᖔᑖ. ᒪ’ᓇ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᒥᑭᓐᖑᐊᖅ. ᒥᓂᔅᑐ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. 

(ᑐᓵᔨᑎᒍᑦ) ᑕᐃᒫᔅᓴᐃᓐᓇᖅ ᑭᐅᒍᓐᓇᖅᑕᕋ 

ᓇᐃᑦᑐᒥᒃ, ᐄ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ. ᖁᕕᐊᓇᑯᓂ ᑖᑉᑯᐊ 

ᒐᕙᒪᓕᕆᔨᒃᑯᓄᑦ ᓄᓇᕗᑦᒥ ᐃᑲᔪᖅᑐᐃᕙᒻᒪᑕ 

ᓄᑕᖅᑲᓂᑦ ᐃᓕᓐᓂᐊᑦᑎᐊᕐᓂᕐᒧᑦ, ᑐᓴᕐᓂᓚᕆᑯᓂ. 

ᐊᒻᒪᓗ ᑖᑉᑯᓇᓂ ᕼᐅᓕ ᐊᐅᓚᓂᕐᒧᑦ 

ᐸᕐᓇᐅᑎᖓᓂ 153, ᑖᒻᓇ ᐊᕼᐃᐊᓄᑦ 

ᓅᓐᓂᐊᓕᕋᒪ. ᐃᒡᓗᖁᑎᒋᔭᐅᔪᓄᑦ ᐱᔨᑦᑎᕋᐅᑎᑦ.  

ᑖᑉᑯᐊ ᑮᓇᐅᔭᖏᑦ ᐊᒡᓕᒋᐊᓗᐊᕐᓂᐊᖅᑑᒻᒪᑕ 

$12,899,000-ᒥᑦ, $15,987,000-ᓂᑦ ᐅᓇ 

ᐱᔾᔪᑕᐅᑉᓗᓂ ᐊᒡᓕᒋᐊᕈᑕᐅᕚ? ᒪ’ᓇ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ. ᒥᓂᔅᑐ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. ᑖᒻᓇ 

(ᑐᓵᔨᑎᒍᑦ) ᑭᐅᔭᐅᑎᒍᓐᓇᕈᒃᑯ ᒥᔅᑕ ᒍᕇᒧᑦ. 

 

ᐃᒃᓯᕙᐅᑕᖅ: ᒥᔅᑐ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᓐᓇ 

ᐃᓚᒋᐊᕈᑕᐅᓂᖓ ᐃᒡᓗᖁᑎᒋᔭᓄᑦ 

ᐱᔨᑦᑎᕋᐅᑎᓄᑦ ᓇᒻᒥᓂᕆᔭᐅᔪᓂᑦ ᐊᑐᖅᑐᐊᕈᑎᓄᑦ 

ᐃᓱᓕᑉᐸᓪᓕᐊᔪᓄᑦ ᐊᒻᒪᓗ ᑕᒪᒃᑯᐊᓗ 

ᐃᓚᔭᐅᒃᑲᓐᓂᖅᐸᒃᑐᑎᑦ. ᓯᕗᓂᐊᓂ ᑕᒪᒃᑯᐊ 

ᑮᓇᐅᔭᖃᖅᑎᕙᓚᐅᖅᑕᕗᑦ ᐊᑭᑦᑐᕆᐊᕈᑏᑦ 

ᑮᓇᐅᔭᖅᑑᑎᒃᓴᖁᑎᑦᑕ ᐃᓗᐊᓂ, ᑭᓯᐊᓂᓕ 

ᕿᓗᖅᑎᑖᕐᓂᕐᒧᑦ ᑮᓇᐅᔭᖅᑑᑎᒃᓴᕗᑦ ᐊᒻᒪᓗ 

ᐊᑭᑦᑐᕆᐊᕐᓂᐅᔪᑦ ᓂᕆᐅᒋᓚᐅᕋᑦᑎᒍ 

ᓇᒻᒥᓂᖃᖅᑐᓂᒃ ᐊᑐᖅᑕᐅᖅᑕᐅᔪᐃᑦ 28 

ᐳᓴᐸᓗᓐᓂᑦ ᑕᒪᒃᑯᐊ ᐃᓚᒋᐊᖅᑕᐅᒃᑲᓐᓂᖁᓪᓗᒋᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒍᕇᓐ. 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᑦ ᐃᔅᓯᕙᐅᑖᖅ. 

ᒪ’ᓇᓪᓗᐊᕕᓪᓗ ᑭᐅᔾᔪᑎᒋᔮᓄᑦ. ᑖᑉᑯᓇᓂ ᕼᐅᓕ 

ᒪᑉᐱᖓᓄᓪᓕ ᐊᓪᓚᒧᑦ ᓅᓐᓂᐊᓕᕐᒥᒐᒪ, 152. 

(ᑐᓵᔨᑎᒍᑦ) ᐅᖄᓚᐅᑎᕈᔪᐃᑦ, ᓂᐱᒧᑦ ᐊᐅᓚᔫᓂᓪᓗ 

ᐊᔾᔨᖃᖅᑐᖅᓯᐅᑎᓄᑦ. (ᑐᓵᔨᒃᑰᖏᑦᑐᖅ) ᑐᑭᖓᓂᒃ 

ᑮᓇᐅᔭᖅᑐᕐᔪᐊᑦᑎᐊᒥᐊᒻᒪ’ᓇ ᑖᒻᓇ ᐅᖃᓘᑎᒃᑯᓪᓗ 

ᑕᕐᕆᔭᐅᑎᒃᑯᓪᓗ ᖃᕆᑕᐅᔭᒃᑯᓪᓗ 

ᑲᑎᒪᐃᓐᓇᖅᐸᒃᑐᑦ. ᒪ’ᓇ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᔅᑐ ᒥᑭᓐᖑᐊᖅ. 

ᒥᓂᔅᑐ ᓴᒻᒧᖅᑐᖅ. 



ᕿᑎᖅᑰ, ᒪᐃ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᒻᓇ ᑎᑎᕋᖅᓯᒪᔪᖅ ᐅᖃᓕᒫᖅᑐᒍ 

ᐊᐅᓚᔫᒃᑯᑦ ᑕᕐᕆᔭᐅᓯᐊᒃᑯᑦ ᑲᑎᒪᓂᖅ ᐃᓚᐅᒻᒪ’ᓇ 

ᑕᒡᕙᓂ, ᐊᑭᑐᔪᐊᓘᖃᑦᑕᕐᒪᑕ ᐊᒻᒪᓗ Telehealth 

ᖁᒻᒧᐊᖅᑎᑕᐅᓯᒪᔪᑎᒍᑦ ᑕᒪᒃᑯᐊ ᐃᓚᐅᓗᑦᑖᖅᖢᑎᒃ 

ᐱᖃᑦᑕᕐᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᓴᒻᒧᖅᑐᖅ. ᒥᔅᑐ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᑦ ᐃᔅᓯᕙᐅᑖᖅ. 

ᒪ’ᓈᒻᒫᖅᖢᒍ ᑭᐅᔾᔪᑎᒋᔮᓄᑦ ᓄᓇᕗᑦᒥᐅᑦ 

ᑲᒪᒋᔭᐅᑦᑎᐊᕐᒪᑕ. ᒪᑉᐱᖓᓄᓪᓕ 154, ᑖᑉᑯᓇᓂ 

ᕼᐅᓕ. ᑖᒃᑯᓇᓂ (ᑐᓵᔨᑎᒍᑦ) ᓯᕗᓪᓕᐅᑎᑕᐅᔪᓂᑦ 

(2014-15) ᑭᖑᓪᓕᖅᐹᖅᓯᐅᕐᓗᒍ 

ᐊᑐᓕᖅᑎᑕᐅᒋᐊᕐᓗᓂᓗ ᑎᑎᕋᕐᕕᒃᓴ 

ᐅᐸᓗᖓᐃᔭᐅᑏᑦ. (ᑐᓵᔨᒃᑰᖏᑦᑐᖅ) ᓇᓂ. ᒪ’ᓇ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᒥᑭᓐᖑᐊᖅ. 

(ᑐᓵᔨᑎᒍᑦ) ᑖᓐᓇ ᐊᐱᖅᑯᑕᐅᒌᖅᑰᖅᑲᐅᔪᖅ 

ᑲᑎᒪᔨᐅᖃᑎᑦᑎᓐᓄᑦ ᒥᔅᑕ ᓴᕕᑲᑖᕐᒧᑦ, ᑭᓯᐊᓂᓕ 

ᒥᓂᔅᑕ ᑭᐅᔪᒪᑉᐸᑦ, ᒥᓂᔅᑖ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᔅᓯᕙᐅᑖᖅ. (ᑐᓵᔨᑎᒍᑦ) ᓇᓗᔪᖓ 

ᑭᐅᔭᐅᖅᑲᐅᒻᒪᖔᒃᑯ ᐅᕝᕙᓘᓐᓃᑦ ᒥᔅᑕ ᒍᕇᓐ 

ᑭᐅᖅᑲᐅᒻᒪᖔᒍ, ᑭᓯᐊᓂ ᐱᕕᖃᖅᑎᓂᐊᖅᐸᕋ 

ᖃᓄᐃᒋᔭᐅᓐᖏᒃᑯᒪ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᐃᓱᒪᖅᓲᑎᒋᕙᐃᑦ, ᒥᔅᑕ 

ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᕐᕌᒍᖃᑖᖅᑐᒥ ᑐᒃᓯᕐᕕᐅᑲᑕᒃᓯᒪᕗᒍᑦ 

ᕼᐋᒻᓚᒃᑯᓐᓂᒃ ᐊᒥᒐᖅᓯᖃᑦᑕᖅᓯᒪᒻᒪᑕ 

ᑎᑎᕋᕐᕕᖏᓐᓂ ᓄᓇᓕᓐᓂ ᓄᓇᕗᑦ ᒐᕙᒪᒃᑯᖏᑕ 

ᑐᓴᐅᒪᔪᓕᕆᔨᖓᓐᓄᑦ. ᑖᓐᓇ ᖃᓄᖅᑑᖅᑕᐅᖁᓪᓗᒍ 

ᖃᐅᔨᒋᐊᖅᑎᒥᒃ ᑎᓕᓯᓯᒪᕗᒍᑦ 

ᑎᑎᕋᕐᕕᖃᕆᐊᖃᕐᓂᐅᔪᓂᑦ ᖃᐅᔨᒋᐊᖁᓪᓗᒍ  

ᓄᓇᓕᓕᒫᓂ ᓄᓇᕗᒻᒥ. ᐃᖃᓗᓐᓂ 

ᐱᓕᕆᐊᕆᓚᐅᖅᑕᕗᑦ ᐊᕐᕌᓂᐅᓚᐅᖅᑐᖅ, 

ᐱᖃᓯᐅᑎᓕᖅᑐᒋᓪᓗ ᓄᓇᓕᓕᒫᑦ. 

 

ᑕᕝᕘᓇ ᑕᒪᓐᓇ ᖃᐅᔨᓴᕆᐊᕐᓂᖅ ᐱᔭᕇᖅᐸᑦ ᒪᐃ 

2014-ᒥ ᕿᒥᕐᕈᒍᓐᓇᖅᓯᓂᐊᖅᑐᒍᑦ 

ᖃᓄᐃᑦᑑᒻᒪᖔᑕ ᑎᑎᕋᕐᕕᒻᒥ ᐃᓂᒃᓴᕆᔭᐅᔭᕆᐊᓖᑦ 

ᓄᓇᓕᓐᓂ ᑭᖑᓂᐊᒍᓪᓕ ᓂᕆᐅᓇᖅᑐᖅ 

ᓇᓂᓯᓇᓱᒍᓐᓇᕐᓂᐊᖅᑐᒍᑦ ᑮᓇᐅᔭᓕᐅᖅᑎᐅᔪᓂᑦ 

ᑎᑎᕋᕐᕕᒃᓴᓂᑦ ᐊᑐᖅᑐᐊᕐᓂᕐᒥᒃ ᐅᕝᕙᓘᓐᓃᑦ 

ᐊᓯᖏᓐᓂᑦ ᕿᒥᕐᕈᓗᑕ ᓲᕐᓗ ᓄᓇᕗᑦ ᒐᕙᒪᒃᑯᑦ 

ᐱᖁᑎᑖᑦᑎᐊᒻᒪᕆᓪᓗᑎᑦ ᓇᒻᒥᓂᖅ 

ᑎᑎᕋᕐᕕᒃᓴᒥᓐᓂᒃ ᓄᓇᓕᓐᓂ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒍᕇᓐ. 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐃᔅᓯᕙᐅᑖᖅ. 

ᒪ’ᓈᒻᒫᖅᖢᑎᑦ ᐊᐱᖅᑯᑎᒐ ᑲᔪᓯᑎᓐᓇᓐᓂ 

ᐊᐱᖅᓱᒐᐅᓚᐅᒐᓗᐊᖅᑎᓪᓗᒍ. ᑭᓯᐊᓂᓕ 

ᐊᓪᓚᕕᑦᑎᐊᒥᐊᖅ ᑕᐅᑐᒃᖢᖓ ᐊᐱᖅᑯᑎᒋᒐᒃᑯ. 

ᓄᓇᓕᖃᐅᒻᒪᓗᑦᑖᕋᑉᑕ ᓄᓇᕗᑦᒥ. ᐃᓚᖏᓪᓗ 

ᓄᓇᓕᒋᔭᑉᑎᓐᓂ ᒐᕙᒪᖏᑦ ᐱᓕᕆᐊᔅᓴᐅᔪᐃᑦ 

ᐆᑦᑑᑎᒋᓗᒍ ᖃᒪᓂᑦᑐᐊᒻᒥ ᒐᕙᒪ’ᓇᓂ 

ᐱᓕᕆᐊᔅᓴᐃᑦ ᕼᐊᖅᑭᑕᐅᓯᒪᔪᑦ ᐃᓐᓄᒃᓯᒪᓐᖏᑦᑐᑦ 

ᕼᐅᓕ ᑎᑎᕋᕐᕕᔅᓴᐃᓪᓕᐅᓗᕿᒧᑦ. ᑖᒻᓇ 

ᐃᕼᐅᒪᒋᔭᐅᖁᑉᓗᒍ ᖃᒪᓂᑦᑐᐊᕐᓗ 

ᑕᑯᔭᐅᓯᒪᒻᒪᖔᖅ ᑕᒪᑐᒪᑉ ᒥᒃᓵᓄᑦ ᐊᐱᖅᑯᑎᒋᕙᕋ. 

ᒪ’ᓇ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᒥᑭᓐᖑᐊᖅ. ᒥᓂᔅᑐ 

ᓴᒻᒪᖅᑐᖅ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᐄ, ᑖᔅᓱᒪ ᑐᖏᓕᒻᒪ 

ᑭᐅᖅᑲᐅᔭᖓ ᒪᓕᑐᐃᓐᓇᕐᓗᒍ ᑭᐅᓂᐊᖅᐸᕋ, 

ᓄᓇᓕᓗᑦᑖᓂ ᕿᒥᕐᕈᓂᐅᔭᕋᑦᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᕙᓃᒃᑲᑦᑕ 

ᒪᑉᐱᖅᑐᕋᖓ J-6 ᖃᓪᓗᓈᑎᑑᖓᔪᓂᑦ. 

ᐃᓄᑦᑎᑑᖓᔪᓂ ᔨ-6. ᒥᔅᑐ ᕋᒻᐴᑦ. 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᐱᒋᐊᖅᑎᑦᑎᔪᒪᒐᒪ 

ᓄᖅᑲᖁᔨᓕᖅᑐᖓ ᒫᓐᓇᐅᔪᒃᑯᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ ᕋᒻᐴᑦ. 

(ᑐᓵᔨᒃᑰᖏᑦᑐᖅ) ᐱᒋᐊᖅᑎᑦᑎᔾᔪᑎᒥᒃ 

ᓇᑎᕐᒧᐊᖅᓯᔪᖃᕐᒪ’ᓇ ᑖᓐᓇᓗ ᑭᐅᒪᔭᐅᔪᓐᓇᕋᓂ 

ᓂᓪᓕᐅᑎᒋᔭᐅᔪᓐᓇᕋᓂᓗ. ᑖᔅᓱᒥᖓ 

ᐱᒋᐊᖅᑎᑦᑎᔾᔪᑕᐅᔪᒧᑦ ᓈᒻᒪᒃᓴᖅᑐᑦ ᐃᓵᒡᓕᑦ. 

ᓈᒻᒪᒃᓴᖏᑦᑐᑦ. ᑲᔪᓯᔪᖅ. ᒫᓐᓇ ᓇᖏᖅᓯᓂᐊᖅᐳᖓ 

ᐅᖃᖅᑎᒧᓪᓗ ᐅᓂᒃᑳᕐᓂᐊᖅᖢᖓ. ᖁᔭᓐᓇᒦᖑᔪᓯ. 

 

ᑖᒃᑯᐊ, ᐃᖅᓱᖅᑏ, ᐃᖅᑲᓇᐃᔭᖅᑎᖏᑦ 

ᐊᓂᑎᑦᑐᓐᓇᕈᕕᒋᑦ. 

 

ᐅᖃᖅᑎ: ᑲᑎᒪᔾᔪᑎᔅᓴᓂᑦ. 21. (ᑐᓵᔨᑎᒍᑦ) 

ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. 

ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᐅᖃᖅᑏ, ᑲᑎᒪᔨᖁᑎᑎᑦ 

ᐱᓕᕆᐊᖃᖅᑲᐅᒻᒪᑕ ᒪᓕᒐᒃᓴᒥᒃ 2, 

ᐅᖃᕈᒪᓪᓗᑎᓪᓗ ᐱᔭᕇᖅᐹᓪᓕᓐᓂᕋᖅᖢᑎᒃ. ᐊᒻᒪᓗ, 

ᐅᖃᖅᑏ, ᐱᒋᐊᖅᑎᑦᑎᕗᖓ ᑖᒃᑯᐊ 

ᑲᑎᒪᔨᑐᐃᓐᓇᐃᑦ ᐅᓂᒃᑳᖓᑦ ᓈᒻᒪᒋᔭᐅᖁᓪᓗᒍ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑦᑎᔾᔪᑎᑕᖃᕐᒪ’ᓇ. 

ᐊᐃᑉᐲᔪᖃᖅᐹ? ᒥᔅᑕ ᒥᑭᓐᖑᐊᖅ. ᐱᒋᐊᖅᑎᑕᖅ 

ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ. ᐊᑭᕋᖅᑐᖅᑐᑦ. ᑲᔪᓯᔪᖅ. 

 

22. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓᑦ ᒪᓕᒐᒃᓴᐃᑦ. 

23. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
 

ᑲᑎᒪᔾᔪᑎᒃᓴᐃᑦ ᒪᐃ 30-ᒥ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑑᑎᒃᓴᓄᑦ ᒪᑐᐃᕈᑎᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 



ᕿᑎᖅᑰ, ᒪᐃ 29, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᐅᓪᓗᑐᐃᓐᓇᓐᖑᓇᓱᓐᓂᖓᓂ, ᒪᐃ 30, 2014-

ᖑᕋᓱᓐᓂᖓᓂ 10:00-ᒧᐊᖅᐸᑦ ᐅᓪᓛᒥ. 

 

ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖅᑐᖅ 19:52ᒧᐊᖅᑎᓪᓗᒍ



 

 

 


